
ДЖЫККАЙТЫ Шамил

МӔЛӔТ

Радзырд

ау ныккӕнд у арф ӕмӕ уынгӕг. Уӕз- 
зау уӕлдӕф дзы пъӕззыйау ныббадт, 
ӕлвасы зӕрдӕ ӕмӕ уӕнгтӕ. Ӕниу цӕй 
уӕлдӕф у уый — лакъонау бӕзджын 
ӕмӕ уымӕл. Ис ӕм къухӕй ӕвналӕн 
— ратон дзы гӕбаз ӕмӕ дзы цъыфы 
къуыбӕрттӕ кӕн. Ӕнуд у ӕмӕ сымӕ- 
ры тӕф кӕны. Рухсы цъыртт ӕм 
никӕцӕй хауы. Фаллаг къулӕй цары 
’хсӕн ис чысыл зыхъхъыр, рудзынг уа 
— уый зын зӕгъӕн у. Уырдыгӕй, чи 
зоны, раздӕрау хауы дыдзы рухс, 
фӕлӕ ацы къуыммӕ нӕ зыны, йӕ тын 
ардӕм нӕ хӕццӕ кӕны, ныгъуылы нык- 
кӕнды лакъоны. Ӕвӕдза, рухсыл дӕр 
мӕгуыры бон и, лӕгӕй йын ӕнцондӕр 
нӕу: ӕдзух таримӕ быцӕу кӕны. Арф 
кӕмтты дӕхи къӕдзӕхтыл хой ӕмӕ та- 
лынг сур, ныккӕндтӕм фӕндаг агур, 
хуынчъыты мидӕмӕ лӕс, — ам дын исчи 
дӕ хурхыл бахӕцдзӕн ӕмӕ, марадз, 
стӕлф; чидӕр хуынкъ ӕрӕхгӕдта, ӕмӕ 
аскъуыд дӕ рӕзгӕ уд.

Бады лӕг ӕфсӕн чырыны. Амыранау у 
баст, фӕлӕ титанӕн фезмӕлӕн уыд йӕ 
лӕгӕты, амӕн фӕзилӕн дӕр нӕй. Бады цавд- 
дурау, йӕ сӕрыл тӕдзынӕг тӕдзы. Рӕстӕгӕй- 
рӕстӕгмӕ ӕрхауы иу ӕртах, гӕмӕх тенка- 
йыл йӕ дзӕхст фӕцӕуы ӕмӕ лыстӕг 
згъӕлӕнтӕй фӕйнӕрдӕм фӕтӕхы. Лхӕст у 
ирон лӕг. Цы кары ис, уымӕн базонӕн нӕй.

Ныккӕнд лӕджы хуыз тагъд ивы. Сӕрдасӕн ӕм ӕввахс нӕ уа- 
дзы — фыдбылызӕй йӕ хъахъхъӕны.

Бады лӕг. Зоны: ацы фыдӕвзарӕн у дӕлимонты ӕрхъуыды. 
Зӕххон лӕг ын нӕ фӕразы. Сахатмӕ йӕ зонд фӕцӕуы. Лӕг 
разы у мӕлӕтыл, ӕхстыл, ауындзӕныл, ӕппынфӕстаг, куыйты 
хӕринаг фӕу, ӕрмӕст ӕррайӕ Хуыцау бахизӕд. Ныртӕккӕ йӕ, 
ӕцӕгдӕр, фӕнды цавддур фестын. Фӕлӕ йӕм ӕваст февзӕры 
ӕндӕр хъуыды: тӕдзынӕгӕн дур дӕр нӕ фӕразы. Ӕнӕмӕнг, 
афтӕ. Ӕртах хауы, хауы ӕмӕ дур хуынкъ кӕны.

Нӕ, ацы сагъӕстӕ нӕ бӕззынц мӕ уавӕры, — хъуыды кӕны 
ахӕст. — Уыдон ахъаз сты лӕгӕн нӕ, фӕлӕ тӕдзынӕгӕн. Ацы 
уынгӕджы ран знаг, катай ӕмӕ тӕдзынӕг ӕмдзӕхдон сты, 
цӕдис. Уыдон сӕ куыст кӕнынц. Фӕлӕ мӕнӕн дӕр ис цӕдисон. 
Ныфс ӕмӕ лӕгдзинад. Нырма фидар лӕууӕм. Нӕй нын 
фӕцудӕн. Мӕлгӕ алчидӕр кӕны. Ӕз кӕддӕр загътон адӕмы 
раз: лӕджы фыд хӕрынмӕ нӕ бӕззы, хъуамӕ кадджын уа нӕ 
мард дӕр. Нӕй ныхасыл гадзрахатӕй цӕуӕн. Уӕд ма цы вӕййынц 
нӕ сомытӕ, нӕ ард? Фӕлӕ ацы тӕдзынӕг, ацы...

Тӕдзынӕг тӕдзы. Лӕг йӕхиуыл хӕцы, йӕхицӕн ныфсытӕ 
ӕвӕры. Хъуыдытӕ кӕны. Лӕг зынтӕн у. Фӕразын хъӕуы, ӕндӕр 
ницы. Цы у тӕдзынӕг? Мур дӕр ницы. Куыдз дӕр — куыдз ӕмӕ 
тӕдзынӕг дӕр куыдз. Басӕтдзӕн мӕ? Ӕнхъӕлмӕ кӕсӕд! Би- 
быцыл Сослан хохӕй дуртӕ калдта, уый сӕм дардта йӕ ных, 
ӕмӕ дуртӕ зӕхмӕ згъӕлдысты фӕныкӕй. Ӕмӕ Бибыц мӕнӕй 
лӕгдӕр уыд? Хӕрӕджы дымӕг уыд. — Лӕг йӕхимидӕг бахудт. 
— Ӕртах дур нӕу. Дӕлӕмӕ дӕр, уӕлӕмӕ дӕр — дон. Ӕрмӕст 
тенка цӕрдхуынкъ ма фӕуӕд. Сӕрӕн йӕ магъз ӕнӕхъыгдард 
баззайӕд, ӕндӕр йӕ кӕхц быхсдзӕн. Стӕг фидар у. Ӕцӕг, ӕртах 
хуыдыл куы нӕ 'мбӕла, уӕд... донӕн ницы лӕууы, кӕдӕм ӕфты, 
уым къахы ӕмӕ къахы. Нӕ, Хуыцау бахизӕд хуыдиртӕстӕй. 
Уӕд сӕфт ӕмӕ сӕфт...

Ахӕст йӕхимӕ рамӕсты. Ай цы у? Фӕцӕуын, ӕрцӕуын, ӕмӕ 
та ӕвзӕр хъуыдытӕ. Нӕ, уый Горзӕн кӕрц нӕу. Мӕ сӕрыл 
нӕмгуытӕ дӕр уарыд. Уӕд дӕр Церечы згъӕр ӕмӕ Бидасы тахъа 
нӕ дардтон. Фӕлӕ ирвӕзтӕн. Цыдӕр фарн ис. Цы у, нӕ йӕ 
зонын. Фӕлӕ ис. Хъахъхъӕдта мӕ фыдӕвзарӕнты. Алӕмӕт у 
цард. Лӕг зӕгъдзӕн: бӕсты сӕфт ӕрцыд, арв зӕронд царау 
ӕртыдта, ӕркалд, зӕхх аскъуыд дӕ рыстӕй, хъӕд сыфгай згъӕлы 
дӕ хъӕрзынӕй. Фӕлӕ та кӕсыс, ӕмӕ дӕ разы — дзӕнӕты цъӕх 
быдыр. Бӕстӕ дидинӕг калы. Цӕуыс дӕ уарзонимӕ кӕрдӕгджын 

астымы. Чызг кӕм ӕрлӕууы, уым сӕвзӕры дидинӕг. Цӕуыс, 
цӕуыс, ӕмдзӕвгӕтӕ йын кӕсыс, зарыс ын дӕ зӕрдӕйы сӕнттӕ, 
Кӕмдӕр быдыр баиу ис арвимӕ. Цӕуыс Ӕрфӕны фӕдыл... Ехх, 
цы амонд у уарзын!.. Цымӕ афонмӕ кӕм и мӕ царды рухс?.. 
Кӕмдӕр ӕнхъӕлмӕ кӕсы, йӕхи хӕры ӕмӕ дзыназы... Кӕм и 
цъӕх быдыр? Кӕм и Ӕрфӕны фӕд? Кӕй сайын? Мӕхи ӕви 
мӕлӕты? Афтӕ... Мӕхи ирхӕфсын... Ӕви сӕнттӕ цӕгъдын?.. 
Нӕ, уый гӕнӕн нӕй!..

Фӕстаг ныхӕстӕ загъта хъӕрӕй. Чидӕр ӕй фехъуыста. Нӕ 
зыны дӕлимонау, фӕлӕ талынгӕй дзуры:

— Нӕй, нӕй уый гӕнӕн! Ӕз дӕр дын уый дзурын. Нӕй ацы 
зӕххӕн иннӕрдӕм разилӕн, нӕй ацы бӕстӕн тых ракӕнӕн, нӕй 
йын халӕн.

Ахӕст йӕхиуыл ӕрхудт, хъӕр дзы кӕй сирвӕзт, уый тыххӕй. 
Райхъал уӕйыг, авдсӕрон уӕйыг. Ныр дӕ уый цӕрынцой нал 
ныууадздзӕн, дӕ уд дын дӕ хъуырӕй сласдзӕн.

— Цӕй, куыд дӕ? — фӕрсы талынджы бадӕг. — Сӕттыс дӕ 
фыдракӕндтыл ӕви нӕ?

— Сӕттын, — зӕгъы ахӕст. — Мӕнӕ, Чингисхан кӕмӕй 
нырризид, уыцы фыдракӕнд.

— О, уый хорз фӕлварӕн у! — ӕхсызгонӕй зӕгъы ахӕ- 
стонгӕс. — Хус ӕрчъиаг удӕстӕй фӕлмӕн кӕны. — Йӕ ныхас 
йӕ зӕрдӕмӕ фӕцыд ӕмӕ йыл худынӕй бацин кодта. — Фӕрсын 
дӕ фӕстаг хатт, ӕмӕ зӕгъ: чи сты дӕ хӕлӕрттӕ?

— Хӕлӕрттӕ мын бирӕ ис, — дзуапп дӕтты ахӕст, — фӕлӕ 
сӕ фыццаг уыдтӕ ды.

— Тобӕ зӕгъ! — цыма йыл зынг ӕрхауд, афтӕ фестъӕлфыд 
талынггӕс. — Тамбоваг бирӕгъ — дӕ хӕлар. Ӕниу бирӕгътӕй 
фыддӕр стут сымах. Нӕ уӕтӕрмӕ лӕбурут, фӕлӕ ам гӕстӕ и, 
гӕстӕ!

— Хорз гӕстӕ, кӕрӕф аргъонахътӕ! Дзуг цӕгъдынц ӕмӕ 
хӕрынц, сӕхӕдӕг ӕй бирӕгъты ’фсон кӕнынц.

— Дӕ дзыхыл хӕц, ӕрра! — фӕхъӕр ласы талынггӕс. — 
Рагӕй дын дзырдтон: дӕ дзых дӕ сафдзӕн ӕмӕ йын цъутта дар. 
Нӕ байхъуыстай. Гъай дын дӕ пайда. Уыныс, цӕмӕ 'рхаудтӕ, 
уый? Ӕниу цы уыныс! Куырм гал цӕстӕй куы кӕсид, уӕд былӕй 
нӕ хауид.

— Рӕдийыс, мӕ мӕнгард ӕрдхорд, рӕдийыс, — фӕлмӕн 
хъӕлӕсӕй дзуры ахӕст. — Ризӕгау дыл кадмондаг бафтыд ӕмӕ 
дӕ зонд фӕцыд. Фыдӕхӕй саугуырм бадӕ ӕмӕ нал ӕвзарыс 

урс ӕмӕ сау. Ӕрдз курдиат кӕмӕн нӕ радта, уыдон мыл хахуыр- 
тӕ фыссынц. Ӕрцахстой мӕ, ныккӕнды мӕ фыдудӕй марынц. 
Уый сӕ куыст у ӕмӕ йӕ кӕнынц. Фӕлӕ ды та цы хъавыс, ды? 
Цӕуылнӕ сын зӕгъыс, цы зоныс, уый? — Йӕ ныхас тӕвд кӕны, 
уый йӕхӕдӕг дӕр хаты, фӕлӕ йӕ бон нал у ныхасы рохтыл 
фидар хӕцын. — Цы мӕ къахыс? Рӕстдзинад зоныс... Цӕмӕн 
ӕй ӕмбӕхсыс? Цы боны хорзмӕ йӕ ӕвӕрыс?

— Ныууадз! — фӕмӕсты талынггӕс.— Дзурынмӕ булӕмӕргъ 
дӕ, фӕлӕ ам дӕр цъиуты сайд нӕй. Ам сайӕн нал и. Ам 
рӕстӕвзарӕн у. Гамхуд сисын ӕнцон у. Сӕр донӕй ӕрӕхс, ӕмӕ 
цӕсгом фегом и. Басӕтт, дӕхицӕн хуыздӕр уыдзӕн. Мӕлдзы- 
джы ӕмбисонд дыл цӕмӕн ӕрцыд? Адӕм ацы цардыл сӕ туг 
фӕкалдтой, ды та йӕ халынмӕ хъавыс. Нӕ фӕтӕг адӕмы хур у, 
ды та йӕм дӕ къух систай. Ӕбуалгъ фыдвӕнд!.. О, поэт ӕрра 
вӕййы, фӕлӕ куыд ис уыйбӕрц ӕрра уӕвӕн? Зӕгъ ӕргомӕй, 
кӕм сты уӕ сусӕг къордтӕ, цы сты уӕ фӕндтӕ, чи у уӕ раза- 
монӕг. Зӕгъ! — Исдуг йӕхиуыл фӕхӕцыд, стӕй ныллӕг 
хъӕлӕсӕй дзуры: — Хорздзинад сымахӕн бӕсты нӕ цӕуы. Фӕлӕ 
мах гуманисттӕ стӕм, нӕ бон у знагӕн дӕр хатыр кӕнын, зонӕм 
гӕдзӕ кӕнын. Мӕ бон дын иу хорз у, ӕмӕ дӕ уӕгъд кӕнын. 
Кӕй зӕгъын ӕй хъӕуы, рӕстӕгмӕ.

Хуыцау йӕ зонӕг, цы фӕнд ӕм фӕзынд. Йӕ зӕрдӕмӕ йын 
дӕгъӕл кӕй агуры, уый гуырысхойаг нӕу. Зӕрдӕлхӕд лӕг 
ӕнцондӕр къахӕн у. Йӕхинымӕр дзырдтаид афтӕ дӕр: «Ацы 
фӕлварӕн Джеры къӕдзӕхӕй ахъаззагдӕр у. Фаг уал у, ныр 
фӕтарст ӕмӕ зӕгъдзӕн йӕ хӕйрӕджы ном». Чи зоны, ӕмӕ 
йӕм фӕзынд ахӕм хъуыды дӕр: «Барӕй мӕ дары дзырдтыл, 
йӕхи ирхӕфсы, йӕ уавӕр дзы рох кӕны, ӕмӕ йӕм нӕ хъары 
тӕдзынӕг. Нӕ, мӕ хӕнцъул, уый дзы нӕ уыдзӕн!» Уӕвгӕ, 
зӕрдӕмӕ ныккӕсӕн нӕй, уый талынг дуне у, талынджы цытӕ 
цӕуы, уый та ӕрмӕст хӕйрӕг зоны.

Байгом кодта ӕфсӕн табӕт. Ахӕст тыхтӕй-фыдтӕй сыстад. 
Рацыд хатӕнмӕ. Чырынӕй ныккӕнды камерӕ уӕрӕхдӕр у. Тути 
къалатийӕ куы раирвӕзы, уӕд ын комнӕт сӕрибар дуне вӕййы. 
Ратӕх-батӕх сисы, ӕфсис ын нал вӕййы пӕр-пӕр ӕмӕ сыффыт- 
тытӕй. Ахӕст дӕр афӕлвӕрдта ныфсджын къахдзӕфтыл, фӕлӕ 
йын нӕ бантыст. Мӕйы дӕргъы дыууӕ хатты расидт голодовкӕ, 
хъоды бакодта хойрагыл. Домдта йӕ хъуыддаг тӕрхонмӕ рахӕс- 
сын, бӕстон равзарын, ӕвдисӕнтӕ ӕркӕнын. Фӕлӕ ныккӕнд 
арф у, тӕрхондон — бӕрзонд, хъоргъӕй хъӕр уӕлӕмӕ нӕ хъуы- 

сы. Къӕлӕтджыны бадӕг нӕ зоны, сыдӕй мӕлын цы у, уый. 
Ӕмӕ ахӕсты протест уыди мигъмӕ дзурынау. Ницы дзы рам- 
былдта, йӕ зӕнджымагъз цы асаст, ӕндӕр. Йӕ зӕрдӕ цы ’вди- 
сӕнтыл дардта, уыдон ыл ӕвдисӕн бакодтой. Иу хъайтар йӕ 
сӕрыл сдзырдта, фӕлӕ уый дӕр горӕты уынджы фӕмард дзӕгъӕл 
нӕмыгӕй. Диссаг у ацы дуне: лӕг уынгӕджы куы бахауы, уӕд 
ӕвдисӕн нал вӕййы йӕ рӕстдзинадӕн, хӕйрӕг сӕ фӕхӕссы.

Цуды ахӕст, фӕлӕ къахдзӕфтӕ кӕны. Цӕуы, сисдзӕф цы 
къулы ис, уыцырдӕм. Уым цы зыхъхъыр ис, уый у рудзынг арвы 
рухсӕн, дунемӕ кӕсынӕн. Уый йын бирӕ бонты уыди царды 
хос. Уырдыгӕй йӕм калд ӕрдзон рухс, хъуыст ӕм къахуынӕр. 
Хатгай-иу йӕхи хӕрдмӕ сивӕзта ӕмӕ уыдта цӕуджыты къӕхтӕ. 
Уыдон уыдысты царды нысан, хастой йын ӕнахуыр ӕхсызгон- 
дзинад. Цымыдисаг ын уыд фадыварцмӕ гӕсгӕ, цӕуӕг хъуамӕ 
чи уа, уый базонын. Сылгоймаджы зӕнгтӕ-иу куы федта, уӕд- 
иу йӕ хъуыдыты нывӕста алыхуызон фӕлгонцтӕ. Уый уыд замма- 
най сфӕлдыстадон куыст — хиирхӕфсӕн, ӕрхӕндӕгсафӕн. 
Фӕлӕ фӕстаг бонты цӕуӕг арӕх нал уыди. Ӕмӕ та фӕзынд 
ног ӕфсон хъуыды кӕнынӕн: цы сыл ӕрцыд? Чи зоны, фехӕлд 
тротуар. Чи зоны, базыдтой, ацы ӕнамонд агъуыст цы у, уый 
ӕмӕ сӕхи дӕрдты ласынц фыдбылызы ранӕй.

Ныр йӕхимӕ каст Мӕрдтӕйдзӕуӕгау. Уыцы рухс фӕлгӕт — 
Мӕрдты дуар. Фӕлӕ йыл ахизӕн нӕй рухс дунемӕ. Ам.Ами- 
нонӕй фыддӕр гӕстӕ ис. Нӕй сӕ фӕсайӕн, нӕй сӕ ирвӕзӕн. 
Уӕддӕр ӕгайтма ис уыцы хуынкъ. Чидӕр хуры тыныл ауыгъта 
йӕ дзаумӕттӕ. Ацы дыдзы рухс у ахӕсты ныфс. Ӕцӕг амонд 
кӕм нӕй, уым бӕллиц дӕр амонд у. Ӕмӕ ахӕст йӕ быцъынӕг 
тоны уыцы рудзынгмӕ, йӕхи йӕм ивазы, цӕф хӕстон суадонмӕ 
йӕхи куыд фӕхъары, афтӕ. Уырдыгӕй цӕуы царды тӕф, уыр- 
дыгӕй тӕдзы дзӕм-дзӕмы суадон.

— Уыныс, сӕрибар куыд хорз у, уый, — мӕстӕймарӕгау дзу- 
ры талынггӕс. — Ды та сӕрибарыл сахсӕнтӕ кӕныс. Адӕмы 
сӕрибарыл!

— Айтег! —- сонт хъӕр фӕласта ахӕст. — Сауындз мӕ, сын- 
дзын арты мӕ басудз, ногӕй мын мӕ сӕрмӕ сараз тӕдзынӕг, 
фӕлӕ дӕ хахуыртӕ ныууадз. Бабӕтт мӕ ӕнӕдомд бӕхы дымӕ- 
гыл, кӕнӕд мӕ фӕндагсӕрдӕнтӕ, ӕз уӕддӕр нӕ хъӕрздзынӕн, 
нӕ, ӕз уӕддӕр зардзынӕн сӕрибарыл, ӕрмӕст ныууадз дӕ дау- 
тӕ, мӕ бон нӕу уыдон быхсын. Ӕмбарыс, ӕмгары хахуыр 
фыддӕр у арвы цӕфӕй.

— Ӕгъгъӕд! Ныууадз, Гино, дӕ хъаст. Кӕй хоныс ды ха- 
хуыргӕнӕг? Ӕз адӕмы туг ӕмӕ стӕг дӕн, ӕз фӕтӕджы хӕстон 
дӕн. Ӕз ӕххӕст кӕнын мӕ кадджын хӕс, мӕныл чи дау кӕны, 
уый дау кӕны нӕ Цӕдисыл. Ӕгъгъӕд кал дӕ марг! Ӕгӕртӕ дын 
барын, уый зон.

— Цы ма вӕййы хахуыр! — йӕ мӕстытӕ уадзы Гино. — Ӕз 
сӕрибарӕн мӕ цард нывондӕн хастон. Аппӕрстон мӕ зӕрин 
пъагӕттӕ...

— Уымӕй раст зӕгъыс! — йӕ ныхас ын аскъӕфта Айтег. — 
Германы шпионтӕ махмӕ вермахты формӕйы цӕуынц? Уанцон 
нӕу! Зыдтат кусын, зыдтат уӕ хуыз ивын. Дӕ хӕрв аппӕрстай 
ӕмӕ не ’хсӕн бацыдтӕ — халынмӕ, цӕлхдуртӕ ӕвӕрынмӕ...

— Мӕнг зӕгъыс, фӕсдзӕуин! Ӕз уе *хсӕн  нӕ уыдтӕн, ӕз уӕ 
разӕй цыдтӕн. Хъуыды ма кӕныс, аргъуаны кӕрты урсытӕ 
ӕрсагътой ауындзӕнтӕ, сӕ иуыл фыст уыд: мӕнӕй уымӕн.

— Ӕгайтма йӕ ӕрымысыдтӕ. Ӕрцауыгътой дӕ? Нӕгъ! Йӕ 
цонг чи лыг кӕны! Уый фӕдсайӕн фӕрӕз уыд.

— Ӕз аирвӕзтӕн къӕппӕгӕй, — йӕхицӕн дзурӕгау ныхас 
кӕны ахӕст. — Уынг дыууӕрдыгӕй — ӕхгӕд. Лӕууынц урс 
барджытӕ. Алидзӕн нӕй. Мӕ сӕры фӕмидӕг ӕрра хъуыды. 
Аскъӕрдтон уӕлбӕхӕй, смидӕг дӕн афицерты ’хсӕн. Уыдон 
фӕджих сты. Лӕууынц уӕлхъӕдӕй уадзгуытау. Уӕдмӕ ӕз 
фӕцагайдтон мӕ бӕхы, сыффытт, ӕмӕ хъӕд мӕ разы йӕхи бай- 
тыгъта. Мӕ фӕстӕ сыстад рыг ӕмӕ нӕмгуыты 'хситт...

— Зонӕм уыцы факт дӕр. Ау, Шкуройы бандӕтӕн ӕхсын 
амонын хъуыди? Уанцон нӕу. Сӕхион уыдтӕ, дзырд уӕм уыдис, 
ӕмӕ дӕ ауагътой. Уыйхыгъд адӕмы цӕсты фестадтӕ герой. 
Дӕхиуыл сӕ баууӕндын кодтай. Зыдтат кусын! Фӕлӕ гӕдыйы 
къах цыбыр у. Мах зӕххыл ын дард цӕуӕн нӕй.

— Ӕвӕдза, диссӕгтӕ уыд нӕ царды, — йӕ хъӕлӕсы уаг аив- 
та Гино. — Знӕгтӕ уыл ӕрхъула кодтой Салыгӕрдӕны. Ӕз уӕд 
хъахъхъӕдтон ком ӕмӕ ӕфцӕг. Мӕлӕт уӕм ӕнхъӕлмӕ каст 
ӕрвылсахат. Нӕ уын уыд разамонӕг, нӕ зыдтат хӕстон хъуыд- 
даг. Карды бын ӕмбӕлтты ныууадз, уый мӕлӕтӕй зындӕр у 
лӕгӕн. Тыхст уавӕры нӕ сӕры фӕзыны ӕвирхъау хъуыдытӕ. 
Мӕ фӕндыл сразы дыууӕ хохаджы. Бричкӕйы дӕлгоммӕ ных- 
хуыссыдтӕн. Сӕвӕрдтой мыл фӕйнӕджытӕ, уыдоныл самад- 
той къуымбилы рагъ. Рараст сты къуымбилласджытӕ комӕй 
быдырмӕ. Тӕрынц сӕ мӕллӕг бӕхты. Гуыргъахъ фӕндаг мӕ 
цӕгъды ӕнӕвгъау. Ныхасы — урсыты пост. Мӕлӕты къӕсӕр 

дын зӕгъон, ӕмӕ кӕфхъуындары дзых. Хъусын тызмӕг ныхас, 
рафӕрс-бафӕрс. Сгарынц къуымбилы хуылф сӕ джебогътӕй, 
рӕхойынц ӕй алырдыгӕй, ӕндон ӕрцындзтӕ ӕмбӕлынц 
фӕйнӕгыл. Мӕ уд бахауд мӕлӕтӕй царды ’хсӕн. Хӕсты мӕлын 
ӕнцон у, ӕз та мардтӕн нывонды мардӕй. Фӕлӕ та фервӕзтӕн 
ацы хатт дӕр. Ӕрцыдтӕн уӕм знӕгты астӕумӕ. Мӕ табӕтӕй 
мӕ систай дӕхӕдӕг. Федтай фӕйнӕгыл джебогъы фӕдтӕ. Скод- 
тон ирвӕзӕн пълан. Ӕхсӕвы ратыдтам фыдгулты рӕхыс, сӕ 
фылдӕр цагъд ӕрцыдысты, мах та нӕхи бакодтам хъӕды уазӕг. 
Мӕ сидтмӕ ӕртымбыл сты нӕ къордты пырхытӕ. Хъуыды ма 
кӕныс? — дӕс боны фӕстӕ аргъуаны сӕрыл фӕйлыдта нӕ тохы 
тырыса. Уый диссаджы рӕстӕг уыд, ӕхсар ӕмӕ цины рӕстӕг.

— Уый ӕцӕг уыд, — зӕгъы Айтег, цыма арф ныуулӕфыд, 
афтӕ.

— Уӕд ӕрдхорд цӕугӕ мӕсыг уыд, ӕфсымӕрӕй зынаргъдӕр 
уыд, — йӕ ныхас дарддӕр нывӕнды Гино. — Ирон лӕг цӕмӕй 
тарст? Ӕмгары фыдӕх райсынӕй. Уый уыди ӕппӕты карздӕр 
ӕлгъыст. Фынгыл нӕ хуыздӕр гаджидау уыд ӕмгары цӕрӕнбон. 
Цымӕ, цал хатты уагъд ӕрцыд уыцы сидт? Чи сӕ нымайы. Дӕ 
зӕрдыл ма лӕудзӕн Стыр комы хабар. — Гино хабар кӕны, 
цыма ӕцӕг дзаг фынджы уӕлхъус йӕ зӕрдӕбын ныхӕстӕм 
бахӕццӕ, цыма рухс мысинӕгтыл бафтыд ӕмӕ сӕ уарзон 
ӕмгӕрттӕн дзуры, афтӕ. — Ком бандиттӕй байдзаг. Ам кӕрӕдзи 
ссардтой урс афицертӕ ӕмӕ бынӕттон къӕрныхтӕ. Адӕм сӕ 
абырджытӕ хуыдтой. Комбӕсты ӕддӕмӕ ракӕсын нал уагътой 
— адӕмы цӕгъдгӕ, фосы хӕргӕ. Дыууӕ хатты сӕм ӕрвыст 
ӕрцыд сырх отрядтӕ. Фӕстӕмӕ-иу дзы раздӕхт ӕрмӕст 
фӕдисхъӕргӕнӕг. Хъуыддаг хорз нӕ уыд. Хӕсгӕмард фӕуын 
ӕлгъыст у. Фӕлӕ нӕ тохы 'мгӕртты уыцы амонд дӕр нал уыди, 
сӕ сыджыты хайыл нал ӕмбӕлдысты, мӕргътӕ ӕмӕ сырдты 
амӕттаг кодтой. Хуыздӕр хос нӕ уыд — мӕхи сӕм бахъуыди 
цӕуын. Зоныс ӕй, уыдыстӕм чысыл къорд. Фӕлӕ сын базыдтам 
сӕ бынӕттӕ, сӕ цӕуӕнтӕ. Сымах кӕстӕртӕ уыдыстут, уӕ 
фылдӕр — ӕвӕлтӕрд. Уым та —- цӕттӕ лӕгмартӕ. Бахъуы- 
зыдтӕн сӕударӕй сӕ мӕсыгмӕ, арсы лӕгӕтмӕ куыд бахилай, 
афтӕ. Сбырыдтӕн йӕ иу тигъыл. Сӕрӕй сӕ ӕхсын куы систон, 
уӕд лидзыныл схӕцыдысты, сӕ сӕр сӕ кой сси. Уый нӕртон 
цуан уыдис: ӕз — скъӕрӕг, сымах — разыбадӕг. Сӕхи кӕм 
лӕвӕрдтой. Сӕ гӕрах цӕхӕр калдта, сӕ фӕндаг дзы рухс дард- 
та. Равзӕрстон уын хорз рӕсӕнтӕ. Сымах дӕр ӕвзӕр нӕ са-

рӕхстыстут. Афтӕ уыд бӕргӕ. Фӕлӕ хӕст хӕст у. Зиантӕ дӕр 
ныл цыд. Дӕуыл дӕр мӕлӕты цӕст ӕрхӕцыд. Цалдӕрӕй дыл 
ӕртыхстысты. Гилдз нал уыд дӕумӕ дӕр, уыдонмӕ дӕр. Уыдон, 
бӕхджын ӕфсады чи уыд, ахӕмтӕ. Ӕхсаргӕрдтӕ ферттывтой 
дӕ сӕрмӕ. Фӕлӕ хӕстамонд мах уыдис. Баййӕфтон дӕ афо- 
пыл. Уыдтай сӕ дӕхи цӕстӕй. Иу дзы ӕрфӕлдӕхт дамбацайы 
ӕхстӕй, иннӕ дыууӕ ӕрхаудтой мӕ карды бын. Мӕныл дӕр 
баззад сӕ фӕд — мӕнӕ ацы нос. Цы дзуринаг у, фӕлӕ уӕддӕр. 
Цӕфӕй дӕ ӕрхастон уӕ хӕдзармӕ. Хуыцауӕй разы, фервӕзтӕ. 
Дӕ хабӕрттӕ фӕдзырдтай уӕ хионтӕн. Систай мӕ Чырыстийы 
цъупмӕ. Дӕ мад ӕртӕ чъириЙы скодта. Скуывтой, уӕдӕ куыд 
вӕййы. Дӕ мад хорз ус уыд, — рухсаг уӕд, — иу сыкъа нын 
баназын кодта, йӕ дӕрзӕг ӕрмттӕ нын нӕ сӕртыл фӕлмӕн 
ӕрӕвӕрдта ӕмӕ загъта: «Хуыцауы уазӕг ут, мӕ хъӕбултӕ. 
Лӕгтыдзуарыл уӕ фӕдзӕхсын, уӕ разӕй цӕуӕд ӕмӕ уӕ ра- 
хизмӕ здахӕд. Ӕмгӕрттӕ стут, ӕмӕ, кӕрӕдзи хъахъхъӕнын 
куыд фӕразат, уыцы фарн уын раттӕд Бӕрзондылбадӕг». Йӕ 
къухы хъарм ныр дӕр ӕнкъарын мӕ сӕрыл, йӕ иыхӕстӕ рухс 
цырӕгътау судзынц мӕ зӕрдӕйы, рох мӕ никуы уыд йӕ арахъ- 
хъы ад, Тӕхуды, ныр уымӕй иу сыкъа нӕ, фӕлӕ иу дурын нын- 
цъух! Фӕлӕ кӕм и, цы хуыцау ӕй дӕтты. Ды та цы ныхъхъус дӕ, 
ды, дӕ сым-сым куы цӕуы. Ма бафынӕй у, мыййаг. Уӕд мӕхимӕ 
тӕригъӕд исын. Мӕн та фӕнды ӕнусон фӕндагыл сыгъдӕг ӕмӕ 
сӕрыстырӕй цӕуын. Ӕмӕ дӕ курын иу хӕрзиуӕг. Фыдгӕнӕгӕн 
дӕр вӕййы фӕстаг ныхасы бар, сӕххӕст ын кӕнынц йӕ фӕстаг 
фӕдзӕхст. Мӕнмӕ тӕрхондоны уыцы бар нал ӕрхаудзӕн. Ӕмӕ 
дӕ курын: исты фӕндыр мын ӕрхӕсс. Дӕ мады хатырӕй. Бирӕ 
нӕ, цыбыр рӕстӕгмӕ. Мӕ цагъдмӕ хъусын бирӕ уарзтай, хат- 
гай-иу дӕ цӕссыг дӕр тагъд. Мӕнӕн та иу мелоди мӕ зӕрдӕйы 
сӕвзӕрди, ӕнцой мӕ нӕ уадзы. Ацӕгъддзынӕн ӕй ӕмӕ дзы 
фервӕздзынӕн. Мӕ къухтӕ пырхытӕ сты, фӕлӕ ма кӕд уый 
фаг сарӕхсин. Дӕ хорзӕхӕй, уыцы хорз мын дӕ цӕст бауарзӕд. 
Ма йӕ бавгъау кӕн. Уый у мӕ фӕстаг курдиат.

Айтег дзуццӕджы бады, ницы дзуры. Уалынмӕ сыстад. Фӕцыд 
ӕфсӕн дуары хъыррыст, ӕмӕ ахӕст иунӕгӕй баззад.

Цӕуы Айтегтар ӕмӕ уынгӕг къӕлидорты. МАК'-ы агъуыст 
фыддӕр у Криты лабиринтӕй. Фӕлӕ йын Лйтег зоны йӕ 
цӕуӕнтӕ ӕмӕ йӕ фӕзилӕнтӕ. Зоны фӕндаг, ныккӕнды Мино- 
таврау чи бады, уый бынатмӕ дӕр. Федта йӕ ныр дӕр, хъуыста

1 МАК — Мидхъуыддӕгты Лдӕмон Комиссариат (Ред.)

\зы уайдзӕфтӕ, ӕртхъирӕнтӕ, райста дзы ног инструкци, ахӕ- 
сты куыд басӕттын хъӕуы, уый тыххӕй. Хъӕуы тӕдзынӕг 
фӕтыхджындӕр кӕнын. Уӕд кӕнӕ сдзурдзӕн афоныл, кӕнӕ 
фӕцӕудзӕн йӕ зонд, ӕмӕ дзурдзӕн, цы сӕ фӕнда, уый.

Ссардта Айтег скрипкӕйы зӕронд. Кӕмдӕр къуымы баззад, 
ӕвӕццӕгӕн, йӕ куыстӕй кӕй ракодтой, ахӕм музыканты кусӕн- 
гарз. Цӕуы фӕстӕмӕ йӕ ахӕстмӕ. Цы хъуыдытӕ йӕм уыд, чи 
йын цы зоны. Фӕлӕ дис кӕны ахӕсты фӕндоныл. Йӕ иу къахӕй 
ингӕны куы лӕууы, уӕд ӕй цӕй фӕндыры мӕт ис? Иу афон йӕ 
зӕрдыл ӕрлӕууыд Гинойы кадӕг «Мӕлӕт». Фӕндырдзӕгъдӕгӕн 
йӕ фӕндыр байстой, цӕгъдын ӕй нал уадзынц, ӕмӕ лӕгӕн ас- 
къуыд йӕ зӕрдӕ. Уарзта Айтег, ӕцӕгдӕр, ацы диссагмӕ хъу- 
сын. Хорз не 'мбӕрста мӕлӕты ӕфсон, ӕнахуыр ӕм каст уыцы 
лӕджы ми, фӕлӕ йӕм арф хъардта кадӕджы мелоди ӕмӕ йын 
баззад ӕхсызгон мысинагӕй. Цӕуы талынг, хъуына къӕлидоры, 
йӕ алы къуымы мӕлӕт кӕмӕн ӕмбӕхсы, уыцы лӕгӕты. Цӕстӕй 
рӕстмӕ ницы уыны, фӕлӕ зӕрдӕйӕ уыны ахӕсты — уый 
ныртӕккӕ ис ӕнамонд фӕндырдзӕгъдӕджы уавӕры. Цӕуы ӕмӕ 
йӕхицӕн дзуры: «Цы кӕнон мӕ хицауы приказӕн? Нӕ, 
тӕдзынӕг ӕм нал уадзын, фӕлтау ӕй фехс ӕмӕ фӕци».

Фӕцыд та дуары удисӕн хъыррыст. Айтег исдуг фӕуыргъуы- 
йау. Уыны ӕмӕ хъусы мӕрдтӕн диссаг. Гино къуымы зыхъ- 
хъырмӕ кӕсы ӕмӕ зары. Зары Мӕхӕмӕты зарӕг. Айтег-иу арӕх 
хъырныдта ацы зарӕгӕн. Ахӕст нӕ хъусы дуары хъыррыст, нӕ 
ракаст фӕстӕмӕ, сисы фӕлмӕн хъӕлӕсӕй:

Ой, дӕлӕ мын фӕрвдоны — 
Кӕрчытӕ ’мӕ бабызтӕ.
Ой, кӕдӕм лидзыс, Гуыргъохъ, 
Кӕд дын ыстонг у, 
Уӕд дын уӕрдоны — 
Кӕрдзынтӕ ’мӕ харбызтӕ.

Цӕмӕн ӕрымысыд мӕлӕты къӕсӕрыл ацы зарӕг? — фӕрсы 
йӕхинымӕр Айтег. — Лӕг мӕлӕтӕй фӕтарст, йӕ сӕр бафснайдта 
— уый, цы нӕ 'рцыд, ахӕм диссаг нӕу. О, фӕлӕ Гуыргъохъ 
хӕсты быдыры ныууагъта йе 'рдхорды — ӕнусон худинаг йӕ 
фӕдыл уымӕн бафтыди. Йӕхи фӕдыл нӕ, йӕ мыггагыл дӕр 
фидис ныууагъта йӕ гакк, сӕ зӕрдӕтыл баззад сау хъӕдгомӕй, 
ӕнусон носӕй... Ирон фидис сау фӕд уадзы, ныхсӕн ын ницӕмӕй 
ис, нӕ цӕуы тугӕй дӕр...



Джыккайты Шамил

Айтег радта ахӕстӕн фӕндыр, йӕхӕдӕг иуварс лӕууы. Райс- 
та Гино инструмент, йӕ риссаг ӕнгуылдзтӕй асгӕрста тӕнтӕ, 
ӕркаст ӕрдынмӕ, къӕбӕлтӕ баздыхта ӕмӕ йӕ цӕсгомыл 
фӕзынд худызмӕл. Ӕрдын тӕнтыл асӕрфта ӕмӕ байрад сӕ 
зӕллангӕй.

— Цымӕ цы у хъысмӕт? — дзуры йӕхи фӕрсӕгау. — Ног 
цардыл тох кодтон ӕмӕ зӕронд ныккӕнды ӕмбийын. Адӕмӕн 
хастон сӕрибар, уыдон мӕ скодтой цагъар. Цӕуыл калдтон мӕ 
туг? Цы мын у ацы хъизӕмар? Ӕрра! Цыдтӕн сӕуӕхсидмӕ, уый 
та разынд туджы цад. — Лӕг абонсарӕй фыццаг хатт ныхъхъӕр- 
зыдта. — Йӕ, мӕ мӕнгард ӕрдхорд, ӕз хъӕрзгӕ нӕ кӕнын. 
Адӕммӕ азым нӕ хауы. Ам мӕн адӕмы знӕгтӕ дарынц, уыдон 
марынц сӕрибар. Фӕлӕ рухсӕн марӕн нӕй, сӕрибар рухсы тын 
у! Цы у мӕ хъизӕмар? Амыран мин азты ис лӕгӕты, рӕхыс- 
бастӕй. Иӕ зӕрдӕ йын цӕргӕс ӕхсыны. Уый зындӕр уавӕры 
ис, фӕлӕ быхсы. Искуы йын фехъуыстай йӕ хъӕрзын? Никӕд! 
Быхсы — адӕмы сӕраппонд, сӕрибары охыл. Зоныс, зарӕгӕн 
марӕн нӕй. Мӕ зарӕг мын зардзысты дӕ цот. Уырнӕд дӕ! Хъус 
ныр, ӕз дын ракӕнон ӕрдхӕрдты кадӕг.

Уый уыд ӕрдхӕрӕны кадӕг. Уый уыди ӕхсар ӕмӕ намысы 
зарӕг, ӕмӕ йӕм къулы зыхъхъырӕй калдысты дыдзы хуры 
тынтӕ; уый уыди гадзрахат ӕмӕ мӕлӕтыл хъарӕг, ӕмӕ йӕм 
куыдтой ныккӕнды къултӕ дӕр.

— Ӕгъгъӕд! — иу хъӕр ыл фӕкодта талынггӕс. — Бацу 
къулмӕ. Слӕуу рудзынджы бын. Слӕуу дын зӕгъын! Кӕс 
рухсмӕ!

Ахӕст слӕууыд къулрӕбын. Разӕй — рухс, фӕсте — сау 
мӕлӕт. Фӕцыд топпы хъӕр, фӕцыд къуырма гӕрах. Ахӕсты 
буарыл аныдзӕвыд лӕмӕгъ ток, фӕсонтыл ацыд гӕзӕмӕ дыз- 
дыз, фӕлӕ ахӕст баззад лӕугӕйӕ. Сӕры февзӕрд иунӕг хъуы- 
ды: «Топпы цӕф афтӕ рог у, уый ӕнхъӕл никуы уыдтӕн». 
Уалынмӕ зӕххыл фӕцыди уӕззау гуыпп. Ахӕст йӕхиуыл нал 
ӕууӕнды, исдуг цавддурау ӕмырӕй аззад, стӕй разылд 
хатӕнмӕ. Айтег зӕххыл хуыссыди ӕдзӕм мардӕй.



УАЛЫТЫ Лаврент

ДӔ БӔСТЫ ЦӔРАЙӔ

ӔППӔЛӔМ
Ӕппӕлӕм нӕ зондӕй, нӕ фыдӕлты кадӕй, 
Ӕргӕвды нӕ не знаг нӕ фыдӕлты кардӕй. 
Дзыллӕты тӕрхоны кӕй бадӕм ӕгадӕй, 
Нӕ уынӕм гье уый дӕр нӕ фыдӕлты кадӕй.

Ӕрдхорды ныхӕстӕй

Зӕхх кӕм вӕййы хъӕздыг,
Уым аскъуыйы тугыл йӕ тыллӕг, 
Ӕмӕ дзы нӕ мӕлы фыргуыстӕй мӕгуыр лӕг. 
Фыдӕлтӕй ӕз хъуыстон: «Ис зонд ӕмӕ зӕхх. 
Кӕм ысты, фӕхӕссы нӕ амонд уым цъӕх». 
Кӕд афтӕ у ’цӕг, уӕд нӕ Ирӕн 
Ысфӕлдисӕг радта куырыхонтӕ бирӕ. 
Хуыцау ӕмӕ зӕдтӕн ыстӕм мах ӕрвӕдтӕ, 
Уӕд, ӕвӕццӕгӕн, не стӕм 
Историйы дугъы бырӕттӕ, 
Сӕ цард у ӕвӕсмон аланты ирӕттӕн, 
Сыгъдӕг у сӕ цӕсгом фыдӕлты ӕфсӕдтӕн 
Фӕстӕгты фӕстагӕтты раз дӕр.
Кӕд афтӕ у ’цӕг — 
Цӕуыл у нӕ сагъӕс? 
Размӕ!
Хорз у ӕппӕлын, ыстауын, 
Зонд, сӕ рухсӕй куы гуырой 
Хурӕмсӕр фарны хъуыддӕгтӕ, 
Куы ысса дӕхи хор дӕ куырой, 
Дӕ зӕххыл куынӕ уай ӕддӕгтӕй; 
Хорз у ӕппӕлын, фыдӕлты тыгъд быдыртӕ тауын, 
Дӕ дзугтӕ куы хизой ӕгӕрон уыгӕрдӕнты тауыл, 
Ноджы хуыздӕр та — ӕгъдауыл 
Паддзӕхты дӕ фынгмӕ куы хонай, 
Ронг сын куы фыцай дӕ аджы, 
Куы дӕ хоной уыдон сӕ хъонах.



Уалыты Лаврент

Ӕвӕццӕгӕн, афтӕ уыд 
Дугты ыссывды ’хсӕн раджы — 
Доны, Дунайы дӕлвӕзтӕ 
Куы хуыдтой фыдӕлтӕ сӕ бӕстӕ, 
Лӕгдзинад куы домдтой хъуыддаджы, 
Зӕххы тымбылӕг куы барстой 
Сӕ бӕхты цӕхӕркал цӕфхӕдтӕй, 
Се стыр зӕрдӕйӕ хуыцӕуттӕн 
Цыдӕртӕ куы барстой, 
Суанг ӕфхӕрд дӕр, 
Ӕцӕгӕлон адӕм сӕхицӕн куы 'взӕрстой 
Алантӕй наддзӕхтӕ, 
Сӕхи ныл куы бастой, 
Куы сӕм уыди кадджын нӕ зӕхх дӕр; 
Хорз у ӕнпӕлын, де знаг куы дзура: 
«Хуыцауимӕ иу у сӕ туг 
Ӕмӕ уымӕн у 
ИРӔТТЫ ДУГ!»
... Ӕви афтӕ нӕ уыди кӕддӕр!? — 
Хӕлармӕ — хӕларӕй, 
Хӕраммӕ цӕттӕ
Уыдысты сӕ ӕрттигъ-фӕттӕ;
Хорз у ӕнпӕлын, дӕ бӕсты куы гуыра 
Сослантӕ, Гӕбатӕ, Черментӕ...
Куы сӕ хона де знаг 
Ӕрвнӕрӕг паддзӕхтӕ, 
Куы дын уарзой де ’взаг, 
Ысдзырдхъом куыннӕ уой дӕ фыдӕлты зӕхмӕ... 
Куынӕ уа ирӕттӕй 
Ӕдзытӕй цытджынтӕ, 
Сӕтойтӕ, бырӕттӕ, 
Ӕхцайы цагъартӕ.
Зӕндджынӕй ӕбартӕ.
Хорз у ӕппӕлын, 
Фӕлӕ дӕм ныр уый та куыд кӕсы? — 
Ызнаг дӕ ӕргӕвды дӕ райгуырӕн къӕсы, 
Дӕ бӕстӕ дын судзы, ыстигъы, рӕмудзы, 
Дӕу чи уыд ӕнусты, ныр уыцы зӕхх исы, — 
Дӕ цӕссыг дӕ русыл...



ЦӔ БӔСТЫ цӕрайӕ

Дӕ ӕрдзӕй нӕма дӕ мӕлинаг, — 
Бындзарӕй дын тоны дӕ уидаг. 
Хорз у ӕннӕлын, куы зонай, 
У сау зӕхх дӕ дарӕг, 
Дӕ быдыр, дӕ хуымы куы кусай 
Ӕмӕ дзы ды зарӕг 
Фыдӕлты ӕвзагыл куы хъусай, 
Ызнагӕн ӕдзухдӕр 
Куы уынай йӕ чъылдым, 
Куы дзурай, фырхъалӕй тамако ыздухгӕ: 
«Фӕтӕхы мӕ тути, мӕ чъырттым!» 
Хорз у ӕппӕлын, куы уынай дӕ бӕсты 
Скифтӕн сӕ бӕсты 
Чи цӕвы де знаджы ных, 
Чи у йӕ дзыллӕйы иугӕнӕг тых! 
Дӕ бӕсты цӕрайӕ куы цӕрай дӕхӕдӕг, 
Дӕ бӕсты цӕрайӕ куы цӕра дӕ фӕтӕг.

МӔ ИРЫСТОН
Тӕхынц, тӕхынц дӕ цъӕх дымгӕтау азтӕ, 
Мӕн та фӕнды дӕ зӕрдӕйы цӕрын.
Уыдис мын хай, мӕ Ирыстон, дӕ уарзтӕй, • 
Ды мын сырдтай мӕ сон ӕмӕ мӕ рын.

Цы мын хастай мӕ удыкондмӕ хорзӕй, — 
Мӕ зӕрдӕйыл сӕ иууылдӕр фыстон.
Мӕ фыдау дыл нӕ рауагътон ӕз хор-зӕй, 
Фӕлӕ дын сӕ мӕ зарджытӕй фыстон.

Дӕ рӕуджытӕ — дӕ цъититӕ, дӕ хъӕдтӕ, 
Дӕ хъал Терк у дӕ тугдадзин, ӕфсургъ. 
Дӕ базыртӕ — дӕ горӕттӕ, дӕ хъӕутӕ. 
Цӕрӕнт, цӕрӕнт, мӕ фӕндиаг рӕсугъд!
Дӕ уалдзыгон цъӕх дымгӕтыл мӕ зӕрдӕ 
Ӕрыгонау ыстъалытӕм тӕхы.
Дӕ арвы бын дӕ сӕрдыгон изӕртӕй 
Нӕма федтон фӕлмӕндӕр ӕз зӕххыл.

. Уалыты Лаврент-------------------------------------------------------------

Мӕ Ирыстон, уыдис мын хай дӕ уарзтӕй. 
Ды мын сырдтай мӕ сон ӕмӕ мӕ рын. 
Мӕ амонд уыд дӕ цин ӕмӕ дӕ мастӕй, 
Зӕрондӕй дӕр ӕз уыдонӕй цӕрын!

НЫХАС КЪОСТАИМӔ

Къоста, ныббар, ӕмдзӕвгӕтӕ кӕй фыссын 
Ӕмӕ поэт кӕй ӕнхъӕлын мӕхи.
Уӕлмонц бӕллиц мӕ зӕрдӕйы нӕ хуыссы, 
Кӕны мын уый кӕлӕнтӕ ӕмӕ хин. 
Ӕдзух мӕнмӕ дӕ фӕдисы хъӕр хъуысы, 
Дӕ рухсы фӕд йӕ фӕдыл сайы мӕн: 
Дӕ мӕгуыр Ирӕн домыс мӕн ӕххуысыл, 
Мӕ зӕрдӕ йын куыд кала рухс тӕмӕн. 
Бӕргӕ, бӕргӕ, Хуыцауы зынг мӕ риуы 
Дӕуау куы калид фыруарзтӕй цӕхӕр, 
Мӕ бӕстӕйы фыццаг куы уаин зиуы, 
Йӕ сӕрвӕлтау куы хӕссин ӕз мӕ сӕр. 
Фӕлӕ Хуыцауӕй арфӕгонд нӕ фесты 
Бӕсты фарнӕн мӕ хуызӕттӕ сӕ куысты.

ӔМБӔЛТТӔМ

Уӕ худинаг — уӕ зыд — мӕ цӕсты бахауд: 
Фыццаг хатт уын уӕ ӕцӕг цӕсгом федтон. 
Кӕмӕн хонӕм йӕ уд сыгъдӕг цырагъау, 
Уӕ зӕрдӕтӕй фыдгӕнӕгау уый федде.

Нӕй хуры тафс уӕ зӕрдӕты, уӕ куысты.
Кӕд ма федтат, уӕйгӕнӕг уа фыссӕг!? 
Сымах цӕут хӕрвивӕджы фӕлысты... 
Сӕ фынгӕй уын куы раппарынц ыстӕг,

Куыдзы монц уӕд уӕ тугдадзинты скусы, — 
Хӕлофӕй йыл кӕрӕдзийы хӕрут.
Лӕджы зӕрдӕ уӕ сау митӕй ӕнкъуысы, — 
Цыма зӕххыл ӕнӕмӕлгӕ цӕрут.



д.Ӕ БӔСТЫ ЦӔРАЙӔ

Нӕ поэтты рӕстадыл-иу куы дзырдтам, 
Уӕд ӕй хуыдтам рӕстагондӕр ӕмдзыхӕй, 
Фӕлӕ уӕ ныр къӕбӕрамал куы 'рсырдта, 
Уӕд бирӕгътау уӕ бал ыссис йӕ ныхмӕ...

Къостайы кой нӕ фидауы уӕ дзыхы.
Йӕ амонд уыд — нӕ уыдыстут ӕмдугон. 
Уый фесӕфтой, куы бацыди йӕ тыхы, 
Уӕ салд тугӕй кӕмӕ уыдис, гъе уыдон.

ХОХАДЖЫ ХУЫНД

А горӕтӕй ахъуытты уӕм хъуамӕ, 
Базонӕм нӕ царды бонтӕн аргъ.
Хонын дӕ мӕ чысыл хохаг хъӕумӕ: 
Фенай, уым куыд рӕсугъд зары маргъ.

Горӕтау нӕ бады сӕг йӕ сӕрмӕ, 
Хъусдзынӕ ыстъалыджын ӕхсӕв 
Цъитигуырд ӕхсӕрдзӕнты сӕр-сӕрмӕ.
Уым ӕндӕр у сонт зӕрдӕйы цӕф.

Иунӕг хатт сӕуӕхсиды куы фенай, 
Цъититыл куыд бандзары цъӕх арт, 
Уӕд ӕдзух уындзынӕ уый дӕ фыны 
Ӕмӕ дӕм рӕсугъддӕр кӕсдзӕн цард.

Бонцъӕхтыл ӕфсирджын хорты сӕрмӕ 
Джиго-цъиу цӕгъды йӕ удӕй арт.
Уый дӕуӕн фӕзардзӕни изӕрмӕ 
Ӕмӕ дӕм рӕсугъддӕр кӕсдзӕн цард.

Цом, хӕлар, мӕ чысыл хохаг хъӕумӕ, 
Базонай уӕливыхӕн йӕ ад.
Уым кӕсы нӕ фӕзындмӕ ӕнхъӕлмӕ 
Мадӕлтӕй ӕппӕты хуыздӕр мад.

ӔНӔРАСТ ХЪУЫДДӔГТӔ

Дуг цавӕрфӕндыдӕр уӕд, 
Туг уӕддӕр нӕ ивы.
Дард куырыхонтӕн сӕ фӕд 
Абон дӕр ӕрттивы.

Чи нӕу а зӕххыл Ӕцӕг, 
Чи кӕны фӕливӕн, 
Арӕх фенхъӕлӕм уый лӕг, 
Фӕлӕ у хӕрвивӕг.

Иутӕн у сӕ цард гуыбын, 
Рухсы куырд у иннӕ. 
Не скӕндзӕни мыд дыдын, 
Зилы ныл уый хинӕй.

Байсӕм мыдыбындзӕн мах 
Фӕззӕджы йӕ бӕркад.
Уый хъул никӕд бады сах, 
Уӕгъды у йӕ лӕггад.

Фӕлӕ уый уӕддӕр хӕссы 
Мыд йӕ хъуынджын къӕхтыл, 
Кадмӕ не 'нхъӕлмӕ кӕсы, 
Нӕу йӕ цард дӕр уӕгъды!

•к •к "к

Цӕстӕй, хӕлар, кӕд хорз уынын, уӕддӕр 
Цырагъы рухсмӕ агурын ӕз лӕг, — 
Пехуымпар ӕй куыд агуырдта кӕддӕр, — 
Мӕ сӕрӕй йын кӕд бакувин ныллӕг.

Уынын къӕхтӕ, уынын уӕцъӕф дӕр, гуыр, 
Ыссы куыройау цавӕрдӕр ӕфсӕр 
Ӕнӕрлӕугӕ бӕсты фӕллой, мӕгуыр, 
Фӕлӕ нӕ уынын цӕсгом ӕмӕ сӕр.

ХЪӔДДАГ ӔГЪДАУ
Хӕрын кӕй хъӕуы бирӕгъы, уый зонӕм. 
Кӕд цӕрӕгойты хъахъхъӕны рын, сонӕй, 
Уӕддӕр уый у нӕ тӕрхоны зылын: 
Йӕ зыд-кӕрӕф йӕ архайды зыны.

Хӕссы йӕм алчи алыхуызон фау: 
— Гуыбыны фаг куынӕ у иу фыс, ау! 
— Цӕсгом дӕр ма дзы иу чысыл хъӕуы! 
— Фос нал баззад мӕ райгуырӕн хъӕуы!

Дыккаг мардӕрцыд — сырдтӕ йӕ фӕзмынц: 
Сӕхимӕ айстой бирӕгъы ӕгъдау.
О Уастырджи, ӕххуысмӕ нӕм фӕзын, 
Ӕви дын не стӕм бирӕгътӕн ӕвгъау?

Фыдгулты хъӕды бирӕгъ уӕд ӕфсинӕй. 
Ӕрмӕст ингӕн у хосгӕнӕг къуыпсинӕн.

АБАЙТЫ УАСОЙӔН
Хуыцау ын радта амонд, 
Йӕ райгуырдӕй нырмӕ 
Фӕци йӕ мӕсыг амад, 
Фӕлгӕсӕм дзы бынмӕ.

У мӕсгуыты бӕрзонддӕр, 
Нӕй фидардӕр бӕстыл.
Ӕрцыд уый конд йӕ зондӕй, 
Йӕ уаз удӕй куысты.

Йӕхицӕн нӕ, нӕ Ирӕн 
Ыскодта намыс, цыт. 
Фӕрнӕй фӕцӕрӕд бирӕ 
Йӕ бӕстӕн ахӕм фырт.
Нӕ Иры стъалы арвӕй 
Кӕсдзӕн, хӕсдзӕн йӕ рухс, 
Кӕндзыстӕм ын мах арфӕ 
Сӕдӕ сӕдӕ ӕнус!

ДӔ РУХС
Ӕз федтон дӕу фӕцӕйцӕугӕ, дӕ рухс 
Ныгуылгӕ хурау ивылди дӕ фӕстӕ.
Кӕд у мӕ сӕр Сӕнайы сӕрау урс, 
Уӕддӕр мӕ гуыр ӕрбалвӕстон дӕ цӕстмӕ.

Уыдтӕ кӕддӕр зынг бӕллицты тыхтон, 
Ӕмӕ-иу фесты ме ’хсӕвтӕ ӕгъуыссӕг.
Амуры арты уыдон ӕз сыгътон, 
Фӕлӕ мӕм ды нӕ фӕзындтӕ ӕххуысмӕ.

0 Стыр Хуыцау, цы бавзӕрста мӕ уд, 
Уый мин удӕн дӕр фаг уыдаид мастӕн.
Уӕларвон зӕдау дӕ ныр дӕр рӕсугъд. 
Ӕвӕццӕгӕн, зӕрондгӕнӕн нӕй уарзтӕн.

Ӕндӕр мӕ риуы ног цы ссыгъта арт, 
Ӕваст цӕмӕй фӕрӕсугъддӕр мӕ цард?

РӔСТДЗИНАД
Куынӕ дара йӕ къухы кард 
Рӕстдзинад, уӕд вӕййы ӕдых, 
Ӕмӕ ысхъомпал вӕййы цард...
Кӕмӕн сӕхгӕндзынӕ йӕ дзых?

Кӕм ис, кӕм ӕй агура лӕг?
Сызгъӕрин галуанты? Нӕ, уым 
Ӕрцыд фыдгӕнӕгӕй куынӕг, 
Ӕлгъаг ын у сызгъӕрин къуым.

Цы лӕг, цы зӕд ын кӕны аргъ?
Кӕм ис йӕ райгуырӕн, кӕм цӕры?
Ӕмӕ кӕуыл нӕ кӕны ӕлгь? — 
Нӕ удты нӕй, нӕдӕр нӕ сӕры.

Сӕдӕ сӕдӕ азы пехуымпар
Ӕппары адӕммӕ йӕ дзырд.
Йӕ сӕр — Рӕстдзинадӕн йӕ хуымпъыр, 
Йӕ уд — Рӕстдзинадӕн йӕ цырт.



газдаиты гдйто: /оо азы

//
алынмӕ ӕз ӕнӕхъӕн афӕдзы дӕргъы 
горӕтӕн йӕ иннӕ кӕронырдыгӕй 
цардтӕн, уӕдмӕ, Парижы «Одеон»-мӕ 
хӕстӕг цы фысымуат ис, уым ме 'рбаздӕ- 
хынмӕ ӕппындӕр ницы аивта. Грекъаг 
студент лӕппуйы уаты раздӕрау грамма- 
фон бӕстӕ йӕ сӕрыл иста йӕ фырхъӕрӕй, 
раздӕрау ме ’ндӕр сыхаг, ӕрыгон 
лӕппулӕг Бенӕйӕ, уыд сабыр ӕмӕ ра- 
сыг, фарон-иу куыддӕриддӕр уыд, афтӕ; 
раздӕрау фысымуаты хицау, ӕввахсдӕр 
сӕм цы кафе ис, уым хъазыд къамӕй, 
ӕнӕрхъӕцӕй сӕ рацӕгъд-бацӕгъд- 
гӕнгӕйӕ, ӕмӕ-иу ын йӕ ус цы 'хцайы 
муртӕ радта, уыдон ӕмбулын кодта. Ус 
йӕхӕдӕг фӕсӕвджындӕртӕ, фӕкар- 
дӕрӕнгӕс, — фӕлӕ ма уӕддӕр раздӕрау 
удаист ӕмӕ мӕстӕлгъӕдӕй баззад, —
ӕмӕ фыццагау сӕ уазджытӕй тарст: уӕдӕ 
сӕ чи цы фыдбылыз сараздзӕн, зӕгъгӕ- 
иу ын ахӕм ныхӕстыл фӕцис, куыстӕй- 
иу цы рӕстӕг фӕсӕрибар, уый иууылдӕр. 
Ӕппӕтӕй тынгдӕр та уымӕй тарст, ӕмӕ,

1 Дзӕигар рӕстӕджы дӕргъы зыбыты иунӕг куы вӕййӕм, уӕд нӕ алыварс дунс 
ӕндӕргтӕй байдзаг кӕнӕм.

Мопассан

куыд вӕййы-цы вӕййы, фӕлӕ сын сӕ фысымуаты цӕрджытӕй 
исчи куы нӕ бафида. Ныронг сыл ахӕм бӕллӕхӕй никуыма ницы 
’рцыд, алчи дӕр сӕ афойнадыл фыста йӕ цӕрӕггаг мызд, — 
стӕй дзы, о, фӕуӕд, фӕлӕ, зӕгъӕм, чидӕр нӕ бафыста, 
зӕгъгӕ, уӕддӕр уымӕй нӕ фӕмӕгуырдӕр уыдаид, уымӕн ӕмӕ 
хъӕздыг сылгоймаг уыд, — ӕрмӕст уӕддӕр удӕнцой нӕ зыдта. 
Стӕй, ӕнӕсцухӕй ахӕм фӕдисон уавӕры кӕй цард, уый ма йын 
цыдӕр ӕгъдауӕй зынаргъ дӕр сси, сахуыр ыл, раст ын йӕ амон- 
дау садджын, уымӕн ӕмӕ йын уый, удмард ӕмӕ уӕнгмард уа, 
ахӕм бар нӕ лӕвӕрдта, разӕнгард ӕй кодта, ног хъару ӕмӕ 
йын тыхтӕ хаста, цӕмӕй сӕ фӕрцы алцыдӕр нывыл ӕмӕ афой- 
надыл кӕнын йӕ бон уа, ӕппӕт дӕр рагагъоммӕ хынца — ӕмӕ 
йыл уӕд, цӕмӕй тӕрсы, уыцы цӕф нӕ сӕмбӕлдзӕн, ничи дзы 
нӕ фӕлидздзӕн, сӕ уатӕн сын, кӕй дзы цард, уый тыххӕй нӕ 
бафидгӕйӕ. Уымӕ тырнын, ууыл тыхсын ссис йӕ сӕйрагдӕр 
мӕт, ӕндӕр фысымуӕтты хицӕуттимӕ йӕ зӕрдиагдӕр ныхас, 
кӕд сӕ, мыййаг, искуы исчи исты ахӕм хабар ӕрыхъуыста, на- 
уӕд та сӕ, чи зоны, сӕхицӕй искӕуыл ахӕм сайд ӕрцыд, зӕгъгӕ. 
Ӕмӕ, дзырдӕн, йӕ уды мидӕг уыцы адджын, уыцы зынаргъ, 
афтӕ кӕимӕ фемдзӕрин, уыцы иугӕндзон сагъӕс нал ис, рав- 
дӕлон дзы, уӕд ын, ӕвӕццӕгӕн ӕмӕ, йӕ цард ӕппындӕр царды 
ад нал кӕнид.

— Байхъус-ма мӕм, Жан, — дзырдта-иу йӕ лӕгӕн, — 
ӕвддӕсӕм номырмӕ цырддзастдӕр ӕмӕ къӕрцхъусдӕр куы 
уаин, уый мӕ фӕнды цӕмӕндӕр. Цыдӕр ыл цыма амбӕлд, фӕстаг 
рӕстӕджы йӕхи тынг ӕнахуыр дары. Ды дӕр ма йӕм дӕ хъус 
ӕрдар.

Фӕлӕ уымӕ, къамӕй хъазын йӕ удӕй фылдӕр кӕй уарзта, 
уыйадыл ӕндӕр хабӕрттӕ нымады дӕр нӕ уыдысты, йӕ хъуы- 
дытӕ иудадзыгдӕр къамтӕй хъазынимӕ баст уыдысты, ӕндӕр 
ӕй ницы ӕндӕвта ӕмӕ суанг хӕргӕ-хӕрыны дӕр ууыл хъуыды 
кодта — зӕгъӕм, йӕ хъӕрмхуыпп-иу ӕм кӕд ӕмӕ ӕнад фӕкаст, 
уӕд-иу уадидӕгӕн йӕ зӕрдыл дысонизӕры хъазт ӕрлӕууыд, 
йӕ хъуыддаг ӕппындӕр куы нӕ цыд, уый; науӕд та иннӕрдӕм 
— кӕд-иу лывзӕ хӕрзад рауад, уӕд та-иу, сабаты куыд хорз 
ацыд йӕ хъуыддаг, куыд хорз-иу фӕцарӕхст, уый ӕрбаймысыд, 
йӕ усы ныхӕстӕ та — цы, уыдон ӕм ӕууӕнчы аккаг, йӕ хъус 
сӕм ӕрдара, уый аккаг никуы кастысты, раст сты, не сты, уый 
та ницы ахадыдта. Йӕхи ныхӕстӕй-иу ын дзуапп лӕвӕрдта, 
ӕцӕг ын сӕ-иу сӕ бынӕттӕй баивта ӕмӕ-иу сӕ уайдзӕфгӕнӕ- 

джы хъӕлӕсыуагӕй дзырдта, стӕй-иу дзуапп раттыны размӕ, 
цы йын зӕгъдзӕн, ууыл дӕр цъус дӕр сагъӕс никуы акодта, 
ӕвӕстиатӕй-иу срӕцыгъта йӕ дзуапп.

Загъта йын-иу фӕрсӕгау: — Ӕвддӕсӕм номыр у ӕнахуыр? 
Мӕнмӕ та афтӕ нӕ кӕсы. Уӕдӕмӕ уый ды дӕхӕдӕг дӕ ӕна- 
хуыр, мӕ уды гага.. — Йӕ былалгъыл-иу цы абадт, уый лӕхурдта, 
ӕмӕ уыцы хъуыддагыл дӕр афтӕ фӕцалх, ахӕм ӕнӕмӕнгӕй 
кӕнгӕ хъуыддаг ӕм райдыдта кӕсын, мӕнӕ фынджы цурӕй 
сыстгӕйӕ бандон иуварс куыд акӕны, науӕд та былтӕсӕрфӕн 
салфеткӕ куыд райхалы, афтӕ. Иуахӕмы та йын йӕ ус ӕвддӕсӕм 
номыры цӕрӕгӕй куы рахъаст кодта, иннӕ 'хсӕвтау та ногӕй 
сӕумӕдзиккуыры цыппар сахатыл ӕрбаздӕхт, зӕгъгӕ, уӕд ын 
афтӕ дӕр ма загъта:

— Ӕвддӕсӕм номыр? Ӕмӕ уый ды дӕхӕдӕг куы 'рбаздӕхтӕ 
райсомы цыппар сахатыл, — афтӕмӕй йӕ ус та никуы никӕдӕм 
цӕуаг уыд ӕмӕ ӕхсӕвы иуӕндӕс сахатӕй фӕстӕмӕ уӕвгӕ дӕр 
никуы схуыссыд. Фӕтӕргай ус ӕмӕ, хӕкъуырццӕй кӕугӕйӕ, 
дзырдта, ӕз, дам, куы нӕ уаин, уӕд отель дӕр раджы фесӕфта- 
ид, ӕмӕ уымӕ гӕсгӕ хъуамӕ иууылдӕр уымӕй, усӕй разы уой, 
— ӕмӕ та йын уӕд лӕг дӕр та мӕстӕймарӕгау загъта: — Уый 
хъуамӕ ды дӕхӕдӕг уай ӕппӕтӕй дӕр разы, разы ӕмӕ арфӕй- 
аг, мӕ уды гага, — ӕмӕ къамӕй хъазынмӕ ацыд. Кӕд усӕн исчи 
зӕрдӕбынӕй тӕригъӕд кодта йе 'рымысгӕ удхӕртты тыххӕй, 
уӕд уый уыд иу къаннӕг зӕронд лӕг — уазӕгуаты-иу сӕм арӕх 
ӕрбауад, уыдис ын диссаджы бӕзджын нӕргӕ хъӕлӕс, 
ӕппындӕр ыл йӕ чысыл асмӕ гӕсгӕ нӕ фидыдта; фӕлӕ зӕронд 
лӕджы ныхӕсты уӕз нӕ уыд, нӕ ахадыдтой, уымӕн ӕмӕ йӕм 
ӕппындӕр йӕхи хъуыды, йӕхи зондӕй гуыргӕ хъуыды никуы 
'рцыд, уый хыгъд, фӕллад циу, уый нӕ зыдта, ноджы ма иттӕг 
мӕлгъӕвзаг дӕр басгуыхт, — ӕцӕг-иу, цы дзырдта, уым дӕр 
йӕхи зондӕй ницы ссардтаис. Ӕндӕр исчи йӕ нӕ самидин код- 
та, зӕгъгӕ, уӕд ӕм мацы хъуыдымӕ ӕнхъӕлмӕ кӕс; хи зондӕй 
хъуыды кӕнын цы амоны, циу, куыд вӕййы — уыдӕттӕ бамба- 
рын йӕ бон нӕ уыд. Чысыл дӕр зондӕй архайын кӕм хъуыд, 
цыфӕнды хуымӕтӕг уынаффӕ бакӕнын дӕр, уый дӕр дзы ма 
бадом, уымӕ дӕр ӕм ма банхъӕлмӕ кӕс; фӕлӕ йӕ цуры исчи 
исты фӕнд бахаста, зӕгъгӕ, уӕд уайсахат ссудздзӕн, йӕ фарс- 
ласӕг фӕуыдзӕн ӕмӕ, йӕ нӕргӕ-араугӕ хъӕлӕсӕй цъиувӕ- 
дисгӕнгӕ, дзурдзӕн:

—■ Ӕмӕ уый, мӕнӕ мӕ Хуыцау куыд федта, уый, рӕстдзинад 

цыдӕриддӕр у, уый куы у! Сыгъдӕг рӕстдзинад, ӕцӕджы 
рӕстдзинад! Ӕмӕ, тайате, дӕуӕй растдӕр уый тыххӕй ны- 
ронг куы ничи-ма ницы загъта! Топпы фатӕй растдӕр куы сты 
дӕ ныхӕстӕ! Ӕцӕгӕй дӕр, кӕуыл ӕууӕнда лӕг? Нӕ, нӕ, 
та<1ате, ӕз ӕй мӕ фондз ӕнгуылдзы хуызӕн зонын: ды цыдӕ- 
риддӕр дзурыс, уыдон сты иттӕг раст, уыдон сты тынг ӕцӕг, 
уыдон сты айдагъ рӕстдзинад, иунӕг рӕстдзинад, ӕрмӕстдӕр 
сыгъдӕг рӕстдзинад!

— Ӕллӕх, ӕллӕх, иннӕтӕ дӕр мӕ, ды мӕ куыд ӕмбарыс, 
афтӕ куы 'мбариккой, уӕд бӕргӕ, бӕргӕ, — загъта-иу фысы- 
муаты хицауы ус дӕр.

Зӕронд лӕг-иу куы фӕцӕуӕг, уӕд-иу йӕ фӕдыл хицау акаст 
ӕмӕ-иу ын йӕ хъусы бадзырдта, бынноз ӕргуыбыргӕнгӕйӕ:

— Луизӕйы ныхӕстӕ дӕ зӕрдӕмӕ хӕстӕг ма хӕсс; тынг 
нервыннӕй сси, стӕй, раст дын куы зӕгъон, уӕд бонӕй-бонмӕ 
ӕдылыдӕр кӕны, йӕ сӕры ӕппындӕр зонды хъӕр нал ис. Ӕмӕ 
йын никӕй ницы бон у, адӕймаджы кар йӕхионтӕ домы.

Ӕмӕ-иу уӕд зӕронды хъӕлӕс дӕр йӕ хӕдуӕлвӕд ныннӕ- 
рыд: — Ды, мӕ зынаргъ ӕмӕ адджын ӕрдхорд Жан, бынтон 
рӕстытӕ дзурыс, бынтон, ӕз ӕй рагӕй дӕр зыдтон, йӕ уавӕр 
ахӕм кӕуинаг кӕй у, уый. Ӕз разы дӕн демӕ. О, о, тынг не- 
рвыннӕй сси. Стӕй ма дзы уый дӕр ис, уый — ахӕм кары ма цы 
'мбара, дӕхӕдӕг ӕй тынг раст бахахх кодтай...

Уынджы-иу фисыныл кӕрӕдзийӕн хӕрзӕхсӕв, кӕнӕ хӕрзбон 
загътой, ӕмӕ та-иу зӕронд лӕг кафемӕ баздӕхт сырх сӕны 
агуывзӕ баназынмӕ; кафейы хицау дӕр йӕ рагон зонгӕтӕй уыд, 
ӕмӕ-иу ӕй уый дӕр бафарста: — Уыдонмӕ та уыдтӕ ногӕй? О, 
зӕронд, ӕвӕджиауы быхсон лӕг дӕ, уый йеддӕмӕ куыд фӕра- 
зыс ахӕм цӕттӕ идиоттимӕ дзурын, уыцы сӕрхъиппытимӕ? Цы 
сӕ, уӕдӕ, схуындӕуа Луизӕйы дӕр ӕмӕ Жаны дӕр — идиот- 
тыл ма сыкъатӕ разайы исты?... — Ӕмӕ ууыл та дызӕрдыг чи 
кӕны? — нӕрыд-иу зӕронды бӕзджын хъӕлӕс, — ӕмӕ уый 
тыххӕй ныр ӕз демӕ куы сбыцӕу уаин, уӕд ӕппындӕр раст 
никӕцырдыгӕй уаин.

Зӕронд йе 'фцӕгготы риуӕгънӕджы дардта Намысы легион- 
ты лент, — райста йӕ, цотджын кӕй басгуыхт, уый номыл: би- 
нонтӕ йын уыдис цыппӕрдӕс сывӕллоны, — ӕмӕ йын уыцы 
ленты тыххӕй кад кодтой, нымадтой йӕ; йӕ лент адӕммӕ кас- 
тис цавӕрдӕр ӕбӕрӕг, фӕлӕ ӕнӕдызӕрдыггаг фарны символ, 
зӕронд лӕджы йӕ базыры бын цы фарн бакодта, уый нысан — 



Гӕздӕнты Гайто

фӕлӕ йӕ зонгӕтӕй исчи афтӕ куы загътаид, зӕронд, мӕнӕ 
хуымӕтӕджы ӕдылы цы вӕййы, уый у, ӕндӕр ницы, зӕгъгӕ, 
уӕд ахӕм дзурӕгӕн йӕхиуыл фӕхудтаиккой. Кӕддӕриддӕр 
хӕрзӕфснайд ӕмӕ хӕрзарӕзтӕй цыд уынгмӕ, даргӕ та кодта 
айдагъ сау костюмтӕ; йӕ цӕсгом уыд сырххъулон ӕмӕ 
ӕмпылдтӕ; фӕлӕ йын стыр ӕмӕ рӕсугъд цӕстытӕ. Лӕджы 
мидуавӕры ӕууӕлтӕй йын ӕрмӕстдӕр дыууӕйы уыд сӕ бон 
равдисын: фыццаджыдӕр — тӕхудиаджы цардхуыз ӕнгас, мӕнӕ- 
иу дзургӕйӕ цы хуыз райста, уый; дыккаг та — ай йын бынтон 
ӕнӕнхъӕлӕджы мидуавӕр схонӕн ис — йӕ цӕстыты-иу цы 
удхар ӕмӕ утӕхсӕн сцӕнд сты, уыдон ацы дзӕнгӕдацӕгъдӕгӕн 
кӕм уыдысты, зӕгъгӕ-иу дис кодтаис. Уый йын сӕ ӕрдз скодта 
афтӕ ӕрхуым ӕмӕ ӕнкъард, зӕгъгӕ, дӕр ахъуыды кодтаис, 
фӕлӕ ӕрдзы сфӕлдыстадон тыхтӕ дӕр фаг нӕ разындысты, 
цӕмӕй, Намысы легионты ордены кавалер чи у, уый ӕцӕг фы- 
дох бамбарынхъом уа.

Фӕстӕмӕ куы 'рбаздӕхтӕн, уымӕн йӕ фыццаг изӕр мӕ ру- 
дзынг байгом кодтон, стӕ-ма, зӕгъын, акӕсон, мӕ бакомкоммӕ 
мӕнӕй уӕладзыг уӕлдӕр цы 'лвыдсӕр мӕгуыргур зӕронд лӕг 
цард, уый ма, цымӕ, уым цӕры. Зыдтон ӕй: ӕхсӕвы иуӕндӕс 
сахатыл йӕ чысыл хуыккомы цъынддзаст цырагъ ссудздзӕн, 
ӕмӕ йӕ сӕрыкъуыдыры зылын-мылын аууон райсомы цыппар 
сахатмӕ уаты царыл мамазила ӕмӕ фесхъиу-фесхъиу кӕндзӕн. 
Рудзынгӕй акастӕн ӕмӕ йӕ базыдтон, алцыдӕр йӕ бӕрӕг бы- 
наты кӕй ис, уый; мӕгуыргурӕн йӕ бирӕ азты ахуырӕн фе- 
халӕн нӕ уыд, фӕлӕ, зӕгъӕм, иу дзӕбӕх бон ӕз уый куы фед- 
таин, ӕмӕ афойнадыл йӕ къуымы рухс не ссыгъд, уӕд ма мын 
ӕй цы зонын хъуыдаид, зӕгъгӕ, лӕг кӕнӕ мӕлгӕ акодта, кӕнӕ 
та йӕ адзалы тӕккӕ сахатыл ис. Уыйбӕрц дӕргъвӕтин рӕстӕг 
цӕуыл хӕст вӕййы, уымӕн бамбарӕн нӕ уыд, — кӕнӕ чиныджы 
кӕсы, кӕнӕ исты архайы; фӕлӕ ахӕм зыбыты мӕгуыр ӕмӕ ахӕм 
ӕдых уыд, ӕмӕ исты куса, уый дӕ нӕ бауырныдтаид. Боныгон 
ӕй цалдӕр хатты уынджы федтон ӕмӕ йӕм-иу ӕргом дисгӕнгӕйӕ 
ӕмӕ тӕригъӕдӕй мӕлгӕйӕ кастӕн. Ӕдзух дӕр-иу ыл ихӕнриз 
бахӕцыд, тыхтӕй-амӕлттӕй-иу лӕууыд йӕ къӕхтыл, йӕ уӕлӕ 
та 'рмӕст цыдӕр ӕнахъинон бызгъуыртӕ. Денджызон ӕфсӕддо- 
ны зӕронд худ йӕ сӕрыл, афтӕ бынноз-иу ӕй ӕркодта йӕ ны- 
хыл, ӕмӕ-иу йӕ цӕстытӕ нал зындысты. Фыдзӕронд уыд, къо- 
зо зӕронд ӕмӕ тынг тӕригъӕддаг, алчи дӕр-иу бар-ӕнӕбары 
йӕ фӕстӕ ракаст, суанг ма базаргӕнӕг сылгоймӕгтӕ дӕр, уыцы 

хуыцауылгъыст фыдзӕрдӕтӕ ӕмӕ къуымыхтӕ; фӕлӕ дын 
иухатт ӕрыгонгрекъаг лӕппу, фидӕрттӕарӕзт уӕйгӕнӕг, уӕй 
та банантӕ кодта, саудзаст ӕмӕ йын нарӕг гыццыл ных, о, ӕмӕ 
йын уый йӕ фӕстӕ адзырдта: — Ахӕмты, уый хуызӕтты ивылд 
доны 'ппарын хъӕуы, бӕргӕ. — Мӕгуыргуры сӕрыл сдзырдта 
иу сӕвджынтӕ ӕхсин-ус, йӕ уӕлӕ ног модӕйы цъындатӕ ӕд 
сау зӕвӕттимӕ. Йӕ мидбылты хъӕлдзӕг бахудти ӕмӕ фӕкод- 
та: — Бабыхс, ды дӕр зӕронды бон уымӕй хуыздӕр уавӕры нӕ 
уыдзынӕ, — стӕй ӕвиппайды рафыхт ӕмӕ ма йӕ ныхӕстӕм 
бафтыдта: — ӕрмӕст ды, цалынмӕ нӕма базӕронд дӕ, уӕдмӕ 
дӕ доны 'ппаринаг, мӕнӕ ацы тӕккӕ сахатыл. — Грекъагмӕ йӕ 
ныхӕстӕ хъуысгӕ дӕр нӕ фӕкодтой, ницӕмӕ йын сӕ 'рдардта. 
Зӕронд та, ризгӕ ӕмӕ рацуд-бацудгӕнгӕ цыд аслам рестора- 
нырдӕм: ам йӕхицӕн тӕбӕгъы дзаг сурвых картоф, стӕй сапо- 
ны хуызӕн, цыдӕр хъуынадзӕф цыхты къӕртт ӕмӕ дзулы 
кӕрдих балхӕдта; ӕмӕ, уыдон цӕугӕ-цӕуыны ӕууилгӕйӕ, 
фӕстӕмӕ фӕндзӕм уӕладзыгмӕ здӕхт; цалынмӕ-иу асинтыл 
йӕ уатмӕ схӕццӕ, уӕдмӕ-иу дӕс-фынддӕс минуты рауад.

Изӕргӕрӕтты адӕм ивылын райдайынц ӕхсин-ус Ма- 
тильдӕмӕ, уый дардта лӕппутусты чысыл хӕдзар: йӕ таравг 
дуӕрттӕ ӕмӕ рудзгуытыл рӕсугъд денджызы хъазтӕ ӕмӕ ди- 
динджыты нывтӕ конд. Ӕрцӕуджытӕ сӕхи хиуылхӕцгӕ 
хъӕлдзӕг дардтой; ӕрмӕст дын иуахӕмы нывджын дуары раз 
кӕцӕйдӕр расыг матрос фегуырд, мидӕмӕ бырсы ӕмӕ хъӕр 
систа: —}е уеих 1а раггоппе!1 — ӕмӕ йӕ дыууӕ ӕрыгон лӕппуйы 
ӕнӕ уӕлдай загъд-надӕй иуварс акодтой. Фӕлӕ уый не 'нцад; 
ногӕй та-иу хъӕр систа, ӕмӕ та-иу дуар куы фегом ӕмӕ та-иу 
ӕй ӕрыгон лӕппутӕй исчи куы бафарста: — Цы дӕ зӕрдӕ 'рца- 
гуырдта, дӕ уӕздандзинад? — уӕд-иу матрос дӕр уыцы лӕгъз 
ӕмӕ фӕлмӕндзырд сси ӕмӕ-иу дзуапп лӕвӕрдта: — Цалдӕр 
ныхасы мӕ ис нымадӕй уӕ кусӕнуаты директрисӕимӕ, ӕцӕг 
лӕгӕй-лӕгмӕ. — Фӕлӕ та-иу ӕй уыцы тӕхудиаджы сылгой- 
маджы афтӕ тынг бафӕндыд ӕвӕстиатӕй фенын, ӕмӕ та-иу 
йӕхи нал баургедта, ногӕй та-иу лӕгъстӕйагӕй хъӕр кӕнын 
райдыдта: — ]е уепх 1а раггоппе! }е уеих 1а расгоппе! — уалын- 
джы ӕппынфӕстагмӕ дуарӕй ракаст ӕхсин-ус Матильдӕ 
йӕхӕдӕг. йӕ цӕстытӕ зылдысты цӕссыджы ставд цӕппузыртӕ, 
йӕ фындзы бын дардта хӕрздӕфгӕнӕг фындзыкӕлмӕрзӕн.

1 Мӕн хӕлзары ӕфсин хъӕуы!
Уыдис фӕлурс, ӕвзыгъд ӕмӕ зӕрдӕсаст. Ӕмӕ матросӕн 

йӕ уымӕлдзӕф хъӕлӕсыуагӕй дзырдта: мӕ дзӕбӕх дзиба, уый 
бамбарынхъом дӕ ды дӕр, мӕ къона, ӕмӕ, дӕу цы фӕнды, уымӕн 
ницы хуызы ис гӕнӕн; мидӕгӕй та агъуыстӕй ӕддӕмӕ цадӕг- 
гай ивылдысты дыууӕ егъау граммафоны музыкӕйы рогбазыр 
ӕврӕгътӕ, ӕмӕ уыцы ӕврӕгътӕ ленк кодтой ӕхсин-ус Матиль- 
дӕйы алывӕрсты, иннӕрдӕм хызтысты йӕ диссаджы зӕрдӕисгӕ 
буары ӕмӕ уӕлдӕфы тадысты, зилдух кодтой, матросы сӕ ад- 
джын хъӕбысы тухгӕйӕ; уый та феррамӕ бирӕ нал хъуыд, йӕ 
уды быцъынӕг тыдта мидӕмӕ, йӕ бон нал уыд йӕ мондӕгтӕ 
уромын; фӕлӕ йыл фӕстаг хатт дуар куы рахгӕдтой, уӕд ма 
уӕнгмард хъӕлӕсӕй ныхъхъӕр кодта бынтон ныфссастӕй: йӕ 
зӕрдӕ ӕппындӕр ницӕуылуал даргӕйӕ: — }е уеих 1а раггоппе! 
— ӕмӕ цӕхгӕрмӕ ныццавта, рацуд-бацудгӕнгӕ ӕмӕ мӕйдары 
ныгъуылгӕйӕ. Уыцы хуыдалынгмӕ телыхъӕдтӕй уӕлейӕ бынмӕ 
сӕ цӕстытӕ ныззынг кодтой цыппӕрдигъон фанартӕ — сӕ мидӕг 
сыгъд кӕрдӕгцъӕх-урсбын арт.

Фӕстӕмӕ мӕ фысымуатмӕ куы 'рбаздӕхтӕн, уӕд та, афӕ- 
дзы размӕ цы цардӕй цардтӕн, уыцы цӕрдтытӕй цӕрын райдыд- 
тон: фыццагау та ницы куыстон ӕмӕ йӕ нӕ зыдтон, райсом цы 
уыдзынӕн ӕмӕ куыд уыдзынӕн, уый; мӕ дзыппытӕ — афтид, 
уартӕ кӕддӕр алы рӕтты-бӕстӕты цы дард денджызы уылӕн- 
ты музыкӕ хъуыстон, уый та ныр мӕ хъусты ӕнӕрынцойӕ зӕлыд 
ӕмӕ зӕлыд. Мӕхи-иу уырындыхъхъыл куы 'руагътон, уӕд-иу 
мӕ цӕстытыл донкъубалӕджы сӕрмӕ дзедзыройгӕнӕг гамак 
ауад Босфоры ӕрвцъӕх-фӕныкхуыз уӕлцъар, донӕй ӕмдзӕхгӕр 
сыстӕг алӕмӕты рӕсугъд виллӕтӕ, цыма сӕ фыны уынын, уыйау 
мӕ цурты симдтой урспӕлӕз наутӕ, ӕмӕ хъандзалбазыр 
мӕргътӕ, ӕмӕ доны гуылфӕнты тыбар-тыбургӕнӕг айдӕнтӕ, 
ӕмӕ-иу мӕ уыцы кӕлӕнгӕнӕг нывтӕ ӕрлӕмӕгъ кодтой, ӕмӕ- 
иу мӕ буар ныххыссӕ, ӕртӕфст-иу мыл мӕ цард-цӕрӕнбонты 
фӕллад, раст-иу цыма ме ’хсӕв сылгоймагимӕ арвыстон, уыйау. 
Ӕмӕ-иу тыхтӕ-амӕлттӕй нӕ уагътон мӕ цӕстыты ӕрцъынд 
кӕнын, ӕмӕ-иу уыдтон, мӕ уаты цы дзаумӕттӕ ис, уыдон-иу 
куыд бауддзыд сты ӕмӕ-иу сӕхи цардӕй цӕрын куыд райдыд- 
той, — ӕнахуыр рухс-иу шифанеры айдӕныл смамазила, ме 
стъолыл-иу чиныджы сыфтӕ спӕр-пӕр кодтой, талынджы-иу 
хихсӕны мидӕг урс мармӕр нау фӕцӕйленк кодта, ӕмӕ мӕм 
йӕ дӕргъӕццон тымбыл рудзынггондӕй зынд доны уацайраджы 
урс цӕсгом — фарон ӕй куыд ныууагътон уым, афтӕ йӕ, 
фӕстӕмӕ 'рбаздӕхгӕйӕ, ӕрбаййӕфтон йӕ доны ахӕстоны.

Рудзынггондыл уыд ӕфсӕн телтӕй чысыл каубыд, ӕмӕ йӕм 
боныгон дӕр куы фӕкомкоммӕ дӕн уыцы иллюминаторы хуы- 
зӕн дӕргъӕццон тымбыл рудзынгмӕ, уӕд мӕм мӕ зӕрдӕ афтӕ 
сдзырдта, цыма уыцы чысыл уацайраг йӕ гуккытӕй каубыды 
телтыл фӕхӕцыныл архайы ӕмӕ мӕнмӕ йӕ лӕгъстӕйаг 
цӕстытӕй ӕххуысагур кӕсы. Ӕз ам, ацы фысымуаты цы цардӕй 
цардтӕн— йӕ мидис-нысан та мӕ цардӕн уыд ӕнӕмӕнгӕй исты 
бахӕрын, де уӕлӕ дӕ дарӕс скӕнын, чиныджы кӕсын, уынгмӕ 
рацӕуын ӕмӕ ныхӕстӕ кӕнын искӕйтимӕ, — уый цыма мӕ 
бирӕ цӕрдтытӕн сӕ иу хуыз у ӕмӕ йӕ уыцы иу рӕстӕг алы 
рӕтты фӕйнӕхуызон уавӕрты ӕрвитын — уӕлдӕфы ӕмӕ доны 
мидӕг, ам ӕмӕ фӕсарӕнты, цӕгатаг бӕстӕты миты рагъыл ӕмӕ 
фурды былгӕрӕттыл судзгӕ змисы уӕлӕ, — афтӕ-иу ӕнкъард- 
тон мӕхи кӕддӕриддӕр; стӕй ма-иу уый дӕр зыдтон, ӕмӕ, 
уымыты цӕргӕ ӕмӕ цӕугӕйӕ, ӕз бар-ӕнӕбары дӕр фӕцагайын 
бирӕ ӕндӕр кӕйдӕрты, мӕн хуызӕн цӕрдтытӕй цӕрджыты — 
адӕмы, цӕрӕгойты ӕмӕ лӕгуат ӕндӕргты. Иуӕй-иуты дзы мӕ 
цӕстытыл ауайын кӕнон, уый дӕр мӕ бон нӕ уыд; ӕрмӕст мӕм- 
иу афтӕ каст, цыма уыдон сау фӕлмӕн базыртыл тӕхынц, конд 
та сын сты, ӕз мӕ дунейыл дӕр кӕуыл никуы аныдзӕвдзынӕн, 
ахӕм диссагӕн хӕссинаг буарӕй. Иннӕты та мӕ тӕккӕ цур 
уыдтон; ӕз-иу кӕдӕм цыдтӕн, уырдӕм мемӕ цыдысты, ӕз сыл 
раджы сахуыр дӕн, раст ма ууыл дӕр сахуыр дӕн, ӕмӕ цыдӕр 
ӕбӕрӕг фӕткмӕ гӕсгӕ ӕгомыгӕй дзурын кӕй зонынц, ӕз сӕ- 
иу ӕнӕ дзургӕйӕ дӕр ӕмбӕрстон, суанг ма дзы хицӕн дзырдтӕ 
ӕмӕ хъуыдыты сӕр дӕр ницӕмӕн хъуыд, уыдӕттӕ уыдонӕн 
ӕгӕр тыхстаджы ӕмӕ уӕлдай фӕлмӕцыды хос уыдаиккой, 
мӕнӕ, сау зӕрватыччытӕ цуан кӕуыл фӕкӕнынц арвы быдыр- 
ты, уыцы бындзыты рухсдзӕф базыртӕн куыд зын тӕхӕн свӕййы 
тӕрккъӕвдайы хӕдразмӕйы уымӕл ӕнхъызт дуне, раст афтӕ. 
Хаттӕн-иу уыцы удгоймӕгтӕ, цыма мӕнмӕ цы бӕллӕх кӕсы — 
куы сӕрра уон, уымӕй кӕй тӕрсын, уый цыма рагагъоммӕ зыд- 
той, уыйау-иу мӕ цуры февзӕрдысты ӕмӕ батыгуыр сты, мӕнӕ 
йӕ адзалы рынчын чи фӕвӕййы, уый уӕлхъус куы бамбырд уой 
хионтӕ, уыйау, — ӕмӕ-иу сӕ базырджын ӕфсӕдтӕ мӕ сӕрыл- 
дзурӕг басгуыхтысты, мӕ хъахъхъӕнджытӕ: хуыдалынджы-иу 
зилдухӕнтӕ систой, ӕмӕ-иу куы тары фесты, куы та-иу ногӕй 
фӕзындысты, ӕмӕ мын-иу мӕ зӕрдыл кӕйдӕр рох цӕстытӕ 
ӕнӕнхъӕлӕджы куы 'рлӕууын кодтой, уӕд-иу мӕ улӕфт къуых- 
цытӕ кӕнын райдыдта, зӕрдӕ-иу мӕ риуы скатай; ӕвиппайды- 

иу мӕ хуыссӕнуат ӕнахуыр ныффӕлмӕн ӕмӕ-иу ныкъкъуырф, 
ӕмӕ-иу уый ӕрфытӕй куы скастӕн, уӕд-иу чысыл уацайраджы 
лӕгъстӕйаг фӕлурс цӕсгом уыдтон; ӕмӕ-иу уӕд тарф фынӕй 
бадӕн уадидӕгӕн.

Райсомӕй-иу мӕ ногитувӕрд костюм скодтон, мӕ сӕр-иу 
бӕстон ныффастон ӕмӕ-иу уӕд, аходӕны фӕстӕ, фӕраст дӕн 
табето15е11е Таомӕ — йӕ дзурыны аккаг дӕр нӕу, иу ахӕм 
лыстӕг хъуыддаджы лӕуд уыдыстӕм ӕмгуыст-ӕмвосӕй: ӕз ын 
цыдӕр чысыл мыздыл Францы рагон театралон аивады тыххӕй 
алы чингуыты хъӕугӕ ӕрмӕг агуырдтон, Флобер, Анатоль Франц 
ӕмӕ йын Бальзакӕй цитатӕтӕ хастон ӕмӕ йын ӕмбарын код- 
тон, абзацтӕ ӕгӕр арӕх куы 'вӕрай, уымӕн йӕхийау, уӕд уый 
хорз кӕй нӕу. Кӕд сӕ цыфӕнды бирӕ уарзта, уӕддӕр.

М-11е Ткойы царды карьерӕ бирӕтӕн ӕмбӕрст нӕ уыд, уымӕн, 
ӕмӕ йӕм ницы ахӕм мулк бамбырд, ницы уанӕбӕрӕг ис-бис, 
афтӕмӕй та тынг хорз фатеры цард, бирӕ фӕлхас кодта ӕхца, 
йӕ уазджыты хынцта шампайнаг сӕнӕй, — раст зӕгъын хъӕуы, 
сӕ хӕрзтӕй нӕ уыд йӕ сӕн, фӕлӕ уӕддӕр шампайнаг уыд йӕ 
ном, — стӕй йын йӕ уӕлӕдарӕс дӕр сӕ ницытӕ-мацытӕй не 
схуыдтаис, акалын сыл хъуыд ӕнӕвгъауӕй ӕхца. Уӕвга та, ныр- 
ма ӕрыгон ӕмӕ рӕсугъд сылгоймаг уыд — иннӕтимӕ абаргӕйӕ, 
ӕмӕ уый йӕхӕдӕг дӕр фаг уыд, цӕмӕй йӕ зонгӕтӕ ма ихсий- 
ой. Францагау дзырдта рӕдыдтимӕ, стӕй зына-нӕзына уырыс- 
саг акцентимӕ, о, уырыссагау дзургӕйӕ дӕр — францаг акцен- 
тимӕ — рӕдыдтӕ уагьта: йӕхи мадӕлон ӕвзаг та йын нӕ уыдис, 
кӕд йӕ равзӕрдмӕ гӕсгӕ дзуттаг уыд, уӕддӕр. Йӕ хатӕнты 
къултыл ауыгъд уыдысты дуне портреттӕ, сӕ бынмӕ бирӕ 
цыдӕртӕ фыст — куы англисагау, куы испайнагау, куы франца- 
гау; ӕмӕ-иу ӕй исчн куы бафарста: — Ай та чи у? — уӕд-иу, йӕ 
цӕстытӕ-иу дард кӕдӕмдӕр адзӕгъӕл сты, афтӕмӕй дзуапп 
лӕвӕрдта: — О, уый мӕ тынг рагон, мӕ рагондӕрты рагондӕр 
хӕлар у. Чызг ма куы уыдтӕн, уӕддӕр ма мӕ зыдта. — Афтӕ 
йӕ фӕндыд зӕгъын, зӕгъгӕ, ома йӕ гыццыл чызгӕй дӕр зыдта, 
йӕ чызгон бонты, фӕлӕ дыууӕты ’хсӕн цы хъауджыдӕр ис, уый 
йӕ сӕр нӕ ахста, ноджы ма уӕлдай худӕг йӕ дзуапп уымӕн 
уыд, ӕмӕ т-11е ТИо мой не скодта. Ӕмӕ йӕ йӕ уазджытӕй иу, 
уырыссаг критик, тынг фыддзых ӕмӕ искӕй ӕлхыскъгӕнаг лӕг, 
куы бафарста ахӕм дзуаппы фӕстӕ: — Ӕвӕццӕгӕн, чызг ма 
куы уыдтӕ, уый тынг раджы уыдаид ӕцӕгдӕр, нӕ? — уӕд ын йӕ 
фарсты гуырымыхъ уаг нӕ бамбӕрста ӕмӕ йын сыгъдӕгзӕрдӕйӕ

загьта, о, тынг раджы, дам, уыд мӕнӕй уый чызг. Ӕппӕты стырдӕр 
портрет дзы ӕрхауд испайнаг инӕлармӕ йӕ буц ӕфсӕддон да- 
рӕсы: инӕлар уыд зӕронд, дардта урс рихитӕ, сӕ кӕрӕттӕ йын 
ӕрзӕбул сты, ӕмӕ йӕ хуымӕтӕг ныфсхаст лӕджы цӕсгом уый- 
адыл райста Тарас Бульбӕйы ӕнгӕс. Портретыл стыр дамгъӕтӕй 
фыст уыдысты Ламартины ныхӕстӕ, инӕлар ӕй, ӕвӕццӕгӕн 
ӕмӕ, зыдта, кӕд уый ӕнхъӕл никуы фӕуыдаис, йӕ цӕсгомы 
ӕууӕлтӕм ын кӕсгӕйӕ, уӕддӕр: «Ег $иг 1ез аИез би Гетрз 1а 
)еипе8зе з’ еп уа».1 Фӕлӕ йӕм уыцы ныхӕстӕ фаг рӕсугъд ӕмӕ 
дӕсны загъд нӕ фӕкастысты, — кӕнӕ та, чи зоны, ӕмӕ йыл йе 
'фсӕддон миниуджытӕ фӕтых сты, уыдонмӕ гӕсгӕ та литера- 
турон цитатӕ дӕр хъуамӕ полчъы оркестрау дзӕбӕх зӕлланг 
кӕна, — ӕмӕ уӕд инӕлар дӕр йӕхи хардзӕй поэты зӕрдӕмӕ- 
гуыргӕнӕг рӕнхъыты фӕстӕ ӕртӕ хӕрзхаст хъӕрон нысаны 
ӕрцӕлхъ ласта, ӕмӕ уый охыл Ламартины ныхӕстӕн сӕ мидис 
кӕрцвӕлдӕхт фӕцис, хынджылӕггӕнгӕйӕ цыма загъд ӕрцы- 
дысты, хъуыддаг афтӕ рауад. Фӕлӕ уӕддӕр инӕлар ӕмӕ т-11е 
ТИойы зӕрдӕмӕ дӕр тынг цыд уыцы стыр къам, ноджы йыл 
мӕлӕты бӕстон ӕмӕ бӕлвырдӕй бӕрӕг дардтой инӕлары 
бӕрӕгбоны фӕлысты вазыгджын ӕууӕлтӕ; тынг ма цыд сӕ 
зӕрдӕмӕ цитатӕ дӕр, уӕлдайдӕр уыцы бӕркадджын михтимӕ, 
—- кӕд, инӕларӕн ахӕм ӕвзонг цӕргӕсы хъӕрахст цӕмӕн ӕрца- 
гуырдта йӕ зӕрдӕ ӕмӕ кӕй ӕрыгон дугыл уыд йӕ сагъӕс, уый 
бамбарӕн нӕ уыд, уӕддӕр. Иннӕ портреттӕ къаддӕрТӕ уыды- 
сты, стӕй сыл нывгонд чи уыд, уыдонӕн сӕхи дӕр ма бирӕ 
быдыртӕ хъуыд инӕлары цыт ӕмӕ кадмӕ; ӕрмӕст дзы уӕддӕр 
ӕппӕтӕй фылдӕр уыд испайнӕгтӕ, — фӕлӕ ӕз т-Пе Тнойы 
куы бафарстон, бирӕ, зӕгъын, фӕцардтӕ Испанийы, — уӕд 
мын загъта, ӕрмӕстдӕр, дам, дыууӕ къуырийы. Ӕмӕ уӕд ӕз 
дӕр портретты тыххӕй бӕлвырддӕр дзурын райдыдтон, ӕмӕ 
мын бамбарын кодта, испайнӕгтӕм зӕрдӕздӕхт цӕмӕн фӕцис, 
уый — ӕз, дам, латинӕгты адӕмыхатт хъулон уарзтӕй уарзын: 
фӕлӕ латинӕгтыл та кӕй нымадта, уый ӕнӕдиссаг нӕу — 
францӕгтӕ йын цӕмӕдӕр гӕсгӕ уыдонӕй нӕ уыдысты, уыцы 
номы аккаг сӕ нӕ хуыдта цыдӕр фӕткмӕ гӕсгӕ. Дарддӕр ма 
йӕ уымӕй фӕрсон, уыцы ныфс мӕм нӕ разынд, ӕмӕ мын уӕд 
йӕхӕдӕг загъта, уӕддӕр, дам, уыцы хъуыддагӕн ницы бамбар- 
дзынӕ, зӕгъгӕ; гъемӕ ӕз дӕр уӕд скарстон, чи зоны, ӕмӕ,

1 «Ӕмӕ рӕстӕджы базыртыл атӕхы ‘взонджы дуг".

зӕгъын, ӕцӕгдӕр испайнӕгтӕ ӕмӕ францӕгты ’хсӕн ис 
цавӕрдӕр физиологон хицӕндзинӕдтӕ, ӕрмӕст сӕ хуымӕтӕг 
адӕймаджы зондӕй ӕрцахсӕн ӕмӕ бамбарӕн нӕй, афтӕмӕй та 
т-Пе ТИойӕн арвы хъугау бӕрӕг сты, — мӕнӕ, специалист чи 
нӕу, уымӕн, зӕгъӕм, мӕлдзыджытӕ мӕлдзыджытӕ йеддӕмӕ 
куыд ницы сты, фӕлӕ сӕм зонӕг лӕг ӕхсгӕ каст дӕр куы 'ркӕны, 
уӕд сӕ кӕрӕдзийӕ уайсахат куыд райдайы иртасын, раст афтӕ.

Иӕ фатер т-Пе Т1Го дзаума хъуаг нӕ уагъта, ноджы йӕ тынг 
хӕрзӕфснайдӕй дардта, дзаумӕттӕй та сӕ алкӕцыдӕр баст 
уыд исты бӕрӕг цауимӕ. Рудзынг ӕмӕ йӕм диваны ’хсӕн лӕу- 
уыд стыр хъисфӕндыр — арфа, ӕмӕ-иу уынгты уӕзласӕн ма- 
шинӕ куы фӕцӕйцыд, уӕд-иу уый, цыма исты мелоди цӕгъды, 
афтӕ бадыз-дыз кодта, т-11е Тнойӕн баззад йӕ дзӕнӕтыбади- 
наг ӕмбал чызгӕй, уый хӕрзӕрыгонӕй амард ӕмӕ дзы йӕ 
мӕлӕты размӕ куырдта, цӕмӕй йын ӕй йӕ номыл фӕдара, ма 
йӕ фесафа. Чи уыд ӕмӕ цавӕр адӕймаг уыд йе 'мбал, уымӕн ӕз 
ӕппындӕр ницы зыдтон: фӕлӕ, т-Пе Тпо куыд дзырдта, 
афтӕмӕй уый уыд иттӕг фырнымд ӕмӕ курдиатджын сылгой- 
маг. — ЕПе еСаиГзиНе ротг бе тоипг,* 1 — загъта т-11е Тпо, 
уырыссаг ӕмӕ францаг дзырдтӕ хӕццӕгӕнгӕйӕ, — ӕмӕ мын 
бафӕдзӕхста: цыдӕриддӕр дӕм дзаумӕттӕ ис, уыдоныл ату 
кӕн, ацы арфайӕ фӕстӕмӕ. Ӕмӕ йын уӕд ӕз дӕр загътон мӕ 
уарзон ӕмбалӕн: та раиуге реше, Ги реих еГге Ггап§ш11е.2 — 
Рояль та йын балӕвар кодта итайлаг граф, йӕхӕдӕг бынтон 
гӕвзыкк чи уыд, ахӕм: гъемӕ рояль ӕфстау-кредиты куы райс- 
та, уӕд ын ӕрмӕстдӕр йӕ ласӕггаг бафыста, стӕй йын йӕ 
аргъӕй дӕр фыццаг фиддон бахаста, уый фӕстӕ кӕнӕ Миланмӕ 
афтыд, кӕнӕ та Генуямӕ ӕмӕ ууыл фӕцыдӕр, иал фӕзынд 
фӕстӕмӕ: фӕлӕ-иу музыкалон дуканийы агенттӕ куы 'рбацы- 
дысты ӕмӕ-иу дзы роялы тыххӕй ӕхца куы домдтой — кӕй йӕ 
тыхсын кӕнынц, уый тыххӕй дзы стыр хатыртӕ кургӕйӕ дзӕвгар 
рӕстӕджы дӕргъы, — уӕд-иу т-Пе ТИо загъд-замана самадта 
ӕмӕ-иу дисӕй мард, уый та куыд, цавӕр ӕхца, зӕгъгӕ.

1 Йӕ ад.чалы къӕсӕрыл лӕууыд.
1 Мӕ къона, дӕ зӕрдӕ мыл дар.

М-11е Тиойы библиотекӕйыл аудын, йӕ цӕст ӕм дарыиы хӕс 
йӕхимӕ райста цавӕрдӕр хъуыстгонд лӕг, ӕрмӕст, бӕлвырдӕй 
чи у, уый та т-11е Тйо нӕ хъӕр кодта — ӕмӕ йын уымӕн ӕфсон 
уыд; фӕстӕдӕр ӕй куыд базыдтон, афтӕмӕй йын йӕ библио- 
текӕйыл ӕнувыдӕй тыхсӕг йӕхи скодта иу сенатор, ӕцӕгӕй 

дӕр дӕрдтыл хъуыстгонд лӕг, йӕ ном ын кӕй нӕ хъӕр кодта, 
уымӕн та йын ахӕм ӕфсон уыд — сенатор ныр афӕдз ӕмӕ ӕрдӕг 
бадт ахӕстоны, къазнайы 'хцатӕ кӕй ныкъкъуыввитт ласта ӕмӕ 
вексылы кӕйдӕр бӕсты йӕ къух кӕй бафыста, уымӕй азимагӕй. 
Райдианы францаг классиктӕй ӕддӕмӕ библиотекӕйы ничи уыд, 
стӕй уӕд т-11е ТДо йӕхи фӕрӕзтӕй балхӕдта Надсоны, Турге- 
невы ӕмӕ Декобрайы романтӕ — сыгъдӕгзӕрдӕйӕ уый нымадта 
нырыккон фысджыты хуыздӕрыл, фӕлӕ цӕмӕн, цӕй охыл, уымӕн 
та ӕппындӕр бамбарӕн нӕ уыд, ноджы йӕ кӕд ӕмӕ хуыдта 
Анатоль Францы ахуыргӕнинаг ӕмӕ фӕсдзӕуин.

М-11е Т1Со зӕрдиагӕй афтӕ нымадта, ӕмӕ диссаджы 
зӕрдӕмӕдзӕугӕ сылгйомаг кӕй у, алкӕимӕ дӕр ӕвӕджиауы 
хорз кӕй бафидауы, фӕлӕ йӕ уӕлдӕр ӕхсӕнад ӕмӕ Парижы 
ӕнӕрвӕссон, былысчъил цӕстӕнгас фехӕлдтой, стӕй бафӕл- 
лад царды уӕлӕнгай дидитӕ-бибитӕй ӕмӕ рӕузонд аивадӕй. 
Ахӕм хъуыдытӕм та францаг романтӕ кӕсгӕйӕ адзӕгъӕл: 
ӕдзухдӕр йӕхи уыцы чингуыты архайджытимӕ барста, ӕмӕ-иу 
персонаж цас фӕзминагдӕр уыдис, алцӕмӕй раппӕлинагдӕр, 
уыйас-иу ӕй йӕхи ӕнгӕсӕн тынгдӕр хуыдта. Уӕдӕ бынтон йӕхи 
халӕмдихыл та Дианӕйы нымадта — Декобрайы романтӕй 
кӕцыдӕры архайӕджы.

— Ӕмӕ йын иуахӕмы ӕз йӕхи куы бафарстон, — дзырдта 
гп-Пе Т1То; тынг бирӕ хъуыстгонд адӕмимӕ зындгонд уыдис т- 
Пе Тйо, кӕнӕ та, растдӕр зӕгъгӕйӕ, афтӕ хъуыды кодта, цыма 
семӕ хорз зонгӕ у; ахӕм адӕмӕй-иу искӕмӕн, исты буц хуын- 
ды фембӕлгӕйӕ, зына-нӕзына уыцы хиуылхӕцгӕйӕ йӕ сӕрӕй 
куы акуывта — уымӕй йӕм уӕздандӕры гакк ницы каст, — ӕмӕ 
йӕм-иу уый та йӕ цӕстытӕ куы фӕдзагъул ласта, ома ай та ма 
дзы кӕцытӕй у, зӕгъгӕ, уӕд-иу т-11е Т1Г0, йемӕ-иу хуынды 
ӕмбалӕн чи ацыд, уымӕн афтӕ бакодта: «Ке§ап1е2 то1 са, с’ езГ 
ип реп ЕогС циапб тете»,1 о, ӕмӕ йын иуахӕмы йӕхи куы ба- 
фарстон: дӕ хорзӕхӕй, зӕгъ-ма йӕ, ау, мӕнӕн мӕ ном Дианӕ 
у? — уӕд Декобра бахудтис ӕмӕ загъта: реиГ е!ге Ыеп. ОЬ, П ез1 
Сгез Пп,2 ӕз тынг хорз ӕмбарын Декобрӕйы.

1 «Ӕрбакӕс ма мӕм, уапцон нӕу, цы мӕм ныдздзагъыр».
1 афтӕ дӕр уыдзӕн. 0. тынг хорз ӕй бахахх кодтай.

О, ӕдзух дӕр-иу афтӕ дзураг уыдис: ӕз тынг хорз ӕмбарын 
хабар, афтӕ ма 'нхъӕлут, — раст-иу цыма, кӕимӕ ныхас кодта, 
уыдон рагацау афтӕ хъуыды кодтой, ӕмӕ, цӕуылдӕриддӕр дзу- 
рой, уыдӕттӕн уый мур дӕр ницы бамбардзӕн, куы сӕ бамбара, 

уӕд та сӕ уымӕй стыр дисы бафтаудзӕн, уыйау. Ӕцӕгӕй дӕр 
ӕй сыдӕй амар, ӕрмӕст искӕй дисы бафтауӕд. Йӕ ныхасӕм- 
бӕлтты-иу дисы бафтауыныл йӕхи ӕргом хъардта, алы ӕнахуыр 
хабӕрттӕ-иу мысыд, фӕлӕ йын диссаг йӕхицӕй дарддӕр 
никӕмӕ кастысты, мӕгуырӕг.

Ӕрвыл изӕр дӕр ӕм хъуамӕ дыууӕ-ӕртӕ уазӕджы саккаг 
кодтаиккой. — Ӕз бирӕ адӕм нӕ уарзын зонын... нӕ зонын 
уарзын, — дзырдта-иу, — без §епз цш зе сотргеппепГ Ыеп, циоР 
ӕмӕ ӕмсӕр адӕмы минӕвӕрттӕ чи сты, ахӕмты. — Уазӕгуаты 
йӕм ӕппӕтӕй арӕхдӕр цӕуаг уыдысты аббат ТеГи ӕмӕ по- 
этессӕ Раймондӕ — католикты, буддисты ӕмӕ-иу пысылмӕтты 
дины тыххӕй уыдоны дӕргъвӕтин ныхӕстӕ, алы ӕдзӕлгьӕд 
дзӕнгӕда ӕмӕ-иу дзыбандытӕй адӕймаг стыхсти. М-Пе Тко 
йӕхи католиктӕй нымадта; уыцы хуызы уырнӕг та йӕ комкоммӕ 
аббат Те(и скодта — лӕгуынсӕр ӕмӕ иудадзыгдӕр йӕ мидбыл- 
ты худӕг лӕг сауджыны дӕргъӕй-дӕргъмӕ пӕлӕзы, уырыссаг 
цай уарзаг ӕмӕ бисквиттӕ ӕнӕнымӕцӕй хӕраг. Лббат ӕдзухдӕр 
одеколоны тӕф кодта, стӕй ӕппынӕдзухдӕр йӕ мидбылты худт; 
ӕмӕ йӕм-иу ӕз ӕнӕбары кӕсынтыл куы фӕдӕн, уӕд-иу мӕм 
ӕнӕнхъӕлӕджы мӕ зӕрдӕ афтӕ сдзырдта, цыма йын чидӕр йӕ 
сӕры тӕккӕ астӕу иу ахъаззаджы мыхъхъ ӕрласта, ӕмӕ уый 
охыл фӕкуыддӕрау, ӕмӕ уӕд йӕ цӕсгомыл дӕр мидбылхудт 
бандыгъд ӕмӕ, цалынмӕ ӕрчъица йӕ цӕфы фӕстӕ, уӕдмӕ уыцы 
мидбылхудт дӕр йӕ былтыл ныхӕстӕй лӕудзӕн. Аббат йӕ мид- 
былты худын никуы уагъта; ӕрмӕст-иу, уый дӕр ныхасы ахастмӕ 
гӕсгӕ, йӕ былты ӕвӕрд ивта. Йӕ мидбылхудтӕн та ивӕн хуыз- 
тӕ дзӕвгар уыд; суанг ма-иу исты зӕрдӕмӕгуыргӕнӕн ха- 
бӕрттыл куы бацайдагъ ныхас, исты ахӕм сагъӕссаг цауты кой- 
иу куы рауад, уӕддӕр-иу аббат йе 'рфгуытӕ бӕрзонд систа, йӕ 
бакаст-иу мӕнӕ раст тӕфӕрфӕсгӕнӕджы ӕнгас райста —• 
фӕлӕ-иу уӕддӕр фыццагау йӕ мидбылты худтис, ӕмӕ-иу ӕй 
уыцы хуызы бамбарӕн дӕр уыд: хӕсты, о, уыцы мӕгуыртӕг 
адӕм амардтой т-11е Т1Гойы 'фсымӕры, фӕлӕ йӕ цы Тъдауӕй 
хъуамӕ зыдтаиккой, цы хуызы йӕ хъуамӕ 'мбӕрстиаккой раз- 
вӕлгъау, арвыл та уымӕ цы 'нхъӕлмӕ кӕсы, уый? •— ӕмӕ-иу 
алцыдӕр афтӕ нывыл, афтӕ 'мбӕлгӕ нывтыл карст рауад, ӕмӕ- 
иу ӕм никӕй зӕрдӕ схаста, ничи-иу фӕизгард йӕ ныхӕстӕй. 
Ӕнӕуи та-иу аббаты мидбылхудт уыд искӕмӕн хатыргӕнӕгау, 
стӕй дын цыма йӕ зӕрдӕ 'нӕкӕрон бирӕ цыдӕр хӕрзтӕ зӕгъы, 

1 кӕрӕдзи чи 'мбары

уыйау; йӕ мидбылхудт дын аивӕй ӕмбарын кодта, зӕгьгӕ, аб- 
бат ӕппӕтдӕр зоны ӕмӕ хынцы ӕмӕ уыйадыл йӕ фӕлмӕн мид- 
былхудтӕй худы адӕймаджы 'рдзон лӕмӕгъдзинӕдтыл ӕмӕ 
ницӕуылуал дис кӕны; ӕмӕ, ӕцӕгдӕр, аббаты дын макуы 
мацӕмӕй баййӕфтаис рохст ӕмӕ ӕдзӕттӕйӕ, — цӕуылфӕнды 
куы рауадаид ныхас, уӕддӕр-иу уымӕн йӕ бакаст ахӕм уыд, 
цыма Йын алцыппӕтдӕр рагӕй нырмӕ зындгонд у, цыма уый 
алцӕй тыххӕй дӕр йӕхирдыгонау хъуыды кӕны, алцӕй тыххӕй 
дӕр ын цыма йӕ хъуыдытӕм къух бакӕнӕн нӕй сӕ фыррыстӕй 
— уӕлӕрвтӕй Чырыстийы дыккаг ӕрцыды тыххӕй дӕр фӕуӕд, 
науӕд Балканы адӕмты цардыуаг, науӕд ӕлыгджын бӕстӕты 
кроликтӕ дарыны пайда ӕмӕ йӕ хицӕндзинӕдтӕ, — ахӕм фи- 
дис та йын иухатт поэтессӕ Раймондӕ бакодта, фӕсаууонмӕ 
фидис, кӕд йӕхӕдӕг, кроликтӕ куыд даргӕ сты, уымӕн мур 
дӕр ницы 'мбӕрста, уӕддӕр — кроликты кой та, дам, уымӕн 
ракодтон, ӕмӕ, ӕрдз циу, уымӕй йӕ 'мхуызонӕй кӕй уарзын. 
Аббат-иу истӕй тыххӕй йӕ хъуыдытӕ дзурын куы райдыдта, — 
дзургӕ та ӕрмӕстдӕр ӕхсызгон хабӕрттыл кодта, зӕрдӕйӕн 
ӕнӕхъыг, — уӕд-иу ӕй афтӕ бамбарын хъуыд, зӕгъгӕ, ӕмӕ 
уый, иу хатдзӕджы фарс дӕр фидарӕй кӕй нӕ лӕууы, уымӕй 
йӕ алыварс адӕмӕн стыр хорзы кӕй цӕуы: дзургӕ кӕй кӕны, 
уымӕй та хуымӕтӕджы ныхас нӕ кӕны, фӕлӕ уыцы хуызы 
йӕхимӕ бӕрнон хӕс исы — иу-цалдӕр хъуыдыйады зӕгъыны 
буц хӕс, ноджы сӕ зӕрдӕхӕлар мидбылхудты фӕлмӕн хъӕда- 
бӕйы батухы адӕмы хӕрзӕбонӕн, фӕлӕ-иу уӕддӕр фенхъӕлд- 
таис, цыма йӕхимидӕг хи ӕфхӕры, ахӕм хӕрзхуымӕтӕг адӕ- 
мыл йӕ католикон, ӕппӕтылӕххӕссӕг зонд кӕй фӕлхас кӕны, 
уый тыххӕй. Фӕлӕ уӕддӕр аббат стъалытӕ арвӕй нӕ тыдта 
армыдзагӕй — афтӕ дзы уырыссаг критик загъта, уый дӕр-иу 
арӕх ӕрбауайаг уыд т-11е Тйомӕ, иу дӕс ӕмӕ йыл ссӕдз азы 
цыдаид, фысымы цӕсты та уӕлдай нымады уымӕн уыд, ӕмӕ 
францаг ӕвзаг ӕмбисонды хорз кӕй зыдта — уымӕн йӕхимӕ 
гӕсгӕ; уӕвгӕ та йӕм критик уазӕгуаты йӕ хӕлӕггаг уынд-кон- 
ды тыххӕй нӕ цыд, т-11е Тйо йӕ мидзӕрды куыд хъуыды кодта, 
афтӕ, фӕлӕ уый бынтон ӕндӕр ӕфсӕнттӕ разӕнгард кодтой 
ардӕм цӕуынмӕ, лӕджы хуымӕтӕг зӕххон цардимӕ баст 
ӕфсӕнттӕ: т-11е Тйо йӕ тӕккӕ фысгӕйӕ цы пьесӕ уыд, уымӕн 
ын йӕ хъуыды критик бацамыдта, ӕмӕ йӕм-иу кӕнӕ ӕхцанхъӕл 
фӕзынд, уый йын дӕттынвӕнд дӕр цы 'хцатӕ нӕ кодта, уыдон 
ӕнхъӕл, кӕнӕ та-иу радон акты хицӕн сценӕтыл бӕстон ӕрны- 

хасы охыл уыдаид йе 'рбацыды сӕр. Аббэты хъазынуарзаг, хын- 
джылӕгӕмхиц зондӕн йӕ уд-йӕ дзӕцц уыдысты хъуыдыйады 
алдымбыд фӕзилӕнтӕ, т-11е Тко йын сӕ ӕвӕджиауы арӕхст- 
джын ӕмӕ ирд хуыдта, ӕцӕгдзинадӕй та зӕрдӕхӕццӕгӕнӕнтӕ 
уыдысты сӕ уӕлӕнгай хъуыдытӕ ӕмӕ фыркъӕбӕлдзыгӕй. — 
Ош, — райдыдта-иу аббат ӕмӕ-иу ахӕцыд, — понз у1уопз епГоигез 
бе тузСеге еГ с’ езГ Гофоигз поиздш епГоигопз Г тсоппи.1 Кӕнӕ 
та: цие 1е с!е! безсепбе )изци’а 1а Гегге, 01еи пе безсепс!га1Г раз 
]'изди’аи с!е1.2Ахӕм ныхасбӕстытӕ йӕ рӕбыны цӕттӕйӕ 
ӕнӕхъӕн ӕргъом дардта, ӕмӕ-иу сӕ дзурыныл куы фӕцис, уӕд- 
иу, уаты мидӕг уӕлдӕф ӕдзӕмӕй куыд бандзыг, уымӕ 
хъусгӕйӕ, йӕ ныхӕстӕм ӕнӕмӕнгӕй бафтыдта:

1 0... мах сусӕгдзинӕлты астӕу цӕрӕм, стӕй ӕбӕрӕг цыдӕртӕ кӕддӕриддӕр мах 
хуызӕттыл ӕрхъула кӕнынц.

2арв ома Зӕхмӕ 'рцӕуы, фӕлӕ Хуыцау та арвы онг не 'руадзы йӕхн.
1 Стӕй мах уымӕн цы зонӕм?
‘ Уӕуу, мӕнӕ цы фыдзӕрдӕ лӕ!

— Ег б 'аШеигз, ци’ еп зэуопз поиз?3 — ӕмӕ-иу уӕд т-11е 
Т1Гойы сонт уд фырцин ӕмӕ фырдисӕй сцӕйхауд. Уыйау 
лӕмбынӕг ма йӕм хъуыста поэтессӕ дӕр; тӕргӕйттӕгӕнаг са- 
бийау ма-иу йӕ дзых дӕр чысыл байгом кодта, ӕмӕ йын уый 
дӕр хъуыдыгонд уыд, ома йӕ дзых афтӕ аив ӕмӕ чысыл байгом 
кӕнын, мачи йыл хъуамӕ фӕхуда, мӕнӕ цы 'нӕджелбетт ис, 
мӕнӕ, зӕгъгӕ.

М-11е Тко йӕ мидзӕрдӕйы йӕхи уӕлдӕр, размӕцыддӕр адӕ- 
мыл куыд нымадта, зӕрдӕмӕдзӕугӕдӕртӕ ӕмӕ зондджындӕр- 
тыл, афтӕ поэтессӕ та йӕхимӕ каст мӕнӕ уды гагайау 
ӕнӕтӕригъӕд саби, йӕ сывӕллоны бонты куыд ӕнӕхин ӕмӕ 
зӕрдӕисгӕ уыд, раст тӕккӕ ахӕмӕй йӕ кары бонты дӕр чи 
баззад, ууыл. Фырхудтӕй-иу бакъӕцӕлтӕ, артӕнхӕлдтӕ-иу 
кодта, йӕ уӕхсчытӕй фесхъиу-фесхъиугӕнгӕйӕ, ӕмӕ-иу цыдӕр 
ӕнахуыр хъӕлӕсӕй — йӕхимӕ гӕсгӕ та саби сывӕллоны 
хъӕлӕсӕй — дзырдта: — ОИ, цие уоиз еГез те сЬапг!4 — стӕй- 
иу йӕ былтӕ размӕ рацъупп ласта, ӕрмӕстдӕр зына-нӕзына. 
Поэзи та йӕм каст, дӕ зӕрдӕйы дзӕбӕхӕн кӕм тезгъо кӕныс, 
ахӕм бынат, кӕнӕ къохгонд, ӕмӕ дзы сабитӕ гаккырисӕй хъа- 
зынц, — ӕмӕ уыцы хъуыдытӕ иуахӕмы хъӕрӕй дӕр загъта, 
фӕлӕ йын йӕ ныхӕстӕ критик йӕ хъыллистӕнгӕс худыны бын 
куы фӕкодта, уӕд ын фӕхъыг ӕмӕ фӕтӕргай, критик та худгӕ- 
худыны дзырдта, уӕ цӕстытыл, дам, ма Виктор Гюго, йӕ къухы 
гыццыл хъазӕн бел, афтӕмӕй ауайӕд, науӕд Верлен ӕмӕ Бодлер 

хъӕдын бӕхтыл бадгӕйӕ, кӕнӕ та Оскар Уайльд цыбырфадыг 
хӕлафы, йӕ разӕй цалх тулгӕйӕ. Фӕлӕ поэтессӕ йӕ дӕсны- 
йады ахъаззагдӕр куыст мӕй скодта, мӕй ӕмӕ мӕйы рухс — йӕ 
алы ӕмдзӕвгӕйы дӕр мӕй сӕйрагдӕр архайӕг уыд, ӕмӕ-иу 
куы арвыл — «мрамор ном, как коллонады эллинов» — фӕзынд, 
куы «в гостиной, похожей на оранжерею», куы та дыргъдоны, 
— ӕмӕ-иу алыхатты дӕр «луна плясала и колдовала», ноджы- 
иу хатгай, йӕ уарзон кӕй ныууагъта, ахӕм хӕзгулы хуызӕн 
уыд, хатгай та скӕсӕйнаг ӕрфгуыты хуызӕн, хатгай та Могбо- 
ны басылыкъухы хуызӕн. Ӕмӕ, зӕгъӕм, мӕй нал ис, зӕгъгӕ, 
уӕд Раймондӕйы цард, ӕнӕ уыцы скӕсӕйнаг ӕрфгуытӕ, сайд 
кӕуыл ӕрцыд, ӕнӕ уыцы хӕзгулты цӕсгӕмттӕ эллинты мармӕр 
цӕджындзты ’хсӕн Раймондӕйы цард ницӕмӕнуал хъуыдаид. 
Поэтессӕйы уырныдта фӕсмӕлӕт цард дӕр ӕмӕ йӕ фидарӕй 
зыдта: куы амӕла, уӕд чысыл стъалы фестдзӕн, йӕ рухс та 
уыдзӕн зӕрдӕсаст ӕмӕ 'нкъард. — Дӕ уӕз та цас у, цас ласыс? 
— ӕнӕнхъӕлӕджы йӕ бафарста критик. Раймондӕ йӕ уӕхсчы- 
тыл схӕцыд ӕмӕ йе 'ргом аббатмӕ ӕххуысагур аздӕхта; ӕмӕ 
аббат та йӕ мидбылты худти, сфинксау хъуыдыдзаст, ӕмӕ йӕ 
бамбарӕн нӕ уыд, цӕуыл хъуыды кӕны, стӕй, уӕвгӕ дӕр, хъуы- 
дыкӕнынхъом у, ӕви йӕ мидбылхудтӕй ӕдзӕрӕг, тасӕфтауӕг 
афтид дунетӕ 'мбӕхсы — уым зыбыты иунӕгӕй уӕлдӕфы ленк 
кӕнынц, нӕ алыварс царды цы сусӕгдзинӕдтӕ ис, уыдоны 
тыххӕй зондджынхуыз къӕбӕлдзыг ныхӕстӕ, стӕй,.не ’рхъу- 
лайы чи бахауд, уыцы ӕбӕрӕг царды тыххӕй куырыхонхуыз 
алдымбыд ныхӕстӕ дӕр уым хъеллау кӕнынц, уыцы ӕдзӕрӕг 
уӕлдӕфы.

М-11е Тно тынг ауӕрдонӕй хардз кодта алцыдӕр, ӕмӕ-иу 
хуынд адӕмӕн сихор фылдӕр хатт скодта айдагъ халсартӕй, 
цыдӕр ӕнахуыр хуызы цӕттӕйӕ сӕ 'вӕрдта фынгыл; фӕлӕ-иу 
уый хыгъд, ома-иу ахуыйӕн фаг кӕй нӕ кодта, уый хыгъд-иу 
сӕнӕн та ныккӕнӕн дӕр нӕ уыд. Йӕ уарзондӕр ӕмӕ-иу арӕхдӕр 
цы хӕринаг ӕрӕвӕрдта фынгыл, уый — уырыдзы, ӕмӕ уый 
фыдӕй, чысыл ма бахъӕуа, ӕмӕ ма схыл уой критикимӕ — 
сихор скӕнынмӕ нӕм ӕрбацу, зӕгъгӕ, та йӕ куы хуыдта т-11е 
Тпо, уӕд ын уый поэтессӕ ӕмӕ аббаты цур афтӕ куы бакӕнид 
уырыссагау: — О-нӕ, хӕрзаг та нын нӕ разы дӕ уырыдзытӕй 
физонджытӕ ӕрӕвӕрдзынӕ, и? Ӕз дын хӕдзарон тӕрхъус нӕ 
дӕн, цӕмӕй ӕрмӕст къабуска ӕмӕ уырыдзыйӕ ирвӕзон. Дзи- 
дза куы балхӕнай, уӕд дӕм зындзынӕн. — М-11е Тйо йӕм скаст, 

критак йӕхӕдӕг куыд дзырдта, афтӕмӕй бынтондӕр мӕнгклас- 
сикон цӕстӕнгасӕй, фӕлӕ йын ӕй ӕппындӕр ницӕмӕ 'рдардта 
ӕмӕ та ногӕй загъта: — Дзидза куы балхӕнай, уӕд дӕм зын- 
дзынӕн, — ӕмӕ ныхас, ГоНе8-Вег§егейы фӕстаг хатт цы ге^ие 
уыд, уый декорацитӕм аздӕхта.

Раздӕр кӕм цардтӕн, фӕстӕмӕ та уыцы фысымуатмӕ куы 
'рбалыгъдтӕн, ӕмӕ т-11е Тнойы цы бон бабӕрӕг кодтон, уыцы 
бон ӕм баййӕфтон ӕнӕзонгӕ ӕрыгон лӕппулӕджы, куыд 
сбӕрӕг, афтӕмӕй разынд испайнаг драматург. Ӕмӕ испайнаг 
драматург — ныллӕджытӕ арӕзт, чырынтӕ костюмы — бадтис 
диваныл ӕмӕ-иу бахудгӕйӕ куыддӕр тарст худт кодта, йӕ чемы 
цыма нӕй, уыйау. Ӕз ӕнхъӕлмӕ кастӕн, уӕдӕ кӕд исты зӕгъид, 
сдзурид; фӕлӕ уымӕй иу ныхас дӕр нӕ хауд, ӕмӕ-иу йӕ 
цӕстытӕ куыд схъизӕмайраг сты, куыд скатайаг, уымӕ гӕсгӕ 
ахъуыды кодтон, ӕвӕццӕгӕн, зӕгъын, фаг хорз нӕ зоны фран- 
цагау. Ӕгӕр тынг рӕдыдтӕн, рӕстдзинадӕй ӕгӕр дард уыдтӕн: 
испайнаг драматург иу фӕсарӕйнаг ӕвзагыл дӕр иунӕг мыр 
дӕр нӕ зыдта, т-11е ТИо та, куыд мын басастис, афтӕмӕй ис- 
пайнагау ницы 'мбӕрста; фӕлӕ-иу уӕддӕр, мӕнмӕ бынты хъавгӕ 
'рбакӕсгӕйӕ, рӕстӕгӕй-рӕстӕгмӕ, драматургмӕ ӕрго- 
мыздӕхтӕй, цыдӕр ӕнахуыр ӕмӕ ӕнӕзонгӕ дзырдты 'мбистӕ 
загъта цыдӕр ӕбӕрӕг ӕвзагыл ӕмӕ цӕмӕдӕр гӕсгӕ йӕ зӕрдӕ 
дардта, испайнаг ӕй бамбардзӕн, зӕгъгӕ, — фӕлӕ йын уымӕй 
ницы уад, ӕмӕ та-иу уӕд драматург йӕ удаист худыныл ссис, — 
ӕвӕццӕгӕн, афтӕ нымадта, зӕгъгӕ, испайнагау чи нӕ зоны, 
уыдонимӕ куы бадай, уӕд дӕхи уыйау дарын фӕтчы, ома худгӕ 
куы кӕнай, уӕд адӕмӕн сӕ тӕккӕ ӕгъдауджындӕртӕ ӕмӕ 
фендджындӕртӕй уыдзынӕ, нывыл хъомылгонд, — фӕлӕ 
'нӕхъӕн сахаты бӕрцмӕ куы ницӕуыл баныхас кодтой, уӕд 
драматург сыстад ӕмӕ ацыд; цӕугӕ та 'рбакодта, фӕстӕдӕр 
куыд сбӕлвырд, афтӕмӕй йӕ пьесӕ францаг ӕвзагмӕ стӕлмац 
кӕныны охыл. Цӕуыны размӕ мын мӕ къух райста, зӕрдиагӕй 
мын ӕй ӕрӕлхъывта ӕмӕ ӕнӕнхъӕлӕджы зӕрдӕхӕларӕй ба- 
худт — бахудт, ӕмӕ уымӕй бӕрӕг уыд, уӕдӕй нырмӕ, цы ’дылы 
уавӕры бахауд, уый хорз кӕй ӕмбӕрста ӕмӕ йын мӕнӕ ныр 
куыд ӕхсызгон у, кӕдӕй-уӕдӕй нӕ кӕй ирвӕзы, уый.

Уый ацыды фӕстӕ т-Пе Тко мемӕ уырыссагау дзурын рай- 
дыдта ӕмӕ мын фехъусын кодта, зӕгъгӕ, дам, абон райсом 
гыццыл ма бахъӕуа ӕмӕ фӕндаггон фыдбылызы амӕддаг ма 
суа, уымӕн ӕмӕ, дам, ӕз кӕм цыдтӕн, уыцы Гах1, — уырысса- 

гау-иу куы дзырдта, уӕд-иу такси загъта, — йӕхи сцавта иннӕ 
машинӕимӕ. Стӕй мын уӕд дзурынтыл-ӕппӕлынтыл схӕцыд 
йӕ диссаджы зӕрдӕйӕ, ӕппын, дам, дзы ницы рох кӕны, ӕмӕ 
уыйадыл цы 'мбисонды рӕвдз у фӕсарӕйнаг ӕвзӕгтӕм: ныр 
фынддӕс азы Францы цӕры, Уӕрӕсейӕ та рафтыд, мӕнӕ ма 
«чызг куы уыд», уӕд; фӕлӕ ныр дӕр ма тынг сӕрибарӕй ӕмӕ 
иттӕг хорз дзуры уырыссагау, стӕй йын ӕцӕгӕлон бӕстӕйаг 
ӕнхъӕл дӕр ничи у — афтӕ дӕсны у францагау дӕр, уырыс- 
сагӕй йӕ хуыздӕр дӕр ма зоны. Ӕмӕ мын цӕвиттонӕн иу 
ӕмдзӕвгӕ Блокӕй бакаст, иу та Бодлерӕй, ӕцӕг ын йе ’ппӕт 
ныхӕсты мидис рӕстмӕ не ’мбӕрста, уырыссагау та цавд не 
'вӕрдта раст, стӕй францаг «)е» дзырдта куыд «же».

Стӕй мӕм, ӕппынфӕстагмӕ, йӕ къухфыст равдыста, цӕмӕй 
йын ӕй арӕстытӕ кӕнон; гӕххӕттытӕ мӕ уӕрджытыл 
ӕрӕвӕргӕйӕ, ӕз ӕвӕстиатӕй мӕ куыстмӕ бавнӕлдтон. М-11е 
Тно уӕдмӕ баздыхта граммафон, пластинкӕ ИосГигпе еп ге- 
Ьето! сӕвӕрдта, цагъта йӕ Эльман — ӕмӕ, хаттӕн-иу мӕ 
цӕстытӕ сылгоймагмӕ сисгӕйӕ, ӕз фӕфиппайдтон: уый-иу йӕ 
бинаг был йӕ дӕндӕгтӕй ӕрӕлхъывта, йӕхи-иу схъулӕттӕ ласта 
маймулийау, цыдӕр ӕнахуыр дардта йӕхи; цы йыл амбӕлд, 
уымӕй йӕ куы бафарстон, уӕд йӕ амонӕн ӕнгуылдз йӕ дзыхыл 
авӕрдта, тагъдгомау загъта: — С’ езГ ГтзрйаНоп1 — ӕмӕ йӕ 
хауджын даргъ хъуырбӕттӕн тилын райдыдта, алырдӕм фӕйла- 
уын ӕмӕ гӕппытӕ систа уаты къуымты. Йӕ къухтӕ дӕр-иу 
алырдӕмты ныттынг кодта ӕмӕ-иу йӕ сӕр афтӕ цӕхгӕр ӕмӕ 
тыхджын нырриуыгъта фӕстӕрдӕм, ӕ.мӕ-иу ын, куы фӕхъен 
уа, кӕд уымӕй не старстӕн. — Ба бапзе посГигпе,2 — сабыргай 
загъта ӕмӕ йӕ сӕр йӕ риуыл ӕрцӕйуагъта, фӕлӕ та йӕ фӕхъил 
кодта ӕмӕ та чъыллиппытӕ кӕнын райдыдта. Хорз, ӕмӕ плас- 
тинкӕ уайтагъд фӕцис, ӕмӕ т-11е Тно ныууагъта йӕ кафын. — 
Аивад циу, уый ӕмбарыс? — бафарста мӕ, ӕмӕ мӕ дзуапмӕ 
дӕр нӕ банхъӕлмӕ каст, уымӕн ӕмӕ йӕ никӕцырдыгӕй ӕндӕвта, 
афтӕмӕй дарддӕр нывӕста йӕ ныхас. — Ӕз ӕй иннӕтӕй бирӕ 
хуыздӕр ӕмбарын, еГ }’ еп зоиГГге, еп зоиГГге.3— Ӕмӕ уӕд мӕ 
зӕрдыл ӕрбалӕууыд, кӕддӕр т-Пе Тйо уырыссаг прогимназы — 
йӕхӕдӕг та йӕ прегимназ хуыдта, — кӕй ахуыр кодта, уый, фӕлӕ 
уыцы бонзонгӕ ахуырдонӕй дарддӕр нӕ ахӕццӕ йӕ ахуырад. —

1 Уый зӕрдӕргъӕвд уӕлтӕмӕн у.
1 Ӕхсӕвыгон кафт.
3 Ӕмӕ мын уыйадыл зындӕр у, зындӕр.

Фӕлӕ ӕз ӕппӕт дӕр ӕмбарын, — раст мын цыма мӕ хъуы- 
дытӕ бамбӕрста, уыйау загъта — тынг диссаг мӕм фӕкаст уый, 
зын баууӕндӕн хъуыддаг. Ӕмӕ мын мӕ фӕрсӕг цӕстӕнгас куы 
ацахста, уӕд мын бамбарын кодта, алы адӕймагӕн дӕр царды 
мидӕг хъӕздыгдзинад йӕ къухы цы хуызы хъуамӕ бафта, уый 
хорз кӕй зоны. Ӕцӕгдӕр хъӕздыгдзинад йӕ цӕсты уыд иунӕг 
хӕзна; афтӕ бирӕ цы аивады тыххӕй уарзта дзурын, уый дӕр 
ӕм ӕнӕ ис-бис ницы каст, ома аивадӕн дӕр йӕ бындуры хъу- 
амӕ хъӕздыгдзинад уыдаид. Аивадон сфӕлдыстады размӕ хъу- 
амӕ уай хъуыстгонд, хъуыстгонды размӕ та — хъӕздыг. М-11е 
Т1С0 дын ницы хуызы бакастаид Толстойы роман къухфыстӕй, 
науӕд Пушкины поэмӕ, уыдон уымӕй размӕ хъуыстгонд ӕмӕ 
бонджын адӕмӕй куы нӕ уыдаиккой, уӕд. Зындгонд ӕмӕ мулк- 
джын чи нӕ уыд, уыцы автортӕ йӕ цӕсты ницы ахадыдтой, 
ӕгады цӕстӕй сӕм каст ӕмӕ уайсахат дӕр уымӕн бафарста 
испайнаг драматурджы тыххӕй йӕ тӕлмацгӕнӕджы: — Ӕмӕ 
йӕм уӕвгӕ та цы ис, цы гӕс у? — Ӕз ӕппӕт дӕр ӕмбарын, — 
ногӕй та загъта т-11е Т1Со, хӕстӕг мӕм ӕрбацыд, ме уӕхск 
мын ӕмдзӕгъдгӕнӕгау ӕрхоста ӕмӕ загъта: — Ои соига§е, би 
соига^е,1 — цыма мӕ раст ӕрсабыр кӕнынвӕнд скодта, кӕнӕ 
та мын раст цыма зӕрдӕтӕ ӕвӕрдта — ома иууылдӕр уый сӕ 
куыст кӕй скодтой, ӕппӕты зӕрдӕмӕ дӕр ӕмхуызон кӕй цӕуы, 
уый мӕныл ома ӕвзӕрырдӕм никӕцырдыгӕй фӕзындзӕн, йӕ 
зӕрдӕ мыл нӕ сивдзӕн.

1 Лӕлжы сӕр дӕ бахъуыд, лӕджы сӕр.
1 Ӕмӕ мӕнӕ сӕрмагоидӕй сюрприз дӕуӕн.

Изӕрӕй та, ӕдзух дӕр-иу куыд уыдис, афтӕ бамбырд сты йӕ 
иудадзыгон уазджытӕ: аббат, поэтессӕ ӕмӕ критик, ӕмӕ мӕнӕн 
ацӕуын нал бантыст, кӕд мӕ рохтӕ ацӕуынмӕ цыфӕнды тынд 
кодтон, уӕддӕр. Уӕвгӕ та, ӕз ууыл фӕсмойнаг нӕ фӕдӕн, 
уымӕн ӕмӕ уыцы изӕр иттӕг хъӕлдзӕг ӕмӕ цӕрдхуыз рауад. 
Ӕрмӕст дзы уӕддӕр цы 'рцыд, уымӕн та ӕнхъӕл дӕр ничи уыд, 
фӕлӕ быцӕу ныхас иу заманы стынг, мӕнг ӕфсонӕн та йын 
сбӕззыд хуызджын къабуска, — хуымӕтӕг быцӕу стыр хыл 
расайдта. Цалынмӕ уыцы хуызджын къабуска — дынджыр 
ӕмырӕхгӕд кӕхцы мидӕг — не 'рӕвӕрдтой фынгыл, — уӕдмӕ 
ӕхсӕвӕры хъуыддӕгтӕ ӕгӕр хорз дӕр ма цыдысты, о, фӕлӕ 
къабуска ӕрӕвӕрдтой фынгыл, ӕмӕ дын т-ПеТИо, мидбылты 
худгӕйӕ ӕмӕ цӕхӕркалгӕйӕ, аббатӕн куы зӕгъид: — Ег уоНа 
ипе зигрпзе 8рес1а1етепГ роиг уоиз.2 — Ӕмӕ дын аббат дӕр йӕ 

лӕгуын сӕрӕй ныллӕг куы 'ркувид фысымӕн. Фӕлӕ уӕдмӕ ӕз 
критичы туаг цӕстӕнгас ацахстон. Кӕхцы сӕр систой, ӕмӕ хуыз- 
джын къабускайыл аббаты цӕстытӕ ӕрхӕцыдысты: йӕ уӕлӕ су- 
харитӕ амад, афтӕмӕй мӕцыд фӕлурсбын сойы. Мӕнмӕ афтӕ 
фӕкаст, цыма аббаты зӕрдӕ нӕ барухс къабускайы уындӕй, сӕрма- 
гондӕй уымӕн нысангонд сюрпризӕй; фӕлӕ тагъдгомау загьта:

— рне с’ез1 сНагтагП, цие с’е8Г сНагтапЦ та1з уонз атег ип 
боп тузСепеих бе беутег Софоигз се цш езГ 1е р1из безие раг 
СоиС 1е топбе. Ма18 с’е8И тегуеШеих, ]е пе Ггоиуе раз 6’ аигге то! 
роиг скПтг ГоиГе 1а беПсаГезке ауез 1ацие11е уоик атег зи пои8 
вигргепбге Н’ ипе Еазоп ГеПетепТ йпе еГ а^геаЫе...1

1 — Тынг ӕхсызгоп мын у, тынг ӕхсызгон, алкӕй дӕр ӕппӕтӕй фылдӕр цы фӕнды, 
лы йын уый ӕрцӕттӕ кӕныс. Фӕлӕ дзы ай бынтон диссаг у, ӕндӕр ныхӕстӕ мӕ бон 
ссарын нӕу, цӕмӕй, ды ныл куыдтыхсыс, уымӕн аккаг аргь скӕион, уый тыххӕй...

2 Лфтӕ, афтӕ... ӕппӕт лӕр, зӕгъӕн куыд нӕй, афтӕ хорз у. Цыдӕриддӕр ис, — 
уыдон ӕмбисонд сты, уый тыххӕй тынг аис ӕмӕ уӕзданӕй загъта месье аббат.

•* Ӕз та уыдӕттӕ ӕдылы ми хонын...
' — Ома уый та куыд ӕдылы?
5 Ме 'нӕуынон фӕу!

Ӕмӕ поэтессӕ сӕмдзӕгъд кодта ӕмӕ аббатимӕ сразы, стӕй 
загъта, абоны сихор, дам, дыууӕрдӕм хӕрзад у, уымӕн ӕмӕ 
сиу сты аббаты мӕлгъӕвзаг ӕмӕ т-11е ТНойы ӕмбисонды къухтӕ 
— ома, дам, хӕринаг йе скӕнӕджы ад фӕкӕны.

—- Ег Ыеп, — загъта поэтессӕ, — СоиС 1е топбе еп езг гауъ 
СевГ Пп, с’е8Г беИсаГ, с’е8С Гоис се ци’ П у а Ье тегтеШеих, сотте 
1’ а с!е|а 611 топ81еиг 1’ аЬЬе.2

Ничиуал сӕ ницы дзырдта, иууылдӕр фӕдургом сты; ӕмӕ 
мӕнмӕ та уӕд афтӕ фӕкаст, цыма аббаты сӕры тӕмӕнтӕкалӕг 
цӕгӕрыл ӕмӕ т-11е Ткойы цӕстыты стыр амондджын, рӕсуг 
цӕссыджытӕ сӕрттывтой. Фӕлӕ уыцы тӕккӕ сахатыл критик 
бандоныл йӕ мидбынаты ӕрзылд ӕмӕ тӕрхонхӕссӕгау загъта:

— Ес то1, )е Сгоите цие ЮиС са, с’езС СоиС 81тр1етепС ЬеСе...3 *
— СоттепС ЬеСе?"1 — т-Пе Тко йӕ сабыргай ӕмӕ уӕзданӕй 

бафарста ӕмӕ йӕ развӕлгъау фембӕрста, бӕстӕ кӕй байсӕфт, 
йӕ дуне кӕй бабын, уый. — Соттепс ЬеСе? — ӕнӕбон кӕй у, йӕ 
бон аивын кӕй ницуал у, ууыл чи басӕтты, ахӕм мӕгуыр адӕй- 
магау ныцъцъӕхахст ласта, аббат ӕмӕ поэтессӕ сӕ цуры кӕй 
сты, уый дӕр ницӕмӕуал ӕрдардта. — Мӕ дзидза ӕмӕ мын 
мӕ къабуска хӕрынмӕ 'рбацӕуыс, афтӕмӕй... — Ӕз дӕм дзи- 
дзайӕн йӕ хъӕстӕ дӕр никуы фӕдӕн, — загъта критик, фӕлӕ 
йӕм уый нӕ хъуыста, — ӕмӕ ма ныр загъд дӕр къахыс? }е 
уоиз ЬеСезСе5, ӕбузны! — Йӕ цӕсгом сырххъулӕттӕ афӕлдӕхт, 

цӕстытӕ смамазила сты; стъолӕй къуырф тӕбӕгъ раскъӕфта 
ӕмӕ йӕ критикыл бахста, тӕбӕгъ къулыл ныппырх. Стӕй уӕд 
ныдздзынӕзта. Ӕмӕ та йӕ хуыз раив-баив кӕны, маймулийы 
фӕзмӕгау, мӕнӕ йын ӕмдзӕвгӕтӕ кӕсгӕйӕ куыд фӕкӕны, 
афтӕ. — Ӕз ма дын уый дӕр зӕгъинаг дӕн, — дзырдта дарддӕр 
критик, — ӕмӕ, ӕлгъин ӕмӕ фыдчъынды кӕй дӕ, алцыдӕр 
фӕстауӕрцгӕнӕг, уыйадыл дӕ буц уазджыты та алы хъылмайӕ 
хынцыс. Мӕнӕ лӕгуынсӕр чи у, уый, кӕй зӕгъын ӕй хъӕуы, 
алцыдӕр ныссӕрфдзӕн, уымӕн ӕмӕ уый францаг у, ӕз та, Хуы- 
цауӕй разы, нырма уырыссаг дӕн ӕмӕ алы хӕмпӕл ӕмӕ къа- 
бускатӕ хӕринаг нӕ дӕн. Хъӕуа-нӕ хъӕуа дӕ «шарм», дӕ 
«шарм» кӕныс, адӕмы цӕстытӕ дзы къахыс, алы дзырды фӕстӕ 
дӕр ӕй фӕтъыссыс, дӕхи цӕмӕй нал стауыс, ахӕм ницытӕ- 
мацытӕй фӕсте ницуал ныууагътай, уӕд дын уый цавӕр «шарм» 
у, кӕд ӕмӕ мын ныронг ме ’хца нӕма бафыстай, уӕд...

— Цъаммар! Ӕлгъаг! — ныцъцъӕхахст та кодта т-Пе Тпо, 
йӕ кӕуын фӕуадзгӕйӕ. — СгесПп! У^реге!1 — Уыцы дзырд ай- 
хъусгӕйӕ — у!реге — аббат афӕлурс ӕмӕ фынджы уӕлхъусӕй 
сыстад ӕмӕ йӕ царды мидӕг фыццаг хатт йӕ мидбылты нал 
худти. — Мас1ето15е11е, — загъта уыцы цыллӕ фӕлмӕн ӕмӕ 
лӕгъзӕй. —}е т’еп НсЬе!2 — ногӕй та ныхъхъыллист кодта т- 
11е Т1Го ӕмӕ критикыл йӕхи андзӕрста, фӕлӕ ахауд ӕмӕ йын 
йӕ къахыл дӕндагӕй фӕхӕцыд. Иууылдӕр ӕмхуызонӕй фӕ- 
уыргъуыйау сты, цы акӕной, уымӕ нал арӕхстысты. Мидӕмӕ 
сӕм ӕфснайӕг ӕрбазгъордта, йӕ къухы аббаты лӕдзӕг, 
афтӕмӕй; фӕлӕ аббат лӕппуйау рогӕн сгӕпп ласта бандонмӕ 
ӕмӕ йыл слӕууыд, йӕ къухтӕ хӕрдмӕ 'ртихъӕрӕнгӕнӕгау 
сисгӕйӕ. Иннӕ уатӕй граммафоны цӕгъдын райхъуыст — по- 
этессӕ йӕ скусын кодта, уый уырдӕм рагацау йӕхи айста, куыд- 
дӕр фысым ӕмӕ критик кӕрӕдзимӕ фесты, афтӕ. Адон та 
схъуырдухӕн сты, фӕлӕ уӕддӕр критикӕн бантыст йӕхи 
ӕфснайӕг ӕмӕ т-11е Ткойы къухтӕй ратонын; раирвӕзт 
тыргътӕм ӕмӕ, мӕн ам куы ауыдта, уӕд мын афтӕ: — Цӕй, 
фӕуӕд, гӕнӕн нӕй, ныр нӕ фӕйнӕ хӕдзармӕ дӕр афон у, — 
ӕмӕ иумӕ рацыдыстӕм уынгмӕ ӕмӕ хидыл фаллаг фарсмӕ 
бауадыстӕм; цыдӕр бӕрӕгбоны кадӕн Париж иллюминаци- 
гонд уыд, ӕмӕ, Сенӕйыл цы бӕлӕгътӕ ленк кодта, уыдонӕй- 
иу хӕрдмӕ зилгӕ-здухгӕ стахтысты фейерверчы цӕхӕркалгӕ 

1 Цъаммар! /Елгъаг!
’ Уый мӕтӕй нӕ мӕлын!

ӕхсидӕвтӕ: ӕмӕ-иу былгӕрӕттӕ-былгӕрӕтты лӕууӕг адӕм сӕ 
къухтӕ сцагътой ӕмӕ-иу хъӕр систой.

Мӕ уатмӕ куы бахызтӕн, уӕд фӕкуыддӕр дӕн, хорзау нал 
уыдтӕн — рудзынгӕй цыма мидӕмӕ ӕнахуыр кӕрдӕгхуыз мынӕг 
рухс лӕдӕрсти, цадӕггай цыма хъардта мидӕмӕ ӕмӕ уаты 
къуымты зылд; цыдӕриддӕр мын дзы дзаумӕттӕ уыд, уыдон 
дӕр мӕм иууыл кӕрдӕгхуыз кӕсын райдыдтой — ӕмӕ мӕ уатӕй 
уӕд, дӕлдоп цы нау фӕцис, уадидӕгӕн уый каютӕ рауад.

Бӕстӕ уыд ӕдзӕм, ӕрмӕст 8с. Сегтат-ы бульварӕй стӕм 
хатт хъуыстысты машинӕты удаистӕй пӕр-пӕргӕнӕг гудоктӕ; 
кӕнӕ та-иу уӕлдӕфы ӕвиппайды гуыр-гуыргӕнгӕ трамвай 
фӕцӕйзгъордта, уӕлдӕф та мӕм-иу уыцы уысмыл кӕд ӕмӕ 
каст цӕнгӕтау дӕвдӕг, трамвайы сӕрмӕ-иу йӕ роличы сыф- 
сыф точы телыл суых-суыхгӕнгӕ мӕйдары аныгъуылынмӕ тагъд 
кодта; чи зоны, ӕмӕ уый уыд нудӕсӕм трамвай, ауепие Непп 
Магбп-ыл цӕуӕг, уый та Парижы хуыздӕр ауепие у; ӕз фыццаг 
хатт куы бахаудтӕн уырдӕм, уӕд мӕхицӕн фидарӕй загътон, 
зӕгъгӕ, хъуамӕ ацы бӕстыхӕйттӕй искӕцыйы ӕрцӕрон, 
бӕрзонд бӕлӕсты аууон ӕрныгъуылӕг бӕстыхӕйттӕй иуы, — 
ӕмӕ ныр трамавай уыцырдӕм кӕй цыд, уый мын мӕ зӕрдӕ 
рӕхуыста.

Ӕрхуыссыны зондӕй мӕ дзаумӕттӕ ласгӕйӕ, ӕз цы 
кӕрдӕгцъӕх уӕлдӕфы змӕлыдтӕн, уый тынг ӕнахуыр бӕзджын 
уыд, ӕнӕуи хуымӕтӕг уӕлдӕф ахӕм никуы вӕййы; суанг ма 
айдӕн дӕр фӕтарбын, ӕмӕ дзы дзаумӕттӕ бынтон ӕндӕрхуы- 
зонӕй зындысты иннӕ хӕттытӕй уӕлдай — раст сӕ цыма тынг 
раджы фӕдӕлдончындӕуыд ӕмӕ йыл сахуыр сты, басастысты 
йыл сӕхицӕн: хъуамӕ ам уой, ам ис сӕ бынат — доны бын. 
Куыддӕр ӕнӕнхъӕлӕджы ӕруӕззау дӕн, мӕхи хорз нал ӕнкъард- 
тон; мӕ уаты ӕууӕлтӕ та мын мӕ зӕрдыл ӕрлӕууын кодтой, 
куыд нӕ фӕтчы, афтӕ бирӕ кӕй цӕрын, раст цыма мӕ сӕрӕй 
мӕ къӕхтӕм бӕндибӕстытӕ дӕн, — ӕмӕ Парижӕй мӕ бон 
нӕдӕр искӕдӕм ацӕуын у, нӕдӕр ӕндӕр хуызы цӕрдтытӕй 
цӕрын. Цыдӕриддӕр архайдтон, цӕмӕдӕриддӕр тырныдтон, 
уыдонӕй иу хъуыддаг дӕр нысаныл не 'мбӕлд, — мӕнӕ цыма 
раст доны хуылфы цыдтӕн — ӕмӕ йӕ ныронг, куыд ӕмбӕлы, 
афтӕ хорз дӕр не 'мбӕрстон мӕ уавӕр. Ныр та, куы йӕ бам- 
бӕрстон, уӕд мын ахӕм хъыг фӕцис, ӕмӕ ма мын улӕфын дӕр 
бӕлвырд фӕзын — фынӕй дӕр тынг ӕрӕгмӕ бадӕн; иннӕрдӕм- 
иу куы 'рзылдтӕн, уӕд мӕ-иу удхарӕй цы хъуыды мардта, уый- 

иу ӕрбайсӕфт, фӕлӕ-иу ӕй ӕндӕр хъуыды баивта, ӕмӕ-иу уый 
раззагӕй ӕнӕудхайрагдӕр нӕ уыд. Стӕй, ӕппынфӕстагмӕ, мӕ 
цӕстытӕ куы сӕхгӕдтон, уӕд дын цыма иу егъау ӕмӕ талынг 
хӕдзары фегуырдтӕн, ӕмӕ йӕ уайсахат дӕр базыдтон, уымӕн 
ӕмӕ мӕ-иу мӕ фынтӕ уым арӕх фестын кодтой, ӕмӕ йын мӕ 
зӕрдыл бадардтон йӕ аив зырнӕйзылд хъӕдын цӕджындзтӕ, 
ӕмӕ йӕ бӕрзонд цар, ӕмӕ йӕ хатӕнтӕ — пакъуыйау цыдӕр 
фӕлмӕн ӕрмӕгӕй конд цыма уыдысты ӕмӕ цыма уыцы ӕрмӕг 
минутӕй минутмӕ йӕ хуыз ивта, ӕмӕ та-иу куы сау асинтӕ 
фестад, сау хъоргъмӕ асинтӕ; куы та аквариум, ӕмӕ дзы, ад- 
ӕймаджы къухтӕ кӕмӕн уыд, ахӕм кӕфхъуындартӕ ленчытӕ 
кодтой, куы та ӕхсӕрдзӕнтӕ, куы та адӕймаг, куы та ӕврагъ, 
куы та бурдым маргъ, куы та, кӕддӕр цы цау ӕрцыд, уый тыххӕй 
рох мысинаг. Ацы хатт та хӕдзары уӕттӕ аныгъуылдысты 
кӕрдӕгцъӕх доны ӕмӕ сӕ къултыл ӕрзад даргъхалджын ден- 
джызы кӕрдӕг; ӕмӕ бӕрзонд цармӕ 'ввахс ӕнӕзмӕлгӕйӕ лӕу- 
уыд аббат ТеГийы лӕгуын сӕр дзагъыр, ӕнӕхудгӕ цӕстытимӕ. 
Стӕй дын уартӕ фӕленк кӕны т-11е Т1Го; йӕ буар цы уыд, уымӕй 
цавӕрдӕр фыстытӕй нал зынд. Ӕз дардмӕ дӕр испайнаг инӕ- 
лары хъӕрон нысӕнттӕ базыдтон — ӕмӕ йӕ уӕд бамбӕрстон, 
уыцы фыстытӕ йӕ бирӕ хӕлӕрттӕ ӕмӕ зонгӕты автографтӕ 
кӕй уыдысты, уый. М-Ие Т1Сойы ’мбал, мӕнӕ йын йӕ арфа чи 
ныффӕдзӕхста, уый бынӕй бӕрзонд табуреткӕйыл бадт ӕмӕ 
роялӕй цагъта; ӕмӕ-иу йе 'нгуылдз роялы амонӕныл куы 
'рхӕцыд, уӕд-иу уырдыгӕй налхъуыт-налмасы уӕлдӕфон цӕппу- 
зыр фӕзынд — хӕрдмӕ-иу зына-нӕзына пӕлхъ-пӕлхъгӕнгӕ 
ссыд, ӕмӕ мын-иу уыцы уынӕр мӕ зӕрдыл цирчы хъазӕг музы- 
кантты цагъд — донӕй фӕйнӕхуызон дзаг ӕвгтӕй — ӕрлӕу- 
уын кодта; т-11е Тйойы ’мбал роялыл цы мотив хъазыд, уый 
мӕнӕн зонгӕ нӕ уыд, фӕлӕ йын доны цӕппузыртӕ куыд ӕвзист 
ӕмдзӕгъд кодтой, уый фӕрцы ма ноджы алӕмӕтагдӕр уыд; 
цӕппузыртӕ-иу здыхсгӕ-зилгӕ уӕлӕмӕ ссыдысты ӕмӕ-иу ца- 
дӕггай кӕрӕдзи фӕдыл аленк кодтой ӕмӕ-иу сӕ цӕхӕркалгӕ 
урс дзындзӕй арӕзт ӕмбисонды рӕсугъд хӕрдоджытӕ рауад. 
Ӕмӕ мӕнӕ хатӕнмӕ ӕрбаленк кодта, фӕдӕлдонӕй ирвӕ- 
зынгӕнӕг роныл хӕцгӕйӕ, ӕхсин-ус Матильдӕйы уарзаг мат- 
рос, ӕмӕ-иу, йӕ уд сцӕйхаугӕйӕ цы ныхӕстӕ хъӕр кодта —}е 
уеих 1а раГгоппе! — уыдон уыцы ирвӕзынгӕнӕг роныл фыст 
уыдысты, ӕмӕ матросы бӕллиц ныр ӕмӕ ам, ацы доны ахӕсто- 
ны хъуыст бынтон ӕндӕр хуызы, ӕвирхъау ӕртхъирӕны хуызы, 

тыхгӕнӕг тых кӕмӕн нӕ ардта, ахӕм тираны ӕртхъирӕнау, ӕмӕ 
дзы ныр ӕхсин-ус Матидьдӕйӕн фервӕзыны амад над уыд.

Ӕвиппайды знӕт уылӕнтӕ арагуылф-багуылф кодтой уатыл, 
ӕмӕ аббаты сӕр сдзедзырой — ӕмӕ ӕз уӕд иу лӕджы ауыдтон 
урс халаты мидӕг: мӕ уацайраджы дзы базыдтон уайтагъддӕр, 
мӕ хихсӕны уацайраджы, кӕд сӕдӕ хатты фестырдӕр ӕмӕ йӕ 
сау ӕрфгуытӕ йӕ цӕсгомӕй хибарӕй ленк кодтой, йӕ цӕстытӕ 
та лӕгъстӕйагӕй кастысты, уӕддӕр. Йӕ риуыл та фыст уыд: 
«Доны ахӕстоны директор». Уаты астӕу фӕлӕууыд, доны 
цӕппузыртӕй конд хӕрдоджытӕ йӕ алыварс ӕртыхстысты, 
матрос йӕ къухтӕ хӕрдмӕ систа, цыма донӕй скӕсынмӕ хъа- 
выд, уыйау, фӕлӕ ӕнцад йӕ бынаты ӕнӕзмӕлгӕйӕ баззад. 
Аббаты авгын цӕстытӕ удаистӕй кастысты директормӕ; гп-Пе 
Тпо тӕккӕ ӕрдӕбон дӕр ма кӕм уыд, уым дынджыр кӕрдӕгцъӕх 
гӕккуыри фестад. Музыкӕ та не 'нцад — ӕмӕ йӕ уӕд ӕз бам- 
бӕрстон, бахъардта мӕм уӕд: ӕз ацы доны ахӕстонӕй никуы- 
дӕмуал ацӕудзынӕн ӕмӕ 'нусты ам баззайдзынӕн, мӕнӕ мӕ 
уацайраг иллюминаторы куыд ис, хихсӕны ӕфсӕн телтӕй быд 
кауы мидӕгӕй, афтӕ. Дон мӕ хъуырмӕ хӕццӕ кӕнын райдыд- 
та; роялы зӕлтӕ мынӕгӕй-мынӕгдӕр кодтой, тарӕй 
тардӕргӕнгӕ цыдысты доны цӕппузыртӕ — ӕмӕ уӕд мӕнӕн 
дӕр мӕ зӕрдӕ бахъарм; ӕмӕ уӕд дымын райдыдта рогбазыр 
дымгӕ хлепайы хуымы сӕрты, ӕцӕг мӕнмӕ йӕ сусӕг сусу-бусу 
кӕцӕй хъуыст, уый та нӕ ахстон; кӕм дӕн ӕмӕ цы дӕн, цы мыл 
ӕрцыд, уыдӕттӕ сындӕггай-сындӕггай ӕмбарын байдыдтон, 
стӕй уӕд мӕ хъустыл уӕзбынӕй тӕхӕг къӕвдайы сыф-сыф ауад 
— ӕмӕ мӕ зӕрдыл ӕрбалӕууыд, мӕ рудзынг дысон изӕр гомӕй 
кӕй ныууагътон, уый — мӕнӕ хиды фале т-11е ТИомӕ уазӕг- 
уаты кӕм уыдтӕн, уырдыгӕй хъӕмӕ куы 'рбаздӕхтӕн, уӕд.

ӔРТӔ КЪУЫХЦЫЙЫ ТЫХХӔЙ УАЦАУ
Ацы 'ртӕ нывы, ӕртӕ сӕргонды, — цы рӕстӕджы 'рцыдысты, 

уымӕ гӕсгӕ не сты баст кӕрӕдзиимӕ, стӕй иу уацауы фӕлгонц 
дӕр барӕй райстой, зонгӕ-зоныны Фӕлӕ уӕддӕр ӕз фидарӕй ахӕм 
хъуыдыйы фарс дӕн, ӕмӕ сӕ бындур иумӕйаг кӕй у. Фыццаджыдӕр 
уал сты къуыхцытыл фыст радзырдтӕ, — иугӕр, ӕз мӕлӕт ахъаз- 
заг къуыхцыйыл кӕм нымайын, уым. Ноджы ма геройтӕн сӕ алкӕй 
ныхыфыст ӕмӕ сконды дӕр ӕз уынын сӕ бынысӕфты ӕууӕлтӕ: 
уыцы къуыхцытӕ сын сты ӕнцон бамбарӕн ӕмӕ ӕрдзон.

Географи нын ралӕвар кодта алцӕмӕ дӕр куыдфӕндыйы 
цӕстӕй кӕсыны стыр закъон; истори нӕ ахуыр кӕны, роман- 
тикты сӕнттӕ ӕмӕ цагъарты уӕнгдыхӕй фӕллойы фӕрцы цы- 
дӕриддӕр арӕзт ӕрцыд, уыдӕттӕм уазал зӕрдӕ дарыныл — 
ома хъуыдыйы мӕнгӕфсон тыбар-тыбур ӕмӕ ӕхгӕд зӕрдӕйы 
рог чъыллиппытӕ кӕм ӕмӕ цӕм уыныс, уыдонмӕ.

Ӕз алы хатт нӕ арӕхстӕн географийы лӕвӕрттӕй 
рӕстырдӕм пайда кӕнынмӕ: алы мӕлӕт дӕр нымадтон ком- 
коммӕ мӕхи ӕфхӕрдыл. Рӕстӕг мӕ сахуыр кодта хи- 
уылхӕцгӕдӕр уӕвыныл. Ныр алцӕмӕн дӕр ӕз йӕ бындурон ах- 
хосӕгтӕ фӕагурын — мӕ геройтыл цы 'рцыд, уый мӕм ӕбуал- 
гъы хъуыддаг нал кӕсы, сӕ хъысмӕт ӕрдзон фӕтк у. Мӕ куыдз 
ныххӕдмӕл, уымӕн ӕмӕ, революци цы у, уый нӕ бамбӕрста. 
Володя Чех фӕмард хӕсты быдыры — чи зоны, уымӕн, ӕмӕ 
хъысмӕт сохъхъырты кӕй нӕ уарзы — уыдонмӕ кӕсгӕйӕ, 
йӕхӕдӕг дӕр куырм кӕй у, уый йӕ зӕрдыл ӕрлӕууы. Мадам 
Шуцман цы фыдракӕнды амӕддаг бацис, уый та, ӕнӕмӕнг, 
нывгӕнӕджы ӕрхъуыды уыд: ӕз афтӕ зӕгъинаг нӕ дӕн, ӕмӕ 
мадам Шуцман хӕрзхуымӕтӕг ӕмӕ бынтон ӕгъуыз адӕймаг 
кӕй уыд, уыйадыл ӕй амардӕуыл, зӕгъгӕ, фӕлӕ ахӕм ӕфсон 
дӕр иннӕтӕй къаддӕр уырнинаг нӕу.

Ӕппынфӕстаг, Илья Васильевич Аристархов дӕр йӕ цардӕй 
ахӕм тӕригъӕддаг хуызы уымӕн ахицӕн, ӕмӕ афойнадыл кӕй 
нӕ райгуырд, йӕ заманы ӕмдугон кӕй нӕ уыд, — бӕлвырдӕй 
кӕддӕр чидӕр фӕрӕдыд, цӕрынӕн ӕм цы рӕстӕджытӕ ’рхау- 
дзӕн, уыдон Аристарховӕн куы нымадта, уӕд. Ӕмӕ Револю- 
ци, — карз цензор ӕмӕ ницӕйаг математик, — уыцы рӕдыды 
бын бахахх кодта, ӕмӕ мыггагмӕ Илья Васильевичы фенӕбон 
кодта уыцы хаххы сӕрты ахизынмӕ, фадат ын ома нал фӕцис. 
Уыйадыл ын тӕрхон хаст ӕрцыд. Цы уыдта, уый йӕ рагацау 
зӕрдӕхӕлд кодта: йӕ развӕндаг ын галиуварсӕй дӕр ӕмӕ ра- 
хизырдыгӕй дӕр ӕрӕхгӕдтой, йӕхӕдӕг «царды ӕцӕгдзинады 
бӕзджын къултӕ» цы хуыдта, уыдон. Ӕмӕ ма йын ӕрмӕстдӕр 
кӕнӕ размӕ цӕуӕн уыд, кӕнӕ фӕстӕмӕ. Уый равзӕрста дык- 
каг фӕндаг; уыцы фӕндаг разынд ӕрраты рынчындоны алыварс 
хисагъд бӕлӕсты къохы аллея. Ӕртӕ къуыхцыйы тыххӕй уацау 
— фыццаг цӕсгомӕй фыст, — у тӕрхонгонд адӕмы фӕндагӕм- 
балы радзырд, ӕрмӕст уый йӕхӕдӕг, зӕрдӕнцойдӕр ӕмӕ 
ӕдыхстдӕр куыд уа, ахӕм цард равзӕрста.

I
Нӕ загланы мах дӕр ӕрыгӕттӕ ӕмӕ ӕнӕзӕрдӕхӕрдӕй рай- 

гуырдыстӕм, ӕмӕ-иу нӕ алкӕй цард дӕр фӕцис къулыл 
ауындзгӕ сахаты сым-сымгӕнаг фатӕгты, аргъуаны 
дзӕнгӕрӕджы уӕззау цӕлхъытӕ ӕмӕ Павел Бурейы дзыппы- 
даргӕ ӕнӕрынцойы цъыкк-цъыччы разӕй.

Мах уыдыстӕм цыппар. Володя Чех ӕмӕ ӕмдзӕхгӕр нывтыл 
карст сылгоймаджы иумӕ куы федтон дӕларм-уӕларм тезгъо- 
гӕнгӕ, уӕдӕй фӕстӕмӕ ӕз хъуыды кодтон уарзондзинадыл ӕмӕ 
уыцы иугӕндзон уыцы иу ныв кодтон: куыдзы дзыхӕй, фат 
иннӕрдӕм кӕм ахызт, ахӕм зӕрдӕ ӕрхауд. Хъуыддаг та афтӕ 
рауад.

Къохы цъӕх нӕууыл фӕлдӕхтӕй хуысгӕйӕ нӕ фӕллад уагъ- 
там: уый хӕдразмӕ ӕз велосипедыл цыдтӕн ӕмӕ цыдтӕн урс 
сосайыл, куыдз та фӕстаг цалхы тӕккӕ фарсмӕ згъордта. Дыу- 
уӕйӕ дӕр бастадыстӕм: къох ныссабыр, иу уынӕр никӕцӕй 
хъуыст, мӕ урс хӕдоны рухс стъӕлф бандзыг, не змӕлд, ме 
'рдхорды сырх ӕвзаг ӕнӕрынцойӕ фесхъиу-фесхъиу кодта йӕ 
дӕндӕгтыл. Рӕстӕггай-иу сосайырдыгӕй ӕрбайхъуыст файто- 
ны ифтыгъд бӕхты цӕфхӕдты зӕрдӕхойӕн ӕмдзӕгъд, ӕмӕ-иу 
уӕд куыдз йӕ хъустӕ фӕгӕмӕл кодта. Уыцы азты хур бӕрзонд 
лӕууыд.

Мӕ лымӕнӕн мын йӕ цыппӕркъахыг фидар цард цы трагеди 
фӕбӕрзӕйдих кодта, хабар уый хӕдразмӕ 'рцыд — уӕд ӕз дӕр 
тынг дард фӕхаудтӕн мӕ горӕт ӕмӕ горӕтгӕрон къохтӕй. Мӕ 
куыдзӕй уыдтӕн дӕс азы хистӕр. Нӕхимӕ йӕ куырм хъӕвдынӕй 
ӕрбахастон ӕмӕ йӕ схъомыл кодтон: никӕмӕн ӕй уагътон 
ӕфхӕрын, ӕмӕ байрӕзт, йӕ уӕлӕ адӕймаджы къухы уӕз нӕ 
базонгӕйӕ, лӕджы цӕф циу, уый нӕ бавзаргӕйӕ. Цӕргӕ дӕр 
иумӕ кодтам, мӕ уаты къӕсӕргӕрон-иу хуыссыд. Бирӕ 
цӕмӕйдӕрты нӕ зондахаст дӕр ӕмхуызон уыд: мах дыууӕйӕ 
дӕр никуы хъыгдардтам мӕгуыргурты: ӕз — уымӕн, ӕмӕ сӕм 
никӕд хӕлӕг кодтон, уый та — йе 'нӕрвӕссонӕй.

Уыцы сӕрд ӕз кастӕн «Раго1е5 б’ип геуо!ге»; куыдз гауызыл 
хуыссыд ӕмӕ цӕуылдӕр хъуыдыты аныгъуылд. Мӕнмӕ та мӕ 
зӕрдӕ афтӕ дзырдта, цыма-иу йӕ хъуыдытӕ иудадзыгдӕр исты 
архайдимӕ баст уыдысты, ӕнцад, ӕнӕфенкъуысгӕ цард ын ад 
нӕ кодта. Ӕз йемӕ ныхӕстӕ кодтон: уый мӕм, йӕ сӕр иуварсмӕ 
ӕркъулгӕнгӕйӕ, хъуыста, куы та-иу фестад, хӕстӕгдӕр-иу мӕм 
ӕрбауад ӕмӕ-иу ӕрсабыр. Чи зоны, ӕмӕ мын-иу афтӕ зӕгъи-

наг уыд, зӕгъгӕ, уый дӕр искӕд бон, багъӕц, ӕз цас цитатӕтӕ 
зонын, уыйас зондзӕн.

— Цӕрӕн, ме 'фсымӕр, цыфӕндыйӕ дӕр ис, — загътон ын, 
— ӕрмӕст мӕлын нӕ хъӕуы.

Мах кӕрдӕгыл хуыссыдыстӕм: фӕстаг файтоны бӕхты 
цӕфхӕдты ӕмдзӕгъд басабыр сахатырдӕджы размӕ. 
Ӕнӕнхъӕлӕджы кӕйдӕр санчъехты уынӕр ссыд. Мӕ лымӕн 
ныууынӕргъыдта ӕмӕ фӕгӕпп ласта. Ӕз мӕ рӕмбыныкъӕдзыл 
рабадтӕн. Бӕлӕсты аууонӕй рацыд ӕмдзӕхгӕр нывтыл карст 
сылгоймаг, йӕ фӕдыл та дзыпкъахӕг Володя Чех.

Сылгоймаг цыд йӕ къӕхтӕ нӕ тасынгӕнгӕйӕ, йӕ цыргъ ӕмраст 
риутӕ сӕрыстырӕй размӕ ныттынггӕнгӕйӕ. Ӕз ахӕм ӕмраст 
риутӕ уӕдыонг никуыма федтон, — стӕй уый дӕр нӕ зыдтон, 
ӕмӕ цардӕн йӕхи геометри кӕй ис, алы теоремӕтӕ нымады дӕр 
кӕмӕ не сты, ахӕм. Ӕмӕ ӕмдзӕхгӕр нывтыл карст сылгойма- 
гимӕ мӕ фембӕлд уыд мӕ фыццаг урок ӕрвылбоны математикӕйӕ, 
ӕппӕрццӕг ӕмӕ ӕвӕрццӕг нымӕцты тыххӕй наукӕимӕ, сылгой- 
маджы риуты фӕлгонцы тыххӕй наукӕимӕ, компромиссты къуы- 
мых къуымтӕ ӕмӕ ӕнӕуынондзинад ӕмӕ марыны цыргъ къуымты 
тыххӕй наукӕимӕ. Володя Чехимӕ ӕз ӕнӕнхъӕлӕджы базонгӕ 
дӕн: йӕ галиу цӕстӕй сохъхъыр уыд, стӕй уыд ӕвирхъау тых- 
джын ӕнгуылдзты хицау. Ӕз уымӕ, Володямӕ, кастӕн: сылгой- 
маг ӕрлӕууыд: куыдз рызти ӕмӕ уынӕргъыдта. Ӕз хуысгӕйӕ 
баззадтӕн. Ӕмӕ уӕд ӕз загътон Володяйӕн:

— Ӕмӕ ацы сылгоймаг, мӕ бӕлон, тасгӕ куы нӕ кӕны.
Володя ницы сдзырдта.
— Уӕд та нӕ базонгӕ кӕнис?
Ӕппӕт дӕр ӕмдзӕхгӕр нывтыл карст сылоймагӕй аразгӕ 

уыд: йӕ цӕст аргъгӕнгӕ ӕрхаста мӕныл, мӕ лымӕныл, велоси- 
педыл.

— Мах ахӕги зонгӕтӕ хъуаг не стӕм.
— Гъемӕ уал уӕдӕ фембӕлдмӕ, нӕ мады хай.
Володя бахъуым-хъуым кодта:
— Нӕ дын Хуыцау ис, нӕ дзуар!
Сылгоймаджы къах асанчъех кодта, зӕххыл андзӕвыд, ӕцӕг 

йӕ уӕраг нӕ фӕтасыд. Афтӕ ма ӕрмӕстдӕр ӕмраст ӕмӕ ӕрдын- 
босау ивӕзт хӕххытӕ цӕуиккой. Володя йӕ фӕдыл фӕцӕуӕг.

Фӕстӕмӕ горӕтмӕ здӕхгӕйӕ сӕ разӕй фестӕм: Володя нӕм 
цыдӕр ныхъхъӕр ласта, сылгоймаг нӕм йӕ сӕр фӕзылдта — 
цырд ӕмӕ 'нӕрвӕссон былысчъилӕй.

Иу бон базармӕ ацыдыстӕм букинистмӕ, уӕзбын сабыр 
лӕгмӕ, йӕ уӕлӕ фӕлмӕн, чысылгопджын тымбыл худ — ер- 
молкӕ: иудадзыгдӕр чингуыты ’хсӕн фӕбады ӕмӕ рагзамайнаг 
зынӕмбарӕн текстытӕ фӕкӕсы. Ӕдзухдӕр вӕййы сау уӕлӕ- 
дарӕсы: уымӕ куы фӕкӕсын, уӕд фӕхъуыды кӕнын библейаг 
зӕрӕдтӕ ӕмӕ пехуымпарты ӕмбисонды адӕмыхаттыл, куыры- 
хонтӕ ӕмӕ сӕудӕджертыл — революцион Уӕрӕсейы дзолгъо- 
молгъогӕнӕг базартӕм сӕ зынгдзагъд ӕмӕ тызмӕг хъуыдытӕ 
чи 'рхаста, уыдоныл.

Зӕрондмӕ-иу бӕрӕггӕнӕг арӕх ӕрбауад йӕ хъӕбулы хъӕбул, 
чысыл рӕсугъд чызг, иу дӕс азы йыл цыдаид, саусӕр, сӕрыстыр 
дзуттаг цӕстытӕ йын: мемӕ йӕхи цасдӕр уазалдзӕф 
сӕрбӕрзондӕй дардта, зӕрондимӕ та уыцы рӕвдаугӕ 
фӕлмӕнӕй. Ацы дуканийы-иу мах нӕхи хӕстӕг-хионтау 
ӕнкъардтам. Разӕй ӕз бацӕуын, мӕ фӕдыл та — куыдз. Зӕронд 
лӕг мӕн хорз зыдта: ӕз чингуыты аргъыл никуы фӕдзурын, мӕ 
куыдзы та-иу, дзутт-зыдыка, зӕгъгӕ, зӕронды цы фыдуаг 
лӕппутӕ мӕстӕй мардтой, уыдоныл сардыдтон.

Ацы хатт зӕронд йӕ бынаты нӕ разынд: ӕвиппайды егъау 
чингуыты бынӕй расӕррӕтт ласта гыццыл чызг: мӕ лымӕн йӕ 
къӕдзил ныттылдта.

— Дада ам нӕй.
— Ницы кӕны, ӕз сӕ мӕхӕдӕг рацагурдзынӕн.
Чингуытӕ кодтой незаманты рыджы тӕф. Ӕз цадӕггай мӕ 

цӕст сӕргӕндтыл хастон: ӕрраби Штирнеры томы бын лӕууыд 
ус-кънйаз Бебутовайы роман «Цард — хуынкъ суари». Чызг ын 
йӕ хъӕбӕр цъарыл ӕнахъинон сырх-сырхид сылгоймаджы куы 
ауыдта, уӕд ныххудти. Куыд ацыдис, уый ӕз нӕ бафиппайдтон.

Чысыл цасдӕры фӕстӕ ӕрбазгъордта: йӕ цӕссыгтӕ ныхъуыр- 
гӕ тыхтӕй-амӕлттӕй сфӕрӕзта:

— Уым... дадайы... марынц...
Ӕз дуары цурмӕ бацыдтӕн ӕмӕ зӕронды урс-урсид зачъетӕ 

ауыдтон — сырххъулон цӕсгӕмттӕ ӕмӕ туджызилӕг цӕстытӕ 
йӕ алыварс гуыв-гуыв кодтой.

Сылгоймаджы цъӕхснаг хъӕлӕс:
— Давджытӕ, куыйтӕ, уирӕгтӕ-сирӕгтӕ!
Ӕз ӕмдзӕхгӕр нывтыл карст сылгоймаджы базыдтон ӕмӕ 

зӕрондмӕ батагъд кодтон. Куыдз, рӕдзӕгъдӕй амад чингуытӕ 
акалгӕйӕ, мӕ фӕдыл рагӕпп ласта ӕмӕ уайтӕккӕ адӕмы хсӕн 
фегуырдыстӕм.

Зӕронды цӕсгомыл туг лӕсӕнтӕ кодта, лӕг хъӕрзыд ӕмӕ 
йӕ русыл хӕцыд. Ӕмдзӕхгӕр нывтыл карст сылгоймаг йӕ тӕккӕ 
ныхмӕ лӕууыд ӕмӕ дзыхыдзагӕй хъӕр кодта:

— Мӕ ридикуль мын фӕцъортт ластай, дӕ урс сӕрӕй дӕр не 
'фсӕрмы кӕныс, ӕлгъыстаджы уираг туг!

Фырмӕстӕй ма мӕ бон ӕрмӕстдӕр уый зӕгъын бацис:
— Ӕнцад ныууадз зӕронды.
— Ӕмӕ дӕу та, хӕйрӕджыты ардыд кърандаш, цы хъӕуы?
Нӕ алыварс адӕм фылдӕрӕй фылдӕр ӕмбырд кодта, зӕронд 

мӕ фӕстӕ ӕрбалӕууыд, гыццыл чызг ыл ныддӕвдӕг.
Адӕмӕй мӕм чидӕр уайдзӕфгӕнӕгау дзуры:
— Ахуырдзау! Ды хъуамӕ дӕ уроктӕ цӕттӕ кӕнай, ды та 

базары ралекка-балекка кӕныс. ■
Милиционер фӕзынд: цы ’рцыд, уый йын радзырдтой, ӕмӕ 

нӕ уӕд уый дӕр ӕмхуызонӕй комиссариатмӕ акодта, чызг нӕ 
фӕстӕ згъордта, нӕ нӕ ӕййӕфта ӕмӕ куыдта.

Ӕрдӕгфӕндагыл зӕронд милиционерӕн гӕртам радта, ӕмӕ 
уӕд уый дӕр хицауы хъӕлӕсыуагӕй загъта:

— Цу, зӕронд. Дӕу та, ӕмбал гимназист, базары ницы хъуыд- 
даг ис.

Мах фӕстӕмӕ зӕронды дуканимӕ ӕрбаздӕхтыстӕм: ӕз дыу- 
уӕ чиныджы равзӕрстон. Арфӕ мын нӕ ракодта, куыддӕр ӕм 
уый аив нӕ каст ныр.

— Дзуттӕгты нӕ уарзынц ам.
— Хъӕддаг сты адӕм, зӕронд.
Мах нӕхимӕ рацыдыстӕм, фӕндагыл ӕз мӕ лымӕнӕн загъ- 

тон, зӕгъгӕ, ӕмдзӕхгӕр нывтыл карст сылгоймагӕй хи дӕрдты 
ласын хъӕуы. Фӕлӕ, цымӕ, уый уӕддӕр цы бар дары Володя 
Чехмӕ?

Володяйы карьерӕйӕн йӕ сӕфты хъӕр цы бон ссӕуинаг уыд, 
йӕ цъаммар дӕсныйады тӕригъӕдтӕ ӕмӕ йӕм йӕ фыдбылызтӕ 
куы лӕбурдтой, революцийы дзӕгъӕл быдыры чи схъӕддаг, уыцы 
дзыллӕйы хуызы бацӕугӕйӕ, — уӕд мах та уынгты тезгъо код- 
там: ӕз мӕ лымӕнимӕ цыдтӕн асфальтӕй тротуарыл бӕрзонд 
хӕдзӕртты цурты. Уалынджы тигъы фӕсте ӕрбайхъуыст бирӕ 
хъӕлӕсты знӕт дзолгъо-молгъо, ӕмӕ нӕ зӕрдӕйыдзӕбӕхӕн 
улӕфты сахат фӕхъыгдард. Уый хӕдуӕлвӕд ауыдтам йӕ тых- 
йӕ бонӕй лидзӕг Володяйы: йӕ рахиз къухӕй хӕцыд батист 
фындзмӕрзӕны тыхт браунингыл.



УАДДЗАЛХ АДӔМ ^53)

Нӕ тӕккӕ комкоммӕ ӕрцӕйтахт, йӕ иунӕг цӕст ӕдӕрсгӕ 
ӕмӕ сабыргай радзагъул-бадзагъул кодта йӕ къуырфы мидӕг. 
Йӕ фӕстӕ ӕхситтимӕ, хъӕргӕнгӕ, лӕф-лӕфӕй, фӕлӕ, ӕгӕр 
ӕм куы бахӕстӕг уой, уымӕй тӕрсгӕйӕ, уӕзззау санчъехтӕй 
згъордтой алы хъылма адӕм алы хъылма уӕлӕдарӕсы: иу мили- 
ционеры цъӕхснаг ӕхситмӕ-иу уайтагъд ӕавахсдӕр фисынты 
фӕсте иннӕты къуыззитт райхъуыст.

Куыдз йӕ мидбынатӕй йӕхи уыциуӕхст фӕкодта Володя- 
йыл, йӕхи йыл андзӕрста. Ӕз удаистӕй ныхъхъӕр ластон: — 
Фӕстӕмӕ! — Уымӕ тынг диссаг фӕкаст мӕ бардзырд, фӕлӕ 
уӕддӕр коммӕгӕсӕй раздӕхт. Ӕз мӕхи сисыл ӕнцой бауагъ- 
тон, куыдзы хъуырбосыл хӕцгӕйӕ: Володя нӕ цурты куыд 
ӕрбацӕйзгъордта, афтӕ мӕ базыдта ӕмӕ ма йын, а, зӕгъгӕ, 
фӕкӕнын бантыст, ӕппӕтӕй ӕнцондӕр мыр зӕгъын.

Ӕз кӕм лӕууыдтӕн, уырдыгӕй иннӕ уынгмӕ 'ртыккаг, ӕви 
цыппӕрӕм кулдуарыл уыд алидзӕн къӕдз-мӕдз ӕмӕ талынг 
къуымтӕ-къуымтыл. Володя дӕр йӕ ных уыцырдӕм сарӕзта. 
Ӕмӕ ма йӕ ссӕдз санчъехы цыдӕр куы хъуыд, уӕд ын сыхаг 
бӕстыхайы кӕртмӕрзӕг йӕ къӕхты бынмӕ йӕ даргъ уисойы 
хъӕд баппӕрста. Володя ӕваст ныхъхъӕр ласта ӕмӕ ахауд. Мах 
ӕм ӕнцад кӕсын нал бафӕрӕзтам ӕмӕ йӕм атындзыдтам: ӕз 
мӕхимидӕг скарстон, зӕгъгӕ, Володяйӕн йӕ царды кӕрон 
ӕрхӕццӕ. Мӕ лымӕн йӕ куыдзы 'мбудӕнтӕй ахста ӕрцӕуинаг 
лӕгмарды цъӕхснаг тӕф: йӕ хъуын арц сбадт ӕмӕ йӕ буар 
дыз-дыз кодта.

Володя хуысгӕ-хуыссыны фехста, ӕмӕ кӕртмӕрзӕг 
ӕрфӕлдӕхт. Араллогӕнӕг дзыгуыр хӕстӕгӕй хӕстӕгдӕр код- 
та. Володя сыстад ӕмӕ азгъордта, тынг къуылых кӕй у, уый 
йыл бӕрӕг дардта. Иннӕ уынгмӕ алидзӕн цы кӕртыл уыд, уым 
фӕмидӕг: ничиуал ӕй ссардта. Кӕртмӕрзӕджы комхӕлиу мард 
— мӕлӕт ын йе 'фсӕртыл фӕйнӕрдӕм ахӕцыд, — хӕстӕгдӕр 
цы пъадвал разынд, уырдӕм ахӕр-хӕр ластой.

Горӕты иу цыдӕр итайлаг уыдис, йӕ ном Андрей: фӕлӕ итай- 
лаг ӕцӕг итайлаг уыдис. Хъӕдабӕйӕ хуыд къурткӕтӕ цыма 
уӕй кодта, уарзта нурытӕ хӕрып ӕмӕ уырыссагау та тыхтӕй- 
амӕлттӕй дзырдта. Ӕз ӕй ӕмдзӕхгӕр нывтыл карст сылгойма- 
гимӕ федтон: дӕларм-уӕларм хӕцгӕ фӕцӕйцыдысты; сӕ фӕдыл 
къуылых-къуылых уад Володя Чех.

Ӕз, сылгоймаг чи у, уымӕй Володяйы бафарстон:
— А-а! Катя у. «Бурхуыз» уарзы.

Ӕмӕ нӕ ныхас ууыл ахицӕн. «Бурхуыз» та блатнойты ӕвза- 
гыл амоны «сызгъӕрин».

Сылгоймагимӕ-иу уыдис Сергеев, зӕрдӕхсайгӕ лӕг, горӕты 
цыдӕриддӕр роттӕмдзӕуӕн хӕдзӕрттӕ уыд, уыдонӕй кӕцы- 
фӕндыйы дӕр — хион. Фӕстӕдӕр афицер ссис ӕмӕ сырх ӕфсады 
салдӕттӕн разамынд лӕвӕрдта. Дыууӕ ӕви ӕртӕ хатты цыдӕр 
ӕз ӕмдзӕхгӕр нывтыл карст сылгоймаджы театры федтон, парте- 
ры-иу къӕлӕтджыны бадт. Стӕй бирӕ рӕстӕджы дӕргъы нал 
фӕзынд, ӕрбацыдӕр.

Ралӕууыд ахӕм бон дӕр, ӕмӕ мӕн уыцы горӕтӕй фӕцӕуын 
ӕмӕ дӕргъвӕтин уазал ӕхсӕвты, стӕй хӕсты, стӕй фӕззыгон 
хъуынтъыз денджызы ӕвджид мӕ уаты къуым ныууадзын куы 
бахъуыд. Ӕз уый хӕдразмӕ федтон нӕмыгадзагъды фыццаг 
амӕддӕгты ӕмӕ Володяйы уӕрӕхгом удӕнцой цӕст — гӕрӕхтӕ 
куы стынг сты, уымӕн ӕй йӕ дыккаг къуыри амардтой. Мӕ 
лымӕн хӕдзары баззад: уый нӕ фӕцӕуӕг ис мемӕ, ӕмӕ нӕм 
урс сосавӕндагыл цӕуыны ӕмӕ цъӕх кӕрдӕгыл фӕлдӕхтӕй 
хуыссыны амонд никуал ӕрхаудзӕн. Нӕ йӕ фӕндыд мӕн ныу- 
уадзын, файтоны фӕстӕ суанг вагзалмӕ згъордта ӕмӕ — ахӕм 
бӕрнон, ӕхсарджын ӕмӕ сонт фӕлмӕнзӕрдӕ — вагоны цур 
ниудта. Хорз нӕу, ай-гъай, рагон ӕрдхӕрдты сӕ хъыджы сахат 
иунӕгӕй уадзын, фӕлӕ ӕз ацыдтӕн.

Адӕм мын мӕ лымӕнӕн марг бадардтой, цы стӕг ӕхсыдта, 
уый сын раттынвӕнд кӕй нӕ кодта, уый ӕфсонӕй. Хабар ӕрцыд 
ӕгъатыр рӕстӕджы — 22-ӕм азы. Тынг зынудисӕнгӕнгӕ мард, 
мӕ къух не 'рынцад йӕ мӕрдон уазал ныхыл: йӕ сӕр зылд куый- 
тӕн ӕнӕзонгӕ зылдӕй, ӕмӕ, чи зоны, ӕмӕ мысыд файтоны 
цӕлхыты ӕрттиваг дӕндӕгты зилдух, стӕй дурты рыджы тӕф.

Ӕз ам федтоп ӕмдзӕхгӕр нывтыл карст сылгоймаджы дӕр. 
Йӕ къухтыл цонгдарӕнтӕ: уый бурхуыз уарзы. Фыццагау йӕ 
уӕлгуыры бынӕй размӕ ратынг сты цӕхгӕр ӕмӕ сӕрыстырӕй 
йе 'мраст риутӕ: йӕ алы фезмӕлд дӕр у размӕ ӕнӕфӕтасгӕйӕ 
тындзын. Мӕ рудзынг — йӕ балкъоны ракомкоммӕ. Ӕхсӕвы- 
гӕтты, ӕз куы фӕбадын ӕмӕ куы фӕфыссын, уӕд йӕ балкъо- 
нӕй, ӕмраст тынтӕ нывӕндгӕйӕ, рухс фӕкӕлы. Йӕ фатеры 
йын къамӕй фӕхъазынц.

Мах Уӕрӕсейы цыппар уыдыстӕм: фӕлӕ Володяйы къухтӕ ӕмӕ 
цӕст мӕ лымӕны сыгьдӕгдзӕсгом къӕдзилы ӕнамонд хай ахордтой. 
Сӕ райгуырӕн горӕты амардысты дыууӕйӕ дӕр иу урсьггы мӕстӕйфыцгӕ 
нӕмыгӕй, дыккаг — цыхъуьшджынзӕрдӕаныхъуырдта, уый маргӕй.

Мах цӕргӕйӕ баззадыстӕм: ӕз, Уӕрӕсейы фӕндӕгты гакъон- 
макъонтӕ Хурныгуыдӕны ӕмраст ӕмӕ ӕмдӕгъз хӕххытӕй чи 
баивта, уый. Ӕмӕ бурхуыз уарзаг сылгоймаг.

Ӕмӕ ма ноджыдӕр иу хуымӕтӕг аллегори баззад: мӕнӕ 
куыдзы комӕй ӕрхауӕг фатӕй рӕхуыст зӕрдӕйы эмблемӕ, 
геометрион къуымтӕ ӕмӕ лӕгмарыны тыххӕй урок, Францы 
готикон аргъуанты уӕлӕ уӕззау сахатты сым-сымгӕнаг фатӕгтӕ, 
— иу дзырдӕй, згӕхӕрд рӕстӕг.

П
Мӕ зӕрдӕйы дӕрддзӕф ӕмӕ гыбар-гыбургӕнӕг ӕдзӕрӕг рӕтты 

ӕнӕсӕрбос рӕстӕджы пысырайы пыхсыты ’хсӕн цыппарырдыгӕй 
ӕрбынатон сты хуссайраг горӕты цыппар уынджы: Мещанты, 
Павловскы, Слесырты ӕмӕ Владимиры уынгтӕ. Сӕ тӕккӕ бӕста- 
стӕу та, «Булочное и булочное производство», зӕгъгӕ, ахӕм ду- 
канийы мидӕгӕй, мадам Шуцманы аууон, Израилы аудӕг базыры 
бын, дзуттӕгты сыхы зӕрдӕхӕццӕгӕнӕн адджын тӕфы ӕвдылдӕй 
урс дары худӕнбыл трагедийы сурӕт — рӕстӕджы сау фӕйнӕгыл 
къахкъухтыл кафӕг стӕгдар.

Ацы сыхы, цыппарырдыгӕй хъӕздыг уынгтӕй цъистгонд сыхы, 
уӕлдай зындгонддӕр уыдысты цыппар бӕстыхайы: фысымуат 
«Русское хлебосольство»; бильярдӕй хъазӕн — йӕ рудзгуытӕ 
йын ӕнӕсцухӕй дӕрӕн кодтой ӕмӕ та сӕ-иу ногӕй-ногмӕ сӕвӕрын 
хъуыд, йӕ хицау уыд Качурьянц; ӕхсӕнадон библиотекӕ, стӕй 
ӕнусон дадайы сатӕг пъадвал — йӕ бацӕуӕны тӕккӕ сӕрмӕ 
дӕргъӕй-дӕргъмӕ фыст — «кафе закуска три бильярда».

Дурдзӕфау ӕнӕфенкъуысгӕ ӕмӕ ныфсхаст, сӕрдӕй- 
зымӕгӕй нымӕтын къахыдарӕсы, ӕнусон дада уыд фынӕй пе- 
хуымпары халдих. Нозт ӕмӕ-иу ахуыйӕн кӕм ӕвӕрдта, уыцы 
тӕрхӕджы цур бадгӕйӕ, ӕдзухдӕр рӕдзӕ-мӕдзӕ кодта: ӕвип- 
пайды фехъал уыдаид, схуыфӕгау кодтаид ӕмӕ-иу, ныр дӕс 
ӕмӕ 'ртиссӕдз азы зӕгъон, мӕнг дунейы рухсмӕ чи каст, уыцы 
уынгӕг цӕстытӕ адӕмыл ӕнӕууӕнкӕй сгаргӕ ахастаид, — стӕй 
та-иу бильярдӕй хъазджыты къориты къупп-къупмӕ ӕнӕбон 
зӕры кары къӕрцхъус фынӕй ацис. Хъазт-иу куы фесты, уӕд- 
иу ӕй йе уӕхскӕй бауыгътой:

—■ Бафидӕм, ӕви нын куыд гӕнгӕ у, и, дада?
— Фидын хъӕуы, фидын, ау, уӕдӕ, уый та куыд у — ӕнӕ 

фидгӕйӕ?
Качурьянцы бильярдӕй хъазӕны фӕскъуым Шуркӕ Кац, би- 

льярдӕй хъазты ерысдзаутӕн сӕ дӕсныдӕртӕй иу, сусӕгӕй уӕй 

кодта керенкӕ-’хцатӕ ӕмӕ кокаин, Качурьянц та, ныллӕджытӕ 
саулагъз лӕг, тъӕбӕртгӕнаг цӕстытӕ йын, нӕдӕр хылгӕн- 
джытӕ-быцӕугӕнджытӕм йӕ хъус дардта, нӕдӕр, чи цы кусӕг 
у, уымӕ. Фӕлӕ Кацимӕ сусӕг ӕмвос уыдысты, иумӕ уӕй код- 
той уӕлӕнгӕйтты фӕрсыгъд денатураты спъиртт, иумӕ архайд- 
той ӕхцаджын адӕмы мидӕмӕ сайыныл. Бильярдӕй хъазӕн 
хӕдзар царвы ленк кодта. Йӕ иузӕрдион уазджытӕ уыдысты, 
сӕ дӕсныйад хъазын кӕмӕн уыд, уыдон сӕхӕдӕг ӕмӕ, йӕхи 
цыппӕрдигъон стъӕлтты рыцарты аивадӕн чи снывонд кодта, 
зӕххыл къориты знӕт къуырццытӕ ӕмӕ сӕ лузӕты-цъысымты 
фӕрстыл зӕллангӕй адджындӕр музыкӕ кӕмӕн нӕй, уыцы 
адӕм.

Фысымуат «Русское хлебосольство», уӕладзыгджын чъизи 
бӕстыхай, йӕ одессӕйаг хицауимӕ цъиувӕдисмӕ, алы хъӕрахст 
ӕмӕ цъӕхахстмӕ ӕргомыздӕхт фӕцис: хуынчъы суари аирвӕзт, 
уӕд — загъд-замана, искӕй сӕ сомырдӕджы бӕрц асайдӕуыд 
— дун-дунетӕ бабын сты!

Сӕ аралло-иу сӕумӕйӕ райдыдта, сихӕрттӕм-иу чысыл 
фӕсабыр, стӕй та-иу изӕрырдӕм бӕстӕ сӕ сӕрыл систой — 
кӕд денджыз йӕ миног искуы ивта, уӕд ацы фысымуат дӕр.

Гом рудзынгӕй-иу хъуысти:
— Уый та ома куыд ома нӕй дӕ фӕсонӕрхӕджы дӕр ома 

фидын?
— Куыд вӕййы, афтӕ.
— Мӕнӕ лӕг бонӕн царциатӕ куыд хъусы!
— А!
Ӕмӕ — рудзынджы ӕвгты дзыгъал-мыгъул, кӕйдӕр къӕхты 

гуыпп-гуыпп, дуарӕй, кӕс ӕмӕ та разывытт кодтой фысымуаты 
хицауы, параликӕй цӕф дӕргъӕй-дӕргъмӕ лӕджы. Тынг ӕна- 
монд уыдис, уӕдӕ нӕ уыд — йӕ дыууиссӕдз азы йӕхи фесты, 
фӕлӕ уӕддӕр йӕ къӕхтӕ раст айсын нӕма сахуыр, къахӕй 
къухӕй йын-иу ӕддӕг-мидӕг ауадысты — искӕй бамыхъгӕни- 
наг у, зӕгъгӕ, уӕд йӕ цӕф бынатыл никуы сӕмбӕлдаид, ома 
кӕдӕм-иу хъавыд, уым. Ӕмӕ йын-иу бамбарӕн нӕ уыд — кӕнӕ- 
иу ӕй расыг фенхъӕлдтаис, кӕнӕ та хабар йӕ низыхъӕдӕй аразгӕ 
уыд: нӕдӕр афойнадыл асанчъех кӕнын, нӕдӕр йӕ къӕхтӕ ра- 
дыгай айсын зыдта.

Ӕрмӕстдӕр-иу уынджы фӕхъӕбатыр:
— Раст кӕй дӕ, ууыл ма мӕ ӕнӕ кардӕй баууӕндын кӕн, 

ӕнӕ кардӕй! Кардимӕ алкӕй бон дӕр у!

Дуарӕй-иу уӕлахиздзауӕй рахызт Мишкӕ, алы къухфыс- 
тытӕн цъӕрттӕгӕнӕг, цыдӕр ӕбӕрӕг адӕймаггонд, йӕ цӕсго- 
мы ӕууӕлтӕ йын дӕ зӕрдыл ницы хуызы бадардтаис.

— Ӕллӕх, ӕллӕх, мӕлӕты фысымуат! Федтон ма ӕз ахӕм- 
ты!

Фӕлӕ-иу Мишкӕйы уӕлахизы цин бирӕ нӕ ахаста: фысым- 
уаты хицауы хӕдивӕг, зӕронд ӕмӕ къуыпсин фыдлӕг-иу ӕй 
фӕстӕрдыгӕй тулдз лӕдзӕгӕй фӕсуттыр кодта, ӕмӕ-иу Миш- 
кӕйы тъӕпп тротуарыл фӕцыд.

Дыккаг бон та-иу фӕстӕмӕ фысымуатмӕ ӕрбасхъӕл.
— Ды, Петрович, алцы дӕ зӕрдӕмӕ хӕстӕг ма ис, фӕбыцӕу 

стӕм дысон ӕмӕ — цы? Ницы!
— Хуыцауы тӕригъӕды ма цу, Мишӕ, мӕ фӕсонӕрхӕджы 

дӕр нӕ уыд дӕумӕ фыдӕх зӕрдӕ бадарын.

Мӕ зӕрдӕмӕ тынг цыд Павловскы уынджы изӕры сабыр 
уӕлдӕф. Фисынӕй ӕрбагуылф кӕнынмӕ фӕхъавы стыр горӕты 
аралло, фӕлӕ уалынджы тигъыл цӕхгӕрмӕ фӕзилы ӕмӕ ӕрбай- 
сӕфы. Ӕнафоны цӕуджыты ӕндӕргтӕ кӕдӕмдӕр атындзынц, 
дыууӕ цырагъы — ӕнӕхъӕн уынджы ӕндӕр нӕй — тыхамӕлттӕй 
судзынц, сӕ рухс куы мынӕгдӕр фӕвӕййы, куы тыхджындӕр. 
Астӕрды уӕззау къӕйдуртӕ хурвӕлладӕй хуыссынц, хурфӕл- 
мӕцыд ӕмӕ адӕмы ӕнӕсӕрфат рауай-бауайӕ фӕлмӕцыдӕй. 
Рӕстӕгӕй-рӕстӕгмӕ-иу фӕзындысты мадам Шуцманы чыз- 
джытӕ: хистӕр, Софья, бӕрзонд схъӕл чызг, театралон студийы 
ахуырдзау, алы хатт дӕр ӕм вӕййы Блокы, кӕнӕ та Брюсовы 
чиныг; стӕй кӕддӕриддӕр у ӕнӕвдӕлон: сӕхимӕ бауайдзӕн 
ӕмӕ та уайтагъд, кӕс ӕмӕ — федде. Кӕстӕр, Маруся, иуда- 
дзыгдӕр исты зарӕг зарыдаид — йӕ царды бонтӕ 'рвыста алы 
зӕрдӕхсаинаг бынӕтты, цыдӕр театргӕндты, уӕгъдибар уарз- 
ты Лигӕйы. Мадам Шуцман ӕй ӕгӕр хорз дӕр ма зыдта, йӕ 
чызджытӕ, цыдӕриддӕр сӕ уӕнджы дзуттагӕй уыд, уымӕй кӕй 
равдӕлон сты ӕмӕ хӕдзарӕй дӕр кӕй никуал уыдзысты, уый.

Изӕрыгӕтты-иу мадам Шуцман уынгмӕ рацыд — ӕхсынӕнтӕ 
къӕрцц кӕнынмӕ ӕмӕ «сыгъдӕг уӕлдӕфӕй улӕфынмӕ». Дын- 
джыртӕ, фӕйнӕрдӕм фӕцыд, ӕнӕхъӕн дыууадӕс удгоймаджы 
схӕссӕг гуыбынимӕ — уыдонӕй йын ӕрмӕстдӕр дыууӕйӕ 
фесты цӕрынхъом; йӕ сӕрыхил халасдзӕф ӕмӕ йын ӕнӕнцой 
цӕстытӕ, мадам Шуцман йе ’ддаг бакастмӕ гӕсгӕ бирӕ кар- 

джындӕр зынд йӕ азтӕй. Фӕлӕ, хӕрзӕрӕджы дӕр ма ӕрыгон 
кӕй уыд, ууыл комдзог цыдысты, сӕ хуыз чи нӕ аивта, уыцы 
сырх-сырхид былтӕ ӕмӕ йӕ рӕвдз, ӕнхъӕл ын куыд нӕ уыда- 
ис, ахӕм рӕвдз фезмӕлд ӕмӕ февнӕлдтытӕ.

Бирӕ уарзта йӕ цардвӕндаджы тыххӕй дзурын — ӕмӕ-иу 
мӕн та иудадзыгдӕр дисы 'фтыдтой йӕ хъӕлӕсы сабыр уаг ӕмӕ, 
царды цыдӕриддӕр уӕззау ӕмӕ зӕрдӕхъыг хабарӕй ис, уыдо- 
нимӕ рагацау разы кӕй у.

— Ӕмӕ мӕ уӕдӕ ам не 'рӕййӕфтаис, мӕ дзӕнӕты бадинаг 
Арончик нӕ уыдис,зӕгъгӕ, уӕд. Ӕмбарыс, дард кӕддӕр уыдис 
уый — мӕ зӕрдӕйыдзӕбӕхӕн иу хорз куыстуаты мӕхицӕн 
чызгӕй цардтӕн, уӕвгӕ та ды ӕрыгон дӕ ӕмӕ дӕ йӕ зонын 
ницӕмӕн хъӕуы. О, ӕмӕ цыдӕр муртӕ ӕрбамбырд кодтон, 
цыдӕр капеччытӕ ӕмӕ мӕхицӕн компаньон агуырдтон, мӕхӕдӕг 
исты гӕс куыд суыдаин, афтӕ. Гъемӕ дын Арончик куы фӕзы- 
нид, хибар уатмӕ мӕ бакодта ӕмӕ мын афтӕ: ам цӕмӕн сӕфыс, 
Дорӕ, дзуттагӕн уый худинаг у. Ӕз дӕр ын зӕгъын: адӕм 
иууылдӕр худинаджы цардӕй цӕрынц, мӕнӕ ды дӕр дӕхӕдӕг 
сылагур ӕхсинты хӕдзармӕ ӕрбафтыдтӕ, уӕд дӕ цы хъӕуы? 
Дорӕ, зӕгъы мын, ӕз дӕ ардыгӕй акӕндзынӕн, лӕг ӕмӕ ус 
суыдзыстӕм ӕмӕ ӕндӕр горӕтмӕ ацӕудзыстӕм. Ӕз ын дзуапп 
дӕттын: уыдӕттӕ ды ӕндӕр искӕмӕн дзур, ӕз ардыгӕй никӕдӕм 
ацӕуинаг дӕн. Ӕмӕ куыд ӕнхъӕлыс? Ныккуыдта дын. Дӕ амонд, 
дам, дӕ къахы фындзӕй ма къуыр, ацӕуӕм иумӕ ардыгӕй, мӕн 
дӕр, дам, ма ӕнамонд кӕн. Цы ма йын загътаин, ахъуыды код- 
тон ӕз дӕр ӕмӕ фӕцыдтӕн йемӕ.

Уый фӕстӕ дзулуӕйгӕнӕн дукани байгом кодтам Херсоны, 
стӕй та Екатеринославы, ныр ӕз та — ӕнӕсцухӕй ӕнхъӕлцау, 
нӕ сабитӕ та мӕлынц ӕмӕ мӕлынц. Ӕз ын зӕгъын: чъылды- 
мыздӕхт нӕм у амонд, Арончик. Уӕд та, дам, мӕнӕ ацы горӕтмӕ 
цом ӕмӕ дзы мыггагмӕ баззайдзыстӕм, сывӕллӕттимӕ дын 
удӕнцойдӕр уыдзӕн, фырт дӕр мын схъомыл кӕндзынӕ.

Нӕй, нӕ ацыд мӕ амонд, нӕй мын лӕппу, айдагъ чызджытӕ 
мын рантыст. Арончик та амард фондз азы размӕ, цыдӕр 
маргхъӕстӕ тахынӕг бахордта. Мӕ дыууӕ чызгимӕ баззадтӕн; 
адӕм мӕ нӕ хъыгдарынц. Кӕй хъӕуы зӕронд дзуттаг усы 
хӕррӕгъ?

Фӕлӕ, 'нхъӕлыс ӕмӕ, чысыл фехъуыстон ахӕм фидистӕ дӕр 
— «жидовка, жидовская морда»? Фӕлӕ, 'нхъӕлыс ӕмӕ, чысыл 
нӕ фӕмардтой хурхӕй? Херсоны уыд иу дзидзауӕйгӕнӕг Хри- 

санф — усджын лӕг, ныр ӕз та ӕнхъӕлцау, уӕддӕр мӕм йӕ 
бӕттӕнтӕ тыдта, йӕ къухы куы бафтин, ууыл хъазуатӕй архайд- 
та. Арончик-иу мӕ сӕрыл сдзырдта. Гъемӕ дын мӕнӕ кӕсын 
рудзынгӕй ӕмӕ уынын: нӕмы ӕмӕ йӕ нӕмы Хрисанф. Арончик 
кӕуы — цы йӕ бон у дзуттагӕн? Мӕнӕн та мӕ зӕрдӕ тоны. 
Хӕдзармӕ ӕрбацӕуы Арончик, цӕсгом цъӕхтӕ, йӕ тугӕй йӕхи 
ӕхсы, йӕ цӕссыджытӕ гӕр-гӕр кӕнынц, йӕ бон сӕ бауромын 
нӕу, — ӕмӕ мын зӕгъы: Хуыцау алцӕмӕн дӕр быхсы, ахӕм у 
нӕ хъысмӕт, Дорӕчкӕ. Фӕлӕ, цалынмӕ ӕз ӕгас дӕн, уӕдмӕ 
уый дӕуыл нӕ андзӕвдзӕн. Гъемӕ куыд ӕнхъӕл дӕ? Дзидза- 
уӕйгӕнӕг Хрисанфы йӕхи куыдз бахсыдта, сӕрра ӕмӕ йӕ бах- 
сыдта.

Куы нӕ дӕрӕн кодтой, уӕд нӕ уырыссаг лӕг фервӕзын код- 
та «погромӕй», нӕ сыхаг дуканийы уӕйгӕнӕгӕй куыста. Со- 
няйы нын бирӕ уарзта, къафеттӕ-иу ын ӕрбахаста, ӕмбӕхсын- 
ты-иу хъазыд йемӕ. Нӕ дуканийы нын иконӕтӕ сӕвӕрдта, 
йӕхӕдӕг къӕсӕргӕрон сбадтис ӕмӕ мидӕмӕ никӕй уагъта.

Уый фӕстӕ йын стӕрхон кодтой, йӕ хицауы топпӕй амардта. 
Уӕд мын Маруся райгуырд.

Цасдӕр афӕстиат, стӕй та мадам Шуцман загъта:
— Хорз адӕм сты уырыссӕгтӕ, ӕцӕг сӕ зӕрдӕтӕ тӕвддӕр 

сты ӕмӕ бӕзджындӕр у сӕ туг.

Мадам Шуцманы чи амардта, уый не сбӕрӕг. Мӕ лымӕнимӕ 
иу райсом Павловскы уынгмӕ ӕрбацыдыстӕм. Дымгӕ футт 
кодта, хъуыддаг уыд фӕззӕджы, ӕхсӕвы гӕрӕхты фӕстӕ 
уынгтӕ ныссабыр сты, ноджы ма сӕ уӕле бынмӕ ӕлхъывта 
Уӕрӕсейы уӕззау арв. Дукани ӕхгӕд уыд, мах кӕртыл бацы- 
дыстӕм.

Ставнӕты ’хсӕн хуынчъыты мидӕмӕ рухс хъардта, нӕ къӕхты 
бын фӕлдӕхтӕй хуыссыд мадам Шуцманы мард, йӕ сӕр фаз. 
Йӕ фарсмӕ — Марусяйы ӕнӕфсармӕй зыбыты гом къӕхтӕ, йӕ 
дӕлгуыр куырмӕлхынцъӕй баст йӕ сӕрыл. Куы йӕ суӕгъд код- 
той, уӕд Маруся йӕ алыварс ахаста йӕ цӕстытӕ, дзуттагау 
фӕкодта — мӕнӕ цы худинаг ис! — ӕмӕ ныккуыдта, йӕ мады 
уазал буар йӕ хъӕбысы ныттухгӕйӕ.

Дуканийы тӕрхӕгыл дзулты рӕдзӕгъдмӕ ӕнцой ӕвӕрдӕй 
лӕууыд сау фӕйнӕг — мадам Шуцман ыл-иу йӕ фӕлхӕстӕ 
фыста; ныр уыцы фӕйнӕгыл кӕйдӕр арӕхстджын къухӕй ныв- 
гонд уыд къахкъухтыл кафӕг стӕгдар.

III
«Дун-дунетӕ уыдысты змӕст; горӕты хӕлддзӕгты астӕуты 

згъордта хӕл-хӕлгӕнаг сыгъдӕг дон, сау цъиуы егъау ӕндӕрг 
тарӕрфыгӕй каст знӕтбарц фурдмӕ, доны чызджыты ӕрттиваг 
къӕдзилтӕм: уӕлдӕфы хъӕрахстгӕнгӕ кӕдӕмдӕр тындзыдта 
дӕлимонты хъуынджын рӕгъау: Хуыцау фӕцӕйцыд автомоби- 
лы, цыппар дзуары уасыдысты фӕдисмӕ сидӕг хӕтӕлтӕй. Ми- 
назонтӕ райгас сты ӕмӕ кӕмдӕр гыбар-гыбургӕнгӕ згъӕлды- 
сты Иерихоны фидӕрттӕ».

Лфтӕ райдыдтой Илья Лристарховы боныджы фыстытӕ, 
уырыссаг лӕджы, мӕлгӕ та акодта СНагепГоп’а-йы ӕррадоны. 
Йӕ царды фӕстаг бонты дӕр ма, Парижы сӕйраг ахӕстонӕй йӕ 
рынчындонмӕ куы 'рбаивтой, уӕддӕр ма, йе 'нӕбоныл 
мӕстӕйхӕлгӕйӕ, ӕнӕхъӕн сыфтӕ фыста: йӕхи-иу пъолмӕ ап- 
пӕрста, сахатгай-иу ӕнӕфезмӕлгӕйӕ фӕлдӕхтӕй лӕууыд ӕмӕ- 
иу сыстад, цӕмӕй та кусын райдайа — йӕ куыст ахсджиагӕй 
хъӕ^угӕ у, зӕгъгӕ, нымадта.

Ие ’ппӕт царды дӕргъы дӕр Илья Васильевич афтӕ хъуыды 
кодта, ӕмӕ уымӕ кӕсы бӕлӕтты чиныг ныффыссын. Уырыссаг 
эпосы кадӕг ын йӕ хъуыдытӕ йӕхи бакодта, ӕмӕ йӕ фидарӕй 
уырныдта, бӕлӕтты чиныг ныффыссын ӕрмӕстдӕр 
сӕнтдзӕфмӕ кӕй кӕсы, уымӕн ӕмӕ ӕнӕуи хуымӕтӕг адӕйма- 
джы зондахаст кӕнӕ сау фӕткъуыты знӕтуагӕй фӕтӕ- 
ригъӕдхъӕстӕ, кӕнӕ та фӕныкхуыз хрусталы ӕгъуыз уындӕй 
фӕхайджын: кӕнӕ та махӕй, мӕнӕ роман «ПИотте цш п(»’-ы 
архайӕг чызгау, фӕйнӕхуызон цӕстытӕ кӕмӕн ис, уыдон уыциу 
рӕстӕг куырм сты мӕйдары дӕлимоны мӕстӕйфыцгӕ 
ӕнкъарӕнтӕ ӕмӕ фӕныкхуыз быдыры уазал урс гагуыйӕ.

— Мӕныл бӕлӕтты чиныджы бирӕ томтӕ ӕруӕз кодтой, — 
дзырдта Илья Васильевич, — ӕмӕ уыдон ӕмпъухгӕйӕ мӕ цӕсты- 
ты туг фӕбадт. Фӕлӕ ӕз дард ӕмӕ иттӕг хорз уынын: уынын 
Хӕтӕг Голландиаджы уӕззау урс пӕлӕзтӕ, Агасферы урс зачъе- 
тӕ ӕиӕ финикийӕгты уӕнгрог бӕлӕгътӕ.

Илья Васильевич йӕ зондӕй кӕй фӕцух, уымӕн йӕ бынду- 
ры уыд дыууӕ 'мдых ӕмӕ кӕрӕдзиуыл ӕнгом баст низы — 
мегаломани ӕмӕ фӕдылзилӕгӕй тӕрсыны тас. Ахӕстоны дӕр 
ӕмӕ ӕррадоны дӕр йӕхи афтӕ дардта, цыма ӕппындӕр никӕй- 
уал зоны: йӕ зонд-иу бынтон куы баталынг, уӕд-иу дохтыры

«Хулгӕ '1и кӕны, уыцы лӕг». 

дзӕдӕлгонд хуыдта, санитар Франсуайы та — Роберт, йӕ фарсмӕ 
иннӕ сынтӕгыл цы сабыр рынчын хуыссыд, зӕрингуырд — уымӕн 
та уый фыдӕй фӕкуыддӕр йӕ сӕрызонд, ӕмӕ дзы сӕдӕ фран- 
чы билет кӕй фесӕфт, о, ӕмӕ уый та афтӕ хуыдта — «ме 'рдхорд 
Тагор».

Рынчындонмӕ бахауыны размӕ Илья Васильевич дӕр бавзӕрс- 
та революцийӕ лыгъдраттӕг уырыссаг лӕджы фыдвӕндӕгтӕ: 
мӕгуырады цардӕвзарӕнтӕ кӕй рауад йӕ лыгъд, уый йӕ 
зӕрдӕсаст кодта йӕ фӕстаг бонмӕ. Мингӕйттау уый дӕр Кон- 
стантинополы голджытӕ уӕхскуӕзӕй хаста наутӕм, Венӕйы 
сыдӕй мард, Берлины дзы спекулянт рауад — ӕмӕ ма йӕхи 
'мбарынхъом куы уыд, уыцы бонтӕ Парижы батыдта. Фӕлӕ дзы 
никуы ӕмӕ никӕм ферох, бӕлӕтты чиныг ныффыссын 
ӕрмӕстдӕр уымӕ кӕй кӕсы, уый. Иӕ мӕлӕты фӕстӕ мын Фран- 
суа йӕ ис-бис ратта: хисӕрфӕн, цалдӕр сыфы гӕххӕтт (иннӕтӕ 
Илья Васильевич басыгъта) ӕмӕ ма замманай хӕдфысгӕ ручкӕ 
\7а(егтап. Уыцы ручкӕйы пъеройы сызгъӕринӕй фыст уыд 
бӕлӕтты чиныг — мӕнӕ дӕлдӕр ӕз цы скъуыддзӕгтӕ 
'рхӕсдзынӕн, уыдон ма дзы баззадис ӕрмӕст.

Илья Васильевич хуымӕтӕджы кӕй нӕ феррадзӕф, уый ӕз 
зонын: бирӕтӕ ма нӕ бамбӕрстой уыйау нырыккон ӕрвылбоны 
царды хуымӕтӕг домӕнтӕ, уый хуызӕн ма бирӕты, алы идеятӕ 
нӕ, фӕлӕ, сӕ цӕстӕй цы уыдтой, тынгдӕр уыдӕттӕ уырныд- 
той. Бӕлӕтты чиныджы лирикӕ, растдӕр зӕгъгӕйӕ та, цы дӕсгай 
рӕнхъытӕ ма дзы аирвӕзт, уыдоны лирикӕ у ӕмхӕццӕтӕ ӕмӕ 
романтикон: Илья Васильевичӕн йӕ бон йӕхицӕй фӕлидзын 
кӕй нӕ уыд, уый ууыл дзурӕг у, ӕмӕ йӕм нывгӕнӕджы курди- 
ат кӕй нӕ разынд: иувӕрсыг кӕй уыд йӕ цӕстӕнгас, хъулон- 
уарзт, уымӕн та йӕ ратӕдзӕнтӕ уырыссаг ӕхсӕнадон-аивадон 
литературӕйы бынысӕфт традицийӕ цӕугӕ сты. Фӕлӕ уӕддӕр 
бӕлӕтты чиныг ӕнӕцымыдисаг не схондзынӕ: у нуарджын, ӕмӕ 
фантастон, ӕмӕ бӕлвырд цӕйдӕр хуызӕн, мӕнӕ ӕврагъ те- 
уайы 'нгӕсӕнтӕ цыдӕр куы уа, раст уыйау.

«Уӕззау у, ӕфсымӕртӕ, Дарданнелты сӕрмӕ хур. Мӕнӕ ӕз 
фынӕй дӕн ӕмӕ мӕ фыны уынын Галлиполи, денджызы урс 
фынк былгӕроны хуырмӕ куыд тутӕ кӕны, уый ӕмӕ стӕй даргъ 
сау-бурбын былгӕрӕттӕ. Уым, уыцы быгъдӕг бӕстӕйы, бӕгънӕг- 
бӕгъӕмвад хъӕддаг адӕм стонгӕй кӕм мӕлынц, хӕрджытӕ ӕмӕ 

хъуццытӕй хуым кӕм кӕнынц, цъыф, фидисы 'фхӕрдау, чъиу- 
джын кӕм у, ӕмӕ газетты разныхӕстау кӕм нытътъанг вӕййы, 
уым мах цардыстӕм, уӕлахиз кӕуыл фесты, ахӕм салдӕтты 
лагерӕй. Махыл фӕуӕлахиз сты революци ӕмӕ цард.

Мах-иу былгӕронӕй кастыстӕм Стамбулӕй Европӕмӕ ӕмӕ 
ма ноджыдӕр дарддӕрмӕ, суаиг Нью-Йоркмӕ, ӕмбойны чи 
схъӕздыг, уыцы буржуаты ласӕг егъау ӕмӕ сӕхицӕй хъал 
трансатлантикон наутӕм. Нӕхи-иу денджызмӕ баппӕрстам, 
фӕлӕ нӕ дон йӕхимӕ нӕ уагъта. Мах сыдӕй мардыстӕм. Иуахӕ- 
мы дын ӕз галлиполийаг ӕнхъызт ӕлыджы къуыбар куы аныхъ- 
уырин: уӕдӕй фӕстӕмӕ мын уыцы комдзаг, мӕ зӕрдӕйы билцъ 
ӕфтаугӕйӕ, стонджы бурдзагъд тасӕй мӕ уд сцӕйхауын кӕны 
ӕмӕ мын, цы зӕххыл хъуамӕ цӕрин, уый уӕззау мысинӕгтӕй 
мӕ зӕрдӕ ӕлхъивы. Цард, хуымӕтӕг хӕйттыл ӕй куы адихтӕ 
кӕнай, уӕд уый у сӕудӕджер кӕныны, уарзондзинады ӕмӕ 
стигъыны бастдзинад кӕрӕдзиимӕ. Мах уыдыстӕм стигъджытӕ.

Уӕззау у, ӕфсымӕртӕ Дарданеллты сӕрмӕ хур. Ӕз, 
уырыдгӕй лыгъд раттыны размӕ, бабӕрӕг кодтон, сӕ хъысмӕт 
Уӕрӕсейӕ Галлиполийы фӕлурс былгӕрӕттӕм кӕйдӕр 
ӕцӕгӕлон зӕхх схъацӕнджын кӕныны охыл кӕй рарвыста, 
уыдоны уӕлмӕрдтӕ. Ӕмӕ мӕнӕ мидӕмӕ бахызтӕн ӕмӕ уынын: 
ингӕнтӕ, кӕрӕдзийы къӕбуттӕм кӕсгӕйӕ, рӕнхъгай лӕууынц 
— салдӕтты рӕнхълӕудау, мӕрдты ротӕйау; нӕдӕр сын бар- 
дзырдтӕ дӕттӕг ис, нӕдӕр сӕхӕдӕг искуы фезмӕлдзысты. 
Мӕлгӕ дӕр номыргай акодтой ӕмӕ, кӕмӕн кӕд ӕмбӕлд, 
афтӕмӕй: Хъаймӕты Бонмӕ дӕр мӕнӕ афтӕ рӕнхъгай цӕу- 
дзысты, ӕмӕ се 'фхӕрд дӕр рог ӕфхӕрд уыдзӕн, бӕрӕг сахӕттӕ 
хъахъхъӕнӕгӕй фӕлӕууӕгау.

Алчидӕр, хуыздӕр цӕмӕ арӕхсы, уый фӕкӕны: румынӕгтӕ 
оркестрты хъазынц, кавказӕгтӕ къахкъухтыл лезгинкӕ кафынц. 
Мах та айдагъ мӕлынмӕ арӕхстыстӕм. Уый хӕрзхуымӕтӕг 
хъуыддаг у. Мах нӕ мӕрдтӕй байдзаг кодтам Уӕрӕсейы ӕбӕрӕг 
адӕгты ӕрфытӕ ӕмӕ, ӕгасӕй чи баззад, уыдон, цы кусой, уый 
нал зонынц».

«Уыдон худынц ӕмӕ мын се 'нгуылдзтӕй амонынц егъау 
горӕтмӕ ӕмӕ зӕгъынц: «Цӕрын мӕнӕ куыд хъӕуы. Цӕрын 
хуымӕтӕг хуызы хъӕуы: трамвайы цу, чумӕдан ӕмӕ дын хӕзгул 
уӕд, ӕмӕ стӕй фысымуатӕн фид». Сӕ хъуыдыйы бон нӕу го- 
рӕты мӕрдхуыз ӕндӕргты астӕуты алӕгӕрдын, уыдон, денджыз

циу, уый нӕ зонынц; уыдон тутитау сахуыр сты сӕ къалатитыл. 
Ӕз та йӕ зонын, дзидзауӕйгӕнӕн дуканиты мӕм мард бӕхты 
сӕртӕй ме 'фсымӕрты цӕстытӕ кӕй кӕсынц, мӕхи ӕз мӕнӕ 
ацы куыйтимӕ згъорын кӕй ахуыр кодтон, къӕбыла ма куы 
уыдтӕн, уӕд. Уыдон ӕй пантеизм' ӕмӕ атавизм2 хонынц, фӕлӕ 
йӕ ӕз уынын, пиллон арты Анатоль Францы чингуытӕ кӕй су- 
дзынц, ӕрмӕст ӕй уыдон нӕ уынынц.

1 Пантеизм — ӕрдз ӕмӕ Хуыцау иу хонын.
1 Лтавизм — цӕрӕгойты рагзаманты ӕууӕлтӕ.

Ӕз уыциу рӕстӕг ӕртӕрдӕм уынаг дӕн: ӕмлӕгъз тъӕпӕнтӕ 
сты уысмы бӕрц бонцау, рӕстӕджы ӕмдзӕхгӕр бӕрзонд къул 
ӕмӕ уынгӕг къуым — рӕстӕг ӕмӕ тыгъдады гӕрӕны ӕмраст 
тагӕй арӕзт къуым. Фӕлӕ царды ничердыгӕй хъӕуы, ӕртӕрдӕм 
уынаг уай, уый. Хъуамӕ дӕм чумӕдан уа, ӕмӕ уыдон уымӕй 
раст сты».

«Ӕмӕ мӕ алыварс адӕмы знӕт гагуыты ӕз уынын уыцы фы- 
дӕхы арт — уый мӕ фӕтӕрсын кодта уартӕ суанг сабийӕ, Ка- 
мӕйы уӕлбыл хъӕды бирӕгъыл хӕрхӕмбӕлд куы фӕдӕн, уӕд».

«Раздӕр мӕ лӕгъз тъӕпӕнты нымӕц тыхсын кодта, ӕз кӕм 
цӕрын, уыдон, ома мӕ цӕстыты раз сыстӕг ӕртӕ аспекты. Уыцы 
табуйаг нымӕц — ӕртӕ — мӕн уыйбӕрц у, мӕнӕ ӕртӕрдӕм 
уыныны хицӕн хӕйттӕ мӕн цас сты.

Хаттӕн мын мӕ цӕстӕнгасы развӕндаг царды ӕцӕгдзинады 
уираг ӕмӕ дойнаг дуртӕй асыгъдӕг кӕнын бантысы: ӕмӕ уӕд 
фӕуынын доны цӕхӕркалгӕ уӕлцъар, ӕмӕ сау цъиуы, ӕмӕ 
Хуыцауы, зӕххы къори йӕ хъӕбысы ныттухгӕйӕ.

Тыгъдады хаххыл, кӕдӕмдӕр тындзӕг ӕмӕ уӕддӕр иу ран 
ӕндзыгӕй лӕууӕг ӕрвгӕроны уазал уӕлдӕфы ӕз ӕвӕрын, хӕзна- 
ты хӕзнадӕр мын цы у, уый — Уӕрӕсейы.

Мӕ райгуырӕн бӕстӕ — Хуыцаумӕ фӕндаг. Йӕ егъау зӕрдӕ 
тӕпп-тӕпп кӕны Мӕскуыйы аргъуаны сӕрмӕ, ӕмӕ йӕ дзырд 
та, горӕты дзолгъо-молгъойы мынӕггӕнгӕйӕ, уӕлдӕфы тыбар- 
тыбур кӕны тарст бӕлоны базыртау».

«Сӕумӕйӕ, горӕт ма фынӕй куы фӕкӕны, уӕд ӕз талынг 
дыдагъуынджы фӕлӕууын ӕмӕ паштетӕй сӕрст къӕбӕр феу- 
уилын. Уый ма кӕддӕрты уыдис, уый та ногӕй-ногмӕ ӕрыздӕ- 
хы. Мӕгуыргурады истори, чи зоны, ӕмӕ дзӕвгар рагондӕр у 
давыны историйӕ. * 1

Мӕгуыргурады тӕнджыты цы нау ныссагъд, уый мах, 
уырыссӕгтӕ, фенкъуысын кӕндзыстӕм. Махмӕ, иннӕтӕн цы 
нӕ фаг кӕны, ис уый: диныл ӕнувыд ӕрра дзуттӕгтӕ, фабрикон 
зарджытӕ ӕмӕ уӕрӕх фӕзтыл канкан кафӕг горӕты хицау 
сӕртӕ. Ахӕм табуйаг тӕнӕгзонд нын чырыстон дин радта: кафӕг 
лӕппу Мадымайрӕмӕн куыд лӕггад кодта, афтӕ лӕггад код- 
там мах дӕр Хуыцауӕн — мах стӕм зӕрдӕйӕ сыгъдӕг ӕмӕ 
сӕрыстырдзинадӕй мӕгуыр».

«Ӕз ӕрбаздӕхтӕн Уӕрӕсемӕ, фондз азы размӕ цы хӕдзарӕй 
ацыдтӕн, уырдӕм. Гъемӕ дзы мӕнӕ ӕрбаййӕфтон рудзгуытыл 
дзуарсавӕрдӕй хост фӕйнӕджытӕ ӕмӕ ӕцӕгӕлон бӕстӕ, стӕй 
цӕхӕрадӕттӕ хӕмпӕлгӕрдӕджы бын, стӕй ӕрдӕгхӕлд тохы- 
на, стӕй дуарыл сау ала дзуар. Нӕ сыхӕй дыууӕ сыхы фалдӕр, 
горӕтгӕрон арт сирвӕзт фосӕргӕвдӕнтыл, ӕмӕ мингай уырытӕ, 
цъыс-цъысгӕнгӕ, згъордтой уынгты.

Ӕз фистӕгӕй ацыдтӕн. Ӕрвгӕрӕтты арӕныл ратӕх-батӕх 
кодтой хӕлынбыттыртӕ, къӕхтӕ фӕлмӕн рыджы ныгъуылдыс- 
ты, ӕмӕ ӕнӕхъӕн бӕстӕйы дӕр фӕндыртӕ цагътой.

Ӕз та ногӕй дӕн Парижы.
Уый курӕг уӕ дӕн, ӕмӕ мӕ-иу ӕрхуы уадындзау зӕлланг- 

гӕнаг ӕрхуы чырыны бавӕрут, хурау тӕмӕнтӕкалӕг чырыны, 
ӕмӕ мын-иу мӕ сӕрмӕ ӕрвцъӕх тырыса ныссадзут».

«Ӕз ӕрбахуыдтон монон хӕзнатӕн сӕ аргъ бӕлвырдгӕнӕг 
ӕмӕ уыдон уӕйгӕнӕг комиссионеры ӕмӕ йын кънйаз Андрейы 
иунӕг фыны сӕрмӕ ӕппӕт нидерландаг литературӕ раттынӕй 
зӕрдӕ бавӕрдтон. Мӕ дисӕн кӕрон нал уыд, агент мӕ зонгӕ 
куы разынд, уӕд — Владимиры ӕххӕсткомы дуаргӕс.

Нӕ къухтӕ кӕрӕдзимӕ раттам ӕмӕ нӕ хъуыддаг цӕхсад- 
там. Уӕвгӕ та агент ницы нуазы, фӕрсыгъд бензинӕй ӕддӕмӕ».

«Саусыгъд фӕзы астӕу бӕстыхайы иувӕрсты цыдтӕн 
ӕфсӕнвӕндагыл. Ӕмӕ уым мӕ хӕстон ӕмбӕлтты федтон: уым 
хуыссыдысты Мишкӕ Васильев, булкъон Свистуновы сӕрыкъуы- 
дыр тушӕй фыстытимӕ, стӕй каптенармус1 Офицеровы дык- 
каг, йӕ къаддӕр къах.

1 Каптенармус — хӕцӕнгӕрзтӕ ӕмӕ 'фсӕлдон ис-бисыл дзуапдӕттӕг.

Амӕй фӕстӕмӕ ӕмбӕлццон нал стӕм, ме 'мбӕлттӕ. Кӕуыл 
фӕуӕлахиз сты, уыдоны ӕмбыды тӕф улӕфӕнтӕ ӕхгӕны, дымгӕ 
фӕндагӕй рыг сисы, уӕлахиздзау рӕуӕг рыг».



УАДДЗАЛХ АДӔМ

«Изӕргӕрӕтты ӕрбацӕуын, швейцар дистыл схӕцы, кӕм, дам, 
фесӕфыс?

Ӕз дӕр ын, цыма мӕ ацы зӕххыл ӕппындӕр ницы ӕндавы, 
уыйау зӕгъын:

— Ныууадз дӕ хорзӕхӕй, зӕронд. Кӕй зӕгъын ӕй хъӕуы, 
ды инӕлар Скобелевимӕ зонгӕ нӕ дӕ?»

«Куы амӕлон, уӕд-иу мӕ уарзон сылгоймаг дыууӕ фӕса- 
рӕйнаг лӕджы барӕвдауӕд. Симметрийы тыххӕй хъӕуы 
ӕнӕмӕнгӕй афтӕ бакӕнын.

Мӕ зынаргъ Полинӕ, дӕхи хъахъхъӕн, фӕйнӕхуызон цӕсты 
кӕмӕн ис, ахӕм адӕмӕй — стӕй дард хӕстӕджы ардауӕн 
ныхӕстӕй, стӕй ӕнӕзонгӕ лӕджы фыдӕхӕй, стӕй ӕрвцъӕх 
тырысатӕн хъуымац уӕйгӕнӕгӕй».

САКЪАДАХЫЛ

В те дни, когда в садах лицея 
Я безмятежно расцветал...

Ахуыр кодтон цыппар гимназы, реалон училищӕйы, кадетты 
корпусы ӕмӕ, ӕппынфӕстаг, Парижы университеты, — фӕлӕ 
дзы иу ран дӕр, мӕнӕ мин фарастсӕдӕ дыууын дыккӕгӕм азы 
Константинополы цы 'нахуыр ӕмӕ хӕдхуыз скъоламӕ бацыдтӕн, 
уӕд та иу чысыл уый ӕнгӕсӕнтӕ чи уыдаид, ахӕм ахуырдоныл 
никуы сӕмбӕлдтӕн; диссаг ӕмӕ ӕнӕраздахгӕ рӕстӕг — ӕмхуы- 
зон гӕнӕнтӕ дын цыма уыд алӕцӕмӕн дӕр: Америкӕмӕ 
ацӕуынӕн дӕр ӕмӕ, Шехерезадӕйы аргъӕутты куыд у, афтӕ 
туркаг кӕсагахсӕгӕй агӕпп ласынӕн дӕр, науӕд та бритайнаг 
ӕфсады салдатӕй, науӕд та Голландийы сыл-паддзахы 
дӕлдӕрӕй. Нӕ хъысмӕты алцыдӕр халыл хӕцыд, куыд уыдзӕн- 
цы уыдзӕн, сомбон нӕм цы 'нхъӕлмӕ кӕсы, уый дын бӕрӕг 
бӕлвырдӕй ничи загътаид; чи нӕ цы хуызы амал кодта царды 
фӕрӕзтӕ, чи цы хуызы — афтӕмӕй та-иу, исты бафта лӕджы 
къухы, уый ӕнхъӕл никуы уыдаис. Зӕгъӕм, мӕ иу зонгӕ, му- 
зыкӕйӕн дӕр ницы 'мбӕрста, уӕдӕ мелоди 'рцахсынмӕ дӕр нӕ 
арӕхст, афтӕмӕй дзӕбӕх мызд иста, рояльтӕ цалцӕггӕнгӕйӕ. 
Уый мӕм афтӕ диссаг фӕкаст, ӕмӕ йӕ иуахӕмы бакъуымы 
кодтон, уыцы хъуыддаг йӕ къухы цы хуызы ’фты, уый мын цӕмӕй 
зӕгъа.
5 Мах дуг № 12, 2003

— Бынтон хуымӕтӕджы, — загъта уый, — айдагъ психологи 
йеддӕмӕ дзы ницы хъӕуы.

— Ӕз та нырмӕ афтӕ хъуыды кодтон, зӕгъгӕ...
— Бынтон дзӕгъӕлы. Пианино цы хӕдзары ис, уыдонмӕ бацӕ- 

уын ӕмӕ сӕ бафӕрсын, мыййаг уын, зӕгъын, базилинаг нӕу. 
Хӕдзары ӕфсин, цы дзуапп мын радта, уымӕ нал фӕарӕхсы, 
йӕхимидӕг стыхсы. Уӕд ӕз дӕр роялы цур ӕрбадын ӕмӕ вальс 
ӕрцӕгъдын — стыр тухитимӕ йӕ сахуыр кодтон, ноджы афтӕ 
ма банхъӕл, ӕмӕ йӕ нотӕтӕм гӕсгӕ фӕцӕгъдын — нӕ, мур 
дӕр сын ницы 'мбарын, цыдӕр хъисфӕндыры дӕгъӕл ӕмӕ дзы 
бӕзджын хъӕлӕсыуаджы дӕгъӕл кӕй ис, уый хъусгӕ фӕкод- 
тон, фӕлӕ кӕрӕдзийӕ цы хъауджыдӕр кӕнынц, уымӕн та — 
хӕйрӕг йӕ зонӕг. О, хъазын вальс ӕмӕ фӕзӕгъын, зӕгъгӕ, 
мӕнмӕ гӕсгӕ, пианино базилинаг у. Хӕдзары ӕфсин сразы вӕййы 
мемӕ. Уӕд ӕз бинонтӕй ӕппӕтмӕ дӕр ӕрхатын ӕмӕ сӕ раку- 
рын, цӕмӕй иууылдӕр уатӕй куыд ацӕуой ӕмӕ дуар сӕ фӕдыл 
куыд сӕхгӕной, пауӕд, зӕгъын, мӕнӕн мӕ бон кусын нӕу. 
Ӕмхуызонӕй ацӕуынц. Ӕз сбадын, чиныгсисын ӕмӕ сахатыр- 
дӕджы бӕрц фӕкӕсын; хатгай пианинойы амонӕн ӕрӕлхъивын 
фӕтчыгъӕдӕн. Стӕй дуар байтындзын ӕмӕ фӕзӕгъын: — Пи- 
анино рӕвдз у, ӕхсин. — Уый дӕр ыл цыдӕртӕ ацӕгъды ӕмӕ 
йӕм афтӕ фӕкӕсы, цыма пианинойы хъӕлӕс бынтондӕр аивта, 
цыма йӕ ӕз, зӕгъӕн куыд нӕй, афтӕ хорз сцалцӕг кодтон. 
Гъестӕй ӕз мӕ мызд райсын ӕмӕ ацӕуын. Ууыл хъуыддаг ахицӕн 
вӕййы.

Иумӕ ахуыр кодтам, стӕй уый Францы куыста малярӕй ӕмӕ 
йӕхи цӕттӕ кодта Есо1е бе 1ап§пе8 ог1епга1ез'-мӕ бацӕуынмӕ, 
къӕр-къӕргӕнгӕ дзырдта туркаг, грекъаг, сомихаг ӕмӕ пер- 
сайнагау. Амард рӕуджыты низӕй Ниццӕйы, цалдӕр азы размӕ.

Костантинополы гимназ, мӕн кӕдӕм райстой, уый дыууӕ 
мӕйы фӕстӕ аивта Болгарийы горӕттӕй иумӕ — афтӕ ныф- 
фыссинаг уыдтӕн: иу чысыл провинциалон горӕтмӕ, зӕгъгӕ, 
фӕлӕ Болгарийы иууыл горӕттӕ дӕр чысылтӕ ӕмӕ провинци- 
алонтӕ сты. Уый уыд асткъласон гимназ, ома ӕххӕст пансион 
дзы скодтой ахуырдзаутӕн — хӕлцӕй-дарӕсӕй дзы алцыдӕр 
цӕттӕйӕ, ӕцӕг нын-иу ӕдзух исты нӕ фаг кодта, «ӕхцайы 
фӕрӕзтӕ»-иу афойнадыл фыст кӕй не 'рцыдысты, уый фыдӕй; 
куыд уыд, цы уыд, фӕлӕ-иу сӕрдыгон мах фӕстауӕрцы охыл

' Хурыскӕсӕйнаг ӕвзӕгты ииститут. 

бӕгъӕввадӕй цыдыстӕм. Гимназ ахста стыр бӕстыхай, уымӕн 
та йӕ алыварс уыд кӕрт, стӕй дыргъдон. Уӕттӕ рухс кодтой 
фӕтӕгены цырӕгътӕй, тӕвдгӕнӕнтӕ та дзы ӕппындӕр нӕ 
уыдис, цалынмӕ нӕхӕдӕг ӕлыгӕй пецтӕ нӕ самадтам, уӕдмӕ. 
Куыд ма йӕ хъуыды кӕнын, афтӕмӕй нӕм алы кълӕсты ахуыр- 
дзаутӕ уыдаид дыууӕ сӕдӕйӕ чысыл фылдӕр, стӕй службӕ- 
гӕнджытӕ ӕмӕ ахуыргӕнджыты персонал дӕр дӕс ӕмӕ дыу- 
уиссӕдзмӕ ’ввахс. Ахуырдзаутӕ дӕр ӕмӕ персонал дӕр сӕ 
бынтон хуымӕтӕджы адӕмӕй нӕ уыдысты. Гимназисттӕн сӕ 
фылдӕр хай — зноны салдӕттӕ, афицертӕ ӕмӕ матростӕ. 
Ӕвдӕм къласы ӕппӕты кӕстӕрыл сӕххӕст ӕвддӕс азы, ӕппӕты 
хистӕр ахуырдзауыл та — ӕртын ӕхсӕз; уыдӕттӕ хъуыддаджы 
гӕххӕттыты куыд ӕвдыст цыдысты, уый нӕ зонын. Махӕй раздӕр 
чи артгӕнӕг уыд, чи сармадзанӕйӕхсӕг, чи сӕудӕджергӕнӕг, 
ӕфсӕддон ӕмӕ ма суанг пӕлӕзджын флоты матростӕ дӕр, 
уыдис нӕм горӕт Керчы комендант, фӕндзӕм къласы ахуыр- 
дзау сси, — ахуырӕй рӕстӕмбис ахуыр кодта, фӕлӕ уый хыгъд 
иттӕг зӕрдӕргъӕвд разынд хихъӕппӕрисады драмон къорды 
архайынмӕ, ноджы иудадзыгдӕр хъазыд Островскийы пьесӕты 
патетикон рольты, зӕрдӕхъыдзыгӕнӕн хъӕлӕсыуагӕй кӕм 
хъуыдис дзурын, ахӕмты, — не ’хсӕн ма уыдис спекулянттӕ, 
хъӕдгуысты дӕснытӕ, ӕнӕуи кусджытӕ, алы цинты афицертӕ, 
фӕлӕ дзы, раст зӕгъгӕйӕ, капитанӕй уӕлдӕр нӕ уыд, стӕй иу 
ротмистр, бынтон ӕнӕмӕт ӕмӕ хӕларзӕрдӕ адӕймаг, Уӕрӕ- 
сейы мин фарастсӕдӕ дӕсӕм азы фӕцис кадетты корпус. Гъемӕ 
уыцы адӕм иууылдӕр тынг ӕнувыдӕй, иттӕг зӕрдиагӕй ахуыр 
кодтой. Нӕ культурон размӕцыдӕй дӕр тынг хицӕн кодтам 
кӕрӕдзийӕ; фӕлӕ нӕм, йӕ кармӕ гӕсгӕ йӕ зонындзинӕдтӕ 
дӕр кӕмӕн ӕййӕфтаиккой, уӕд та сӕ, Пушкины загъдау:

Мы все учились понемногу 
Чему-нибудь и как-нибудь, — 

йӕ рӕстӕджы чи ахуыр кодтаид ӕмӕ чысыл цыдӕртӕ чи 
'мбӕрстаид, ахӕм ахуырдзаутӕ немӕ хӕрз чысыл уыд. Мӕ 
зӕрдыл ма хорз лӕууы, нӕ математикӕйы ахуыргӕнӕг дын — 
йӕхӕдӕг зонындзинӕдтӕм зӕрдӕргъӕвд ӕмӕ йӕ предмет дӕр 
бирӕ уарзта, — о, ӕмӕ дын уый фӕлварӕнтӕ сарӕзта, гим- 
назмӕ чи цыд ногӕй, ахӕм лӕппуйӕн, цӕмӕй, цы къласмӕ йӕ 
ис райсӕн, уый сбӕлвырд кӕна. Лӕппу фӕйнӕджы цур лӕууы 
— йе 'рфгуыты бынты уыцы ӕнӕууӕнк цӕстытӕй кӕсы; цыдаид 
ыл иу ӕстдӕс азы, йӕ уӕлӕ галифе хӕлаф ӕмӕ ӕнгом ӕлвӕст 

цырыхъхъытӕ. Математикӕйы ахуыргӕнӕг ӕй райдыдта фӕрсын: 
— Дӕ зӕрдыл ма квадратон уравнени лӕууы?
Фӕлваринаг тыхамӕлттӕй схуыфӕгау кодта ӕмӕ ницы загъта.
— Нал лӕууынц дӕ зӕрдыл? Цӕй, уый уа-диссаг нӕу. Уый 

ницы кӕны, мах ныртӕккӕ демӕ иумӕ квадратон уравненийӕн 
йӕ фыццаг формулӕ раиртасдзыстӕм. Кӕд дӕ нӕ ферох, уӕд 
уыдон сты дыууӕ формулӕйы, фӕлӕ уал дзы мах фагыл баны- 
майдзыстӕм, хуымӕтӕг квадратон уравненийы фыццаг фор- 
мулӕ. Цӕй-ма, фысс: х2+ рх + ц = 0.

Ӕнгом ӕлвӕст цырыхъхъытӕ сӕ мидбынаты уӕззаугай сцоп- 
пай сты. Фӕлваринаг ницы фыста.

— Цӕй-ма, фысгӕ кӕн: х2...
Фӕлваринаг ницы фыста. Хъуыддаг цӕй мидӕг ис, уый уай- 

сахат рабӕрӕг: лӕппу латинаг алфавит нӕ зыдта. Уый суанг 
мах ӕхсӕн дӕр царциаты диссаг уыд. Фӕлӕ ма йӕ ӕз хъуыды 
кӕнын, мӕ иу 'мкъласон куыд марой кодта, куыд тухи кодта, 
францаг урок цӕттӕгӕнгӕйӕ, уый: Виктор Гюгойы роман «Хъо- 
дыгондтӕй» йӕ хъуыдис ӕртӕ фарсы ратӕлмац кӕнын, ӕмӕ 
йын дзы ӕнӕхъӕн цыппарсӕдӕ дзырды уыдысты ӕнӕзонгӕ, 
ӕппындӕр сӕ не 'мбӕрста. Фӕндзӕм къласы та иу ахуырдзау 
Кавказы тыххӕй раст анекдоты хуызӕн сочинени ныффыста — 
уый фӕстӕ бирӕ рӕстӕджы дӕргъы къухӕй къухмӕ цыд — 
Кавказ дзы схуыдта «жемчужина России с очень многими иска- 
таемыми»; ӕмӕ ӕппӕтӕй диссагдӕр та уый у, ӕмӕ уыцы ӕна- 
хуыр дзырдӕй куы пайда кодта, уӕд афтӕ 'нхъӕлдта йе 'нӕхин 
зӕрдӕйӕ, зӕгъгӕ, иугӕр Кавказы минералон хъӕздыгдзинӕдтӕ 
агуринаг кӕм сты, ссаргӕйӕ кӕм сты, уым ӕцӕджы хъуыддагӕй 
«искатаемые» цӕуыннӕ хъуамӕ уой — ома искатьгӕнинаг...

Ахуыргӕнджыты персонал дӕр махӕй ӕнӕдиссагдӕр нӕ уыд. 
Бирӕтӕ дзы сӕ дӕсныйадмӕ гӕсгӕ ахуыргӕнӕджы куыстмӕ 
тынг дард лӕууыдысты. Уый ахуыры хъуыддагыл хорзырдӕм 
дӕр зынд ӕмӕ йыл ӕвзӕрырдӕм дӕр ахадыдта. Нӕ зӕрдӕмӕ се 
'ппӕтӕй тынгдӕр цыд гимназы директор Григорий Григорьевич 
Мейер, Уӕрӕсейы цыма артиллерион академийы ахуыргӕнӕгӕй 
куыста. Ницы йӕм раиртӕстаис ӕфсӕддон, кӕнӕ та админист- 
раторы миниуджытӕй; фӕлӕ гимназӕн афтӕ дӕсны ӕмӕ зонд- 
джын хуызы лӕвӕрдта разамынд — ноджы ма уый уӕлдай 
зындӕр уыд мах ӕвадат уавӕрты ӕмӕ мах хуызӕн алы хъуын, 
алы фист ахуырдзаутимӕ, — ӕмӕ дзы нӕдӕр карз ӕфхӕрӕн 

мадзӕлттӕ хъуыд, нӕдӕр исты аивын, алцыдӕр дзы, нӕ 
фадӕттӕм гӕсгӕ, афтӕ хорз ӕмӕ нывыл сгуыхт. Гимназисттӕй 
алчидӕр йӕхи уыйбӕрц сӕрибарӕй хатыдта, ӕмӕ йӕ цы бафӕн- 
дыдаид, уый кодтаид; фӕлӕ Григорий Григорьевичы хъомыладон 
сусӕг тых уый мидӕг уыд, ӕмӕ амӕй-ай фыдуагдӕр ахуыр- 
дзауты дӕр никуы бафӕндыд сӕ сӕрибарӕй уӕгъдибарау фӕпай- 
да кӕнын. Ӕцӕг хъуыддаджы лӕгтӕн сӕ фылдӕрау Григорий 
Григорьевичы дӕр сӕ дзырдмондӕгтӕй не схуыдтаис; уый хыгъд 
ӕм адӕм уӕлдай лӕмбынӕгдӕрӕй хъуыстой, куы-иу дзырдта 
исты, уӕд. Алы 'фхӕрӕнты бӕсты та ахӕм хъомыладон мадзал 
ссардта: изӕрӕй-иу фӕсӕхсӕвӕр ӕппӕт ахуырдзаутӕм дӕр 
фӕсидт ӕмӕ-иу семӕ 'мсӕрӕй алы ӕгъдаухалӕн миты тыххӕй 
ныхас кодта, цыбырӕй-иу сын уыцы фыдуынд митӕ сӕ цӕсты 
'фтыдта, сӕ сӕрмӕ сӕ куыд нӕ хӕссой, афтӕ. Уыцы ’мбырдты 
рӕстӕг-иу хатыр нал зыдта: хъӕрӕй нын-иу бакаст уарзӕтты 
фыстӕджытӕ кӕрӕдзимӕ (чызгӕй-лӕппуйӕ иумӕ уыд нӕ ах- 
уыр), кӕнӕ та-иу, йӕ уӕхсчытыл ницымбарӕгау схӕц- 
схӕцгӕнгӕйӕ, дзырдтаид, зӕгъӕм, Орелы тыххӕй, ӕвдӕм къласы 
ахуырдзауы, раздӕры профессионалон хъӕбысӕйхӕцӕджы, 
тынг хӕларзӕрдӕ ӕмӕ сабыр адӕймагыл, йӕ тыхы фӕрцы ни- 
куы архайдта, никуы дзы пайда кодта, ӕцӕг ын йӕ дзыхыуаг 
ӕдзух аив не схуыдтаис, стӕй цӕмӕйдӕрты куыддӕр ӕнӕхсӕстау 
дӕр каст лӕгмӕ, — гъемӕ-иу уый тыххӕй дзырдтаид: — Уӕз- 
дан адӕм, гъа-ма, уӕ цӕстытыл ауайӕд: мӕнӕ гимйаз фестут 
ӕмӕ фӕсарӕнтӕм цӕут, ӕмӕ Орел дӕр цӕуы; гъемӕ мӕнӕ — 
Орел дӕр Парижы. Гъа-ма, уӕ цӕстытыл ауайӕд: Орел — Па- 
рижы! — Гимназ-иу ӕмхуызонӕй худын райдыдта; ӕз куыд 
хъуыды кӕнын, афтӕмӕй-иу цыма Орел бынтон йӕ чемы нӕ 
уыд уыцы сахат.

Иннӕ хатт та нын директор иу гимназисты фыстӕг каст 
Людмилӕ Д., ӕхсӕзӕм къласы ахуырдзаумӕ: «Дорогая Милоч- 
ка, вы можете мне не верить, но я нахожусь на краю напряже- 
ния...»

— Фыстыхъӕды тыххӕй нал дзурын, — йӕ къухтӕ-иу 
фӕйнӕрдӕм аппӕрста Григорий Григорьевич, — фӕлӕ искуы- 
дӕр ма афтӕ фыссӕн ис? На краю напряжения — уый тынг 
ӕдзӕлгъӕд, тынг ӕнарӕхст загъд у.

Физикӕ нын амыдта, ӕмӕ не ’хсӕн, иннӕты чи не 'ййӕфта, 
иу ахӕм фӕстӕзад ахуырдзау дӕр нӕ уыд. Ӕз бӕлвырд ӕмӕ 
бӕрӕг зонындзинӕдтӕ домӕг предметтӕ кӕддӕриддӕр лӕмӕгъ 

зыдтон ӕмӕ мын ницы ахӕм уарзон уыдысты; фӕлӕ физикӕ та 
зӕрдӕргъӕвдӕй ахуыр кодтон: рацу фӕйнӕджы цурмӕ ӕмӕ ма 
зон, электроскоп куыд арӕзт у, кӕнӕ та судзӕн авджы хуры 
тынтӕ куыд ахизынц иннӕрдӕм, уыдӕттӕ ма зон ӕмӕ афтӕмӕй 
Григорий Григорьевичы алцымбарӕг ӕмӕ тӕригъӕдгӕнӕг 
цӕстытӕм кӕс, дзуапп раттын та дӕ бон ма уӕд — уый мын 
стыр къӕмдзӕстыджы хос уыдаид, дӕлдзинӕг мӕ кодтаид. Ахӕм 
ӕнкъарӕнтӕ гуырд ӕппӕтмӕ дӕр, ӕмӕ уыйадыл сӕхи физикӕ- 
йы уроктӕм уӕлдай ӕнувыддӕрӕй цӕттӕ кодтой.

Ипнӕты хуызӕн нӕ уыд Валентин Валентинович Рашевич дӕр: 
уый аккаг у, цӕмӕй йыл айдагъ цалдӕр нымад рӕнхъы нӕ, фӕлӕ 
суанг ӕнӕхъӕн чиныг дӕр фыст уа. Рашевич хаудта, уартӕ 
тӕмӕнтӕкалгӕ нудӕсӕм ӕнусы чи цард, уыцы энциклопедион, 
ӕмӕ уымӕй дӕр гуманон зонындзинӕдты хицау ахуыргӕнджы- 
ты рӕгъмӕ, мах ӕлгъыстаг ӕмӕ тӕссармӕ зонд ӕнусы та, зӕгъӕн 
ис, ӕмӕ сӕ мыггаг сыскъуыд. Ӕнхъӕлдӕн, ӕмӕ ахӕмӕй ницы 
уыд, Рашевич цы нӕ зыдта: ӕмхуызон сӕрибарӕй, ӕнӕкъуы- 
лымпыйӕ дзырдтаид сӕрмагонд техникӕйы тыххӕй дӕр, ӕмӕ 
египетаг культурӕйы тыххӕй дӕр, ӕмге медицинӕйы, матема- 
тикӕйы, философи ӕмӕ англисаг литературӕйы тыххӕй дӕр.

Никуы мӕ ферох уыдзӕн йӕ фӕстаг раныхас — гимназ кӕй 
фестӕм, уый фӕдыл кады бон. Фӕдзырдта нын Паскаль ӕмӕ 
Пастеры тыххӕй, стӕй, махмӕ сидгӕйӕ, йӕ ныхас афтӕ бал- 
хынцъ кодта:

— Ацы зӕххыл цӕмӕй цӕрай, уый сӕраппонд тохӕн ис ӕртӕ 
хуызы: искӕй ныббырсыныл тох, искӕй быныскъуыд скӕныныл 
тох ӕмӕ бафидауыныл тох. Уӕ зӕрдыл ӕй бадарут: ӕппӕтӕй 
хуыздӕр, фӕрнӕйдзагдӕр ӕмӕ 'ппӕтӕй ахъазгӕнӕгдӕр тох у 
фидауыныл тох.

Ӕнӕуи та нын уырыссаг литературӕ лӕвӕрдта, хъӕрӕй нын- 
иу касти классикты уацмыстӕ ӕмӕ нын, куыд сӕ 'мбарын хъӕуы, 
уый амыдта, фӕлӕ, йӕ фӕдзӕхстытӕ кӕд цыфӕнды ахъаззаг 
уыдысты, — ӕз уый фӕстӕ нӕдӕр хъусгӕ фӕкодтон, нӕдӕр 
кӕсгӕ бакодтон, Валентин Валентинович-иу зӕрдӕаивӕй, 
уадидӕгӕн-иу уацмысы хъуыдыйы цыфӕнды дард ӕмбӕхст 
фӕзилӕнтӕ дӕр ацахсгӕйӕ, куыд рӕстдзӕвин ӕмӕ ӕнаиппӕй 
амыдта алцыдӕр, уыимӕ абарӕн кӕмӕн уаид, ӕндӕр ахӕм 
дӕсныамонӕджы тыххӕй: ӕнӕуи критикон уацтӕ-иу уый 
фӕдзӕхстытимӕ абаргӕйӕ, мӕ цӕсты уыдысты ӕнӕбоны дыбы- 
дыбытау, ӕмӕ-иу лӕгмӕ худӕг ӕмӕ тӕригъӕддаг хъуыддаг каст 

дзырдаивады ахуыргӕнӕн чингуытӕ рафӕлдахын — раст 
зӕгъгӕйӕ, дзырдаивады тыххӕй уырыссаг ахуыргӕнӕн чингуы- 
тӕй зӕххыл ӕдылыдӕр чингуытӕ нӕй, — о, ӕмӕ йӕ 
фӕдзӕхстытӕ кӕд цыфӕнды ахъаззаг уыдысты, уӕддӕр ын сӕм 
иу ахӕм аипп ӕрхӕссӕн ис, ӕмӕ йын сӕ ахуырдзауты фылдӕр 
хай кӕй не 'мбӕрстой; ӕмӕ мӕ зӕрдыл лӕууынц сӕ мӕрдон- 
хуырым цӕсгӕмттӕ, мӕнӕ-иу Валентин Валентинович, йӕ 
хъӕлӕс ризгӕйӕ, Паскалы дзырдбаст — ӕвирхъау трагизмӕй 
йе 'мыдзаг, лӕджы уды хъарутӕй тыхджындӕр трагизмӕй дзаг 
ныхӕстӕ ногӕй-ногмӕ куы фӕзмыдта, уӕд:

— «СезГ 1ез11епсе есегпе! без екрасез тНшез цш т’ еПтау».1
Ӕз дын ӕй иуахӕмы, дины тыххӕй цы хъуыды кӕны, уымӕй 

куы бафӕрсин.
— Хъуамӕ дӕ Хуыцау уырна, — загъта мын, — чи зоны, ӕмӕ 

уый у, адӕм хорзӕй цы 'рхъуыды кодтой, уыдонӕн сӕ тӕккӕ 
алӕмӕтагдӕр, табуйагдӕр.

Уымӕй цалдӕр боны фӕстӕдӕр гимназы цавӕрдӕр ӕмбойны 
хӕцӕг низӕй амард иу ӕрыгон ахуыргӕнӕг, цыппар ӕмӕ 
ссӕдзаздзыд сылгоймаг. Ӕз ӕхсӕвыгон балкъонмӕ рацыдтӕн; 
бӕстӕ ныннуд, ӕнӕнкъуысгӕ арв уыцы уӕззауӕй нӕ сӕрмӕ 
ӕрфӕлдӕхт; мидӕмӕ ӕрбахизӕн тыргъы мӕ цӕст ӕрхӕцыд иу 
урсбоцъо зӕронд лӕгыл, мард чызджы фыдыл; стъолы уӕлхъус 
бадт, куыдта ӕмӕ Евангели каст. Балкъоны Валентин Валенти- 
новичы фӕтӕн фӕсонтӕ бафиппайдтон. Мӕ къахӕдгътыл ӕм 
бацыдтӕн. Йе ’ргом мӕм раздӕхта — йӕ цӕсгомыл мӕйы ӕрхуы- 
хуыз тӕмӕн хъазыд, — ӕмӕ загъта:

— Цӕй, ныр ды далӕ уыцы зӕронд лӕгӕн цы дзуапп раттис, 
цӕмӕй йын фӕкъаддӕр кӕнис йӕ рыст, цӕмӕй йын бавӕрис 
ныфс? Уымӕ дун-дунеты хӕзнатӕ дӕр нымады нал сты, — уӕдӕ 
уымӕн зӕрдӕ цӕмӕй бавӕрай, ахӕм дзырдтӕ дӕр нӕй адӕй- 
маджы рӕбыны. Ӕмӕ уыныс, — уый Евангели кӕсы. Цӕмӕй 
йын баивис уыцы иунӕг чиныг?

Иууылдӕр ӕмхуызонӕй — уыимӕ нӕ ахуыргӕнджытӕ дӕр 
— уӕззау ӕвӕрӕз уавӕрты цардыстӕм; хъуыды ма йӕ кӕнын, 
мах дын базыдтам, Валентин Валентиновичмӕ, дам, тамако 
цӕмӕй балхӕдтаид, уый фаг дӕр ӕхца нӕй, зӕгъгӕ, ӕмӕ уӕд 
нӕ кълас ӕмвосӕй иу цасдӕр ӕрӕмбырд кодтам ӕхца ӕмӕ, 
Валентин Валентинович гимназы куы нӕ уыд, уӕд ын йӕ уаты йе 
стъолыл иу стыр къопп ӕд мин бапъирозимӕ сӕвӕрдтам.

«Мӕн стыр тасы 'фтауы ӕтӕрон тыгъдады ӕнусон ӕдзӕм уаг».

Чидӕриддӕр-иу ӕм ӕххуысагур йӕхи бакъул кодта, уыдонӕй 
иуы дӕр ӕнӕ дзуаппӕй не здӕхта: искӕй куырмӕлхынцъытӕ 
хынцинаг бахынцын бахъуыд — уымӕ цыдис; искӕй зын 
тӕлмацгӕнӕн ӕрмӕг раивын бахъуыд — уымӕ та-иу ӕрхатыд. 
Иуахӕмы дын ӕм не 'мкъласон чызг дӕр — йӕхи фӕлварӕнтӕм 
цӕттӕ кодта ӕмӕ , тӕвдад циу, уымӕн мур дӕр ницы 'мбӕрста 
ӕмӕ йӕхи йӕ цӕссыгӕй ӕхсадта, ноджы ма йын, уыцы тӕвдад 
циу, уый бацамонын ӕппын никӕмӕн ӕнтыст, — ӕмӕ уӕд не 
'мкъласон чызг дӕр Валентин Валентиновичмӕ бацыд — мах 
амындӕй; скарстам, зӕгъгӕ, ӕмӕ ма йын ӕй уый дӕр куы нӕ 
бамбарын кӕна, уӕд уавӕр афтӕ у, ӕмӕ уыцы хъуыддаг — иу 
лӕджы фырты бон дӕр нӕу, фӕлӕ, чызгимӕ сахатырдӕг адзур- 
гӕйӕ, Валентин Валентиновичӕн бантыст не 'мбалӕн, тӕвдад 
циу, уый бацамонын. Куыд сарӕхст йемӕ — уымӕн та иунӕг 
Хуыцау йӕ зонӕг. Чызг фӕлварӕнӕн бафӕрӕзта. —• Уый дӕ 
курдиат райхъал цыфӕндыйӕ дӕр, — загъта ахуыргӕнӕг. — 
Валентин Валентинович мын ӕй бацамыдта, — дзуапп радта чызг.

Ӕгӕр дӕргъвӕтин ныхас нӕ бахъӕуид не ’ппӕт ахуыргӕн- 
джыты тыххӕй дзургӕйӕ. Ӕз ма цалдӕр цӕвиттоны 
ӕрхӕсдзынӕн ӕрмӕст. Уыдис нын ахӕм хъомылгӕнӕг, инӕлар 
Орлов, ныр ӕгас нал у, гъемӕ уымӕн йӕ сӕр ӕппындӕр нӕ 
ахста, махимӕ йӕ ахастдзинӕдтӕ цы хуызы араза, цы хуызы 
дзура немӕ, уый — куыд салдӕттимӕ, ӕви куыд кадеттимӕ; 
уымӕй размӕ та ӕнӕуи адӕмы, ома, 'фсӕддон чи нӕу, ахӕм 
адӕмы, уый, ӕвӕццӕгӕн, уынгӕ дӕр никуы фӕкодта. Гъемӕ 
дын уӕд, цӕмӕй йӕм де 'ргом аздахай, уымӕн ӕнахуыр сидӕн 
дзырдтӕ 'рхъуыды кодта: «господин молодой человек». Алы 
хуыцаубон дӕр-иу райсомӕй нӕ дротуармӕ2 'рбацыдаид 
ӕнӕмӕнгӕй — ӕмӕ та-иу мӕн хуысгӕйӕ ӕрбаййӕфта:

2 Дротуар — ахуырдзаутӕ къордӕй кӕм фӕфынӕй кӕнынц, уыцы уат.

— Господин молодой человек, — хъӕлӕсыдзагӕй-иу загъта, 
— саккаг кӕн сыстын ӕмӕ аргъуанмӕ афойнадыл ацӕуын.

— Ӕмӕ ӕз, Василий Степанович, Хуыцауыл ӕууӕндӕг куы 
нӕ дӕн.

— Уый та уӕлдай нӕу, ды уӕддӕр, Хуыцауӕн табу, 
рӕстмӕкувӕг дӕ, басурман исты нӕ дӕ. Ӕдылыдзинӕдтӕ. 
Уырнӕг дӕ, нӕ дӕ уырнӕг — уӕлдай нӕу, цыфӕндыйӕ дӕр 
аргъуанмӕ цӕуын ӕмбӕлы.

Иухатт дын Хуыцауӕн батабу кӕнынмӕ иу гимназисты куы 

арвитид, дзуттаджы, уымӕн, ӕмӕ, дам, уӕлдай нӕу — 
«Ӕппӕтӕн дӕр сӕ Хуыцау иу у». Истори нын лӕвӕрдта уыцы 
Орлов; ӕмӕ-иу, алы конгресстӕ ӕмӕ базарадон бадзырдтӕ 
иуварс фӕуадзгӕйӕ, фылдӕр ӕмӕ бӕлвырддӕрӕй дзырдта 
хӕстыты тыххӕй, — нӕ иннӕ историкты хъауджыдӕр, зӕгъӕм, 
Тирцейы — уый тынг базӕронд, йе сӕфт уыдта хӕстыты койӕ, 
йӕ зӕрдӕйӕн хӕстӕгдӕр уыдысты алы конгресстӕ. Уыцы Тир- 
це цыдӕр ӕгъдауӕй куы базыдта, ӕз Берлинӕй цалдӕр чины- 
джы кӕй рафыстон, семӕ ма Эренбурджы кӕцыдӕр роман дӕр, 
уӕд мын афтӕ зӕгъы:

— Ӕмӕ ныр ды цӕмӕн кӕсыс ахӕм чингуытӕ? Цыфӕндыйӕ 
дӕр уыдон иу компани куы сты: цы Грузенберг, цы Эренбург 
ӕмӕ афтӕ дарддӕр — цыфӕндыйӕ дӕр уыдон масонтӕ куы 
сты.

Афтӕ дзураг-иу уыд:
— Ӕз уын ӕй ӕргомӕй зӕгъдзынӕн...
Уыцы дзырдбаст-иу ӕнӕрхъуыдыйӕ, механикон хуызы 

срӕцыгъта:
— Ӕз уын ӕй ӕргомӕй зӕгъдзынӕн: Стыр Петр амард 1725 

азы.
Йӕ историон лекцитӕ нын каст йӕхи курсмӕ гӕсгӕ — уый 

йӕхи арӕзт ӕмӕ йӕхи къухӕй фыст уыдис. Цы сочиненитӕ 
йӕм-иу радтой, уыдонӕн-иу цыппартӕ сӕвӕрдта — кӕд-иу со- 
чиненитӕ, уӕзданӕй зӕгъгӕйӕ, Платоновы ахуыргӕнг^н чиныгӕй 
слухтаис, уӕд, — кӕнӕ та ӕртӕ плюсимӕ, кӕд-иу ӕндӕр чи- 
ныгӕй давд уыдысты, уӕд. Иу гимназист ыл хинӕй рацӕуыны 
фӕнд скодта ӕмӕ йӕ фыссӕн куыст иууылдӕр Тирцейӕн йӕхи 
курсмӕ гӕсгӕ сфыста — дзырдӕй дзырдмӕ, къӕдзыгӕй 
къӕдзыгмӕ. Тирце йын ӕртӕ сӕвӕрдта минусимӕ ӕмӕ йын йӕ 
сочиненийы бынмӕ фидисгӕнӕгау бафыста: «Дӕ фыстыхъӕд 
лӕмӕгъгомау у», — уый та, уӕвгӕ, бынтон раст хатдзӕг уыд. 
Тирце фыдзӕронд баци; ӕнхъӕлдӕн, ӕмӕ райгуырд мин астсӕдӕ 
цыппор фӕндзӕм азы ӕмӕ, чидӕр дзы куыд фӕцарӕхст зӕгъын, 
ног истори ӕппӕтӕй дӕр лӕвӕрдта айдагъ йӕхи мысинӕгтӕм 
гӕсгӕ.

Нӕ йӕ зонын, цавӕр кӕлӕнты фӕрцы, кӕцы эмигрантон, 
хауӕццаг зонды ӕнӕрхъуыдыйы руаджы сси махӕн хъо- 
мылгӕнӕг жандармты булкъон Травкин — сӕррамӕ бирӕ кӕй 
нал хъуыд, ахӕм адӕймаг, ноджы ма-иу цӕмӕдӕриддӕр баххӕ- 
ссыдаид йӕ къух — хорзмӕ дзы мацӕмӕуал ӕнхъӕлмӕ кӕс, 

уӕвгӕ дӕр дзы сгуыхты охыл ӕппындӕр мацӕмӕ 'нхъӕлмӕ кӕс. 
Цӕхӕрадон ын йӕ бӕрны бакодтой; уый дзы фондз голладжы 
картоф ныссагъта, афон куы ралӕууыд, уӕд та дзы ӕртӕ гол- 
ладжы систа тыллӕг. Уӕд ыл хъомвос баууӕндыдысты; фӕлӕ 
хицауиуӕг цы ’хсӕз хуыйӕн кодта, уыдонӕй уайтагъд цыппар 
фӕхӕдмӕл сты; кордыл’ сӕ-иу ратӕр-батӕр систа, цӕмӕй, дам, 
«сӕ конд ӕмӕ уынд сӕхимӕ уа». Сӕргой дзы куы фесты Трав- 
кинӕй, цы ма йын бабыгъдуан кӕной, уый куы нал зыдтой, уӕд 
ын балӕгъстӕ кодтой, цӕмӕй цӕттӕгӕнӕн ӕмӕ фыццӕгӕм 
кълӕстӕн Хуыцауы Закъон амонӕгӕй ныллӕууа, фӕлӕ йын йӕ 
урокмӕ иу кӕддӕр инспектор бафтыд ӕмӕ йӕ хъустыл нал 
ӕууӕндыд: Травкин жандармы араугӕ хъӕлӕсӕй фыртӕссӕй 
зӕрдӕтахт астаздзыд ӕлвыдсӕр лӕппуйы бакъуым кодта, цас 
километры, дам, ис Вифлеемӕй Назаретмӕ. Лӕппу йӕ нӕ зыдта 
ӕмӕ «дыууӕ» райста. Уыцы цауы фӕстӕ Травкины «ссӕрибар 
кодтой» Хуыцауы Закъон амонӕджы хӕстӕй, — ӕмӕ афтӕмӕй 
гимназы баззад, ӕппындӕр ницы кусгӕйӕ, «ӕнӕ сӕрбос ӕмӕ 
ӕнӕ цобегӕнӕгӕй», — ӕмӕ-иу куы тыргъты сдыууӕрдӕм, куы- 
иу цӕхӕрадон ӕмӕ дыргъдонмӕ ныццыд, стӕй-иу хуыдонмӕ 
дӕр бакаст, мӕнӕ ма хӕрзӕрӕджы дӕр ӕлдариуӕг кӕм кодта 
ӕмӕ экспериментатор кӕм уыдис, уырдӕм. Цы ма йын бахӕс 
кодтой ӕппын фӕстагмӕ — уый мидӕггаг кӕрты стыр бӕсты- 
хайы дыууӕ агъуысты 'хсӕн къахвӕндӕгтӕ дурастӕрд скӕнын; 
уый сыл дзӕххор байтыдта, йӕ сӕрыл та йын цавӕрдӕр чъиу- 
джын ӕлыгӕй бӕзджын фӕлтӕр сӕвӕрдта, ӕмӕ-иу уыцы 
фӕндӕгтыл уарыны фӕстӕ азмӕлӕнтӕ нал уыд — цъыф-иу афтӕ 
ныххӕцыд къӕхтыл.

Ноджыдӕр ма нӕм уыдис библиотекӕйы хицау, ӕмбисондӕн 
хӕссинаг йӕ дыууӕ миниуӕгӕй: алцӕуыл дӕр фу-фу кодта ӕмӕ 
алцӕмӕн дӕр фесӕфынӕй тарст, ноджы ма ӕфснайдуарзаг, 
рынчынау сыгъдӕгуарзаг: чингуытӕ-иу тынг зивӕггӕнгӕйӕ 
лӕвӕрдта, дзырдтаид дын-иу, куы нӕ, дам, сӕ исай, уӕд, дам, 
сыл ницы 'рцӕудзӕн, куыд дзӕбӕх сты, афтӕмӕй баззайдзыс- 
ты; уый, ай-гъай, тынг рӕстытӕ дзырдта, фӕлӕ сын уӕддӕр 
ӕнӕ исгӕ дӕр цы уыдис. Йӕ лӕгъстӕтӕй кӕй ницы уайы, уый 
куы бамбӕрста, уӕд сфӕнд кодта цӕхгӕрдӕр мадзалӕй спайда 
кӕнын: бацӕуӕны дуарыл хъусынгӕнинаг фӕзынд: «Библио- 
текӕ ӕхгӕд у, уымӕн ӕмӕ мах чингуыты номхыгъд аразӕм», —

1 Корд — ам: даргь бӕндӕн, бӕх уымӕй бастӕй фӕратӕр-батӕр кӕнынц зиллаккыл.

ӕмӕ уӕд йӕ уд ӕрсабыр. Цасдӕр рӕстӕджы фӕстӕ йын аивӕй 
бамбарын чындӕуыд, чингуытӕ цыфӕндыйӕ дӕр адӕмӕн ӕнӕ 
дӕтгӕ нӕй, зӕгъгӕ. Уӕд уый ӕндӕр хъусынгӕнинаг ныффыста: 
«Библиотекӕ ӕрмӕстдӕр рӕстӕгмӕ кусы», — ӕмӕ та ногӕй 
райдыдта чингуытӕ дӕттын, раст-иу ӕй скӕуынмӕ бирӕ нал 
хъуыд, афтӕмӕй.

Уыдис нӕм-иу сауджын, тынг украинагыздӕхт акцентимӕ 
дзурӕг; схъӕлфындз ӕмӕ къленцарӕзт; йӕ сӕрыхъуын а 1а 
^агсоппе1 цыбыр ӕлвыдта, дардта нарӕг, къуындӕг хӕлӕфтӕ 
ӕмӕ лакӕй ахуырст туфлитӕ, стӕй йӕм уыд лыстӕг лӕдзӕг, 
йӕ сауджыны пӕлӕз та-иу, цыма йын ӕнӕуи хуымӕтӕг уӕлӕ- 
фтау у, уыйау-иу ӕй йӕ цонгыл дыдагъгондӕй ӕрцауыгъта. Уый 
уыд ӕмбисонды дзырдарӕхстджын, мӕлгъӕвзаг, сахатгай дӕр 
ӕм хъусынӕй нӕ бафӕлладаис, йӕ ныхас раст ало-лайы зарӕг, 
фынӕй дӕ-иу цыма кодта, уыйау, стӕй-иу цыдӕр ӕнӕхъола 
хабӕрттӕ кӕнын райдыдта, мӕнӕ, зӕгъӕм, нырыккон хирур- 
гийы ӕнтыстыты фӕдыл: «иу ацӕргӕ лӕгӕн операци кодтой 
ӕмӕ, кӕд цыфӕнды зын у, уӕддӕр уӕ бауырнӕд, ӕмӕ йын ай- 
дагъ йӕ фындзӕй кӕд ӕмӕ систой ӕртӕ ӕмӕ ӕртиссӕдз 
стӕджы»; ӕвӕццӕгӕн, уый куыд хъуыды кодта, афтӕмӕй рын- 
чынтӕ кӕрӕдзийӕ уымӕй хицӕн кодтой, чи сӕ куыд 
стӕгджындӕр у, — мӕнӕ кӕсӕгтау раст; цӕргӕ дӕр йӕ сӕнтты 
мидӕг кодта, йӕ алыварс дуне та дзаг уыд хирургийы диссаджы 
сгуыхтытӕй, стӕй ма дзы уыд ӕндӕр зынбауырнӕн хабӕрттӕ 
дӕр. Иуахӕмы дын мӕ хъус ӕрдардтон, уӕгъдӕфсӕрӕй цытӕ 
лӕхуры, уымӕ; йӕ ныхас тынг лӕгъзӕй уагъта, хатгай-иу ын 
дзы цыдӕр мидис дӕр уыд рахатӕн, фӕлӕ та-иу ын уайтагъд 
ног, ӕппындӕр кӕрӕдзиимӕ баст чи нӕ уыд, ахӕм ӕдзӕлгъӕд 
ныхӕсты зӕйы бын фӕцис.

— Мӕнӕ дидинӕг йӕ алы сыфӕй дӕр хурмӕ куыд тӕхуды 
кӕны, — райдыдта-иу йӕ дзыбандытӕ, — раст афтӕ адӕйма- 
джы уд дӕр тырны Хицау Хуыцаумӕ, ӕмӕ ацы фӕстаг рӕстӕджы 
дзӕвгар ахуыргӕндтӕ. Уымӕй дарддӕр, фӕлӕ уый та ӕдзух 
зӕрдылдаргӕйӕ, алы астӕуккаг скъолайы ахуырдзауӕн дӕр бар 
ис, цӕмӕй йын боныг уа, уымӕн...

Фӕстӕдӕр махӕй ӕндӕр ранмӕ ацыд, ӕмӕ йӕ бӕсты кусын 
райдыдта ног сауджын, бынтон суцца ӕмӕ мӕстыгӕр, цыдӕр 
ӕнамонд гуырд ӕмӕ тынг ӕнӕхсӕст, ӕнӕфенд адӕймаг, фӕлӕ 
бирӕ нӕ ахаста — уайтагъд амард.

Йӕ сӕр ӕвзонг лӕппуйау ӕлвыдта.

Гимназы-иу ӕппӕтӕй хуыздӕр сӕрдыгон бонты уыд, цас дӕ 
фӕнды, уыйас-иу дӕ фарсыл хуыссыдаис дыргъдоны, ӕмбисон- 
ды хӕрзад болгайраг неситӕ ӕмӕ-иу харбызтӕ дӕ фаг хордтай, 
— дӕ алыварс та болгайраг удӕнцой сабыр дуне йӕ алӕмӕты 
кӕрдӕг — цъӕх фӕлысты, ӕппӕты дӕр цыма зивӕджы пъӕззы 
ӕрцахста, уыйау бӕстӕ ныхъхъус ӕмӕ ныххорз. Тӕхудиаг ма- 
иу уӕд уый уыдис, ӕмӕ мах ӕнӕныббаргӕ, ӕнӕныххатыргӕни- 
наг ӕрыгон кӕй уыдыстӕм, зарыдыстӕм «Гаудеамус», нӕ размӕ 
та айтынг ӕнӕхӕрд цард, ӕгӕрон хурбӕстӕ — Берлин, Париж, 
Венӕ, ӕмӕ нӕм дзы алцыдӕр каст ӕнцонамал, къухы 
ӕнцонӕфтӕн ӕмӕ ӕрттиваг. Мах ӕй нӕма зыдтам уӕд, цы ӕб- 
уалгъы зиантӕ ныл ӕрцӕудзӕн, уый; ӕрмӕстдӕр стӕмтӕ 
бахиздзысты махӕй университетты къӕсӕртӕй, иннӕтӕм 
ӕнхъӕлмӕ каст фӕсарӕйнаг кусджыты тыхбегараджын, 
фидӕнӕй ӕнӕзӕрдӕрухс цард.

Бирӕтӕ нӕ се 'мгъуыдӕй раздӕр сӕ рухс дунейӕ аивгъуыд- 
той, иутӕ та нӕ, — ӕмӕ уыдонимӕ Орел дӕр, — раст ӕрра 
систы; ирд бӕллицтӕн сӕ фылдӕрӕй фыдӕнхъӕл фестӕм, нӕ 
мӕгуыры ӕмӕ нын нӕ фыдохы бонтӕ дӕр ницы ахӕм ахъазгӕнӕг 
зонды хосӕн басгуыхтысты, мӕнӕ мидхӕст ӕмӕ фӕсарӕнты 
нӕ дӕргъвӕтин царды фыдӕвзарӕнты фӕлтӕрӕнтау.

Нӕ алыварс бӕлӕстӕ ӕмӕ быдыртӕ кӕрӕй-кӕронмӕ кӕцӕй 
зындысты, иу ахӕм балкъон уыд гимназы. Сӕрдыгон хурарӕх 
бонты, лӕджы-иу йӕ цӕст ӕнахуыр хуызы куы сайдта, уӕд-иу 
фыццаг афтӕ фенхъӕлдтаис, цыма дӕ акомкоммӕ денджыз 
ӕрвцъӕх хуыз тыбар-тыбур кӕны; ӕмӕ дӕм-иу уӕд гимназ кӕнӕ 
сакъадах фӕкастаид, кӕнӕ та уыцы ӕрвцъӕх тыгъдады цадӕг- 
гай дард кӕдӕмдӕр симӕг нау.

Фиппаинӕгтӕ:
Доны ахӕстон. Ӕппӕты фыццаг мыхуыры рацыд Парижы, 

1930 азы. Уайтагъд дӕр ыл фӕзынд къорд критикон уацы — йӕ 
иу радзырд дӕр уый бӕрц ныхасаг не ссис. (М. Осоргин, В. 
Ходасевич, А. Савельев, Г. Адамович... ) Цы журналы мыхуыр- 
гонд уыд, уый хуынд «Числа».

Чидӕриддӕр ыл фыста, уыдон иумӕйаг хатдзӕгмӕ 'рцыдысты, 
зӕгъгӕ, ацы радзырд у Гайтойы хуыздӕр уацмыс уыцы жанры.

Эпиграф ист у Мопассаны уацау «Орля»-йӕ.
33 ф. «Ӕмӕ рӕстӕджы базыртыл атӕхы 'взонджы дуг» — 

адон сты францаг поэт Альфонс Ламартины ныхӕстӕ.



УАДДЗАЛХ АДӔМ 7%

35 ф. ... йӕхи фӕрӕзтӕй балхӕдта Надсоны, Тургеневы ӕмӕ 
Декобрайы романтӕ... — Морис Декобра у францаг фыссӕг, 
фылдӕр фыста сентименталон уацмыстӕ.

40 ф. ... ӕмӕ ныхас, ГоПез-Вегдегейы фӕстаг хатт... — Фоли- 
Бержер у зындгонд театр-варьете, ис Парижы Монмартры ра- 
йоны...

41.... цагъта йӕ Эльман — Мойше Эльман (Михаил Саулович) 
у америкаг хъисфӕндырӕйцӕгъдӕг.

41 ф. ... уырыссаг прогимназы кӕй ахуыр кодта, уый... — 
прогимназ уӕд хуыдтой гимназы райдиан цыппар къласы, мӕнӕ 
советон дуджы райдиан скъола.

Ӕртӕ къуыхцыйы тыххӕй уацау. Фыццаг хатт мыхуыры ра- 
цыд Прагӕйы, 1927 азы, «Воля России», зӕгъгӕ, ахӕм журна- 
лы. Куыд фыссӕг, афтӕ, дам, мӕ хъысмӕт уӕдӕй фӕстӕмӕ 
райдыдта, зӕгъгӕ, нымадта йӕхӕдӕг Гайто.

49 ф. ... Павел Бурейы конд дзыппыдаргӕ сахаты... — Уӕрӕ- 
сейы уый уыдис ӕппӕтӕй зындгонддӕр сахаттӕгӕнӕг фирмӕ, 
тынг раст цыдысты йӕ сахӕттӕ.

51 ф. ... ӕрраби Штирнеры томы бын лӕууыд ус-кънйаз Бе- 
бутовайы роман... — Макс Штирнер у немыцаг философ Кас- 
пар Шмидты фӕсномыг.

Ольгӕ Бебутова, чызгӕй Данилова — уырыссаг рӕстӕмбис- 
къух фыссӕг, актрисӕ, уыд иттӕг рӕсугъд ӕрыгонӕй — 1906 
азы рӕсугъддзинадӕй ерысты бацахста бӕрзонд бынат.

60 ф. ... Миназонтӕ райгас сты ӕмӕ кӕмдӕр гыбар-гыбур- 
гӕнгӕ згъӕлдысты Иерихоны егъау фидӕрттӕ... — Иерихоны 
кой ис рагон историктӕм ӕмӕ Библийы дӕр. Ацы горӕты ном 
незаманты дзуттаг ӕвзагыл амоны «хӕрздӕф» — диссаджы 
розӕтӕ дзы кӕй зад, уымӕ гӕсгӕ. Чырысти дзы цалдӕр хатты 
уыд. Абон кӕддӕры горӕты бынаты ис хъӕу Эл-Риха.

60 ф. ...уымӕ кӕсы бӕлӕтты чиныг ныффыссын... — Бӕлӕтты 
чиныг у Уӕрӕсейы монон культурӕйы рагондӕр чингуытӕй, йӕ 
бындуры ис, Библийы сюжеттӕ куыд ӕмбаринаг сты, уый тыххӕй 
амынддзинӕдтӕ. Ноджы дзы ныхас цӕуы ӕрмӕст ивгъуыдыл 
нӕ, фӕлӕ фидӕныл дӕр.

60 ф. «Худгӕ чи кӕны, уыцы лӕг» — ацы роман ныффыста 
Виктор Гюго.

60 ф.... уынын Хӕтӕг Голландиаджы уӕззау урс пӕлӕзтӕ... — 
ахӕм ном сбадт ӕндӕрг-науыл, Хъаймӕты Бонмӕ йын удӕнцой 
нӕ уыдзӕн, денджызы былгӕрон никуы баулӕфдзӕн.

60 ф. ... Агасферы урс зачъетӕ... — «Ӕнусон дзуттаг» дӕр 
ма йӕ хонынц Агасферы, у Астӕуккаг ӕнусты чырыстон кадджы- 
ты персонаж, Чырыстийӕн кӕй нӕ баххуыс кодта йӕ адзалы 
фӕндагыл, уымӕ гӕсгӕ йӕхӕдӕг дӕр ӕнцой никуы ссардзӕн, 
суанг ын ингӕн дӕр нӕ уыдзӕн, цалынмӕ Чырысти дыккаг хатт 
нӕ райгас уа, уӕдмӕ.

61 ф.... мӕ фыны уынын Галлиполи... — ӕрдӕгсакъадах Турчы.
64 ф. ... кафӕг лӕппу Мадымайрӕмӕн куыд лӕггад кодта... 

— алы цӕстфӕлдахджытӕ, маймулитӕ, кафджытӕ чырыстон 
динӕн тӕригъӕдджынтыл нымад сты, муртаккӕгтыл. Хъаймӕ- 
ты Бон Мадымайрӕм сӕ фарс рахӕцыд, Чырыстийӕ куырдта 
бахатыр, дам, сын кӕн. Ис иу ахӕм таурӕгъ дӕр: цавӕрдӕр 
цӕстфӕлдахӕг моладзан сси, фӕлӕ нӕдӕр мӕлгъӕвзаг уыд, 
нӕдӕр фыссын зыдта, фӕлӕ йӕ Мадымайрӕмӕн цыт скӕнын 
бафӕндыд ӕмӕ йын уӕд йӕ сурӕты размӕ ӕркафыд. Иннӕ 
моладзантӕ йӕ куы баййӕфтой кафгӕ, уӕд ӕй бафхӕринаг 
уыдысты, фӕлӕ уӕдмӕ Мадымайрӕм йӕ сурӕтӕй рахицӕн, 
ӕрхызт зӕхмӕ ӕмӕ кафӕджы хид асӕрфта. Йӕ мидис та у 
ахӕм: кӕмӕн куыд йӕ бон у, афтӕ лӕггад кӕны Хуыцауӕн.

64 ф. ... ӕмӕ йын кънйаз Андрейы иунӕг фыны сӕрмӕ... — 
ныхас цӕуы Лев Толстойы роман «Хӕст ӕмӕ фидыд»-ы хъай- 
тар Андрей Болконскийыл.

65 ф. ... инӕлар Скобелевимӕ зонгӕ нӕ дӕ? — уырыссаг- 
туркаг хӕсты (1877 — 1878 азты) номдзыд разамонӕг, ирон 
хӕстонтӕй тынг разы уыд. Фӕлӕ, Астӕуккаг Азийы бӕстӕтӕ 
Уӕрӕсейӕн дӕлбаргӕнгӕйӕ, йӕхи ӕгъатырӕй равдыста.

Сакъадахыл. Мыхуыры фыццаг хатт фӕзынд 1932 азы Пари- 
жы. Эпиграфӕн ист сты Александр Пушкины рӕнхъытӕ роман 
«Евгений Онегин»-ӕй.

70 ф. ... Паскаль ӕмӕ Пастеры тыххӕй... — Блез Паскаль у 
францаг математик, физик ӕмӕ философ; Луи Пастер дӕр у 
францаг ахуыргонд, медицинӕйӕн стыр хӕрзты бацыд.

76 ф. ... зарыдыстӕм «Гаудеамус»... — Астӕуккаг ӕнустӕй 
фӕстӕмӕ студентты зарӕг, латинагау дзырд гаудеамус амоны: 
цин кӕндзыстӕм.

Ацы радзырд ирон ӕвзагмӕ у ног тӕлмац. Фыццаг вариант 
кӕс: «Мах дуг», 1988 аз, №7.

Гусалты Барисы тӕлмац



ХЪОДАЛА ТЫ Герсан

ФИДЫН БОНЗОНГӔ 
МӔ ХӔС

ХӔС
А дунемӕ фӕзындтӕн — 
Айсафон ын йӕ зынтӕ.

Хӕлардзинад тауынмӕ, 
Хӕрамдзинад фауынмӕ.

Рӕза, худа дидинӕг — 
Рухс уалдзӕджы фидиуӕг.

Фурдыл хидтӕ тындзон-иу, 
Ӕрдзӕн кӕнон чындзон ми.

Уарзты зӕдӕн кувынмӕ, 
Нарты фӕтӕн рувынмӕ. •

Иры кадыл зарынмӕ, 
Цирхъ ӕвдисон залыммӕ.

Цардвӕдисы 'хсидынмӕ, 
Рухс фидӕнмӕ сидынмӕ!..
2001.15.01

* * *
Зӕххӕй цармӕ лӕг дӕн ӕз, 
Фидын бонзонгӕ мӕ хӕс, 
Табу сфӕлдисӕг Хуыцауӕн! 
Тасынмӕ нӕ фӕдӕн хъӕз. 
Стӕй сӕртӕг уӕвынмӕ кӕрз, — 
Сбӕззин кӕд ӕз дӕр хуындзауӕн!..

Схастаин ма ноджы рӕз, 
Фӕлӕ мын нӕ уыд фӕрӕз: 
Ме уӕхсчытыл мын ӕруагъта 
Цард, ӕргъомбастау, йӕ уӕз, 
Кодтон зӕххимӕ ӕмвӕз, 
Размӕ къахдзӕф мӕ нӕ уагъта.

Искӕй фосы бынтӕ мӕрз, 
Ӕмӕ ма тайӕд дӕ тӕгъз, 
Лӕуу, мӕстӕг цӕджындзау, фидар. 
Риссыс, фӕлӕ макуы схъӕрз, 
Быхс, дӕ уисдзӕфтӕ ӕмбӕрз, 
Ӕмӕ ноджы у афтидарм!..

Бонгай мыл ӕфтыди гӕвз, 
Кодтой сагъӕстӕ бӕз-бӕз, 
Сау цӕргӕсӕн хӕлц — мӕ игӕр. 
Ацу, истӕмӕн ма сбӕзз, 
Сис ӕфсӕн дзӕккор, пъӕнӕз, 
Тугсурау куы зынай иугӕр...
1986.17.09

"к к ±

Тыхсын та... У зын цӕрӕн растӕй, 
Нӕ ары цинӕй лӕг ӕфсис.
Ӕрвылбон сагъӕс ӕмӕ мастӕй 
Мӕ уд ӕрдунарӕг ыссис.

Кӕдӕм, кӕдӕм хӕссон мӕ хъаст ӕз, 
Нывгӕнӕг ахӕм у хъысмӕт — 
Кӕсыс фӕйнӕрдӕм ӕмӕ хатыс: 
Ӕппындӕр никӕй ис дӕ мӕт.

Ӕндзары алчи дӕр йӕ гуылмӕ, 
Ӕрмӕст йӕхи хъул бадӕд сах, 
Ӕндӕр... Цӕргӕбонты мӕгуырмӕ — 
Чъылдымыздӕхт Хуыцау, Паддзах...

Уӕддӕр ма — иунӕг хорз: ӕххӕссы, 
Поэзи, уды билцъ дӕумӕ.
Мӕ царды базырджын сӕуӕхсид, 
Зӕринӕй чи судзы сӕумӕ.

Дӕуӕй ма срухс вӕййы мӕ зӕрдӕ, 
Цырагъджын аргъуанау — мӕ риу.
Цыдӕр ӕнӕфӕтчиаг зӕлтӕ
Мӕ туджы базмӕлынц... Ӕниу

Ӕрхуымӕй фынджы фарсмӕ 'рбадын, 
Тымбылкъух — уадулмӕ быцӕу.
Ӕхцонӕн иу сигарет бадым, 
Зын куыстыл чи сифтындза дӕу.

Ыстӕй уӕд... Дарддӕр балцы ахӕт, 
Дӕ хид, дӕ туг калгӕ 'мӕ уӕд 
Дӕ разы урс-урсид лӕгъз гӕххӕтт 
Хызы быдыры ’нгӕс ысуӕд!..

... Ӕмӕ куыдфӕнды уӕд фӕстиуӕг, 
Уӕддӕр ныллӕмарын мӕ сынкъ.
Ӕрхӕндӕг алӕдӕрсы риуӕй, 
Ыссудзы норст фӕнычы зынг.

Ӕмӕ та сулӕфын, поэзи, 
Уӕддӕр дӕ мад амӕла, кӕд 
Нӕй ахӕм, чи ракӕна де ’мзиу, 
Зындонӕй чи скӕна дзӕнӕт.
1992.22.01

АМОНД
Амонд атахт ӕмӕ 

фаджысы рагъыл абадт.
Ирон ӕмбисонд

Амондмӕ цы сидон? —
Амонд у къуырма.
Уый мӕ лӕгъстӕ никуы 
Фехъуыста нырма.

Амондмӕ цы сидон? — 
Куырмниз ыл фӕхӕст. 
Иу санчъехмӕ дӕр мыл 
Не схӕцы йӕ цӕст.

Амондмӕ цы сидон? — 
У йӕ уӕраг саст.
Никуыма фӕзынди 
Мах кӕртмӕ ӕваст.

Амондӕн ӕрмттӕ дӕр 
Бафиппайдтай кӕд? — 
Искуы нын нӕ дуар 
Бахостаид уӕд...

Амондӕн куы уаид 
Йе скӕнӕг Хуыцау, — 
Фаджысы рагъыл-иу 
Н’ абадид бындзау...
1997.23.11

ЦХИНВАЛЫ БАЗАР

Хӕйрӕджы цӕстӕй маргъы 'хсыры онг 
Цы хӕринагыл не схӕцы уым цӕст! — 
Ӕппындӕр мын куынӕ вӕййы ыстонг, 
Уӕддӕр мыл цадӕг монцӕфсис фӕхӕст.

Цыхт тӕрхӕгыл — куыройы фыды йас, 
Йӕ фӕрстӕй хъары бур таппузтӕй царв. 
Цӕхӕртӕ калы бурзыкъуыри нас, 
Фӕкалдта йыл зӕрин ӕртӕхтӕ арв.

Кӕцӕй-кӕдӕм ӕрӕфтыд ардӕм кӕф!
Дӕргъӕццон лыгтӕй хонцайыл тӕфсы. 
Ныццӕвы фындзыхуынчъытӕ йӕ тӕф, 
Сӕ цурӕй къахӕн аккуырсын фӕзын.

Лимон зӕгъай, хурма, йе апельсин, 
Сӕнӕфсиры мыдхуыз цупӕлтты баст. 
Айдагъ сӕ уынд дӕр удӕн у ӕфсин, 
Лӕбурынц сӕм мыдыбындзытӕ ’васт.

Ӕппӕтдӕр хӕрх, фӕлӕ, уӕууа, дӕ дзыпп 
Куы нӕ дара купюр-ӕхцатӕй къуыпп, 
Уӕд сӕм дӕ комыкъулты дон тӕдзы, 
Цыбӕл зӕрдӕ кӕны къуырма гуыпп-гуыпп...

Тӕбӕккӕй та мӕ хызын ног хӕссын
Мӕ сабитӕм, ӕдзӕммырӕй фӕрсын: 
Кӕдмӕ уыдзӕни кадавар мӕ мызд, 
Мӕ къӕбиц мын кӕд бауарздзӕни мыст?

•к к -к
Абон хур нӕ базыдта рӕвдауын, 
Арвы риуыл афтӕ тынг сыгъдис — 
Афыхтаид ызмисыл рӕвдыуан, 
Аууонмӕ хъуырна гӕды лыгъдис.

Мӕн уӕддӕр дӕ тӕмӕнкалгӕ армӕй 
Барӕвдыдтай, Нарты Гыцци-Хур, — 
Ӕз ӕнхъӕлын: де ’видигӕ хъармӕй 
Бафсӕсти фыццаг хатт абон дур.
2002.10.07 '

* * *
Абон уалдзӕг карз зымӕгыл рахӕтдзӕн, — 
Бонахаст зӕрдӕвӕндиаг рауӕццӕ.
Хур ӕргъӕвсӕг мигъты 'хсӕнты нал хӕтдзӕн, 
Донхӕрисыл бур къуыпатӕ рахӕцдзӕн, 
Малусӕгыл цины худӕг бахӕцдзӕн, 
Нал уыдзӕни митыздух уад уасӕццӕ, 
Хуры тын ӕй сабыр тохы басӕтдзӕн, 
Хӕхтӕ ӕмӕ мӕсгуытимӕ нал хӕцдзӕн, 
Бӕлӕсты рӕдӕнг базгуыты нал сӕтдзӕн, 
Салд цъитийӕ худгӕ цӕссыг ратӕдздзӕн. — 
Загътон ӕз, фӕлӕ мӕ ныхас адӕрддзӕф:

Мартъи та йӕ галиу митӕм бахӕццӕ, 
Акуыддӕртӕ, ацыдӕртӕ, асӕнтдзӕф, 
Абӕттинаг, ницуал та йӕ басӕтдзӕн, 
Алкӕй дуарыл сусӕг-ӕргом бахӕцдзӕн, 
Зӕронд лӕгты пецты къӕхтӕм бабӕтдзӕн, 
Кӕртмӕ дӕр сын хизыны бар нал дӕтдзӕн, — 
Ивгӕ цӕсгом алцӕмӕ дӕр бахъӕцдзӕн...
2003 азы 4 мартъи

БЛОКАДОН САХАРЫ

(Вариант)

Ӕтт, цы фыд-зымӕг арвыстам! — 
Цардӕн нал ардтам иу гӕнӕн. 
Цал фӕдисоны барвыста 
Не знаг цардхъуагӕй ингӕнмӕ!

Сау кӕлмӕрзӕндар устытӕй 
Чъреба саухъулон адардта. 
Арв — фӕздӕгчъиллон, рухс тынтӕ 
Хур йӕ хъӕбултӕм нал дардта...

Уарыд иннахӕм залты мит, 
Уый ӕнахуыр уыд — саутъыфыл. 
Хъуыст дзӕгъӕл куыйты балты ниуд, 
Пецты бамынӕг арт-тыфыл.

Чъреба сдыгъуырццӕг катайӕ, 
Сынт ӕм, хингондау, уасыди.
Ехх, ӕвирхъау блокадӕйы 
Иу сӕрылхӕцӕг нал зынди.

Ам нӕ бачынди хъомты конд, 
Фосау цардыстӕм «холлагӕй». 
Хоры бардуагӕй — хъодыгонд. 
Афтид — къутуйӕ, голлагӕй...



ФИДЫН БОНЗОНГӔ МӔ ХӔС

Джиудтой лигъдӕттӕ уазалы, 
Карз сӕ бафхӕрдта сау хӕрам. 
Лӕг нӕ федтаис вагзалы, 
Хъӕутӕм чи цыди, сахармӕ...

Афтӕ арвыстам карз зымӕг, 
Ис нӕм, сау бонты чи рафтыд, 
Уый хыгъд никӕдбон бамынӕг 
Уаз ныфсы цӕхӕр риу-арфы!..
1990.05.03

•к ± *
Райгуырӕн бӕсты 
Бахъуыди сӕр, — 
Разынди цӕсты 
Хорз ӕмӕ ’взӕр.

Иутӕ зын тохы 
Фидынц сӕ хӕс, 
Иннӕтӕ хохы 
Фале — ӕмбӕхст.

Иуты ӕндавы 
Иры хъысмӕт, 
Иннӕтӕн давын — 
Се стырдӕр мӕт.

Гъемӕ — зын тулӕн 
Рӕстӕджы цалх, 
Иумӕйаг хъулӕн 
Бадӕн нӕй сах.

Дзыллӕ ӕмгуырӕй 
Рацыд фӕдис, — 
Не знаджы куырой 
Донласт фӕцис!
1991.14.01



Г86 Хъодалаты Герсан

•к * *
Мах нӕ кӕнӕм нӕ цинагыл цин, 
Арвы ирдӕй нӕ уадзӕм нӕрын. 
Мах фӕкӕнӕм кӕрӕдзийӕн хин, 
Ӕмӕ уый у нӕ сафӕг, нӕ рын.

РӔСТДЗИНАД
Де 'ндонбуар уӕнгтӕн сӕ бӕстытӕ 
Иуцъус куы суаиккой уӕгъд, — 
Фестиккой адӕмы цӕстытӕ 
Цины зӕрин хуртӕ уӕд.

* * *

Арв куыд чъиллӕттӕ у абон! — 
(Бартхутӕг уат, мигътӕ, уас!) 
Уымӕн не сфаг уаид сапон — 
Ресы хохы йас!..

* * *

Тӕхудиаг кӕм нӕу уӕддӕр 
Нӕртон Сослан, кӕцы уӕлбӕхӕй 
Зын балцы бацыди мӕрдтӕм, 
Фӕстӕмӕ раздӕхти дзӕбӕхӕй.

* * к
Фӕсхъӕу иу куыдз федтон мардӕй 
Донхӕрисы цур.
Фервӕзтис йӕ куыдзы цардӕй, — 
Аныгуылд йӕ хур...



цврукъаты алыисандр: к азы



ЦӔРУКЪАТЫ Владимир

МЕ’ФСЫМӔР
ӔМӔ ИННӔТӔ

ирӕ хорз ныхӕстӕ ныффыстой алы 
рӕстӕджы мах бинонтыл: Хъойбайты Сер- 
гей, Хъайтыхъты Къола, Тауаситы Фацбай 
— Дыгуры районы газет «Коммунист»-ы; 
Созайты-Тедеты Лизӕ, Бекъойты Алык- 
сандр, Сохты Махарбег, Гӕлуаты Зоя, 
Созайты Константин, Тепсыхъоты Зоя — 
«Рӕстдзинады»; Малиты Батрадз, Тагъа- 
ты Ларисӕ, Кцойты Асте — «Дигорӕ»- 
йы, Елехъоты Валери, Хъайтыхъты Габо 
— «Ӕрыгон коммунист»-ы... ӕ. а. д. 
Цӕстуарзон ныхӕстӕ фӕзӕгъынц радио 
ӕмӕ телеуынӕнӕй Джыккайты Шамил, 
Хъодзаты Ӕхсар, Ходы Камал, Хозиты 
Барис, Кадзаты Станислав, Мамиаты 
Изетӕ... Ныхас фылдӕр фӕцӕуы Агъни- 
ан ӕмӕ Алыксандры сфӕлдыстадыл, ӕмӕ 
ӕмбӕлгӕ дӕр афтӕ кӕны... Бузныг, стыр 
бузныг. Ӕрмӕст уацты бафиппайӕн 
вӕййы рӕдыдтӕ, баххӕстгӕнинӕгтӕ. Ӕмӕ 
уыцы хъуӕгтӕй кӕцыдӕрты баххӕст 
кӕныны охыл фыссын ацы фиппаинӕгтӕ.

Никӕд рох кӕнын ӕвирхъау хабар. Уый 
уыди 1938 азы. Нӕ мад йӕ фыртыхстӕй 
цард аккаг нал кодта, хуыссӕнуаты йӕ 
хурх ӕлвӕста, йӕхи мардта, фӕлӕ йӕхи 
амарын йӕ бон нӕ уыд... Ацал-ауал азы 
цӕрын, кӕд ын ӕцӕг цардыл банымайӕн 
ис, уӕд, ӕмӕ мыл иунӕг ахӕм бон дӕр нӕма 
аивгъуыдта, мӕ цӕстытыл кӕд нӕ ауади:

Дзыцца йӕ тихалӕг цӕнгтӕй хур- 
хылӕвӕрд хӕцъил фӕйнӕрдӕм ивазы- 
ныл куыд архайы... Лфтӕ куыд рауада- 
ид, ӕмӕ дзы мӕн йеддӕмӕ — ничи? 
Иннӕтӕ дӕр уым уыдаиккой, фӕлӕ дзы 
мӕ цӕстытыл уайы ӕрмӕст Дзыццайы 
утӕхсӕн ӕмӕ нӕ сыхаг Черчесты (Дзы- 
гасты) Катяйы ӕхсгӕ уад нӕ 
хӕдзармӕ... Нӕ зонын, йӕ удисӕджы 
йын куыд фӕсырдта Катя ацы хатт дӕр 
та... Фӕлӕ ма нын мад бирӕ-бирӕ азты 
фӕцард уый фӕстӕ. Йӕ дзырдаивады 
курдиӕттӕ дӕр хуыздӕр уый фӕстӕ 
бамбӕрстам ӕмӕ сбӕрджытӕ кодтам,

Черчесты Катя. биноныгдӕр фӕфыстам йӕ уацмыстӕ.
Ахӕм удайстыты фӕстӕ мах тынг 

ӕнувыдӕй лъахъхъӕдтам нӕ мады, зылдыстӕм ӕм ӕзфӕраздӕ- 
ронӕй, чи куыд арӕхст, афтӕ. Нӕ зонын, Бекъойы-фыртӕн цас 
бындур уыд афтӕ ныффыссынӕн: «Ныййарӕгӕн хорз чи фӕци, 
уыдон сты Цӕрукъаты цыппар ӕфсымӕры... ӕмӕ сӕ хо Дзерассӕ... 
Йӕ амӕлӕты бонмӕ йын... тынг фӕлӕггад кодтой. Кӕд искуы 
исчи йӕ мады фыдӕбон бафыста, уӕд — уыдон». («Рӕстдзи- 
над», 1997 азы 4-ӕм мартъийы) Хорз, кӕд ӕцӕг афтӕ уыди, уӕд. 
Фӕлӕ ныр ӕнкъарын, ноджы хуыздӕр лӕггад хъуыдис. Сӕдӕ 
азы дӕр нӕ бафӕлладаиккам мадмӕ зилынӕй... Кӕд-иу фылдӕр 
хатт хъӕбысы даргӕ ӕмӕ хъӕбысы хӕсгӕ уыд, уӕддӕр.

Ӕвзӕрдӕр заманты, сыхӕгтӕм-иу фӕдисы куы уадыстӕм, 
мӕнӕ нӕ уӕды уавӕр:

Охх, мӕ ныййарӕг, цы зӕгъон 
Ме 'нкъард сагъӕстӕй дӕуӕн?.. 
Ӕви саухъӕдмӕ фӕтӕхон, 
Йе та ме 'намонд фыдӕн

Райсон тӕрхӕгӕй йӕ хъама, 
Уымӕй байгӕрдон мӕ риу!.. 
Зоны нын нӕ растад Хъарман, 
Зонынц Уаза 'мӕ Хъӕриу.

Ныр цыппӕрӕм хатт ӕрфӕззӕг, 
Митӕй хохы цъупп фӕурс...



Цӕрукъаты Владимир

Нӕй мӕ кӕстӕртӕм фӕкӕсӕг 
Уазал къонайы уӕлхъус...

Иунӕгӕй сын, о, цы кӕнон?.. 
Мах маст йе 'ппӕтӕй дӕу у. 
Цӕй, мӕхиуыл уал фӕкӕуон, 
Стӕй фӕкӕудзынӕн дӕуыл...

Ӕмӕ судзы мӕн фыдазым
Дзуӕрттӕй ралгъитгӕ фыртау.
Нал дӕ сыстынӕн... Дӕ разы
Ӕз ныггомыг дӕн цыртау.

(Цӕрукъаты Алыксандр. «Фыдӕй фыртмӕ»)
Нӕ мад Куйбышевы уынджы куы сади Алыксандры фатеры, 

уӕд мӕ мӕ къах иу аходӕттыл ӕнӕнхъӕлгӕ бахаста уырдӕм. 
Ӕвзӕр уавӕры йӕ баййӕфтон: нал мӕ базыдта. Ӕгас ма уыд. 
Тагъд ӕххуысы дохтыр уырыссаг лӕппуимӕ иумӕ къӕсӕрыл 
ӕрбахызти сыхаг ус Рая дӕр. Катайӕ сдзырдтон: «Цӕмӕн ма 
йӕ ласӕм?..» Рая дӕр ӕм ӕркаст: «Йӕ аласын рынчындонмӕ

Алыксаидр йӕ мад Агъииаиимӕ.

ницӕмӕнуал у». Гъе, афтӕ ӕвзӕр уыд нӕ уавӕр. Мӕхи феф- 
хӕрын, амӕлдзӕн — уыцы хъуыдыйыл куыд сразы дӕн, зӕгъгӕ. 
Фӕлӕ нӕ Хуыцау уарзта, ӕмӕ царды цалх рӕстмӕ ӕрзылдта. 
Дзыцца нын фервӕзти. Дохтыртӕ нын бар радтой, ӕмӕ палатӕ- 
йы йӕ сынтӕджы фарсмӕ хатгӕ-тухгӕ хуыссӕн сӕвӕрдтам, 
ӕмӕ радыгай, фылдӕр — мӕхӕдӕг, (цардтӕн уыцы сыхы, рын- 
чындоны тӕккӕ цур) суанг йӕ рафыссыны сахатмӕ ӕнӕсцухӕй 
йӕ цуры уыдыстӕм. Дохтыртӕ сӕ хъуыддаг кодтой, фӕлӕ йын 
ӕз та тынгдӕр йӕ хӕринагмӕ кастӕн. Куы сын загътон, цӕмӕн 
афтӕ? — уӕд мӕм байхъуыстой — хостӕ йын бирӕ нал 
лӕвӕрдтой. Хъуамӕ алы бон дӕр йӕ хъуыры иучысыл уӕддӕр 
ӕндӕр ӕмӕ ӕндӕр рог хӕринаг цӕуа. Кӕннод афтӕ рауад, ӕмӕ 
йын айдагъ хостӕ, йӕ хӕрд нывыл кӕмӕн вӕййы, ахӕм адӕй- 
магӕн куыд дӕттынц, афтӕ рафыссынц, ӕмӕ сӕ фӕстӕмӕ ска- 
лы. Марг куыд уа, уыцы ад ын райстой. Мӕ ирон зондӕй уый 
бамбӕрстон, бындзарӕй фехӕлдтон уыцы уаг. Рынчындонӕй йӕ 
мӕ фатермӕ ӕрбаластон. (Куынӕма йӕ рафыстам, уӕд мыл 
иубон рынчындоны кӕрты сӕмбӕлд Плиты Грис. Уыцы бон нӕ, 
фӕлӕ дыккаг бон хуынимӕ рынчынфӕрсӕг ӕрбацыд. Дзыццайы 
зӕрдӕ иттӕг барухс Грисы уындӕй.) Зилын ӕм байдыдтам ӕндӕр 
хуызы. Алкӕмӕй тынгдӕр ыл аудыдта нӕхи Таймураз.

Бындуронӕй каст ӕрцыд йӕ рационмӕ, йӕ алы хъуыддагмӕ. 
Телефонӕй бастдзинад ын сарӕзтам хиуӕттимӕ, зонгӕтимӕ. Нӕ 
хъӕуы хистӕр сылгоймӕгтӕй сахары чи 'рцард, уыдонимӕ. Хуыд- 
там ӕм сӕ нӕ хӕдзармӕ дӕр. Чингуытӕ йын — кӕсгӕ! Ӕндӕр алы 
ирхӕфсӕнтӕ. Хъуыстам ын йӕхи уацмыстӕм, фыстам сӕ. Телеви- 
зор ӕмӕ радиойы ӕрмӕг дӕр — «лорстой»; зӕрдӕрухс ын кӕцытӕ 
ӕрхӕсдзысты, уыдонмӕ куыд кӕса ӕмӕ хъуса ӕрмӕстдӕр.

Фӕндыр ӕрхастон зонгӕтӕй, рагон фӕндыр, ӕмӕ-иу сабыр- 
гай, фӕлваргӕ-фӕлваргӕ йӕ кӕддӕры цӕгъдтытӕ ӕрымысыд. 
Ӕппӕты диссагдӕр мӕм дзы каст бӕхты кафты цагъд, Ацы 
цагъдмӕ-иу, дзырдта мын, стынг барджыты ерыс (джигитовкӕ). 
Иу ӕнахуыр хъӕлдзӕг цагъд ма дзы уыди. Йӕ рӕсугъд мелоди 
ныхӕсты ритмикӕйӕ дӕр «ӕддӕмӕ зыны»:

Цай 
Нал и, 
Дзул 
Нал и: 
Нырма 
Дзыба 
Цы бахӕра?..



Цӕрукъаты Владимир

Мӕн фӕндыд, йӕ рагон цӕгъдтытӕ истамалӕй сног кӕн, 
ныффысс нотӕтӕй дӕр ӕмӕ дзырдтӕй дӕр... Уым бирӕ цымы- 
дисӕгтӕ уыдаид, йӕ хо Чабӕйӕ кӕй райста, йӕ фыдыхо 
Сӕнӕхъызӕй, иннӕ дӕснытӕй, йӕхӕдӕг кӕй сфӕлгъуыдта... 
Рагон ирон репертуар... Фӕлӕ мӕнмӕ музыкалон курдиат никӕд 
ӕрӕмгӕрон (мӕ чысылы бонты музыкӕмӕ хъусыныл 
уыдыстӕм?!), стӕй сӕ кӕддӕрау ацӕгъдын йӕхи бон дӕр ма 
кӕм уыд?

Мӕн фӕндыд, мӕ цӕстыл куы ауаид, Дзыцца-иу хъазты куыд 
цагъта, йӕ цагъдмӕ-иу Цӕбиты Гӕкка йӕ иу къахы фындзыл 
куыд кафыд. Афтӕ кафгӕ никуы федтон ӕз. Нӕ номдзыд ан- 
самблы дӕр афтӕ ничи кафыд, ӕнхъӕлдӕн. Гӕкка Хъарманы 
нӕ сыхаг уыд, Дагомы та — мӕ мадӕрвадӕлты сыхаг. Кадджын, 
хъӕлдзӕг, уарзон адӕймаг. Ныр ӕй бӕргӕ ӕрфӕрстытӕ кӕнин 
рагон бирӕ истӕмӕйты, фӕлӕ ма — кӕм?.. Уӕлладжыргомы 
фольклоры йӕ кой цӕуы, йӕ бинойнаг Хануаты кой дӕр. Фӕндыр- 
дзагъдимӕ-иу зарыдысты:

Агуат дурынӕн нал бӕззы —
Хануат курынӕн нал бӕззы!..
(Хануат йӕ иу цӕстӕй фӕсахъат).

Гӕккайы сурӕт мӕм баззади. 1953 азы сӕрды, иу афӕдз ах- 
уыргӕнӕгӕй куы бакуыстон, уӕд мӕм ме 'мбӕлттӕй иу 
бӕрӕггӕнӕг ӕрцыд хъӕумӕ, ӕмӕ йӕ уымӕн сисын кодтон: 
уӕлбыл обауыл бадынц аргъӕутты дӕсны Дзобаты Ханджеимӕ 
(Тотионы лӕг) сыхы сывӕллӕтты ’хсӕн нымӕтхудты... 
«Сывӕллӕттӕ» ныр цоты цотджын сты.

Мӕн фӕндыди, Дзыццайы цагъдмӕ-иу барджыты ерыс-кафт, 
сӕ хъазт (джигитовкӕ) куыд сцырын, уый дӕр цӕстыл ауайын 
кӕнын... Уыцы ран-иу кафыдаид Зембатты номдзыд афицер, 
уырдыгон, Дӕбе йӕ романы кӕй ӕвдисы...

Агъниан, йӕ фӕндырыл хъарӕггӕнгӕ, ацыд мӕрдтӕм:
... Ӕз цы хъазты нӕ ацагътон,
Уый адӕм хъазтыл нӕ нымадтой.

Фӕндыркъухӕй мӕ бонтӕ
Дагомы уӕлдагъ арвыстон...

Адонмӕ чындзы куы цыдтӕн, — 
Мӕ фӕндыр мын нӕ нывӕрдтой.



МЕ 'ФСЫМӔР ӔМӔ ИННӔТӔ

Цыма мыл дуне баталынг, — 
Мӕ уд мӕ хъуырӕй ласт ӕрцыд.

Ӕвзагласт маргъ ма куыд зара? 
Къӕхтӕлыг саг ма куыд уайа?

Ме 'дзард чызджытӕ мӕ ферох сты...
Мӕ фӕндырыл кӕугӕ кодтон...

Исчи фӕндыры кой ыскӕнӕд, — 
Мӕ зӕрдӕ ныр дӕр ныссӕххӕтт кӕны.

Искӕцӕй фӕндырдзагъд ӕрбайхъуысӕд. — 
Цыма кӕмдӕр мӕ уд дзыназы.

Афтӕтӕ цардыстӕм, рынчындонӕй рацӕугӕйӕ... Йӕхӕдӕг 
фӕцахуыр телефоны аппарат, сахат ӕмӕ газы пецимӕ архайы- 
ныл. Скодта-иу исты хӕринаг дӕр. Ӕз-иу ӕй, раджы чызгӕй 
хъазты куыд симдтай, афтӕ ма асимӕм, зӕгъгӕ, мӕ дӕларм 
ӕрбанорстон ӕмӕ-иу цалдӕр хатты симӕгау дӕр акодтам мӕ 
иууатон фатеры.

Лхӕм бонты ӕнтыстджынӕй фыстам йӕ уацмыстӕ, хуыдтам 
зонгӕты, арӕхдӕр нӕм ӕфтыдысты уазджытӕ (ардӕм ӕмӕ нӕ 
иннӕ фатертӕм дӕр), уыдонимӕ, кӕй зӕгъын ӕй хъӕуы, фыс- 
джытӕ дӕр. ,

Уыцы бонтӕ, мӕйтӕ ӕмӕ афӕдзтӕ хонын хуыздӕр заман.
Катя Черчестӕм ӕрцыди дыккаг бинойнагӕн — Агъниан 

Лдийы амарды фӕстӕ. Ӕрӕййӕфта сӕм Адийы дыууӕ чызджы 
— Чабӕхан ӕмӕ Танайы, уыдонимӕ — лӕджы хӕстӕджытӕй 
дыууӕ зындарӕн нӕлгоймаджы — Г. ӕмӕ Б-ны. Цыппарӕн дӕр 
уыйас хорз уыди, ӕмӕ йыл адӕм сӕ цӕст ӕрӕвӕрдтой. Ӕгас сӕ 
чи у, уыдоныл ма абон дӕр йӕ тавиц ис. Тана йыл «Рӕстдзи- 
над»-мӕ очерк дӕр ныффыста. Фыдыусӕй ӕппӕл — уый арӕх 
нӕ вӕййы. (Нӕ рацыд очерк — сӕ хӕдзарвӕндагӕй иуы рӕды- 
ды аххосӕй).

Кадджын уыди уыцы сылгоймаг алкӕй цӕсты дӕр.
... Иу фӕззыгон фӕсӕмбисӕхсӕв, не’рвадӕлтӕн сӕ нартхо- 

ры хуым махимӕ ӕмарӕн кӕм уыд (не ’фсон фӕуа!), уым ӕй 
тыдтой дыууӕ чидӕры. Уыцы сахат Алыксандр, йӕ фыссӕн стъол 
ныууадзгӕйӕ, рацыд бӕлӕсты бын абадынмӕ. Ӕхсӕвон уын-

Алыксандр йӕ фырт Аланимӕ.

ӕрты ’хсӕн ӕрыстыфта давджыты, бахъуызыд ӕмӕ дзы иуы 
ӕрцъипп ласта ӕмӕ йӕ ӕд голлаг йӕ хъӕбысы схаста нӕ сарамӕ... 
Ӕркаст, ӕмӕ — Катя кӕуыл фӕрыстаид, ахӕм адӕймаг... Йе ’мба- 
лы ӕвӕстиатӕй анымыгъта, уый ӕфсон акодта давыны уынаффӕ. 
(Уый дӕр сыхаг — Ч. Т. Цӕры иу горӕты. Ацы фыст ын исчи 
дзурдзӕн, ӕмӕ уӕд йӕ зӕрдыл ӕрлӕудзӕни давды ’хсӕв).

Фӕдзырдтой Катямӕ. Уацайраг суӕгъд. Уӕдӕй абонмӕ йӕ 
кой нал ӕрцыди. Дзыгӕсоны хатырӕй-иу ныббарстам фыддӕр 
фыдгӕнджытӕн дӕр.

Хъӕумӕ ныфтгӕйӕ, никуы фӕдӕн Катяйы ӕнӕбабӕрӕг- 
гӕнгӕйӕ. Йӕ кӕстӕр лӕппуйы сӕфтыл тынг фӕрыстыстӕм. 
Ӕфсымӕртау цӕрӕм хистӕртимӕ. Сӕ мады тыххӕй йӕ удӕ- 
гасӕй фыссинаг уыдтӕн, ацы къам дӕр уӕд ӕрӕвӕрдтон мӕ 
рӕбыны. Нӕ бантысти.

Кӕд Уӕларвбӕстӕ ис, уӕд Катя уым зӕдты фарсмӕ бады...

Агъниан — фылдӕр хуысгӕ рынчын, йӕхӕдӕг — ӕрвылбоны 
ӕххуысхъуаг, уӕддӕр ын бантысти, нӕ фыд цӕмӕ бӕллыд, уый 
сӕххӕст кӕнын — махӕн уӕлдӕр ахуыргонддзинад раттын. Тард-

та нӕ размӕ. Ӕппӕты сӕйраг — ахуыр, фидӕны бындур. Йӕхи 
удмӕ йын базилӕм, уымӕй дӕр раздӕр, уӕлдӕр ӕвӕрдта йӕ 
цоты ахуыры фӕндаг. Уыдис-иу ын дзурджытӕ: «Цӕмӕн сӕ 
ӕрвитыс институттӕм, дӕхӕдӕг фӕкӕсинаг куы дӕ? Чызджы 
уӕддӕр уадз». Дзуапп-иу радта: «Сӕ фыды афтӕ фӕндыд». Уый 
нӕ уыд, зӕгъгӕ, уӕд нӕ хъӕууон скъола дӕр ничи фӕуыдаид.

Фӕндзайӕм-ӕхсайӕм азты нӕ мыггагӕй уӕлдӕр ахуыргонд- 
дзинадимӕ, хистӕрты комвузтӕ ма нымай, афтӕмӕй уыдис 
ӕрмӕст ӕхсӕз, уыдонӕй фондз — нӕхи хӕдзарӕй, иннӕ — 
Цӕрукъаты Тотырбеджы чызг Верӕ, номдзыд Алыксандры (Дзи- 
боккайы) хо. Ӕнгуылдзтыл банымайынӕй фылдӕр нӕ уыдыс- 
ты. Ныр сбирӕ сты, ӕмӕ мын уый — цины хос.

Дзыцца нын фӕсади нудӕс ӕмӕ ссӕдз азы ӕмӕ ӕхсӕз мӕйы.

Газет «Коммунист»-ы 1984 азы 27 мартъийы номыры иумӕ- 
йаг ныхӕстӕй загъдӕуы нӕ фыд Ибрагимы тыххӕй, революцио- 
нерты разӕй чи цыд тохмӕ, уыдонӕй уыди, зӕгъгӕ. Уӕвгӕ та ис 
мыхуырӕвӕрд (заверенные) документтӕ йӕ революцион архай- 
ды тыххӕй, йӕ ӕхсӕнадон стыр куысты тыххӕй. Уыдонӕй иу 
ӕрхӕссын ӕмбӕлди. Зӕгъӕм, Ибрагим ӕмӕ Ботъоты Додийы, 
куыд мидхӕсты фесгуыхӕг сырхгвардионты, Сырх Тырысайы 
орденмӕ кӕм бавдыстой, уыцы ӕмбырды суагъӕ. (Ӕз уыцы су- 
агъӕйы къопи радтон Додийы хӕстӕджытӕм. Додийыл рацыд 
очерк «Социалистическая Осетия»-йы.) Ибрагимыл ахӕм бын- 
дурон фыстытӕ нӕма уыд, Нӕ, йӕ кой вӕййы зӕронд Коммунистты 
(Дзатцеты Аслӕнджерийы, Елехъойы-фырты ӕмӕ ӕндӕрты 
фыстыты, фӕлӕ ахсджиаг документтӕй пайдагонд нӕма ’рцыд.)

Газет «Дигори хабӕрттӕ», зӕгъгӕ, уым 1996 азы январы 
фӕзынди Хъайтыхъты Къолайы ӕрмӕг «Ӕртӕ фыссӕджы». 
Хъӕбӕр нӕ ӕппӕлы — фыдӕй фыртмӕ, фӕлӕ ӕруагъта рӕдыд- 
тытӕ, Агънианы хоны ахуыргонд: «... ахуыргӕнджытӕ-иу дисы 
бацыдысты йӕ ӕрхъуыдыджын дзуаппытыл...» Уымӕй 18 азы 
раздӕр рацыд Агънианы фыццаг чиныг «Мады сагъӕстӕ», уым 
140-ӕм фарсыл бакӕсӕн ис Агънианӕн йӕхи ныхӕстӕ: «Иунӕг 
бон ссыдтӕн скъоламӕ... Хуыртӕй банымадтам ссӕдз, ӕмӕ ууыл 
мӕ ахуыр фӕцис».

Алыксандрӕй зӕгъы: «Сси Къостайы премийы лауреат...» 
Мӕнг ныхас у уый дӕр. Цыма нӕ мад ӕмӕ нӕ фыд ӕмгӕрттӕ 
уыдысты, афтӕ дӕр дзуры, фӕлӕ та уый дӕр раст нӕу: нӕ фыд 
хистӕр уыд.

Ӕ. а. д., ӕ. а. д.

Алыксандры ӕхсӕны куыстыл исчи куы фӕфыссы, уӕд дӕр 
та — иумӕйаг ныхӕстӕй, афтӕмӕй та ис бирӕ документтӕ, 
ӕвдисӕйнӕгтӕ, факттӕ. Цы Урсдоны быдыртӕ ӕмӕ Сылтаныхъы 
кой фӕкӕны арӕх, уым йӕ чысылӕй фӕстӕмӕ дзӕвгар ӕрфыдӕ- 
бон кодта ме 'фсымӕр. «Айхъуыстысты Хъарман-Сындзыхъӕ- 
уы пионертӕ Фардзинты Верӕ, Хымылонты Зӕйрӕт ӕмӕ 
Цӕрукъаты Алыксандры нӕмттӕ. Уыдон ӕмцегад райстой кол- 
хоз «Чермен»-ы фосыл ӕмӕ сӕм зылдысты ӕрвылбон, уыцы 
хъуыддаджы уыдысты фӕзминаг», — фыссы «Мах дуджы» 
(№10 — 1962, ф. 82) ахуыргонд Бытъӕты Хъасболат. Уый йӕ 
цӕст лӕмбынӕг ахаста уӕдыккон периодикон мыхуырыл.

Йӕ заманы айхъуыст ӕндӕр хабар дӕр: Цӕрукъаты Алык- 
сандр ӕмӕ Черчесты Гаги Сылтаныхъы быдыры иу бонмӕ ба- 
рывтой 1,6 га нартхоры хуым.

Архайын, Алыксандр йӕ цард куыд уырыдӕй ӕрвыста, уый 
равдисыныл, ӕмӕ мын ацы хуымӕтӕг ныхӕстӕй ницы ӕнтысы, 
йӕхи йын куы нӕ рафӕзмон, уӕд:

Кӕддӕр мӕхиуыл нал ӕууӕндыдтӕн, 
Зылдтӕн мӕхи фӕстӕ мӕхӕдӕг, 
Мӕхи сафыныл архайдтон, бӕгуы!.. 
Мӕхиуыл мӕ ӕрымысын хъуыд исты, — 
Нӕ уыд мӕ бон...
Фӕлӕ ӕндӕртӕ
Фӕдысмудӕн уӕддӕр мӕ фӕстӕ кодтой, 
Цымӕ цӕмӕн?
Ӕз аххосджын, мыййаг, уыдтӕн кӕд уымӕй: 
Фӕлурсдзӕсгом кӕй дӕн, 
Кӕй хуыфыдтӕн мӕ тӕрттӕй;
Кӕй уыдтӕн ӕз
Къӕдзлӕдзӕгау гуыбырсин,
Гӕны хӕтӕлау даргъ,
Ӕрбафу кӕ — фӕхъил уыдаин уӕд.

Ахӕм адӕймаг, ахӕм уавӕрты «скодта» колхозонтӕн 
сӕхицӕй бирӕтӕй фылдӕр фӕллойбонтӕ ӕмӕ сӕ, ӕнӕ иу гага 
райсгӕйӕ, бахаста хъахъхъӕнынады фондмӕ. Бинонтӕ ӕдзух 
— ӕххормаг, йӕ ахуыргӕнӕджы хӕс дӕр — ӕнувыдӕй, сфӕлды- 
стадон ӕгъдауӕй кодта; агитатор, пропагандист, бригӕдты га- 
зеттӕ, колхозы иумӕйаг газет уадзӕг, лӕвар нывгӕнӕг, ло- 
зунгтӕ, плакаттӕ фыссӕг; «боевой листоктӕ» политикон ӕмӕ 
ӕндӕр алы темӕтыл йӕхи оригиналон нывтӕ ӕмӕ ӕмдзӕвгӕтимӕ

ирон ӕмӕ уырыссаг ӕвзӕгтыл... Уӕдӕ скъолайы ӕхсӕнадон 
куыстытӕй дӕр сӕрибар кӕм уыдаид! Сӕ тӕккӕ арфы! Сӕ ак- 
тивондӕр ӕххӕстгӕнӕг! Литкъорд, драмкъорд, цалдӕр хатты 
та — нывгӕнджыты къорд дӕр. Уымӕй ӕддӕмӕ — ирон хӕдза- 
ры хистӕрыл цы уӕз, цы хӕс вӕййы, мидхъӕуы цӕргӕйӕ, уыдон 
дӕр — йе рагъыл. Алцы дӕр уыд, алцы дӕр кодта. Сӕйраджы та 
поэт кӕй уыд, уый ничи 'мбӕрста. Йӕ удӕртау цы дывыдон 
ӕртыты сыгъди, уый мӕнӕ ныр хуыздӕр уынӕм йӕ уацмысты. 
Ӕххӕстӕй йӕ, ӕвӕццӕгӕн, нырма ныр райдыдтам ӕмбарын.

Туг-заман уыди, туг-заман! Бӕрӕгбӕрц фӕллойбонтӕ чи не скод- 
таид уыцы колхозопты стын кодтой сӕ хӕдзӕрттӕй, ӕрвыстой сӕ 
Сыбырмӕ — кӕдӕмдӕр. Лхӕм ӕгъдау ӕрӕвӕрдтой. 1952 кӕнӕ 1953 
аз уыдаид уӕд нӕ хъӕумӕ ӕрцыдысты хицауад стыр ӕмбырды 
обкомы минӕвар Г-йы фырт ӕртхъирӕнгӕнгӕ загъта, мӕнмӕ ӕвир- 
хъау чи фӕкаст, ахӕм ныхӕстӕ: «Куы нӕ кусат, уӕд ӕгас хъӕуы 
адӕмы дӕр ахӕсдзыстӕм!» Уый дзырдта Къора, Урсдон, Хъарман 
ӕмӕ Сындзыхъӕуы ас адӕмы иумӕйаг ӕмбырды. Мах, скъолаты 
ахуыргӕнджытӕ, дӕр уым уыдыстӕм хъомылдӕр ахуырдзаутимӕ. 
Хицауадӕн колхозон куыстад сӕвӕрын сӕ бон нӕ уыд ӕмӕ скъола- 
тыл бырыдысты, лӕвар кусын кодтой сывӕллӕтты. Директор ӕмӕ- 
иу ахуыргӕнджытыл хъӕртӕ куы байдыдтой!

Уӕдмӕ Алыксаидр Мӕскуыйы, Литинституты, ахуыр кӕнын 
байдыдта. Тӕккӕ фыццаг мӕйты дзы райстон тыхст фыстӕг: 
цалдӕр сомы йеддӕмӕ йӕм нал уыд, ӕрбалвӕста йӕ мӕскуыйаг 
хъызт. Ныууадзынвӕнд скодта йӕ ахуыр. Ӕвӕстиатӕй йын ар- 
выстон, къух цы амыдта, уый — ӕхца, мӕ хъарм пъалто, ныф- 
фыстон ӕм: ма тыхс, ды нӕ уал азы куы фӕдардтай, уӕд мах 
дӕу ӕгуыдзӕг ран ныууадздзыстӕм?! Уыцы пъалтойы йын 
къамтӕ ист ис Литинституты дуармӕ — чехаг поэт Мирек Фи- 
липп, ирон прозаик Бицъоты Гриш, тӕтӕйраг поэт Рашит Гарай, 
уырыссаг поэт Евгений Евтушенко ӕмӕ иннӕтимӕ. (Ӕмдзӕвгӕ 
«Уацирӕтӕн» Евтушенко уырыссагмӕ, ӕвӕццӕгӕн, уыцы 
рӕстӕджы раивта.)

Цард саразын ӕй куыннӕ фӕндыдаид:
Зӕгъ, циу ӕнӕ бинойнаг цард? — 
Сӕлфынӕг, мигъбонау ӕнкъард, 
Ӕнӕ дидинӕгджын лӕнкау, 
Ӕнӕмӕй, талынг ӕхсӕвау, 
Ӕнӕвзаг булӕмӕргъ сӕрддон, 
Дзӕгъӕлуагъд, фосхизӕн дыргъдон.

7 Мах дуг № 12, 2001

Ӕнӕ зӕнӕгӕй цард цы у?
Куы нӕ уа чызг кӕнӕ лӕппу? — 
Ӕнӕдон ӕрх, ӕнӕвзар хуым, 
Ӕнӕ кӕсагрӕгъау хуыдым, 
Чыргъӕд ӕнӕ мыды фӕзгъӕр, 
Хъӕууат, зӕронд хъӕууат — ӕдзӕр.

Фӕлӕ йын — ницы фадат. Йӕ кӕстӕрты дарынӕй йын 
фезмӕлӕн дӕр нӕ уыд. Ӕмӕ-иу нӕхи аххосджыны бынаты 
ӕнкъардтам.

Алысандр, бинойнаг ӕрхӕсса, уымӕ никуы ӕрӕвдӕлон, ни- 
куы дзы райхъуыст ахӕм кой. Ӕвадат, гӕвзыкк цард. Афонтӕ 
цӕуынц. Чиныгкӕсджытӕм, ӕцӕгӕлон адӕммӕ уый кӕцӕй зын- 
ди, фӕлӕ махӕн — мад, хо, ӕфсымӕртӕ ӕмӕ мыггагӕн та ахӕм 
уавӕр — стыр зӕрдӕниз. Цас фӕлтӕрӕнтӕ йыл фӕкодтой!

Азтӕ азты фӕдыл цыдысты... Хӕстӕгӕй, хионӕй, ӕрдхордӕй 
— йӕ бон дзы базыдта алчи... Ахуырмӕ афтыди Мӕскуымӕ. 
Фӕуӕрӕхдӕр сты литературон фӕндӕгтӕ, фадӕттӕ. Нӕ фыд 
дӕр сраст и. Политикон ӕфсондз уыйас нал ӕнкъарӕм. Фӕлӕ 
та йыл рӕстӕг уӕгъды цӕуы размӕ...

Уалынмӕ мӕ хъусыл куы 'рцӕуид: Алыксандр кӕйдӕр зоны, 
чидӕр йӕ зӕрдӕмӕ цӕуы. Сусӕгӕй мын ӕй фенын кодтой ме 
'мкусӕг ахуыргӕнджытӕ. Зӕрдӕисгӕ, ӕцӕг. Урсдоны скъолайӕ 
ӕривта Хъарманмӕ. Йӕ ахастыл бӕрӕг уыд, мӕн дӕр кӕй зоны. 
Рахатыдтон сӕйраг — зӕрдӕргом у ме 'фсымӕрмӕ. Равзӕрд 
уарзондзинад се ’хсӕн. Адӕммӕ диссаг фӕкастаид. Уый — куыд? 
Бирӕ хистӕр дзы у. Ӕрӕджы дӕр ма йын ахуыргӕнӕг уыди. 
Фыссӕг, номдзыд! Чызг та уый ӕмсӕр цӕмӕй расгуыхдзӕн? 
(Алыксандрӕн ӕй аккаг чи нӕ кодта, ахӕмтӕ дӕр фӕзынд. 
Цыдӕр къуылымпыйаг ардтой чызгмӕ йӕ мадырдыгӕй). Чызгӕн 
йӕхицӕй та ӕппӕлыдысты иууылдӕр ӕмӕ алы хуызы дӕр. Ни- 
куы никӕй фарстон, фӕлӕ-иу мын «уынгон радиотӕ» лӕвӕрдтой 
алы информаци. Чызгӕн фыд нӕй, уый дӕр сӕ нӕ ферох.

Ныр Алыксандр та ӕнхъӕл уыд, цыма сын сӕ хабар ацы дунейыл 
иунӕг адӕймаг дӕр нӕ зоны. Уый ӕнахуыр уавӕр уыди. Цыма ирон 
адӕмы ’хсӕн нӕ цард — йӕ алфамблайы царды змӕлд ӕппындӕр не 
'мбудыдта. Афтӕмӕй та йӕ кой алы хӕдзары дӕр цыди.

Скодта ахӕм бон дӕр, ӕмӕ мӕн змӕлын бахъуыд Алыксандры 
фӕдыл. Фенхъӕлдтат: ме’фсымӕр нӕ къуымтӕм базылд, уӕдмӕ 
алы ирон ӕгъдау фӕкодта, кусӕрттагӕй, лӕвайрагӕй, фидауыны 

ӕмӕ хӕссыны бонӕй, — иууылдӕр бӕрӕг. Уӕдмӕты хъуамӕ бирӕ 
хъӕугӕ змӕлд ӕрцыдаид... Къухылхӕцӕг, ӕмдзуарджын... Арахъ- 
уадзынтӕ, бӕгӕныхсидынтӕ, сусӕгцыдтытӕ, хӕдзаруындтытӕ...

Мурдӕр — ницы!
Фӕлӕ уыдӕттӕ иууылдӕр конд уыдысты ӕндӕр мыггагӕн. 

Чызг мидхъӕуы Х-ты мыггагмӕ чындзы цӕуыны къахыл ныл- 
лӕууыд. Райсом фидауджытӕ йӕ хӕдзары уыдзысты. Бинонтӕ 
сӕхи ӕррӕвдз кодтой, бӕгӕны бахсыстой, Горӕтгӕрон районӕй 
ӕрцыди мадыфсымӕр чызг дӕттынмӕ. Ам ис ныр дыккаг бон.

Ӕмӕ гъеныр, гъе, Алыксандры ӕрфӕндыд сылгоймагимӕ й’ 
амонд сиу кӕнын. Куыдӕй мӕ хъустыл ӕрцыд, уый мӕ ферох, 
фӕлӕ хабар куы базонин абон — сабаты, сом — хуыцаубоны чыз- 
джы ӕндӕр мыггагмӕ раттынмӕ та ӕппӕтдӕр цӕттӕ куы уаид!

Сабат фӕфӕуы. Хъӕубӕстӕ хисты бадынц Дзбойты Азӕмӕ- 
ты дыргъдзӕхӕрадоны. Хӕрнӕг дӕр — фӕуынтыл. Бауадтӕн 
ӕмӕ цалдӕр ныхасӕй бамбарын кодтон, Алыксандрӕн минӕ- 
варӕй цӕуын хъӕуы, зӕгъгӕ, Байсогъуырты Созырыхъойӕн, 
Абӕгаты Гуцийӕн ӕмӕ ма иуӕн. Ӕвӕстиатӕй фестадысты ӕмӕ 
мемӕ рараст сты чызджы хӕдзармӕ. Цӕуын та хъуыд дзӕвгар 
— Урсдоны дӕллаг сыхӕй уалӕ Къорайы астӕумӕ. Ныр Созы- 
рыхъойыл иу къах — нӕ.

Байсогъуыры-фырт, уыцы мыггаджы сиахс, стыр кадджын лӕг 
(Алыксандрмӕ йыл ис мыхуыргонд очерк— «Рӕстдзинад»-ы ) 
хъуыддаг ацырдӕм здахын байдыдта ӕмӕ йын ӕнтысти. Уӕззау 
ифтыгъды йын ӕмдых цӕдисон уыд иннӕ ахӕм — Абӕгайы-фырт, 
фыдӕлтӕй нырмӕ немӕ — ӕмдзӕрин, йӕ дзырд — нымад нӕ 
ӕмхӕст цыппар хъӕуы астӕу дӕр. Созырыхъо ӕрдзырдта мады- 
фсымӕримӕ. Уый тӕргайӕ лидзинаг уыди фӕстӕмӕ ацы сахат, ӕз, 
дам, мӕ хӕрӕфырты Х-тӕм дӕттынмӕ ӕрцыдтӕн, сымах та, дам, 
мын ӕй ӕндӕрырдӕм ӕрвитын кӕнут. Созырыхъо йӕ ӕрсаста.

Дзӕвгар адӕм ӕрбамбырд. Дыууӕ къорды фесты. Мад 
цӕхӕртӕ калдта. Ӕз, нӕ фарс чи уыд, уыдонимӕ чызджы мӕ 
куыст скодтон, фидар ныфс мӕ дзы бацыд, йӕ зӕрдӕ ацыр- 
дыгӕй кӕй ис, уымӕй. Хибарӕй дӕр дзырдтон йемӕ, нӕ хъузӕт- 
тимӕ йыл иумӕ дӕр ӕдзух куыстам, уӕгъд ӕй нӕ уагътон. 
Алыксандримӕ йӕ уаты дӕр фӕхибар кодтон, ӕрмӕст ме 
'фсымӕры уырдӕм йӕ фӕсонтӕй схойын бахъуыд. Иузаман 
уавӕр афтӕ схорз, ӕмӕ мӕм устытӕй (сомбоны ӕфсиниуӕггӕн- 
джытӕй, ӕвӕццӕгӕн) чидӕр уыцы бӕгӕныйы къусы дзаг ӕрба- 
хаста. Загътон: «Махӕн конд нӕ уыд, ӕмӕ тӕригъӕд куы

Алыксандр йе 'фсымӕры чызг Мӕдинӕимӕ.

расайа...» Уӕд йӕхӕдӕг ракуывта Алыксандр ӕмӕ У-ты амондӕн.
Уалынмӕ иннӕ мыггаджы адӕм фӕдисы ӕрӕмбырд сты. Со- 

зырыхъойы позицитӕ дзӕбӕх фидар уыдысты. Махырдӕм тынг 
ахадыдта Созырыхъойы бинойнаг Зинӕ дӕр.

Фӕлӕ куыд ныууагътаиккой сӕ цӕттӕ чындзы иннӕ мыггаг 
дӕр? Дыууӕты минӕвӕрттӕ сиу сты, ӕмӕ тох скарз. Мадыфсьшӕр 
та иннӕрдӕм фесчъил, мады хъӕлӕс фӕхъӕбӕрдӕр нӕ ныхмӕ. 
Уым бирӕ ӕнӕферохгӕнгӕ ныхӕстӕ ӕмӕ ӕндӕртӕ рауади. Тӕккӕ 
мӕстджындӕр ныхлӕуджытӕ хӕцыдысты мемӕ. Цъил фестадтӕн, 
ӕмпъызтон, хъуыддаг-иу кӕм фӕцӕйскъуыд, уыцы зыхъхъыртӕ.

Алыксандр Урсдоны скъолайы 15 азӕй уӕлӕмӕ бакуыста, 
хистӕрӕй йӕ тӕккӕ кӕстӕры онг хъӕу иууылдӕр уарзтой; 
иннӕмӕй, йе скъоладзаутӕ хистӕр кълӕстӕм Хъарманмӕ цӕ- 
уын куы байдыдтой, уӕд та мӕн урокты бадтысты. Ӕмӕ мӕн 
дӕр зыдтой хъӕу иууылдӕр ӕмӕ, мӕ бон у зӕгъын: нымадтой. 
Уымӕ гӕсгӕ дӕр нӕ фарсхӕцджыты къорд ныббӕзджын. Хъӕуӕн 
ахӕм хабар авӕрай! Дӕрдтыл ныппырх и. Абон дӕр ма йӕ фӕмы- 
сынц, фӕдзурынц. Алыксандр ма йӕ уӕддӕр сусӕг кодта.

Ралӕууыд ахӕм уысм дӕр, ӕмӕ иннӕтӕ сӕ хъуыддагыл сӕ

зӕрдӕ кӕд нал дардтой. Ӕгъдауыл фидыд нӕма уыдысты (уый 
сом хъуамӕ уыдаид), чызг ӕндӕрмӕ разы у; лӕппу дӕр — ном- 
дзыд, фыссӕг, алчидӕр ӕй зоны, уарзы ӕ. а. д. Цы ма ацӕгъд- 
дзынӕ! Мӕскуымӕ йӕ ахӕсдзӕн ӕмӕ уым цӕрдзысты.

(Мӕ цӕстытыл ма уайы иннӕты кӕрты артуат, суанцъӕтыл 
— аг, сӕ бӕгӕны кӕм фыхтой).

Ӕз сын амарынмӕ бӕззыдтӕн. Уыцы уысмыл иннӕты хъуыд- 
даггӕнджытӕн сӕ хистӕр, минӕварӕй-иу ардӕм чи цыд, уый 
мӕнмӕ лӕбурдта. Бабыхстон ӕй, ницы йын загътон, ӕрмӕст 
айуангомауӕй: «Дӕхиуыл хӕц, (ӕмӕ — йӕ ном)!» Цӕуыл ма 
ныхмӕ дзырдтаин, мах бынтон раст нӕ уыдыстӕм: хӕлдтам 
кӕйдӕр цӕттӕ хъуыддаг. Чи нӕ нӕ уагъта раздӕр архайын? 
Ноджы — хорз, фӕрнджын, кадджын бинонтӕ — уыдон дӕр. 
Пӕхиимӕ дӕр — лымӕн цӕрӕг.

Мӕ адӕм, Созырыхъоитӕ, стъӕлф сӕвӕрын хъӕуы, зӕгъгӕ, 
дыууӕты минӕвӕртты цурмӕ ноджыдӕр ма иу хатт, фӕстаг 
хатт, бафӕрсынмӕ сидынц сӕйраг архайджытӕм. Иннӕтӕ 
иууылдӕр — къухы бын, фӕлӕ Алыксандры нӕ арӕм! Мӕ зӕрдӕ 
ныссӕххӕтт ласта: уырдыгмӕ расхуыстон дугъонау цалдӕр ки- 
лометры, ӕмӕ дын Алыксандр йӕ сынтӕджы, цӕнгтӕ сӕры бын 
дзуаргондӕй ӕвӕрд, афтӕмӕй дӕргъӕй хуыссы, йӕ цӕстытӕ 
цармӕ ныццӕвгӕйӕ...

Хъуыддӕгтыл ахӕм стыр стъӕлф сӕвӕрдта, ӕмӕ ма абон 
дӕр йӕ чернилӕ фӕйнӕрдӕм лӕдӕрсы...

Уыцы боны диссӕгтӕй мын иу рохуаты зайы. Боны раззаг 
ӕмбисы, ӕрмӕст нӕхӕдӕг ма куы архайдтам хъуыддагыл, уӕд 
нӕ Алыксандримӕ цӕуын хъуыди Къорайӕ Хъарманмӕ. Къо- 
ра ’мӕ Хъарманы ’хсӕн та — Урсдон. Фӕндаг ууылты цыд. 
Уый та мӕ Къорайы рӕбинаг уынджы Хур-Хоры Уастыр- 
джийы кувӕндоны (Сослӕнбеджы Дуры ӕркомкоммӕ) 
кӕрӕттӕ-кӕрӕтты ӕрхӕццӕ кодта Алардыйы кувӕндоны 
цурмӕ; Урсдоны скъола (ардыгӕй ацыд ӕрӕджы Мӕскуымӕ 
ахуырмӕ, хъӕусовет ӕмӕ клуб иуварс аззадысты, — оххай, 
уырдыгӕй нӕ исчи куы 'рбауына! Дарддӕр ма афтӕ куы цы- 
даиккам, уӕд нӕ нӕ къах дзӕгъӕл быдырмӕ ахастаид; нӕ 
хӕдзар та рахизырдыгӕй ис бынӕй, тӕрфы, нырма — дӕлиау, 
цӕуын ӕм Урсдоныл хъӕуы, уый та уынгмӕ ныххизынӕй 
тӕрсы. Базыртӕ та махыл нӕй! Цӕуын мӕ кодта афтӕ: ӕз 
хъӕуырдыгӕй, уый — хӕрзӕнгом цӕуы быдырырдыгӕй мӕ 
галиу фӕрсты (ӕрбакӕсгӕйӕ, иу адӕймаджы хуызӕн куыд 

зындаиккам, афтӕ), фӕлӕ мӕхицӕй бирӕ бӕрзонддӕр лӕджы 
мӕ аууон куыд бакодтаин?

Иу фарст ӕрдӕбонсарӕй дӕр мӕ сӕрымагьзы тӕвдӕй дзӕхст- 
дзӕхст кӕны: ныр ай, ӕппындӕр ӕй куыд ничи базона, афтӕмӕй 
ус куыд ракуринаг у мидхъӕуы?

Кӕрон! Ай Бодзӕн кӕрц нӕу: кӕрон скӕнын хъӕуы ӕвӕсти- 
атӕй! Мӕ уд дзы баихсыд... Фехӕлдтон нӕ цыд, рахызтӕн 
«стройӕ», демонстративон уӕгъд змӕлдтытӕ акодтон, цӕстӕй 
ацагуырдтон цӕуӕг, афтӕ кӕмӕн зӕгъон: «Ӕрыхъус-ма! Мӕнӕ 
гъйай поэт Цӕрукъаты Алыксандр у, уӕлӕ йын Дж... У... курӕм, 
ныр дӕр уыцы хъуыддагыл зилӕм»! Фӕлӕ никӕй ӕруыдтон. 
Тынг хъӕрӕй загътон: «Абонӕй фӕстӕмӕ дӕ уынаффӕйӕ нал 
цӕрын! Ды дӕхицӕн дӕр знаг дӕ!» Ӕмӕ уыцы минут ме рагъӕй 
аппӕрстон бирӕ азты фӕхӕсгӕ моралон ӕфсондз. Уӕдӕй 
фӕстӕмӕ мын цӕрын фенцондӕр, кӕнӕ та афтӕ зӕгъон: 
растдӕр цӕрын райдыдтон.

Йӕ къабазӕй йӕ нылластон Урсдоны цӕхгӕрмӕ уынгтӕй иуыл 
ӕмӕ нӕ фӕндаг адӕмымыггаг адардтам.

Афонмӕ Къорайы цытӕ рауадаид, уый, ӕз нӕ, фӕлӕ Алык- 
сандр дӕр ӕмбӕрста, ӕмӕ та цыма, уӕлгоммӕ хуысгӕйӕ ӕмӕ 
цармӕ кӕсгӕйӕ, йӕ сӕры хъуыдыты бырдӕн ӕндӕрырдӕм ӕрзи- 
лахар кодта, уыйау мӕм фӕзынд. Йӕ цӕсгомы хатт фӕивта, 
байвад, фӕцоладӕр...

Фӕдзырдтам нӕ уавӕрыл. Мӕ ныхӕстӕ йӕм ныронгӕй арфдӕр 
хъардтой, уый уыдтон. Фӕфӕсмон та кодта йӕ ралыгъдыл. Иттӕг 
уӕззау уавӕры бахауд. Цы ма ис саразӕн? Мӕн ныфс уыди 
чызгӕй дӕр, бирӕ фарсхӕцӕг адӕмӕй дӕр, ныр дӕр ма хъуыд- 
даг фӕстӕмӕ разилын мӕ бон кӕй бауыдзӕн. Куыд ӕмӕ цы 
хуызы, уыдон ныртӕккӕ дзургӕ нал сты, фӕлӕ йын сӕ уӕд 
загътон, ӕмӕ йӕ бауырныдтой, сразы сыл. Хуымӕтӕджы 
мадзӕлттӕ нӕ уыдысты, ай-гъай, фӕлӕ сын сӕххӕстгӕнӕн уыди. 
Мӕ зӕрдӕ нӕ дардтон ӕрмӕст ме 'фсымӕрӕн йӕхиуыл. Тарстӕн: 
адӕймаджы куы раздахон ӕмӕ та махон исчердӕм куы фӕли- 
дза, уӕд сылгоймаджы уавӕр куыд уыдзӕн? Загътон ын уый 
дӕр, ӕмӕ йын гӕххӕтт ныффыссын кодтон, афтӕ ’мӕ афтӕ 
куы рауайа..., уӕд аххос йӕхи кӕй уыдзӕн, дзуапп кӕй дӕтдзӕн 
алы хуызы дӕр, суанг тӕрхондоны раз дӕр... Ныффыста, дзӕбӕх 
батыхтон гӕххӕтт цыппӕрдигъон, мӕ пинджачы мидӕггаг дзып- 
пы йӕ цӕвӕрдтон (ме змӕлдмӕ мын цыдӕр ӕнахуыр лӕмбынӕг 
каст) ӕмӕ нӕ сарайы даргъ бандоныл мӕхи ӕруагътон...

Ӕвӕццӕгӕн, фӕхуыссыдаин ӕнӕхъӕн суткӕ, уымӕн ӕмӕ мӕ 
куы райхъалчындӕуыд, уӕд уыди къуырисӕры райсом, Суары 
комӕй сугласӕг стыр хӕдтулгӕтӕ фӕд-фӕдыл зыввытт бай- 
дыдтой Дыгурыхъӕуырдӕм.

Алыксандр мӕ сыстын кодта, йӕ гӕххӕтт фӕстӕмӕ баца- 
гуырдта, рабӕлццон ӕмӕ уыцы машинӕтӕй иуы гуыффӕйы сугты 
сӕр куыд бабадт, уый ма федтон...

Уый фӕстӕ цас рацыди — нӕ зӕгъдзынӕн — Мӕскуыйӕ «Мах 
дуг»-ыл ӕрхӕццӕ йе 'мдзӕвгӕ.

Алыксандр бинойнаджы 'рдыгӕй кӕй фӕсыкк, уый иууылдӕр 
уыд йӕхи аххос, хи къухӕй «аразгӕ» хъуыддаг. Фӕсмонӕй 
сӕнкъуыст йӕ зӕрдӕ, ӕмдзӕвгӕйы сабузта ӕгӕрон эмоциона- 
лон тых, фӕуӕлахиз аивадон рӕстдзинад. Чиныгкӕсӕджы 
зӕрдӕ дзы базмӕлыди дӕлдзиныггонд, цъыфӕвдӕрзт уарзон- 
дзинады тӕригъӕдӕй, уӕвгӕ та царды ахӕмӕй ницы уыд. Ӕцӕг 
цаутӕ, факттӕ — уыдон цаутӕ 'мӕ факттӕй баззадысты, уд сӕ 
нӕ бацыд, аивадон уд, ӕмӕ амардысты, ӕрымысгӕ ситуацитӕ 
цӕрӕццагдӕр разындысты. Аивады тых!

Лирикон хъайтартӕн сеппӕтӕн дӕр уыди прототиптӕ... 
Тъӕпӕнхъӕумӕ аивгъуыдтой, чи — раздӕр, чи — нырма знон. 
Фӕлӕ ӕмдзӕвгӕ йӕхӕдӕг цӕры ӕмӕ цӕрдзӕн!

Хъуыды кӕйын... Балцы йӕ цӕуын хъуыд, ӕмӕ йӕ хӕдоны 
ӕфцӕггот ӕхсадта сӕрдасӕнӕн фынкгӕнӕн сапоны мурӕй; 
уыцы сапоны мур фидаргонд уыд кърандасгонд алюмин цыбыр 
хӕтӕлы кӕроныл... Ахӕм ӕвадат ыл раййӕфта. Иннӕ хатт та, 
цӕуылдӕр тынг стыхсти, ныскъуыдтӕ, ныффаринтӕ кодта йӕ 
хӕдон.... Сау мӕрдджынау-иу уыдыстӕм, ахӕм нывтӕ уынгӕйӕ.

Уынгӕг бонтӕ, уынгӕг! Хухулӕджы цӕрӕгау.
Фыд нал и. Мад — ӕнӕбон. Не схӕссын Алыксандрмӕ ӕрхау- 

ди. Мах, йӕ цыппар кӕстӕры маст, нӕ уӕз йе рагъыл уал азы 
фӕуромын —• айдагъ гъеуый дӕр ын цӕрдӕсгуыхт куыннӕ у! 
Мах мӕтӕй кӕронмӕ дӕр не сцух. Таймураз ма йӕ-иу уӕлдай 
мӕты бафтыдта фӕстагмӕ йӕ нуазынӕй. Рухсаггаг Барис та 
зӕрондӕй дӕр нӕ хистӕры раз тамако никуы сдымдта. Ӕмӕ 
Алыксадр буц уыд уымӕй. Арӕх-иу загъта мӕнӕн. Йӕхӕдӕг 
дӕр кӕддӕр тынг дымдта — ныууагъта йӕ нӕ мады иунӕг 
дзырдӕй. Дымд ӕмӕ хуыппыл йӕ къух систа йӕ фырт Алан 
дӕр. Фӕстагмӕ хорз бамбӕрста йӕ фыды, разынд ын аккаг 
фӕдон, ӕмӕ мӕ уымӕй алы ныфс дӕр бацыд. Бӕллын, фыды 

фӕндиаг куы рауаиккой йӕ цардвӕндӕгтӕ, ахӕм фӕндаггаг ын 
чи нывӕрдта йӕ «хызыны»: «... Ӕрвитын дын демӕ // Лӕджы 
фарн, лӕджы ном, // Мӕ фӕндиаг ахӕсс ӕнӕ мӕн дӕ балц!»

Ӕвадат рӕстӕджы йын тыхцъӕппытӕй хъуыддаг бакодтон, 
мӕ мадызӕнӕгӕй мӕ фарсмӕ ничи уыд, афтӕмӕй (фӕхӕцӕг — 
ӕрмӕст нӕхи Алиханы фырт Славик ӕмӕ ма йе 'фсымӕртӕй 
кӕцыдӕртӕ). Рӕстмӕ къахдзӕф уыдис уый, науӕд ӕй йӕ фыды 
зиан ӕррӕйӕфтаид, ӕмӕ Алан баззадаид бынтондӕр. Ӕнӕуи 
дӕр ӕгӕр ныффӕстиат. Ныр ын бындар дӕр ис. Уый ма куы 
федтаид йӕ фыд! Ӕнхъӕлмӕ каст. Фехъуыстон, ном дӕр, дам, 
ныууагъта, лӕппуйы ном. Зинтӕ ма фӕхъызӕнт ноггуырдмӕ, 
йӕ кой кӕй кӕнын, уый тыххӕй. Ӕлло!

Цыфӕндыйӕ дӕр нӕ сӕр, нӕ мӕтгӕнӕг кӕронмӕ дӕр Алык- 
сандр уыд. Йӕ фӕстаг ӕмдзӕвгӕтӕй иуы, нӕ фыдмӕ мӕрдтӕм 
хатгӕйӕ, зӕгъы:

... Сӕ сау тӕригъӕдӕй, дӕ байсӕфты мастӕй 
Ӕвзонгӕй зӕрондмӕ нывзалы дӕн ӕз!

(Ӕмдз. «Кӕуынц дыл ныр дӕр ма»)

... Дыууӕ къуырийы фӕцух дӕн мӕ институтӕй хӕдзары 
тыхстмӕ гӕсгӕ — фӕззыгон куыстытӕм мӕхи ракуырдтон. Ныр 
тигъыл автобусмӕ лӕууын дзӕвгар. Кӕсын, ӕмӕ ахуыргӕнӕг 
Дзбойты Агуыбе нӕ кӕртмӕ бӕхуӕрдоны ныззылди. Цӕмӕн? 
Нал ӕй базыдтон: мӕ автобус ӕрбалӕууыд...

Уый — Алыксандр царӕй ӕрхауд, йӕ фӕрсчытӕ асастысты, 
сых ӕй рынчындонмӕ ластой... Хабар мӕнӕн зӕгъын нӕ бауагъ- 
та, ноджыдӕр ма куы фӕцух кӕнон лекцитӕй ӕмӕ мӕ куы рап- 
парой, уымӕй тӕрсгӕйӕ.

Иӕ тухитӕ йын мысыдтӕн, йӕ уавӕр ын ӕмбӕрстон, ӕмӕ 
дзы уӕззау писмо куы райстон, уӕд батагъд кодтон Мӕскуымӕ 
йӕм ныфсӕвӕрды дзуапп арвитыныл.

Мӕскуымӕ та афтыд Гуытъиаты Хъазыбеджы ӕххуысӕй. (1952 
азы уый куыста Цӕгат Ирыстоны АССР-йы фысджыты цӕдисы 
сӕрдарӕй, ӕмӕ йӕ ахуырмӕ арвыста). Фӕлӕ йӕ ам дӕр нӕ фӕдыс- 
мудджытӕ цӕрын нӕ уагътой, дыууӕ хатгы ныффыстой Литинсти- 
туты разамындмӕ: адӕмы знаджы фырт у, ӕмӕ йӕ ратӕрут. 
Уыдон уымӕй размӕ не 'фсымӕр Барисы расурын кодтой Дзӕу- 
джыхъӕуы механикон-технологон техникумӕй. (Йӕ рӕсугъд фыст 
тетрӕдтӕй ма ныр дӕр ис). Фӕудхар, фӕхъизӕмар кодта колхо-

Алыксандр Цӕгат Ирыстоны тслеуынхны кусджытимх. 1972 аз. Рахи- 
зырдыгӕй кхронхй — Хостыхъоты Зинӕ. Дыккаг рхнхъы галиуырдыгхй 
дыккаг — Дауыраты Зойӕ.

зы, ӕмӕ та фӕстӕмӕ Хъарманы скъоламӕ бацыд, ӕмӕ, ӕхсӕз азы 
хистӕр уӕвгӕйӕ, ӕрмӕст мӕнимӕ райста аттестат; Дзерассӕ дӕр 
— немӕ (уый та мӕнӕй ӕртӕ азы хистӕр у). Къола йӕ очеркы 
Дзерассӕйӕ зӕгъы, цыма хӕдзары йеддӕмӕ ӕндӕр никуы куыста: 
нӕ, куыста ирон ӕвзаджы ахуыргӕнӕгӕй Куырттаты хъӕуы цалдӕр 
азы. Йӕ ахуырдзаутӕй профессортӕ дӕр ис (Хъулаты Азӕ), уый 
фӕстӕ та куыста чиныгдӕтты пенси райсын афонмӕ.

Бирӕ докуменгтӕ ис нӕ хӕдзарвӕндаджы цардыл. Цалдӕры кой 
дзы скодтам. Иннӕтӕ уал лӕууынц ӕнӕфеккуырсгӕ. Цы боны хорзмӕ 
сӕ дарын, уый мӕхӕдӕг дӕр нӕ зӕгъдзынӕн. Бонтӕ та цыбыр кӕнынц. 
Ныр сӕ рӕгъмӕ рахӕссыныл фӕстиатгӕнгӕ нал уыдзӕн.

Уыдонимӕ — нӕ фыды уац — «Мардтой, стыгътой бирӕгъӕй 
фыддӕр...» Уӕлладжыр-Ӕрыдоны зылды газет «Сталинон 
дзырд»-ы. Фыст ӕрцыд редактор Лбайты Шамилы (ногираг) 
курдиатмӕ гӕсгӕ — Цӕгат Ирыстон урсгвардионтӕй ссӕриба- 
ры бонмӕ. Уыцы рӕстӕг Ибрагим куыста районы тӕрхондоны.

Уацимӕ ис Тогъойты Данелы къам. Ис дзы поэт Дулаты Циц- 
кайы ӕмдзӕвгӕ; ӕппӕлы ӕрыдойнаг ногдзау Томайты Дзанте- 
мырӕй: колхозы байрӕгтӕм хорз кӕсы.

... Чекойты Ефимы ӕмӕ Гуырдзыбеты Хамбийы къухӕй фыст 
характеристикӕ, нӕ фыд ӕмӕ йе 'фсымӕртӕ Темырболат ӕмӕ 
Хъасболат Дыгургомы урсыты ныхмӕ (Ибрагим, Хъасболат) куыд 
хъӕбатырӕй хӕцыдысты... Ибрагим Кӕсӕджы зӕххыл Дорофеевы 
ӕфхӕрӕг къорды ныхмӕ карз хӕстыты куыд архайдта... Гуытъийы- 
фырты адӕм ӕй сӕрмагондӕй кӕй агуырдтой марынмӕ: урсдойнаг 
коммунисты чи амардта, уыцы хъазахъхъаджы ӕрцахста, бӕхы 
къӕдзилыл ӕй бабаста ӕмӕ дзы сырхгвардионы туг райста; хъӕуӕй 
тӕлӕтгонд бӕхтӕ ӕмӕ галты рӕгъау хъазахъхъӕй байста ӕмӕ йӕ 
фӕстӕмӕ хъӕумӕ ӕртардта... Документтӕн сӕ фылдӕр сты Ибра- 
гимы тыххӕй. Ис сыл Къорайы, Урсдоны, Сындзыхъӕуы, Хъарма- 
ны, Црауы зынгӕдӕр лӕгты къухӕвӕрдтӕ ӕмӕ алы ӕмбӕлгӕ мы- 
хуыр. Мӕнӕ гӕххӕтт: сӕ фыд Хъӕрӕсе Уӕлладжыры комы «по- 
громы» кӕй архайдта, уый тыххӕй йын йӕ ис иууылдӕр ныууӕй 
кодтой. Къӕрццыл ма аирвӕзти Сыбырмӕ ахӕссынӕй.

... Йӕ кӕстӕр фырт Георги — Азовы-Сауденджызы Крайко- 
мы инструктор (национ фарстаты) кӕй уыд, уыцы ӕвдисӕндар 
дӕр ис. Командировкӕйы йӕ сӕрвыстой нӕхи Ирыстонмӕ, уыди 
Дыгуры районы дӕр. Уый фенгӕйӕ, се знӕгтӕ тынг базмӕлы- 
дысты сӕ ныхмӕ.

... Къам. Нӕ фыд — Бакуйы нефтгуырӕнты уӕлладжырон ирӕт- 
тимӕ, йӕ фарсмӕ — Ботъоты Гӕмӕт, Баскаты Сӕрджын, Бутаты 
Мамсыр, Бутаты Сафонка, Агънаты Сабан, Агънаты Елмырзӕ, 
Цӕрукъаты Дзигъайы дыууӕ фырты... Бӕлвырдтӕ йӕ нӕ зонын, цы 
куыста, куыд амард, фӕлӕ Дзигъайы фырттӕй иу хорз ном скодта 
уым, ӕмӕ йӕ стыр кадимӕ баныгӕдтой ирон адӕм. Мард ныгӕнӕн бон 
цы къам систой, уый дӕр нӕм ис. Нӕ фыдмӕ йӕ сӕрвыстой; уый 
раздӕр ӕрбаздӕхт йӕ райгуырӕн бӕстӕмӕ. Ис ын Амырычы ист ӕндӕр 
хуызтӕ — Хъараты Саулохимӕ, ӕрыдойнаг Уататы лӕппуимӕ... 
Фӕстӕдӕрты истытӕ — цыколайаг юристтимӕ. Уӕд уым куыста Та- 
беты Хуысин ӕмӕ иннӕтимӕ. (Алы ӕрмӕг сты ӕнӕхъӕн папкӕ).

Бакуйы кой нӕма фӕци... Ирон лӕппутӕ ӕрӕвӕрдтой Брытъиа- 
ты Елбыздыхъойы пьесӕ, равдысты бонмӕ кӕмдӕр типографийы 
ныммыхуыр кодтой программӕ ирон ӕвзагыл. Хуынды гӕххӕтт 
дӕр сын уый уыдис. Ибрагим ӕй бахъахъхъӕдта, абон дӕр ис. 
Амырычы дӕр йемӕ фӕцис, ӕмӕ, уым цы ӕмдзӕвгӕтӕ 
фӕлвӕрдта фыссыныл, уыдонӕй дыууӕ сты ацы сыфыл. Сӕ иуы

дзуры хъӕдкалыны зын куыстыл, иннӕйы — цавӕрдӕр ӕгуыдзӕг 
фыййау Цӕлыччы тыххӕй.

Дӕлдӕр — уыцы дыууӕ документы дӕр сты Алыксандры 
фӕллойадон фӕндагыл дзурӕг.

«Мах дуг» (1960 — № 10, ф. 6) хъусын кӕны, Л. Брежнев 
ӕмӕ М. Георгадзейы къухӕвӕрд кӕм ис, уыцы уынаффӕйы 
быидурыл, «Фӕллойадон хъӕбатырдзинады тыххӕй» майдан 
лӕвӕрд кӕй ӕрцыд —• «46. Цӕрукъаты Алыксандр Ибрагимы 
фыртӕн — поэтӕн» (Мӕскуы, Кремль, 1960 азы 5 октябрь).

Иннӕ:
«Царукаеву Александру Ибрагимовичу.
Здесь: ул. Куйбышева, 38, кв. 26.
АРХИВНАЯ СПРАВКА
В документальных материалах архивного фонда Президиума 

Верховного Совета Северо-Осетинской АССР в акте вручения 
медалей «За доблестный труд в Великой Отечественной войне 
1941 — 1945 гг.» по с. Дигора от 11 марта 1946 года значится 
награжденным Царукаев Александр Ибрагимович (серия и но- 
мер удостоверения к медали 075294).

4 мая 1979 г.
Директор Государственного Архива А В. Тараканова».
Фӕлӕ мӕнӕ Фысджыты цӕдисӕй обком бацагуырдта гӕххӕтт 

(форма №1), цӕмӕй ацӕргӕ автортӕн майдан «Фӕллойы вете- 
ран» радтой, уый бындурӕн. Ӕхсӕрдӕс кандидатӕй тӕккӕ чъын- 
дыдӕр фыст ӕрцыд Алыксандрыл (уымӕн ӕмӕ гӕххӕтт арӕз- 
той, йӕхӕдӕг «фӕдысмудджытӕ» кӕй хоны, уыдонӕй дыууӕ: 
Ц. М. ӕмӕ Г. Г. Диссаджы тыххӕй ӕркӕсӕм, кӕддӕра кӕуыл цас 
ныффыстой, стӕй, ахӕм документтӕ уӕвгӕйӕ, Алыксандрӕй цы 
загътой: Б. Т. — ныффыстой йыл 13 рӕнхъы, Б. М. — 12 рӕнхъы, 
Д. Д. - 11, Дз. Т. - 14, Д С. - 7, Е. Т. - 8, Хъ. С. - 11, К. Н. - 
9, М. Б. -12, П. Г. - 11, С. Л. — 10, Т. А. - 14, X. Р. - 10, Ц. В. 
— 13, Цӕрукъаты Алыксандрыл — 6 рӕнхъы, ома — сеппӕтӕй 
къаддӕр: «Известный осетинский поэт. В 1940 г. начал работать 
учителем в школе, одновременно учился на заочном отделении 
пединститута. С 1957 г. т. Царукаев по 1981 г. — редактор книж- 
ного издательства «Ир». Стихи начал писать в 1934 г. Издал 
много книг поэтических произведений и рассказов. На пенсии с 
1981 г.» Гъеныр ды колхозон быдырты дӕ уырг ӕфтау дӕ чы- 
сылӕй фӕстӕмӕ, дӕттӕнт дын хӕрзиуджытӕ, фыссӕнт фӕси- 
вӕдон мыхуыры дӕ фӕллойадон ӕнтыстытыл; гъеныр ды 



Цӕрукъаты Владимир

дӕрдджынӕй дӕр цу нартхорыкуыстгӕнджытӕм, сӕ нывтӕ сын 
араз газетӕн! Алыксандры ныхмӕ архайд цыд ӕппынӕдзух, алы 
амалӕй ӕмӕ алы къахдзӕфыл дӕр. Йӕ хорзы кой ӕвзӕр заман- 
ты зынӕй раирвӕзтаид мыхуыры, йӕ сурӕт ын нӕ уагътой га- 
зетмӕ; иумӕйаг нывӕстмӕ-иу куы бахауд, уӕд-иу ӕй ралыг код- 
той, кӕд-иу кӕронӕй лӕуд фӕци, уӕд; астӕуӕй — уӕд ӕй рету- 
шерӕн ныххафын кӕн, кӕнӕ къам бынтондӕр асхой... Информа- 
цийы йын йӕ ном ныххахх лас, ӕмбырды цы загъта, уый радиойӕ 
ма рауадз. Телеуынӕнӕн дӕр ӕнтыст. «Мах дугмӕ» цикл куы 
радта, уӕд ӕй бамбӕхс, цыма ницы райстой, ӕмӕ та ӕмдзӕвгӕтӕ 
афӕдзбӕрц бафӕстиат сты. Йӕ ныхмӕ ӕмӕ афтӕ Плиты Грисы, 
Джыккайты Шамилы, Хъодзаты Ӕхсары, Бестауты Гиуӕргийы, 
Дзуццаты Хадзы-Мураты, Нафийы, Гафезы, Ходы Камалы, Бицъо- 
ты Грисы, Дзаболаты Хазбийы, Хостыхъоты Зинӕйы, Тотраты 
Русланы... ныхмӕ дӕр чи зӕгъа кӕнӕ ныффысса, уыдоны рӕвдау, 
рӕстмӕ сыл чи бацауда, уыдонмӕ та хӕрам зӕрдӕ бадар. Афтӕмӕй 
уыцы атмосферӕйы рагон цъыфкалджытӕн кӕстӕртӕй дӕр 
рарӕгъӕд дзӕбӕх сдӕрджытӕ, фӕдысмудджытӕ, «эстафетӕ» 
ахӕссынмӕ цӕттӕ чи уыд ӕмӕ у, ахӕмтӕ.

Мӕ дӕлӕвзаг цалдӕр хатты абадт, ӕмӕ йӕ зӕгъын домы иу 
цау не 'мбырдтӕй. Цыд литературон быцӕу, иу тыфтырыкъо- 
йӕн аргументтӕ нал фаг кодта Алыксандры ныхмӕ, фӕхъӕр 
кодта: « Судзины хуынчъы дӕ аласдзынӕн, судзины!»

Шамил ӕй ныр дӕр ма, бирӕ рӕстӕджы фӕстӕ, радзуры 
худгӕйӕ: «Цымӕ йӕ куыд ласинаг уыд судзины хуынчъы? Ай 
дын Алыксандры иу ӕфсымӕр Таймураз, йӕ иу къах иннӕуыл 
ӕппӕрст, дынджыр цӕнгтӕ ӕвдӕлон дзуарӕвӕрдӕй — йӕ риу- 
ыл, афтӕмӕй бады дуары рахизӕны, иннӕ ӕфсымӕр Валодя 
ӕвзидӕгӕн йӕ хӕдфӕстӕ бады ӕмӕ йын, мидбылхудгӕ, йӕ 
тыбырттытӕм кӕсы, ай дын Алыксандр йӕхӕдӕг, къӕдзӕхыйас 
лӕг, лӕбурӕджы хуызӕттӕ дзы цыппар рацӕуид, лӕууы ӕмӕ 
уӕле бынмӕ кӕсы «судзины хицаумӕ», фӕлӕ йӕ дзӕбӕх нӕ 
иртасы... Уӕд ӕй цымӕ куыд аласинаг уыд судзины хуынчъы? 
Иӕ судзин, ӕвӕццӕгӕн, Эйфелы мӕсыгӕй къаддӕр нӕ уыд!»

Уыцы ӕмбырдӕй «судзины хабар» йеддӕмӕ абонмӕ ницы 
баззад.

Фысджытӕ Алыксандрӕн Къостайы номыл преми куыд дӕттын 
кодтой ӕмӕ йын лӕвӕрд куыд не 'рцыд, уыцы хабарӕн ам йӕ 
бынат у, ӕмӕ йӕ ӕххӕст ӕрхӕссон. Кандидаттӕ балгӕвӕрдтой, 
номхыгъды — 4 лӕджы. Тӕккӕ фылдӕр хъӕлӕстӕ райста ме 

'фсымӕр. Ӕз ыл не сдардтон мӕ къух; йӕхӕдӕг дӕр, кӕй зӕгъын 
ӕй хъӕуы, — нӕ. Уый алчидӕр уыдта, ӕмӕ сӕм диссагау дӕр 
каст. Ӕз та дис кодтон ӕндӕр хъуыддагыл... Алыксандрӕй 2 
хъӕлӕсы къаддӕр чи райста, уый ӕмӕ йе 'фсымӕр мӕ тӕккӕ раз 
бадтысты, ӕмӕ сӕ — хистӕры йӕхиуыл, кӕстӕры дӕр — ууыл 
сӕ къухтӕ сдаргӕ куы федтон, уӕд хъазгӕмхасӕн дзурын 
хистӕрмӕ: «Ӕз Алыксандрыл не схъӕлӕс кодтон». Уый мын 
радта ахӕм дзуапп: «И совершенно напрасно». Очень убежден- 
но он это сказал. Цыдӕр иронахуырст интонациимӕ: «И цӕвер- 
шеннӕ напрацнӕ-ӕ-ӕ...» Дзырдтыл цыма бынмӕ ӕфсӕрӕгау дӕр 
ӕрхӕцыд. Фӕйнӕхуызон зондыл хӕст уыдыстӕм: иутӕ — пре- 
мийыл тох нӕ хъӕуы, уый литературон тох нӕу, стӕй дзы лӕг 
йӕхӕдӕг куыд хъуамӕ архайа, куыд фӕлгъауа йӕхирдӕм? Ис 
ӕфсарм! Иннӕтӕ — цӕмӕйдӕриддӕр архайын хъӕуы хирдӕм. 
Цӕмӕйдӕриддӕр! Ӕфсарм та циу? Уыцы дыууӕ, ӕфсарм ны- 
майгӕйӕ, сӕхиуыл куынӕ схъӕлӕс кодтаиккой, фӕлӕ, дзырдӕн, 
мах бафӕзмыдтаиккой, уӕд Алыксандры фарс хъӕлӕстӕ 2 
фылдӕр нӕ, фӕлӕ уыдаиккой 6 фылдӕр.

Суагъӕ республикӕйы хицауадмӕ ацыди, фӕлӕ преми рад- 
той, къаддӕр хъӕлӕстӕ кӕуыл уыдис, уымӕн. Суагъӕ бынтон 
мӕнг арӕзтӕй ацыди. Хицауады уынаффӕ развӕлгъау цӕттӕ уыд.

... Фысджытӕй мӕрддзыгой цыди Кӕсӕгмӕ — не ’мбал Хъодзаты 
Ӕхсары ӕфсымӕры зианмӕ. Мӕнӕ-мӕнӕ автобус араст уыдзӕн. 
Фӕзынд партийы обкомы пропагандӕйы хайады гӕс Тотраты Абхазы 
ӕрвыст лӕг, уый рахизын кодта Алыксандры, аласта йӕ обкоммӕ, уым 
Абхазы кабинеты — ӕфхӕрӕг ӕмӕ цӕстдарӕг оргӕнты тӕккӕ хистӕр 
лӕгтӕ цалдӕрӕй, семӕ — фысджыты минӕвар дӕр. Абхазы фӕстӕ 
тӕккӕ ӕвзӕрдӕр йӕхи равдыста фыссӕг. Цыдӕр артистон змӕлдтытӕ, 
кӕстытӕ фӕйнӕрдӕм, стӕй фӕрсьг «Алыксандр, дӕ усӕй алимменттӕ 
ӕцӕг исыс?» Иванов уыцы ныхасмӕ йӕхи нал баурӕдтӕ «Уый закъон 
у, закъон! Закъӕттӕ нӕм ис, закъӕттӕ! Тӕрхондоны уынаффӕйӕ вӕййы 
ахӕм хъуыддаг. Закъон алкӕмӕн дӕр ӕмхуызон у. сабиты чи хӕссы, 
чи сӕ хъомыл кӕны, уымӕн иннӕ ныййарӕг, фӕнды ус уа, фӕнды лӕг, 
хъуамӕ алименттӕ фида!» Ӕмӕ рауагътой лӕджы.

Республикӕйы прокурор хӕрзаг дис кодта: адон цавӕр фыс- 
джытӕ сты — се 'мбалы куы хӕрынц?

Ӕмӕ раст уыцы цӕстӕй кастысты йӕ бинонтӕм, йӕ къабӕзтӕм 
дӕр. Йӕ ныхмӕ ӕмӕ уыдоны ныхмӕ дӕр агуырдтой ӕрмӕг. Фыс- 
той сыл ӕмӕ иннӕты дӕр фыссын кодтой — анонимкӕйӕ, ӕндӕрӕй...

Хъарманы скъолайы къулӕй ӕфтыд ӕмӕ ӕппӕрст ӕрцыд 

мармор къӕй ахӕм фыстимӕ: «Ацы скъолайы каст чи фӕци 
ӕмӕ сӕрыстыр кӕмӕй стӕм, уыдон: поэт Цӕрукъаты Ибраги- 
мы фырт Алыксандр, артист Цӕрукъаты Тотырбеджы фырт 
Алыксандр...» (Къӕйы раппӕрст цас фыдракӕнд у, уый 
ӕргомдӕр разындзӕни, Хъарманы скъолайы зӕронд агъуыстытӕ 
Цӕрукъаты Ибрагимы ӕмӕ Дзбойты Саулохы арӕзт кӕй сты, 
уый ма нӕ ныхасыл куы бафтауӕм, уӕд).

Ирон мыггӕгты чиныджы къухфыст йӕ рацӕуыны агъоммӕ фыс- 
джытӕй кӕмӕдӕрты куы бахауд, уӕд дзы мыггаг «Цӕрукъатӕ» 
ныххахх кодтой, аппӕрстой ӕмӕ рацыд ӕнӕ уыцы мыггагӕй... Ныхас 
цӕуы республикон библиотекӕйы кусджытӕ кӕй бацӕттӕ кодтой, 
уыцы чиныггондыл, уый йеддӕмӕ иннӕты алцыдӕр нывыл у.

Фӕлӕ... Ӕ уыцы ахахгӕнӕг, аппарӕг! Уый дӕ мӕгуыр уд 
зоны, ахӕм мыггаг ис ӕви нӕй! Кӕд уыцы мыггаджы алы 
фехъуыстӕн уыйас тынг риссыс ӕмӕ ихсийыс, уӕд дыл ӕцӕг 
мӕгуырыбон куы уыд ӕмӕ уыдзӕн амӕй фӕстӕмӕ дӕр: уыцы 
мыггаг батары уӕвинаг нӕу цыма, уыйау мӕм зыны.

Цӕрӕнбонты дӕр афтӕ у: сфӕлдыстадон дзӕдӕлӕй знагдӕр 
курдиатӕн нӕй, йӕ туг ын дойныйӕн бануазид! («Из поколения 
в поколение масса бездарностей стремится уничтожить или 
сравнять с собой горстку талантливых людей». — Энгельс).

Ӕгурдиат поэтгӕндтӕй В. В. Маяковский загъта: «Что гово- 
рить о лирических кастратах?!»

«Кастратах» иронау, ӕвӕццӕгӕн «ӕрдызт» у, 
«дзӕбӕхгонд». Ӕз та йӕ дзӕдӕл фӕхонын. Ам мӕ зӕрдыл 
ӕрбалӕууыд мӕ раздӕры фыст иу эпиграммӕ (строфа мыхуыр- 
гонд никуыма уыд):

Хӕлӕггӕнгӕ нӕлгуистытӕм, 
Ысгӕпп кодта нӕ дзӕдӕли. 
Бӕргӕ хъуыди уым истытӕ... 
Фӕлӕ йӕ гӕпп фӕдзӕгъӕл и!

Номдзыд лӕгты мармӕр къӕй раппар, зындгонд мыггаг Иры- 
стоны мыггӕгты хыгъдӕй сис — уыдон стыр фыдракӕндтӕ сты.

Уӕддӕр цӕмӕн афтӕ тынг йӕ ныхмӕ лӕууыдысты? Цӕмӕн 
архайдтой йӕ фесафыныл? Сӕйраг ӕфсон у уыцы иунӕг: 
фыссӕгмӕ чи бӕллы, фӕлӕ фыссӕг суӕвын йӕ бон кӕмӕн нӕу 
(графоман, литературон дзӕдӕл), уый цыдӕр хуызы раст фен- 
къары йе 'нӕбондзинад, йӕ хуыскъ, ӕмӕ хӕлӕгӕй скъуыйы 
курдиатмӕ, кӕсы йӕм сау знаджы цӕстӕй.

Фӕдысмудджытӕн сӕ фылдӕр, сӕ сӕйрӕгтӕ, сӕ амидингӕн- 
джытӕ уыдысты (ӕмӕ ма дзы ныр дӕр и) фысджыты ’хсӕн. 
фӕлӕ сӕ иу хицӕн кӕны се 'ппӕтӕй. Уый агъуыд сӕпгӕнаг 
куыддӕриддӕр уа, афтӕ зылд йӕ фӕдыл, иннӕтӕй фылдӕр 
базиан кодта поэты сфӕлдыстадӕн, йе 'нӕниздзинадӕн, йӕ 
бинонтӕн, сӕ мад Агънианӕн (уый уацмыстыл фыдаудӕн 
кӕнынмӕ дӕр бавдӕлон и)... Ӕмӕ цӕй тыххӕй афтӕ кодта, уый 
дӕр иуафон радзурын ӕмбӕлы, мӕнӕй афтӕ... Уӕдӕ хъусут.

Салыгӕрдӕны, Ӕрыдойнаг, зӕгъгӕ, уыцы уынджы цардысты 
бинонтӕ: дыууӕ лӕппуйы, мад, фыд. Фӕныхилаг, дам, уыдысты 
искӕй маргъмӕ, аскъауинаг цы ссардтаиккой, уымӕ, суанг цӕттӕ 
кусарты къабазмӕ. Сусӕггаг нал уыд уый сыхӕн... Уыцы уын- 
джы 21-ӕм хӕдзар та ӕрӕджы балхӕдтой Цӕрукъатӕ.

Афтӕ раййӕфта, ӕмӕ фӕныхилаг бинонты хистӕртӕй иуы 
давгӕйӕ ӕрцахстой сыхӕгтӕ, йе 'фцӕгыл, дам, ын кӕрчыты хал 
къӕхтӕбастӕй ӕрцауыгътой ӕмӕ йӕ иннӕ адӕммӕ дӕр равдыс- 
той уынгты... Тӕрхондонмӕ цыдаид хъуыддаг. Уымӕй 
тӕрсгӕйӕ, уыцы бинонты мад йӕ хистӕр лӕппу ӕмӕ сӕ ног 
сыхаг Цӕрукъаты Хъасболаты бинойнаг Бутаты Дуняимӕ бацыд 
Октябры уынджы Бутаты Будзийы хӕдзармӕ, уымӕн ӕмӕ уыцы 
бон уыдонмӕ уыди районы тӕрхондоны кусӕг Цӕрукъаты 
Ибрагим (Будзийы бинойнаг Фаризӕт Ибрагимы фыд Хъӕрӕсейы 
хо уыд): Дуня хъуамӕ йӕ тиуимӕ мад ӕмӕ фырты цур аныхас 
кодтаид ӕмӕ давды хабар ӕвзӕрстмӕ ма 'рхӕццӕ уыдаид.

Уымӕн, ӕвӕццӕгӕн, саразӕн нал уыд... •
Фӕлӕ та дзы Алыксандрмӕ ӕрхауд йӕ фӕстиуджытӕй:

Цы райсын хӕрзиуӕг? — 
Мӕнг дауты фыдтыфыд. 
Ӕддӕсон, хӕрзиунӕг, 
Кӕркхъусты дзыхы ’фтыд...

Ӕмӕ кӕркхъусӕй дамдзыд бинонты хистӕр фырт Дзӕу- 
джыхъӕуы Алыксандримӕ иу рӕстӕгыл ахуыр кӕнын куы рай- 
дыдта, уӕд, нӕ фыды ӕрцахсыны хабар фехъусгӕйӕ, йӕ цӕфыл 
бацыд Алыксандрмӕ ӕмӕ йын афтӕ: «Ныр дын дӕ фӕндӕгтӕ 
ӕрӕхгӕндзысты!»

Ӕмӕ йӕхӕдӕг уыцы бонӕй йӕ амӕлӕты бонмӕ стыр хъазу- 
атӕй фӕцархайдта поэты зарӕг ӕмӕ ном счъизи кӕныныл. Фӕлӕ 
«зӕриныл цъымарайы лами куы 'ртӕдзы, — нӕ дзы кӕны чъизи». 
2001.31.03.

1 БПепНит (лат.) — хъусӕй лӕууын, мадзура уын.

Дзыхылвӕстӕй, ӕхгӕд-зӕрдӕйӕ цӕр, 
Дӕ бӕллицтӕ дӕ зӕрдӕйы нывӕр. 
Ыстъалытӕй мӕйдар ӕхсӕвты арв 
Куыд рарттивы, дӕ риугуыдыры арф 
Дӕ монцтӕ афтӕ рухсгӕнгӕ кӕсой, 
Ӕдзӕмӕй дын-иу удӕнцой хӕссой.
Зӕрдӕйы бон йӕхи равдисын нӕу, 
Уӕд ма ӕндӕр куыд бамбардзӕни дӕу? 
Ӕмбӕхстӕй хъуыды раст вӕййы, ӕцӕг, 
Фӕзӕгъӕм ӕй — ӕмӕ та свӕййы мӕнг. 
Ызмӕстӕй суадон лакъон у, мылаз, 
Йӕ сыгъдӕгӕй та... Нуаз ӕмӕ дзы нуаз.
Дӕхимӕ хъус, дӕхи дунейы цӕр — 
Кӕлӕнзӕлтӕй, ӕрдаг хъуыдытӕй сӕр 
У йемыдзаг, дӕ мондӕгтӕ сӕ ис; 
Ӕддӕ та бӕстӕ — хъӕр ӕмӕ фӕдис, 
Йӕ тых ӕвзары — ницы у дӕ бон: 
Ӕнцад ӕм хъус — о, хъусӕй лӕууын зон. 
1830

* * *
Цӕй монцтӕ ма! Дӕ цӕстырухс — мынӕг, 
Дӕ митӕ дӕр, дӕ ныхӕстӕ дӕр — мӕнг. 
Ӕдзард быдыргъо, уд дӕр дӕ куы нӕй!
Мӕнӕйуый, багъӕц, бафӕраз лӕгау; 
Йӕ фӕлдисондты не 'рцӕры Хуыцау! 
Цы пайда ма и кувынтӕй, лӕгъстӕй!
1836 азы апрель

1854 АЗЫ СӔРД

Цы сӕрд у, гъӕй-джиди, цы сӕрд! 
Ысчындис а зӕххӕн кӕлӕнтӕ. 
Кӕм уыдис ацы рухс ӕвӕрд? — 
Кӕны уӕлдунетӕй лӕсӕнтӕ.

Ӕрцардта хуымтӕ, хъӕдтӕ, фӕз. 
Ӕрттивы цинӕвдылдӕй бӕстӕ.
Кӕсын ӕм катайгӕнгӕ ӕз
Ӕмӕ йыл не ’ууӕндын ӕххӕстӕй_.

Уӕу-уау, куы бавӕрой сӕ уаргъ 
Фыдазтӕ хъалонау нӕ удыл, 
Уӕд ма кӕцӕй бандавой мах 
Чызгайӕн йе ’рвон каст, йӕ худын?..
1854 азы август

* * *
Вӕййы нӕ царды исдугтӕ — 

Дзыхӕй сын нӕй зӕгъӕн.
Кӕныс дӕ сӕнтты зилдухтӕ, 

Цъӕх дуне дын — хӕтӕн.
Кӕсынц уӕларвмӕ бӕлӕстӕ, 

Сӕ талас рындзтӕ — рухс.
Ӕрвон мӕргътӕн сӕ хъӕлӕстӕм 

Ӕргъӕвд зӕрдӕйӕ хъус.
Фӕтары сты зӕххон зынтӕ, 

Уӕли-дӕлитӕ, мӕт.
Зӕрдӕмитӕй, ӕхцон фынтӕй 

Дӕ цард ысси дзӕнӕт.
Дӕу бацис арв, уӕлӕмӕ дзы 

Хӕссы дӕ базыр дӕу.
Кӕны дӕ уд рӕдзӕ-мӕдзӕ, — 

О рӕстӕг, цъус фӕлӕуу!
1855 (?)

8 Мах луг № 12. 2003

* * *

Нӕ хай нӕ вӕййынц алы хатт фыдфынтӕ: 
Ӕрцыдис уалдзӕг — тауы хур йӕ тынтӕ.
1864 азы 12 апрель

* * *

Дӕуыл-иу мысыдысты даутӕ.
Ӕз та мӕхинымӕр дзырдтон:
Ды — стъалы, а зӕххӕн ӕвгъау дӕ, — 
Уӕ хай, фыдӕвзӕгтӕ, — фыдбон!

Ӕргом, ӕнӕаипп — дӕ митӕ, 
Ӕнӕхин — де сныхас, дӕ худт. 
Цӕры зӕды зӕрдӕ дӕ мидӕг, 
Рӕсуг, сӕууон арвау, дӕ уд.

Ӕмӕ фыдӕвзаг ӕмӕ зинӕй 
Дӕуӕн, нӕфӕтчиаг, нӕу тас. 
Дӕ хил, дӕ цокора — зӕринӕй, 
Ӕфтауы зӕрдӕйыл фӕлмас.
1865 азы 21 декабрь

* * *

Кӕс-ма, уыраугӕ хурмӕ скалдта 
Йӕ хуызтӕ мин-минтӕй нӕ хъӕд. 
Куыннӕ уа райдзаст ӕмӕ хъал та — 
Ӕрцыд ын фарны дуг, дзӕнӕт!

Йӕ тарфмӕ бахизӕм, ӕрбадӕм. 
Ам суадон уидӕгтыл тыхсы, 
Кӕны дыбал-дыбултӕ, батӕ 
Ӕмӕ сын удыхос хӕссы.

Нӕ сӕрмӕ къох-рындзтӕм лӕдӕрсы 
Рӕфтон хур, хъары сын йӕ уарзт. 
Рӕстӕггай рог уддзӕф ӕрхӕссы 
Уӕлӕрвтӕй цӕргӕсты хъӕрахст.
1857 азы август

* * *
Кӕд иу уды дӕр батавта дӕ дзырд, 
Дӕ дзырдӕн скодта иунӕг уд дӕр аргъ, 
Уӕд зон: дӕ тухи дзӕгъӕлы нӕ уыд, 
Ӕмӕ хӕсдзынӕ рогдӕрӕн дӕ уаргъ.
1866 азы 1 мартьи

* * *
Дыууӕ тыхы, дыууӕ сары нӕ сӕрмӕ 
Ӕлвӕст кӕрдтау, — мах бавзарӕм зындон 
Нӕ райгуырдӕй нӕ ингӕны къӕсӕрмӕ: 
Мӕлӕты тӕрхон, Адӕмы тӕрхон.

Сӕ цуры мах ӕдых ӕмӕ ӕнӕбон, — 
Ӕнӕсӕттон, ӕбӕрн ысты, тӕрных. 
Ӕмӕ кӕнынц ӕгъатырӕй сӕ кӕнон, 
Сӕ сонт уынаффӕ ахгӕны нӕ дзых.

Уӕддӕр Мӕлӕт ӕнӕхиндӕр у, растдӕр: 
Ӕнаххос дӕ, цагъар ӕви ӕлдар, — 
Йӕ цӕвӕг ныл ӕнауӕрдонӕй раскъӕры, 
Ыскӕны нӕ ӕмсӕр ӕмӕ ӕмбар.

Уӕд адӕм та? Хӕдбар хъуыдыйӕ, тохӕй 
Уый йе сӕфт уыны, срӕмудзы йӕ маст, — 
Ӕнӕсӕрфат! — хуыздӕр ӕфсиртӕ, оххай, 
Ысрӕдувы сӕ бындзарӕй ӕваст.

Ӕмӕ, о хъал, ӕдзӕф лӕппу, ӕрыгон, 
Цӕхӕрзӕрдӕ нӕрӕмон гуырд, ӕргом, — 
Дӕ сӕр мын сар! Ӕркодта дыл тыхы бон, 
Ды хъахъхъӕныс фӕчъизийӕ дӕ ном.

Дӕ раст уды, дӕ фидауцы ӕхсарӕй 
Сӕрыстыр дӕ, ӕгӕрон у дӕ ныфс. 
Хӕлӕг ӕмӕ хӕрамы цотыл барӕй, 
Сӕрӕй хъазгӕ, былысчъилтӕ кӕныс.

Цы хъом дын ысты хахуыр ӕмӕ фидис, 
Ӕртхъирӕнтӕ, фыдгой ӕмӕ ӕлгъыст? 
Ӕрцӕгъдыс сӕ рыджы муртау, фӕфидыс 
Фыдтӕ хӕрзтӕй — дӕ хъысмӕты и фыст.

0, сар дӕ сӕр, ӕнӕхинтӕн сӕ уаздӕр, 
Ныккӕлдзысты дыл аххостӕ зӕйау...
У адӕм афтӕ: басудзы йӕ азар 
Йӕ хуыздӕры — кӕмӕ и фарн, ӕгъдау.
1869 азы мартъи

* * -к
Вӕййы ӕвирхъау сау бонтӕ — ныббырсы 
Нӕ къабӕзтӕ ӕгъатыр низ, ӕлгъаг, 
Нӕ удыл катай-удаист ӕртыхсы, 
Фӕцъиры нын ӕнӕвгъауӕй нӕ туг.
Ныххуыссы цард ӕдых уӕнгтыл пъӕззыйау, 
Ӕвдӕрзы нӕ, фӕкӕны нӕ хуыдуг.
Тӕхудиаг у, ахӕм бон Хуыцау 
Кӕмӕ ракӕсы рухс цӕстӕй, рӕдауӕй 
Кӕмӕ рарвиты арфӕйау ӕмгары.
Ӕмгары арм — ӕвдадзы хос, йӕ хъармӕй 
Нӕ къабӕзтӕй фӕлидзӕг вӕййы пъӕззы, 
Ӕфхӕрд, ӕргъӕфст уд цадӕггай ӕртӕфсы, 
Ӕрбайсӕфынц йӕ маройтӕ, йӕ тарст, 
Ӕрыхъал вӕййы цард ӕмӕ та уары 
Йӕ цинтӕ зӕххыл, зӕрдӕ та ӕнкъары, 
Ӕууӕнды зӕрдӕ: ис рӕстдзинад, уарзт.
1873

Хъодзаты Ӕхсары тӕлмацтӕ

Тхбххсхуты Бало.

Сауаарӕг ус. Мамсыраты Дӕбе.

Дудараты Всроникӕ.

Дзанхгаты прсхрессор. Дзӕрӕхохты Хадзымурат.

Ихсыд бӕлиион.

Ирон кафт. Футболисттӕ.

Иссӕ.

Созанаты Гадӕкко.

Фыййау.

Базарӕй цӕугӕйӕ.

Хӕстои радист. Кадӕггӕнӕг.

БӔЛАС: ДӔ РЫНТӔ ДЫН 
БАХӔРОН, АДӔЙМАП

Цынӕ дӕсныйад ис зӕххыл, цынӕ: зӕгьӕм, мӕскуыйаг Вик- 
тор Слепцов у биоэнергетик. Адӕмы дзӕбӕх кӕны бӕлӕстӕй 
— уыцы хосгӕнӕн мадзал чи дендротерапи хоны, чи та друидо- 
терапи.

Бӕлас удгоймаг у, бирӕ цыдӕртӕ ӕмбары, зӕрдӕ кӕмӕн 
нӕй, ахӕм къуырма хъӕд нӕу, зӕгъы Виктор. Бӕлӕсты фӕрцы 
сӕхи адӕм дзӕбӕх кодтой рагон Уӕрӕсейы дӕр, апойнӕгтӕ та 
афтӕ нымайынц, хъуамӕ, дам, афӕдзы дӕргъы алчидӕр хъӕды 
мидӕг арвита 240 сахаты бӕрц.

Алы бӕлас дӕр ныл йӕхирдыгонау сахады, ахъаз кӕны, нӕ 
равг, нӕ буары куыст, нӕ зӕрдӕйы цавд ӕмӕ нӕ туджы ӕлхъыв- 
дад цӕмӕй нывыл уой, уыдӕттӕн. Алкӕмӕн дӕр нӕ йӕхи 
хӕрзгӕнӕг бӕлас ис, ноджы ма, цы мӕй ӕмӕ цы бон райгуырдтӕ, 
уымӕй аразгӕ у бӕласы хосы хъару, уымӕй аразгӕ сты йӕ 
дзӕбӕхгӕнӕн фӕрӕзтӕ. ■

Кӕмӕн кӕд цы бӕлас у пайда йе 'нӕниздзинадӕн, уый, чи 
кӕд райгуырд, уымӕ гӕсгӕ, Слепцов мӕйгай ӕмӕ бонгай сбӕрӕг 
кодта: январь — 1 бон — фӕткъуы бӕлас, 2 — 11 — соцъи, заз, 
12 — 24 — хъарман, 25 — 31 — кипарис. Февраль: 1 — 3 — 
кипарис, фатхъӕд, 4 — 8 — цъуй, сусхъӕд, гӕдыбӕлас, 9 — 18 
— кедр, 19 — 29 — нӕзы. Мартьи: 1 — 10 — хӕрис, 11 — 20 — 
сусхъӕд, тӕгӕр, 21 — 30 — ӕнгуз. Май: 1 — 14 — гӕдыбӕлас, 
тӕфхъӕд (жасмин), 15 — 24 — каштан, 25 — 31 — кӕрз. Июны 
1 — 3 — кӕрз, 4 — 13 — фатхъӕд, 14 — 23 — инжир, 24 — бӕрз, 
25 — 30 — фӕткъуы, тӕгӕр, инжир. Июль: 1 — 4 — тӕгӕр, 
фӕткъуы, 5 — 14 — заз, 15 — 25 — хъарман, 26 — 31 — нӕзы, 
кипарис. Август: 1 — 4 — сусхъӕд, кипарис, 5 — 13 — гӕдыбӕ- 
лас, 14 — 23 — нӕзы, 24 — 31 — фӕткъуы, ӕнгуз. Сентябры 1 
— 2 — ӕнгуз, ӕхсӕр, 3 — 12 — хӕрис, 13 — 22 — сусхъӕд, 23 
— чылауи, 24 — 30 — тулдз, сусхъӕд. Октябрь: 1 — 3 — ӕнгуз, 
ӕхсӕр, 4 — 13 — цъуй, 14 — 28 — тӕгӕр, 29 — 31 — ӕнгуз.

Ноябрь: 1 — 12 — заз, 13 — 21 — каштан, 22 — 30 — кӕрз. 
Декабрь: 1 — кипарис, кӕрз, 2 — 11 — фатхъӕд, 12 — 21 — 
инжир, 22 — тӕрс.

Ацы бӕлӕстӕ се ’ппӕт Ирыстоны нӕ зайынц. Ӕмӕ цӕмӕй, 
иу бӕлас кӕцы бӕласӕй ис баивӕн, уый базонай, уымӕн та ис 
ахӕм мадзал: фольга алыг кӕн фӕтӕнмӕ — 2 — 5 ӕмӕ дӕргъмӕ 
та 10 — 12 миллиметры, дӕ армы йӕ слӕгъз кӕн, ныххӕц ыл 
амонӕн ӕмӕ стыр ӕнгуылдзӕй, стӕй сабыргай бӕласмӕ бацу, 
фольга йӕм хӕстӕг бахӕсс. Кӕд ӕм йӕхи иваза, уӕд уыцы 
бӕлас энерги цъирӕг у, кӕд ӕй йӕхицӕй ссона иуварс, уӕд та 
бӕлас йӕхӕдӕг дӕтты энерги. Кӕй зӕгъын ӕй хъӕуы, 
дзӕбӕхгӕнӕг бӕлӕстӕ горӕтты ӕдде агуринаг сты, ӕмраст 
зӕнгджынтӕ.

Сбад зӕххыл йӕ быны, ӕрбахъӕбыс кӕн бӕлас, дӕ риу ӕмӕ 
йыл гуыбынӕй бандзӕв, дӕ къӕхтӕ фӕйнӕрдӕм акӕн, зӕнгӕй 
метрырдӕг дарддӕр куыд уой, афтӕ. Уӕд, дам, дӕ уый хиздзӕн 
атеросклерозӕй, ахсӕны куыст фӕхуыздӕр уыдзӕн, дӕхи хуыз- 
дӕр ӕнкъардзынӕ, зӕрдӕ дӕр фидардӕр кӕндзӕн. Дзуццӕ- 
джы куы сбадай ӕмӕ дӕхи дӕ фӕсонтӕй куы балхъивай 
бӕласмӕ, уӕд та, дам, уый ахъаз у стыр тугдадзинты ӕлхъыв- 
дад банывыл кӕнынӕн, радикулит фесафынӕн, уыргтӕн. Чъыл- 
дымздӕхтӕй куы слӕууай бӕласмӕ, дӕ къухтӕ дӕ синысӕртыл 
ӕвӕрдӕй, дӕ къӕбутӕй ӕмӕ дӕ фӕсонтӕй дӕхи бӕласы цъармӕ 
балвасгӕйӕ, уӕд та уый ахъаз у стресс сисынӕн, дӕ хъарутӕ 
фӕдывӕр кӕнынӕн, нефрит ӕмӕ остеохондрозӕй фервӕзынӕн. 
Ӕппӕты разӕй та бӕласӕн зӕрдиаг салам раттын, исты рӕвда- 
уӕн ныхӕстӕ йын зӕгъын ӕмбӕлы.

Алцӕмӕн ахъазгӕнӕг бӕлас та у бӕрз, уый ӕрмӕст йӕ уындӕй 
дӕр лӕгмӕ хорз хъуыдытӕ гуырын кӕны.

УЫЙ ДЫН ДЗЫ ФӔЛХАС!

Мӕнӕ дӕрдджын фӕсарӕйнаг дарӕс кӕм уӕй кӕнынц, уыцы 
дуканийы иу мӕгуыр лӕппу сӕрак къурткӕ балхӕдта. Сӕхимӕ 
куы 'рбацыд, уӕд ӕм лӕмбынӕгдӕр ӕркаст — йӕ дысалгъ йӕ 
зӕрдӕмӕ нӕ фӕцыд, ӕгӕр бӕзджынгомау цыма уыд. Йӕ хуыд 
ын райхӕлдта, рафӕлдӕхта дыс иннӕрдӕм ӕмӕ... Ӕмӕ дын 
дзы кӕрӕдзийы фӕдыл сӕдӕгай доллӕры гӕххӕттытӕ фондз 
куы 'рхауид! Цы сфӕлхас кодта, уый дыууӕсӕдӕ хатты 

фылдӕрӕй райста, къурткӕ дӕр йӕхи. Уӕдӕ, мӕгуырмӕ дӕр 
ӕнӕнхъӕлӕджы амонд фӕкӕсы...

ХУЫЦАУ ЫН ӔЙ АМОНДДЖЫН УС 
ФӔКӔНӔД

Багладешы цӕрӕг Азхар Ханыл сӕххӕст 80 азы. Ӕмӕ та йӕ 
ног ус — цыппор цыппӕрӕм! — курын бахъуыд. Иннӕтӕй йын 
чи мӕлгӕ акодта, чи дзы ӕндӕрмӕ фӕлыгъд, кӕй йӕхӕдӕг атард- 
та. Фӕлӕ йӕ ныр, цыппораздзыд Ала Кхатум йе ’цӕг амонд кӕй 
у, уый уырны.

ФӔТӔДЖЫ ФӔСТАГ АМӔДДАГ
Дард цӕгатаг хъӕу Шушенское кадджын ӕмӕ цытджын у 

советон адӕммӕ: ардӕм хаст уыд дунейы пролетариаты уарзон 
фӕтӕг Ленин. Фӕлӕ нырыккон Уӕрӕсейы адӕм цы сты, уый 
бӕрӕг сын нӕй, ӕмӕ нал зилынц фӕтӕджы цыртытӕм. Ацы 
хъӕуы йын цы ӕхсӕз метры бӕрзӕндӕн цырт лӕууыд ныронг, 
уый дӕр схӕрог, ныззӕронд.

Гъемӕ уый азарӕй стыр фыдбылыз ӕрцыд: хъӕууон-хӕдза- 
радон колледжы студент Павел Керберов сбырыд 
цыртдзӕвӕнмӕ, мӕ къам, дам, Ленины гипсӕй конд къух куыд 
ӕлхъивын, афтӕмӕй сисон, зӕгъгӕ. Ӕмӕ... Ленин фӕдыдагъ, 
рафӕлдӕхт ӕмӕ йӕ быны ныххуыдуг кодта мӕгуыр лӕппуйы.

Хорз, ӕмӕ Дзӕуджыхъӕуы бӕстастӕу цы Ленин ис, уый нырма 
фидар лӕууы йӕ къӕхтыл ӕмӕ хӕстӕгдӕр рӕстӕджы нӕ 
рафӕлдӕхдзӕн, хынджылӕггаг ӕй чи фӕкодта, уыцы зынгзӕрдӕ 
коммунисттыл — ӕхсӕнад «Тох»-ы уӕнгтыл: уыдон ын йӕ по- 
стаментӕй кӕд ӕмӕ сӕхицӕн сарӕзтой сӕ хъусынгӕнинӕгтӕ 
ныхасӕн. Афтӕмӕй та, дам, историон цыртдзӕвӕн у...

ӔМБӔЛӔГГАГ... БЕНЗИНӔЙ
Лӕг бонӕн цы диссӕгтӕ фехъусы, уыдонӕн сӕ иу у ахӕм: 

Берлинмӕ цавӕрдӕр эфиопаг лӕппулӕг уазӕгуаты бафтыд, ӕмӕ 
йӕ уд сцӕйхауд бензиныл хъырдыгӕнгӕйӕ. Сӕ машинӕты йӕ 
чи кодта, уыдонмӕ 'рхатыд, исчи ма мын ӕмбӕлӕггаг уӕддӕр 
авӕрӕд, зӕгъгӕ. Радтой йӕм шланг ӕмӕ дзы раст иу къӕртайы 

дзаг нынцъыхта, йӕ былтӕ асӕрфта ӕмӕ уартӕ хъӕлдзӕгӕй 
фӕцӕуы.

Хъахъхъӕдтой йӕ, уӕдӕ йын ницы уаид, зӕгъгӕ, фӕлӕ йын 
ӕппындӕр ницы уыд. Советон адӕмы уарзон артист Юрий Ни- 
кулин та йӕ иу ӕмбалы тыххӕй афтӕ дзырдта:

— Хӕсты размӕ Валя куыста цирчы артистӕй. Хӕсты за- 
ман та фӕтӕген скуынӕг ӕмӕ бынтон сзынаргъ, хъӕугӕ та 
тынг кодта, уӕлдайдӕр керогазтӕн. Гъемӕ-иу базары Валя 
фӕтӕгенуӕйгӕнджытӕм бацыд ӕмӕ сӕ-иу бафарста: «Кӕй 
фӕтӕген уӕ у карздӕр ӕмӕ хӕрзаддӕр?» Уӕйгӕнджытӕ йӕм 
хъӕр кодтой, мӕнон ма фен, мӕнон ма фен, зӕгъгӕ. Иу 
схӕстӕн-иу Валя ӕртӕ литры балон банызта, раппӕлыд дзы- 
иу ӕмӕ-иу ацыд. Базары ӕдде-иу фӕтӕген канистрмӕ скалд- 
та ӕмӕ та-иу ын къорд бонты сфаг хӕринаг кӕнынӕн, цы- 
рагъӕн.

ЗЫН БАУЫРНӔН У, ФӔЛӔ...
Турчы зӕрдиагӕй уырнӕг адӕм цӕры, ай-гьай. Фӕлӕ ӕрӕджы 

иу чысыл горӕт Яхьяйы мэр уынаффӕ рахаста: « Амӕй фӕстӕмӕ 
нӕ мӕрдты ныгӕндзыстӕм уырдыглӕугӕйӕ. Науӕд нӕм 
уӕлмӕрдӕн зӕхх нал фаг кӕны».

Адӕм сдзолгъо-молгъо кодтой, балӕбурой йӕм, уымӕ сӕ 
бирӕ нал хъуыд. Уӕд сын уый афтӕ:

— Мӕхӕдӕг куы ныхъхъӕмп уон, уӕд мын-иу мӕхи дӕр афтӕ 
баныгӕнут!

Адӕм ӕрсабыр сты.

КӔЛМСӔР
Китайаг Сун Данбунӕн бонӕй-бонмӕ тынгӕй-тынгдӕр рыст 

йӕ сӕр. Мӕлынмӕ куы ’рцыд раст, уӕд ӕм сӕ хъус ӕрдардтой 
дохтыртӕ дӕр. Йӕ сӕрыкӕхц ын систой, ӕркастысты йын йӕ 
«чыргъӕдмӕ» ӕмӕ сӕ цӕстытӕ атартӕ сты: мӕгуыр маоисты 
сӕрымагъзы кӕд ӕмӕ ӕрбынатон дынджыр уаллон.

Ахуыргӕндтӕ куыд загътой, афтӕмӕй, дам, хъуыддаг афтӕ 
у: китайӕгтӕ алы хилӕгойты хӕрынц, гъемӕ иу калм кӕуылдӕр- 
ты йӕ сӕрмӕ баирвӕзт ӕмӕ дзы йӕ зӕрдӕмӕ фӕцыд.

ФЫРХУДӔГӔЙ АРТӔНХӔЛДТӔ КӔНЫНЦ
Пятигорскы иу лӕппу ӕмӕ чызг кӕрӕдзи бауарзтой. Фӕлӕ 

лӕппу чызджы мады зӕрдӕмӕ нӕ фӕцыд ӕмӕ цӕхгӕр ныллӕу- 
уыд сӕ уарзты ныхмӕ. Уарзты ныхмӕ лӕууӕн кӕй нӕй, уый та 
чысыл сабитӕ дӕр зонынц.

Мад бартхъирӕнтӕ кодта йӕ чызгмӕ, ды ма уыцы лӕппуимӕ 
иу хатт дӕр куы фембӕлай, уӕд, дам, ӕз мӕхи хӕдтӕхӕгӕй 
раппардзынӕн.

Чызг дыууӕ нал загъта мады ныхӕстыл. Стӕй иуахӕмы 
сӕхимӕ ӕд ног чызгӕмбал ӕрбацыд — Таняимӕ. Ахӕм 
хӕрзӕгъдау, ахӕм уӕздан чызг уыд, ӕмӕ дзы мады зӕрдӕ баз- 
зад. Загъта йын:

— Таня, куы дӕ фӕнда, уӕд-иу ӕхсӕв дӕр баззай махмӕ — 
уадз ӕмӕ мӕ чызг ӕнкъард ма кӕна, йӕ уарзон лӕппуйы 
мысгӕйӕ.

Чызг ын бузныг загъта, ӕцӕгӕй дӕр сӕм-иу хатгай бахсӕви- 
уат кодта. Фӕлӕ дын иуахӕмы мад, адон цӕуыл ныхъхъус сты, 
зӕгъгӕ, гуыдыры хуынкъӕй мидӕмӕ бакасти. Ӕмӕ 
фӕзӕрдӕхъарм: дыууӕ бӕгънӕг чызгӕй иу йӕ кӕнгӕ риутӕ 
ӕмӕ дзыккутӕ иуварс фехста ӕмӕ...

Цы ма гӕнӕн уыд мадӕн — ратта йӕ чызджы хин ӕмӕ кӕлӕн 
лӕппуйӕн. Пятигорскы цӕрджытӕ та ныр ӕртӕ мӕйы дӕргъы 
артӕнхӕлдтӕ кӕнынц, уыцы хабар кӕрӕдзийӕн нбгӕй-ногмӕ 
дзургӕйӕ.

АРСЫ АРФӔ
Кировскы облӕсты ис хъӕу Оса. Уымӕ хӕстӕг хъӕды ӕрцыд 

ӕмбисондӕн хӕссинаг хабар.
Иу лӕг зокъодзуан ацыд. Ӕд дзаг чыргъӕд куыд рацӕйздӕхт 

хъӕумӕ, афтӕ йӕ хъустыл ӕнахуыр уынӕргъын ӕрцыд. Аракӕс- 
бакӕс кодта ӕмӕ иуварс стыр дзыхъхъ ауыдта, бацыд ӕм, нык- 
каст ӕм, ӕмӕ дын дзы далӕ арсы лӕппын сбырыныл тухӕнтӕ 
кӕны, фӕлӕ йын ницы 'нтысы.

Лӕг хус бӕлас ссардта, ӕрбахаста йӕ ӕмӕ йӕ дзыхъхъы 
ауагъта. Арсы лӕппын ыл хӕрдмӕ сбырыд рӕвдз-рӕвдз. Фӕлӕ 
дын уалынджы пыхсытӕй ралӕгӕрста лӕппыны дынджыр мад, 
йӕ фӕстӕгтыл слӕууыд ӕмӕ фӕцӕуы лӕгмӕ. Алидзын ын кӕй 

нӕ бантысдзӕн, уый бамбӕрста мӕгуыр лӕг ӕмӕ ма йӕ цӕстытӕ 
бацъынд кодта, йӕхи Хуыцауыл ныффӕдзӕхста.

Уалынджы йын чидӕр йӕ ных ӕнахуыр дӕрзӕг ӕвзагӕй ас- 
дӕрдта. Лӕг байгоги кодта йӕ цӕстытӕ — нӕдӕр мадӕл арс, 
нӕдӕр йӕ хъӕбул.

РИФТАГ
Ныхас алы фыдгойгӕнджытыл рауад, йӕ масты фӕдыл 

цӕугӕйӕ, уаг, намыс, ирон лӕджы ӕфсарм кӕмӕй ферох вӕййы, 
фаджысы рагъы фӕстӕйӕ хӕцын чи райдайы, ахӕм худинаггӕн- 
джыты тыххӕй, Уӕздан ӕмӕ уӕзбынӕй йӕ ныхас загъта Хъай- 
тыхъты Азӕмӕт дӕр.

— Бынтон ӕвзӕр, былӕй аппаринаг ничи у, алкӕмӕ дӕр ра- 
зыны исты хорз миниуджытӕ. Фӕлӕ маст лӕджы саугуырм 
кӕны. Лӕгӕн та, искӕуыл бахудыны размӕ, йӕхимӕ фенын 
фӕхъӕуы... Мӕ фыд-иу афтӕ дзырдта: «Лӕджы ӕккойы йӕ 
цӕргӕцӕрӕнбонты рифтаг ис, хордзен. Йӕ иу цӕсты дзы лӕгӕн 
сты йӕхи хъӕнтӕ, ӕмӕ рифтагӕн уыцы цӕст ӕппӕрст у лӕджы 
фӕсонтӕм. Иннӕйы та сты кӕйдӕр хъӕнтӕ, раззаг цӕсты ома 
— уый нӕ алкӕмӕн дӕр йӕ риуыл ис, ӕдзухдӕр нӕ цӕстыты 
раз. Ӕмӕ уыйадыл лӕг йӕхи хъӕнтӕ нӕ уыны».

КЪАРОЛ
76-аздзыд Рама XI Пумипон Адульядет Таиланды къарол у 

1946 азӕй фӕстӕмӕ. Ис ын фырт ӕмӕ цыппар чызджы. Тайӕгтӕ 
йын раст сӕ бардуагау кад кӕнынц, сӕ хуыцауы хайыл ӕй ны- 
майынц. Ллы райсом ӕмӕ ӕрвылизӕр дӕр сӕ гимн куы 
фӕцӕгъды радио, уӕд, ма сыст, уый амоны къаролӕн кад не 
скӕнын.

0, ӕцӕг къарол кусӕг лӕг у: йӕ цӕст дары скъолатӕ ӕмӕ 
рынчындӕтты уавӕрмӕ, аразы ног пълантӕ, адӕмӕн цы хуызы 
ӕмӕ куыдӕй ис баххуыс кӕнӕн, уый тыххӕй. Иттӕг дӕсны у 
къамтӕ исынмӕ — скӕны равдыстытӕ. Уымӕй уӕлдай ма уар- 
зы музыкӕ дӕр, ныффыста мюзикл, сӕвӕрдтой йын ӕй Брод- 
вейы театры.

Тайаг ӕвзагӕй уӕлдай ма зоны францаг, немыцаг, англисаг 
ӕвзӕгтӕ дӕр. Фӕстаг 30 азы иу фӕсарӕйнаг бӕстӕйы дӕр нӕ 
уыд.

Хъуыддаджы фӕдыл кӕй бауадзы йӕхимӕ, уыдои ӕм бацӕ- 
уынц... сӕ уӕрджытыл, суанг министртӕ дӕр. Хицаудзинад чи 
уарзы, уыдон, хӕрзаг, зӕгъынц:

— Мах ӕм не рагъы нуӕрттыл дӕр бабыриккам, ӕрмӕст нӕ 
сминистртӕ кӕнӕд!

НОБЕЛЫ ПРЕМИЙЫ ЛАУРЕАТ
2003 азӕн литературӕйӕ Нобелы премийы лауреат сси хус- 

сарафрикаг фыссӕг Джон Максвелл Кутзее. Ӕмӕ уый дӕр 
кӕуылты сгуыхт у, фӕлӕ ма дунейы мидӕг ӕрмӕстдӕр Кутзе- 
ейӕн бантыст бритайнаг Букер дыууӕ хатты райсын — 1983 
ӕмӕ 1999 азты.

Бирӕ хӕттыты йӕ бавдыстӕуыд Нобелы премимӕ, фӕлӕ 
та-иу йӕ хъуыддаг нӕ ацыд. Ныр ралӕууыд уый рад дӕр.

Уӕрӕсейы йын мыхуыры рацыд дыууӕ чиныджы — «Осень в 
Петербурге» ӕмӕ «Бесчестие». Дыккаг романы сӕйраг архайӕг 
у, йӕ сауджын фыды фашисттӕ кӕмӕн амардтой ӕмӕ уӕд 
йӕхӕдӕг дӕр фашист чи ссис, ахӕм ӕнӕнамыс адӕймаг.

НОГ АЗ АЛЫ БӔСТӔТЫ
Рагон Китайаг Ног аз нымад уыд мӕгуыргурты бӕрӕгбоныл: 

алкӕй бон дӕр сӕ уыд кӕцыфӕнды хӕдзармӕ дӕр бацӕуын 
ӕмӕ йӕ цы бафӕндыдаид, уый дзы рахӕссын. Фысым ын куы нӕ 
лӕвӕрдтаид уыцы дзаума, уӕд ыл адӕм бахъоды кодтаиккой.

Финляндийы Ног азы ’хсӕв чызджытӕ сӕ басмахъхъытӕ сӕ 
уӕхсчы сӕрты фехсынц — кӕд дуарырдӕм абада, уӕд фидӕн аз 
чызг смой кӕндзӕн.

Махмӕ кӕд зымӕджы бӕстастӕу вӕййы Ног аз, уӕд Бирмӕ- 
йы та ралӕууы тӕккӕ сусӕны тӕвды. Гъемӕ алчи дӕр арфӕ- 
йагӕй баззайы, исчи йыл, бӕрӕгбоныл цингӕнгӕйӕ, къӕртайы 
дзаг уазал дон куы басӕххӕтт ласы, уӕд.

Гуырдзыйы Ног азы фыццаг бон хӕдзармӕ 'рбахонынц, йӕ 
хорзы кой кӕмӕн айхъуысы, ахӕм адӕмы. Къӕсӕрӕй та ӕппӕты 
разӕй бахизы, уыцы адӕмы ’хсӕн нымаддӕр чи у, уый. Се ’ппӕт 
дӕр семӕ 'рбахӕссынц исты адджинӕгтӕ.

Ног азы лӕвӕрттӕ кӕныны ӕгъдау рацыд рагзаманты Ромӕй 
— сатурнали ӕмӕ календӕты бӕрӕгбӕттӕй: уӕд-иу адӕм чызг

хуыцау Стренийы фӕдзӕхст къохӕй къалиутӕ рахастой ӕмӕ 
сӕ кӕрӕдзийӕн лӕвар кодтой ӕнтыстыты символы хуызы.

ХӔДОН... ПЫСЫРАЙӔ
Бӕмбӕджы куыст тынг зианхӕссӕг у ӕрдзӕн. Иуӕй йын ӕгӕр 

бирӕ дон хъӕуы, иннӕмӕй бӕллӕхы гербицидтӕ ӕмӕ пести- 
цидтӕ.

Гъемӕ ахуыргӕндтӕ бар-ӕнӕбары сӕ зондджын сӕртӕ фӕхос- 
той, цӕмӕй ӕндӕр исты мадзал ӕрхъуыды кӕной хуымӕтӕг 
хъуымац уафынӕн. Экологон ӕмӕ экономикон ӕгъдауӕй 
ӕппӕтӕй хуыздӕр разындысты гӕн, цӕгатаг гӕн ӕмӕ пысы- 
райы ӕндӕхтӕ, фӕлӕ гӕны ӕндӕхтӕ бирӕ дӕрзӕгдӕр сты. Ӕмӕ 
уӕд пысыра скадджындӕр — фӕлмӕн ӕмӕ дарийау сатӕг хъуы- 
мац кӕнынц уый ӕндӕхтӕй Италийы. Диссаджы хӕдӕттӕ 
хуыйын дӕр дзы райдыдтой.

ТӔХГӔ-ТӔХЫНЫ УАРЗТ
Нӕл бындзы цӕсты, дам, ис сӕрмагонд хайыгтӕ — куыддӕр 

йӕ цурты сыл бындз фӕцӕйтӕхы, афтӕ йӕ уыдоны фӕрцы ра- 
иртасы! Хъуыддаг та сбӕлвырд кодтой Кембриджы ахуыргонд 
иртасджытӕ, Саймен Логхлин ӕмӕ Брайан Бертон.

Ноджы сыл бындзы нӕлтӕ фӕфиппайынц 76 сантиметры 
дӕрддзӕфмӕ ӕмӕ йӕ тӕхгӕ-тӕхын асайынц чындзуаты. Сыл 
бындз та уыны ӕрмӕстдӕр 36 сантиметры дӕрддзӕфмӕ.

ӔВЗӔГТӔ - СӔФТЫ КЪАХЫЛ ЛӔУД
Зӕххы къорийыл цы 'взӕгтӕ ис, уыдонӕн, дам, сӕ 90 процен- 

ты сӕфты къахыл лӕуд сты. Уӕлдай тӕссагдӕр у Кӕройнаг 
Цӕгат ӕмӕ Дард Хурыскӕсӕны чысыл адӕмты 'взӕгтӕн. Фӕлӕ, 
кӕд сӕ уавӕр бӕллӕхы, фӕдисы уавӕр у, уӕддӕр ма сӕ фервӕ- 
зын кӕнынӕн ис мадзӕлттӕ саразӕн, — ахӕм хатдзӕгмӕ ’рцыд 
ӕрӕджы Уӕрӕсейы наукӕты академийы президиум.

Цӕгатаг чысыл адӕмты 'взӕгтӕ лыстӕг нымадӕй сты 40 бӕрц, 
алкӕмӕн дӕр дзы ис йӕхи абетӕ, кӕд дзы хӕдбындур дыууӕ 
адӕмы уонтӕ йеддӕмӕ не схондзынӕ, уӕддӕр. Ӕрмӕст сӕ, 
зӕгъӕн ис, ӕмӕ никӕй фӕнды йӕ рухсыбадинаг фыдӕлты ӕвзаг 
ахуыр кӕнын — цӕмӕн, дам, нӕ хъӕуы...



Нырыккон царды ӕууӕлтӕ ахӕм сты, ӕмӕ хъуамӕ 
ӕнӕмӕнгӕй зонай зынгӕдӕр ӕвзӕгтӕ — нӕ бӕстӕйы та ахӕмтӕ 
сты уырыссаг ӕмӕ англисаг, ноджы ма англисаг ӕвзаг йӕхи 
айтыгъта ӕппӕт дунейыл дӕр, у бизнес ӕмӕ информацион тех- 
нологиты сӕйраг ӕвзаг. Хи зӕххыл титулон ӕвзаг чи у, уый та 
ӕрыгӕтты цӕсты ницы ахады, уымӕн ӕмӕ, дам, хи къӕсӕрӕй 
дарддӕр никӕм хъӕуы, ницы пайда у.

Афтӕмӕй та уыцы мӕлдзой ӕвзӕгтӕн сӕ фылдӕр уникалон 
сты. Сӕ бӕсты цы ныхасыздӕхтытӕ фӕзыны, уыдоны бон нӕу 
лӕджы хъуыды ӕххӕстӕй зӕгъын. Уӕдӕ кӕд горӕтаг дӕс- 
фынддӕс зайӕгхалы ном йеддӕмӕ нӕ зоны, уӕд хъӕуы цӕрӕг та 
ранымайдзӕн цалдӕр сӕдӕйы. Фӕлӕ фӕстаг рӕстӕджы чысыл- 
гай хъуыддаг иннӕрдӕм цыма здӕхы — цы 'взӕгтӕ амард, уыдон 
фӕстӕмӕ ӕгас кӕнынц. Паддзахад иуты фарс дӕр нӕу ӕмӕ 
иннӕты фарс дӕр, ӕппӕт дӕр адӕмӕн сӕхицӕй аразгӕ сси — ис 
уӕм фыдӕлон ӕфсарм ӕмӕ уӕ хъӕуы уӕ номгӕнӕг ӕвзаг — ма 
йӕ рох кӕнут, архайут йӕ хӕрзӕбоныл. Стӕй — иннӕрдӕм...

АФОНМӔ ЗИЛГӔЙЫ
(Ӕнӕнхъӕлӕджы рӕнхъытӕ)

Афонмӕ Гамир кӕйдӕр сӕгъты ратӕры йӕ цӕхӕрадонӕй, 
йӕхицӕй ӕлгъиты ӕмӕ дурадзагъдӕй...

Фӕлӕ куы нал ис, куы нал — рухсаг уӕд!..
Афонмӕ Госӕда йӕ къамбецты размӕ гуыбыр-гуыбыр рацӕ- 

уы, йӕ сины сӕртӕй хъӕрзгӕйӕ, ӕд къӕдз лӕдзӕг...
Фӕлӕ куы нал ис, куы нал — рухсаг уӕд!..
Афонмӕ Хъӕстион Хъызмыдӕ 'лгъиты хицауады йӕ бирӕ 

хъалонты тыххӕй, стӕй цӕхх кӕй нӕй дуканийы, кӕй дзы нӕй 
спичкӕтӕ дӕр, ноджы фӕтӕген ӕмӕ урс цикъӕ хъуымац 
мидӕггӕгтӕ ӕмӕ мӕрддзӕгтӕн...

Фӕлӕ куы нал ис, куы нал — рухсаг уӕд!..
Афонмӕ ӕхсӕвгӕс Хадзырӕт дзыппыдзагӕй давы згъӕлд 

нартхор быдырӕй, фӕстӕмӕ удаистӕй фӕкӕс-фӕкӕсгӕнгӕйӕ...
Фӕлӕ куы нал ис, куы нал — рухсаг уӕд!..
Афонмӕ Бекызӕ 'рцӕуы йӕ сау бӕхыл цуанӕй, йӕ разӕй мӕ 

фыды егӕрттӕ згъорынц — ӕрдхӕрдтӕ уыдысты мӕ фыдимӕ, 
— ӕмӕ мыл бацин кӕндзӕни...

Фӕлӕ куы нал ис, куы нал — рухсаг уӕд!..

Афонмӕ Кодзырон Юрик ӕмӕ Борыхъон Хъазыбег баиу сты 
мӕн агур чызгдзуан, нозтдзуан ӕмӕ царддзуаны ӕмгӕрттау 
иумӕ цӕуынмӕ...

Фӕлӕ...
Ох-хай!..
Афонмӕ сӕ хъомы размӕ йӕ сырх къабайы рацӕуы Дзылаты 

рӕсугъд — Знаретӕ, ӕмӕ лӕппутӕ кӕлӕнгондӕй кӕсынц йӕ 
фӕстӕ, ӕрмӕст дзы иу кӕмӕндӕр уӕлдай тынгдӕр риссы йӕ 
зӕрдӕ...

Фӕлӕ уый дӕр куы нал ис, куы нал — рухсаг ӕрбауа!..
Афонмӕ Артик йӕ вилисапедыл йе 'мгӕртты разӕй ӕртӕхы, 

ӕмӕ йӕ дынджыр цӕстытӕ уӕлахизы тынтӕ хурмӕ нывӕндынц...
Фӕлӕ...
Афонмӕ...
Нӕ!..
Нал кӕсы ӕнхъӕлмӕ мӕзджыты цур горӕтмӕ цӕуӕг авто- 

бусмӕ Сафар дӕр (мӕ кӕуындзӕг хъуыры нынныхсти), уӕд ма 
чи ис, чи, нӕ уӕрӕхзылд Зилгӕйы хъӕуы?..

Ног фӕлтӕр —
Ӕндӕр адӕм...
Гъеуӕддӕр цӕст не 'фсӕды дунейы уындӕй, фӕлӕ зӕрдӕ 

ныкъкъуырма.

* * *
Хорз хӕдзары номӕй мӕм ӕрхатыд хорз лӕг: сӕ сӕрӕн гуыр- 

дӕн сын саккаг кӕн къухылхӕцӕгӕй ныллӕууын...

ТОКАТЫ АЛИХАН
(1893 — 1920)

Токаты Алихаимӕ ис ӕмдзӕвгӕ «Малусӕг». Цы- 
бырӕй йӕ мидис: уалдзӕджы комулӕфт ахъардта 
зӕххы, быдыр фӕхъулӕттӕ, ӕмӕ ма кӕд уӕлдӕф 
уазал уыд, уӕддӕр «малусӕг митӕй йӕ буц сӕр 
ысдардта», нӕ тарсти уазӕлттӕй, хӕцыди митимӕ 
ӕмӕ фӕстагмӕ «хъалӕй, фырбуцӕй уый Рухсмӕ 
фӕцыд».

Ӕмдзӕвгӕйӕн ис ӕнӕнхъӕлӕджы кӕрон: 
Хурмӕ бӕллыд ӕмӕ Рухсы цӕры. 
Малусӕг Рухсы йӕ мӕлӕт ыссардта — 
Хурӕй мӕлы.

Алиханӕн йӕ уацмыстӕй бирӕты куыд у, афтӕ 
ам дӕр ис поэтикон символ: Уалдзӕджы, Хуры, Рух- 
сы сӕрвӕлтау ӕнусон хӕрам тыхты ныхмӕ тохгӕнӕ- 
джы фӕлгонц ауайы нӕ цӕстытыл. Поэт йӕхӕдӕг 
дӕр йӕуд суӕлдай кодта ӕхсӕнады фыдбылызтимӕ 
тохы. Иӕ зӕрдӕ дардта ног царды хурыл ӕмӕ уый 
«рухсы йӕ мӕлӕт ыссардта»' . Цӕвиттон, Алихан 
пехуымпарау рагацау базыдта йӕ мӕлӕт.

Токаты Инусы фырт Алихан райгуырди Хохы 
Дӕргъӕвсы мӕгуыр бинонты астӕу. Ахуыр кодта сӕ

1 Хъуыддагӕн чи ницы зоны, иу ахӕм мын бауайдзӕф кодта, Алихан, 
дам, тифӕй амард, Ӕхсар та, дам, афтӕ фыссы, революци ӕмӕ мидхӕсты 
тымыгъты бабын. Поэт тифӕй амарди, зӕгъгӕ, уыцы хабар уайдзӕфгӕнӕг 
райста чиныг «Писатели Севсрной Осетии»-йӕ. Уым та рӕдыдӕй фыст 
ӕрцыди, стӕй канд уым нӕ, фӕлӕ скъолаты ахуыргӕнӕн чингуыты дӕр. 
Ӕцӕгӕй дӕр Алихан 1920 азы тифӕй фӕрынчын (революцийы хъуыддӕгтӕ 
кӕнгӕйӕ) ӕмӕ хуыссыди сӕхимӕ, Дӕргъӕвсы. Ӕмӕ йӕ уыцы тыхст са- 
хат исчи амардта, ӕви йӕхӕдӕг йӕхимӕ систа йӕ къух, уый баззади 
сусӕггагӕй. Цыдӕриддӕр у, уӕддӕр поэт революцийы цӕхӕры басыгъди. 
Чиныг «Писатели Северной Осетии» та рӕдыдтӕй бӕз-бӕз кӕны ӕмӕ йӕ 
ногӕй нывыл, ӕнӕ сахъатӕй, рауадзын афон у. 

хъӕуы дыууӕкъласон дины скъолайы, Санибайы та~ 
фӕци цыппӕрӕм кълас. Фӕстӕдӕр ӕй айстой Бакуйы 
денджызон скъоламӕ. Фӕлӕ йын ницы цин хаста йӕ 
ахуыр, сфӕлдыстадон куыстӕн дӕр ын фадӕттӕ нӕ 
уыди. Ноджы революцион куыстыл фӕцалх, ӕмӕ йӕм 
иуӕй скъолайы разамонджытӕ схӕрам сты, иннӕмӕй 
йӕ хӕстӕджытӕ, йӕ зонгӕтӕ. 1916 азы ныууагъта 
йӕ ахуыр ӕмӕ ӕрбаздӕхти Дӕргъӕвсмӕ.

Иудадзыг кодта революцион куыст. Мидхӕсты 
рӕстӕг ӕхсарджынӕй хӕцыди деникинонты ныхмӕ. 1920 
азы Ирыстон дихгонд ӕрцыди фондз районыл. Алиха- 
ны снысан кодтой Джызӕлы районы ревкомы сӕрдарӕй 
Сӕрды райдайӕны тифӕй фӕрынчын, тыхстӕй ма 
сӕхимӕ бацыд, уым дӕр йӕ бинонты баййӕфта уӕззау 
рынчынтӕй. 17 июны боныцъӕхтыл Токаты хӕдзарӕй 
райхъуысти топпы гӕрах. Поэтйӕхи амардта ӕви рево- 
люцийы знӕгты къухӕй фӕмард? Не сбӕрӕг.

Национ литературӕйы традицитыл ӕнцайгӕйӕ, Али- 
хан хӕрз ӕрыгонӕй биноныгӕй сахуыр кодта, йӕ 
зӕрдӕмӕ арф айста уырыссаг ӕмӕ дунеон дзырдаива- 
ды стырдӕр хӕзнатӕ, уыдон фарн ахъардта йӕ туджы, 
систы йын хицон. Ӕмӕ райгуырди ног аивад-феномен. 
Нӕ нӕртон дуне ӕмӕ ӕндӕр адӕмты поэтикон дунейы 
кӕрӕдзиуыл бандзӕвдӕй цыма цӕхӕр акалд ӕмӕ уый 
рухсмӕ сӕдӕ хъуытазау ӕмӕ сӕдӕ мырмырагау нырт- 
тывта, ныййазӕлыд ирон ӕвзаг. Дзырдтӕн мидӕджыр- 
дыгӕй уыди цыренгӕнӕг тыхтӕ — цардбӕллон, фӕрныг 
ирон лӕппуйы зонд ӕмӕ зӕрдӕ. Адӕмы ӕнусон 
удхӕрттӕй, бӕллицтӕй дзаг зонд ӕмӕ зӕрдӕ.

Ивгъуыд ӕнусы ӕвдайӕм азтӕй фӕстӕмӕ фӕзын- 
ди цалдӕр ахадгӕ куысты поэты цард ӕмӕ сфӕлдыс- 
тады тыххӕй. Фӕлӕ йӕ аивад нырма биноныгӕй 
иртасинаг у. Скъолаты программӕты дӕр ын нырӕй 
фылдӕр бынат раттын хъӕуы.

Алиханы уацмысты чиныг фыццаг хатт рухс федта 
йӕ амардӕй 40 азы фӕстӕдӕр, «Малусӕг», зӕгъгӕ, 
ахӕм номимӕ. Йӕ литературон бынтӕ тӕккӕ ӕххӕст- 
дӕрӕйрацыдысты 1973 азы чиныгуадзӕн «Ир»-ы.

рг ЦЫКУРАЙЫ ФӔРДЫГ
Совет

Мӕнмӕ цыкурайы фӕрдыг ныр ис.
Ӕдзух вӕййы мӕнмӕ ӕппӕт, цы курон.
Уый нӕу зӕххон, уӕларвонтӕй у — хурон, 
Дзӕбӕх кӕны фыдниз, уый зоны рис.
Нӕ радта уый мӕнӕн ыстыр дзуар Дзывгъис, 
Нӕдӕр та Сафа, Уацилла, Ӕртхурон.
Ӕз калмӕй байстон уый — уыди фыдхъулон, 
Цӕхӕртӕ калгӕ сау маргӕй сыгъдис.
Фӕндонӕй ӕз фӕтӕхдзынӕн уӕларвмӕ, 
Ӕркалдзынӕн нӕ зӕхмӕ Рухсӕй тын. 
Мӕ аууон бӕстыл райдайдзӕн хӕтын.
Дӕлдзӕхӕн та ныккӕсдзынӕн йӕ арфмӕ, 
Дунетыл таудзынӕн рӕсугъддӕр фын. 
Ӕз талынгӕн ӕрхаудзынӕн йӕ тарфмӕ.

•к * *
Мӕн сызгъӕринтӕ нӕ хъӕуы, 
Зӕрдӕ уыдоныл нӕ кӕуы.

Мӕн хъӕуы ӕртӕх.
Уӕ, ӕртӕх! Ӕртӕх ды махмӕ, 
Ды ӕртӕх мӕ хуымы хахмӕ, 

Уалдзыгон ӕртӕх.
Курын. Кувын ӕз ӕртӕхмӕ, 
Кӕд ӕртӕхид уый мӕ зӕхмӕ.

Уӕ, мӕ куывд, фӕтӕх.
Ды фӕтӕх, мӕ куывд, Хуыцаумӕ.
Уӕ, ӕртӕх, ӕртӕх, ӕрхау-ма, 

Бапырх кӕ нӕ зӕхх.
Зӕхх куы бапырх уа ӕртӕхӕй, 
Уӕд ӕрттивдзӕни дзӕбӕхӕй, 

Калдзӕни йӕ тӕф.
Фӕлмӕн кӕрдӕг уӕд цъӕх дардзӕн, 
Фӕлмӕн фынтӕ зӕрдӕ зардзӕн 

Уалдзыгон ӕхсӕв.

ИЗӔРӔЙ
Хъӕдмӕ мӕ тагъддӕр фӕцӕуын фӕнды — 
Зараг цъиу диссаджы зарӕг кӕны

Хъӕды изӕрӕй
Бӕласы сӕрӕй...

Булӕмӕргъ, булӕмӕргъ, ма фӕтӕх дард, 
Ма фӕтӕрс, ма фӕтӕрс, бӕласыл бад.

Азар мын, цӕй, 
Ма тӕрс мӕнӕй... 

Зӕрдӕ ӕнцадӕй ныр — хъӕлдзӕг, ӕнкъард, 
Диссаджы зардӕй мӕ зӕрдӕ ӕрцард.

Хъусын, лӕууын,
Худын, кӕуын...

Азар мын, азар мын, булӕмӕргъ, цӕй... 
Райдыдта, райдыдта тагъддӕр, хъӕрӕй.

Ма уадз дӕ зард,
Ма бад ӕнцад.

Дидинӕг, дидинӕг, ракал дӕ тӕф, 
Диссаджы тӕфӕй ды дзаг кӕн уӕлдӕф.

Рӕз мын ды дӕр, 
Тӕф кӕн фылдӕр. 

Хӕхтӕй фӕтулы, фӕтулы нӕ хур... 
Азар-ма, азар-ма, цӕй, ды, мӕ хур,

Уӕ, цъиу, мӕ бон.
Ӕз ныр кӕуон...

Хӕхтӕй нӕ хур дӕр бынтондӕр ныттылд. 
Мигъ ма сырх-сырхид йӕ сӕрмӕ фӕзынд.

Тулын ӕз дӕр
Хъӕды дӕлдӕр.

ФЫЦЦАГ ФӔКАСТЫ УАРЗТ
Фыццаг фӕкасты уарзт — 
Ӕнӕтӕригъӕд маст. 
Лыстӕгмур хуры тын, 
Дзӕнӕты царды фын, 
Ӕнӕ дуар, ӕхгӕд.

Ӕнӕ фӕд-фӕды фӕд, 
Тыхджын арвы гӕрах, 
Ӕнӕхуысгӕ цырагъ, 
Ӕнӕмӕлгӕ мӕлӕт, 
Зӕрдӕуынгӕ дзӕнӕт.

АРВЫ ЦӔФ
Арв ныццавта тулдз бӕласы, арв, 
Ахызт цӕф, йӕ цъуппӕй уидӕгтӕм уый ахызт. 
Арвы зынг йӕ зӕрдӕйы бынтондӕр бахызт — 
Тулдз ӕвиппайды ризгӕ судзы тарф.

Уӕ, ӕвиппайды ӕнӕ ныхасӕй уарзт, 
Афтӕ зӕрдӕ ды ӕвиппайдӕй ныццӕвыс, 
Цинӕй тагъд дзӕнӕты ризгӕ, судзгӕ сӕфыс, 
Дӕу нӕ уромы мӕлӕты маст.

* * *
Хох! Мӕ хох, мӕ хох, мӕ хох, 
Фесӕфай бынтондӕр.
Рох дӕ, рох дӕ, рох, фыдрох, 
Нал уыдзӕн зындондӕр.
Хъӕутӕ къуыбыртыл цӕрынц, 
С 'алыварс — зӕйуӕттӕ.
Дӕттӕ быдыртӕ хӕрынц, 
Хох-лӕгӕт — нӕ уӕттӕ.
Хӕхтӕй цъититӕ кӕлынц, 
Бирӕйы фӕхӕссынц.
Хуымтӕ сау зӕйӕ хӕлынц, 
Афӕдз дӕр нӕ хӕссынц.
Хӕхтыл сау зӕйӕ цӕндтӕ 
Миназгай фӕкодтам.
Дӕгъты, къӕдзӕхты кӕндтӕ 
Тухитӕй ыскодтам.

Калӕм сау хуымыл нӕ туг, 
Къахӕнтӕй фӕкъахӕм.
Афтӕ лидзы, згъоры дуг. 
Сау дуртӕ фӕлдахӕм.

Хох — хъӕбӕр. Сыгъд у, сыд у, 
Хортӕ дзы нӕ зайы.
Хох зыд у, зыд у, зыд у, 
Хорӕй нӕ фӕсайы.

Хӕхтӕй рауайы ныл зӕй, 
Нал вӕййы хъӕбӕрхор. 
Ниуӕм талынджы сыдӕй. 
Бахӕрӕм нӕ фӕлхор.

Стонг, ӕххормагӕй, сыдӕй 
Чъизи цардмӕ хъавӕм.
Мах кӕрӕдзийӕ зыдӕй 
Дур-хъӕдур фӕдавӕм.

Фесӕф, фесӕфай, мӕ хох, 
Фесӕфай мын тагъддӕр.
Ды мӕнӕй нӕ кӕныс рох, — 
Сау цӕссыджы ’ртах дӕ.

ХОХ ФӔЦӔУЫНЦ

Гуыбыртӕ ӕмӕ ӕууӕнтӕхъил, 
Сӕ фыдхуыз цӕсгӕмттӕ — ӕмпылд, 
Цӕуынц, цӕуынц ӕд урс ӕвгъил, 
Цӕуынц... Кӕнынц ӕмтылд.

Фӕдзурынц ӕврӕгътӕ: «Хӕтӕм.
Мах арвы бамбӕхсӕм нӕ фисты...» 
Цӕуынц нӕ зонгӕйӕ, кӕдӕм 
Мӕ хох сӕ кӕрцыты къӕристы.

Фыдхуызӕй арвыл хур хъуызы, 
Фӕтулы ӕврӕгъты, фӕтулы... 
Цӕуынц, сӕ цард цыма хуыссы, 
Цыма сӕ удхӕссӕг ӕвдулы.

Сӕ фӕстӕ сау хӕхтӕ кӕсынц, 
Кӕсынц, кӕсынц, кӕсынц ӕнкъардӕй. 
Сӕ фӕстӕ уарынтӕ хӕссынц, 
Цыма фӕсурынц сӕ сӕ цардӕй.

Сӕ фӕстӕ цъити у ӕнкъард, 
Сӕ фӕстӕ сау дзӕххор ызгъӕлы. 
Цӕуынц, цӕуынц... Кӕдӕмдӕр. Дард... 
Хӕры сӕ сау ыстонг, ӕфхӕры.

Сӕ фӕстӕ дымгӕ дӕр кӕуы, 
Сӕ бызгъуыртӕ сын тилы, тилы. 
Сӕ разӕй иу гуыбыр цӕуы, 
Сӕ фӕстӕ иу зӕронд фӕхилы.

Цӕуынц лӕдзджытимӕ, цӕуынц...
Цӕуынц, цӕуынц... цӕуынц ныр дзугӕй. 
Кӕмдӕр кӕйдӕр та мын хъӕуынц, 
Кӕйдӕр ӕлхӕнынмӕ сӕ тугӕй.

Зӕгъынц, зӕгъынц: «Кӕмдӕр ис хӕст...» 
Сӕ фӕстӕ удхӕссӕг ныззары...
Нӕ хур фӕныкъуылдта йӕ цӕст...
Уый фесӕфт тары.

* * *
Хӕцаг калм... Лӕгӕтӕй фӕздӕг.
Хӕрз сидзӕрты цӕсгуытӕ.
Цӕуын мӕлӕтмӕ арф, хӕстӕг.
Зӕронд амад мӕсгуытӕ.

Гуыбыр адӕм бызгъуырты тыхт, 
Ӕд къахӕнтӕ цӕугӕйӕ.
Ӕрыскъӕфт чызг, нӕвӕдон тыгъд, 
Зӕрдӕбынӕй кӕугӕйӕ.

Мӕрдон ысмаг. Куыст-хиды тӕф. 
Зӕронд зӕппӕдзтыл зилын.
Ӕнгузы тӕф, хӕххон уӕлдӕф 
Цӕрӕнбонты фӕцъирын.

Кӕсын ӕдзынӕгӕй фӕлмӕн, 
Ӕргом кӕсын мӕлӕтмӕ. 
Мӕ хӕлар, адоныл мӕнӕн 
Мӕ фӕндаг у дзӕнӕтмӕ.

УЫГ
Ӕхсӕв ӕнцад фӕцӕйцӕуын нӕ уынгмӕ, 
Куы ныхъхъус вӕййы бӕстӕ, уӕд. 
Цӕуын ӕнцад фӕхъусынмӕ нӕ уыгмӕ. 
Уӕ, уыг! Дӕ хъӕртӕ мӕм цӕуӕд!

Дзыназы уыг та, зӕппадзӕй дзыназы, 
Ныхъхъуыста зӕрдӕ йӕм бынтон:
Уӕ, уыг! Дӕ дзынӕзт зӕрдӕ ласы, ласы — 
Дӕ хъӕрзты ис мӕлӕт — фӕндон.

Ӕхсӕв ӕнцад сабырдзинад ды тауыс.
Ӕнкъардӕй хъусын-иу дӕумӕ.
Ӕхсӕв ды мӕрдты зӕппӕдзты рӕвдауыс, 
Нӕ тӕхыс зӕппӕдзтӕй хъӕумӕ.

Ӕз уарзын дӕу, уӕ, уыг, зӕрдӕйӕ уарзын, — 
Кӕй уарзыс талынг, мӕрдты ды, 
Дӕ дзынӕзт зӕрдӕйӕ кӕй суры тар зын 
Ӕмӕ ӕнцойдзинад дӕтты.

КӔД ДӔ ФӔНДЫ...

Кӕд дӕ фӕнды тӕхын уӕларвмӕ, 
Кӕс ӕм уӕд дардмӕ 
Ӕхсӕв.

Кӕд дӕ фӕнды цӕуын дӕлдзӕхмӕ, 
Уӕд кӕс ӕхсӕвмӕ 
Дзӕбӕх.

Кӕд дӕ фӕнды цӕрын нӕ зӕххыл — 
Ӕрбад йӕ ӕххыл...
Фӕсудз.

Кӕд дӕ фӕнды цӕрын сыгъдӕгӕй — 
Цӕрӕд фӕздӕгӕй 
Дӕ уд.

Дӕ зӕрдӕ кӕд мыййаг нӕ зары — 
Кӕн ӕй ӕвзалы, 
Йе — сӕг.

Кӕд рухс дӕ зӕрдӕмӕ нӕ кӕсы, 
Уӕд уарз ды хӕфсы 
Ӕцӕг.

* * *
Дзӕнӕтмӕ бӕлгӕйӕ 
Ӕз уарзын зындон. 
Зындоны цӕргӕйӕ 
Фӕсудзын бынтон.

Фыдтухи зындонӕй 
Мӕхимӕ хӕссын. 
Зындоны фӕндонӕй 
Дзӕнӕтмӕ кӕсын.

МӔГУЫР ЦЪИАХ
Цъиах мӕгуырӕй 
Тахти ’мӕ цард. 
Бафсӕст-иу хуырӕй. 
Зарыд йӕ зард.

Фӕлӕ йӕ 'рцахста 
Саби кӕмдӕр. 
Йемӕ йӕ 'рхаста. 
Нал цыд йӕ хъӕр.

Бадти ӕнкъардӕй: 
Базыртӕ — лыг. 
Нал уыд йӕ цардӕй, 
Райдыдта хъыг.

Йе 'мбалы федта 
Иу бон тӕхгӕ.
Хи ма уый фехста 
Уымӕ бӕргӕ.

Джихӕй йӕ фӕстӕ 
Баззад, кӕсы...
Тоны йӕ фӕрстӕ, 
Арвы мысы.

Уасы фӕсусӕй 
Йе 'мбалмӕ ныр. 
Сау зӕрдӕ хусӕй 
Баззад, мӕгуыр.

Уымӕн йӕ хӕссӕг 
Базыртӕ — нал. 
Калы йӕ цӕссыг, 
Зӕрдӕ фӕтар.

Джихӕй уӕларвмӕ 
Саби, ды кӕс, 
Базырты ралыг 
Зӕрдӕмӕ хӕсс!

* * *
Ӕз кӕуын, дзыназын, ӕз фӕниуын, ниуын, 
Ӕз фӕниуын, ниуын, фехъусыс мӕ, цы?
Сау зӕрдӕ фӕсудзы мидӕгӕй мӕ риуы, 
Мидӕгӕй мӕ риуы сау туджы мӕцы.

Уалдзӕгмӕ бӕллыдтӕн, уый цинӕй рӕзыдтӕн, 
Уый цинӕй рӕзыдтӕн карз зымӕджы ӕз.
Уалдзӕг мӕ фӕсайдта, раджы уый нӕ зыдтон, 
Раджы уый нӕ зыдтон, сӕфдзӕни мӕ рӕз.

Тарф зымӕг мӕ хордта, тарф зымӕг мӕ надта, 
Тарф зымӕг мӕ надта, зӕрдӕ дзы ныссуй.
Уалдзӕг мӕ фӕсайдта, дидинджытӕ радта, 
Дидинджытӕ радта сау халонӕн уый.

Сау халон фӕхӕссы, сау халон сӕ хъазы, 
Сау халон сӕ хъазы фаджысы сӕрыл.
Уый мӕнмӕ ныр уасы, адӕмы туг нуазы, 
Адӕмы туг нуазы алы ран зӕххыл.

Нал фӕразын зӕххыл, фескъуыйы мӕ зӕрдӕ, 
Фескъуыйы мӕ зӕрдӕ, тоны та мӕ риу.
Бахус и мӕ хъӕлӕс, нал хъуысынц мӕ хъӕртӕ. 
Йа Хуыцау, мӕ хъӕртӕй фехъуысӕд дӕм иу!
1917 азы 20 май. Ригӕ

САХАРЫ ХЪӔРТӔ
Хур ыссӕуы. Хур фӕтылди туджы.
Сахар дзы ныссырх.
Сахар аразы бӕрӕгбон. Сахар худы...
Уынгтӕ — сӕнӕй пырх...

(7~[ Арвау сахарӕй гӕрӕхтӕ дард ранмӕ хъуысы...
Сахар судзы, судзы, судзы...

ю Тулы туджы.
Дӕрддзӕф хъӕу хуыссы.
Чидӕр ракалдта йӕ сӕнтӕ:
Уынгтӕ — сырх
Тугӕй — пырх.
Туг кӕны лӕсӕнтӕ.
Талынг ахӕстон ныссырх.
Уым ыстонг уыд дзуг:
Дзуг дзы алырдӕм ныппырх — 
Нуазы туг.
Дзуг ӕххормаг у. Нӕ зоны...
Дзуг йӕ нард фыййӕутты 'взоны. 
Сахар судзы, 
Тулы туджы.

* * *
Кувын дурӕн мӕн нӕ фӕнды — 
Уазал дурӕн кувын ӕз.
Ниуын дурыл мӕн фӕфӕнды... 
Ниуын, ниуын... Нӕй фӕрӕз... 
Баргъӕвст зӕрдӕ, басыд дурыл, 
Уӕ, кӕм дӕ ды, тавгӕ хур?! 
Бамбӕхст мигъы, нал и къулыл. 
Уазал дары зӕрдӕ дур.
Уӕз-хъадаман хурх ӕлвасы, 
Цӕнгтӕ дурмӕ — фидар баст. 
Дуры уазал зӕрдӕ ласы, 
Тоны риуы бирӕ маст...
Хурмӕ ниуы зӕрдӕ-иунӕг, 
Хуры нал уынын ӕппын...
Уӕ, мӕ зӕрдӕ, зынтӕ фидӕг, 
Чи дын зоны, чи дӕ зын?

10 Мвх дуг № 12, 2003

АСИН

Уӕлӕмӕ асиныл цӕуӕм,
Уӕлӕмӕ.
Кӕуӕм, 

Куы 'ркӕсӕм асинӕй дӕлӕмӕ.
Мӕ хӕлар, кӕс!

Ды ризыс... Хауыс!
Дӕхи уӕлӕмӕ хӕсс — 
Бынӕй цы дауыс?!
Нӕ асин у бӕрзонд, 
Фӕцыд уӕлӕрвтӕм. 

Хӕссӕд дӕ, цӕй, дӕ зонд
Дӕлдзӕхӕй ӕрвтӕм.

Ныр мах ыстъалыйыл лӕууӕм — 
Цӕуӕм мах хурмӕ.

Цӕуӕм, цӕуӕм, цӕуӕм...
Уӕ цурмӕ.

ӔНӔМӔТ АДӔМ

Мӕн гъеныр дисӕй фӕрсынц: 
«Цӕмӕн ӕппарыс дӕ цард? 
Цӕмӕн дӕ фыдхуыз, ӕнкъард?» — 
Мӕ фӕстӕ джихӕй кӕсынц.

Мӕллӕг хъӕлӕсӕй зӕгъын: 
«Уӕдӕ куыд? Цы кӕнон ныр ӕз? 
Мӕ удӕн куынӕ и фӕрӕз 
Сымахау... Зын у цӕрын...

Сау лӕг мын айста мӕ худт. 
Зӕрдӕйы сау дур фыцы, 
Фидар ыл сау сынт хӕцы...
Уый тыххӕй нал дӕн рӕсугъд...»

♦Ӕвгъау бӕргӕ уыд дӕ сӕфт...
Цӕугӕ, дӕ низ ныл хӕцы.
Цӕугӕ, нӕ туг дӕ тӕрсы.
Цӕугӕ, фӕкӕ ныр хӕрзсӕфт!»

Мӕ фӕстӕ дуртӕ ӕхсынц. 
Цӕуын сындӕггай ӕз дӕр. 
Фӕрыст сӕ дзырдтӕй мӕ сӕр... 
Дзурынц... Худынц... Хӕрынц...

ТАРД
Дӕуыл фӕхастон, 

Мӕ хох, мӕхи.
Мӕлын дӕ мастӕй 

Ныр ӕз.
Ныр федтай де сӕфт 

Мӕнӕй, мӕнӕй. 
Дӕу тыххӕй фесӕфт 

Мӕ рӕз.

Ды сурыс дардмӕ, 
Мӕ хох, ныр мӕн, 

Бӕллыс мӕ мардмӕ... 
Цӕмӕн?

Фыдӕнӕн уадзын 
Дӕуӕн мӕ зард. 

Мӕ хох! Ӕз уарзын 
Дӕ цард...

Ныр дард мӕ хохӕй 
Кӕмдӕр лӕууын, 

Мӕ хохӕй рохӕй 
Кӕуын...

КӔРОН
Рагӕй, рагӕй агуырдтон ӕз марг, 

Агуырдтон ӕз марг.
Фенон, фенон, загътон, адджын цард, 

Фенон адджын цард.
Нуазын ӕз бындзарӕй марджы къус, 

Гъеныр марджы къус.
Марг, уӕ адджын марг, ды царды хос, 

Ды дӕ царды хос.
Амонд ӕз ыссардтон сау зӕххы, 

Арф ӕз сау зӕххы.
Уд уӕлӕмӕ рухсмӕ атӕхы, 

Рухсмӕ атӕхы.
Талынг, мӕйдаримӕ схӕццӕ дӕн, 

Ӕз ысхӕццӕ дӕн.
Ӕз фӕдӕн. Фӕдӕн, ысцӕттӕ дӕн...

Ӕз ысцӕттӕ дӕн.

МАЛУСӔГ
Сусӕгӕй уалдзӕг ӕрулӕфыд зӕхмӕ, 
Сусӕгӕй зӕхмӕ ӕрдымдта йӕ тӕф. 
Фӕлмӕн тӕф ацыди зӕххӕй дӕлдзӕхмӕ, 
Уазал уыд, уазал уӕддӕр ма уӕлдӕф.

Быдыр цӕгӕр сӕрау хъулон фӕдардта, 
Ранӕй-ран урсӕй лӕууыди ма мит.
Малусӕг митӕй йӕ буц сӕр ысдардта, 
Малусӕг фехъуыста уалдзӕджы 'хситт.
Малусӕг митӕй нӕ тарсти, нӕ сыди, 
Уазалы митимӕ тарф уый хӕцыд.
Уалдзӕджы цинӕй-иу бонгай рӕзыди, 
Хъалӕй, фырбуцӕй уый Рухсмӕ фӕцыд.
Рухсмӕ йӕ буц сӕр уый митӕй ысдардта, 
Хурмӕ бӕллыди ’мӕ Рухсы цӕры.
Малусӕг Рухсы йӕ мӕлӕт ыссардта —
) Хурӕй мӕлы.

АЛЫХУЫЗОН МӔСЫГ
Сонет

Сывӕллонӕн йӕ мидбылты фӕхудтӕй, 
Фӕллойгӕнджыты алыбон хъӕрзтӕй, 
Сырх тугвӕдон ӕнамонды хӕстӕй, 
Кӕй тыххӕй зайы тар бӕстӕ гаффуттӕй,

Зымӕгӕн та йӕ тымыгъы фӕфуттӕй, 
Мӕ сидзӕртӕн сӕ гом сыд сау фӕрстӕй, 
Мӕхицӕн та мӕ зӕрдӕйы мӕстӕй — 
Ӕз ниуын, зарын уыдонӕн сӕ удтӕй.

Ӕз амайын ныр адонӕй мӕсыг,
Ӕхсад — цӕссыгӕй, тугӕй — сырх йӕ дуртӕ, 
Ӕлыгӕн ын — Рӕстдзинад, Зонд — фыдмуртӕ.

Фӕйнӕрдӕм дзы ӕрттивдзӕни цӕссыг, 
Ӕддӕмӕ дзы зындзӕни мӕйтӕ, хуртӕ, 
Йӕ хуылфы та уыдзӕни судзгӕ зынг.



2003 АЗЫ «МАХ ДУГ» 
НЫММЫХУЫР КОДТА:

АБАЙТЫ ЭДУАРД: 50 АЗЫ
Абайты Эдуард. Дымгӕйы авдӕн. Ӕмдзӕвгӕтӕ. XI, 30.

АГЪНАТЫ ГӔСТӔН: 60 АЗЫ. I, 15.

БУЛКЪАТЫ МИХАЛ: 75 АЗЫ
Мамиаты Изетӕ. Миф ӕмӕ ӕцӕгдзинад фыссавджы аивады. XI, 99.

ГАФЕЗ: 90 АЗЫ
Гафез. Ӕмдзӕвгӕтӕ, фыставджытӕ. IX, 6.

ГӔЗДӔНТЫ ГАЙТО: 100 АЗЫ
Гӕздӕнты Гайто. Уаддзалх адӕм. Радзырдтӕ. XII, 24.

ДЖЕРДЖИТЫ ВАЛЕРИ: 50 АЗЫ. V, 118.

ВЛАДИМИР КОРОЛЕНКО: 150 АЗЫ
ВладимирКороленко. Ӕнахуыр чызг. Цардӕй ист нывтӕ. VIII, 5.

КЪУСРАТЫ АНАТОЛИ: 50 АЗЫ. III, 134.

ПРОСПЕР МЕРИМЕ: 200 АЗЫ
Проспер Мериме. Фидары байст. Новеллӕ. Меримейы зонды ныхӕстӕ. 

VII, 71.

ПЛИТЫ ГРИС: 90 АЗЫ
Грисы фыстӕджытӕ Гафезмӕ. X, 94.

ТОКАТЫ АЛИХАН: 110 АЗЫ
«Ӕркалдзынӕн нӕзӕхмӕ рухсӕй тын». Поэты тыххӕй Хъодзаты Ӕхсары 

ныхас. Алиханы фыстӕджытӕ. Мӕхъиты Верӕйы, Цӕллагты Тӕ- 
тӕрхъаны, Бӕдоаты Лезайы, Токиан-Фидараты Марияйы мыси- 
нӕгтӕ ӕмӕ ӕндӕр ӕрмӕг. VI, 6.

ФЕДОР ТЮТЧЕВ: 200 АЗЫ
Федор Тютчев. Дӕхи дунейы цӕр. Ӕмдзӕвгӕтӕ. XII, 112.



ХӔБЛИАТЫ САФАР: 70 АЗЫ
Хӕблиаты Сафар. Новеллаетӕ. III, 100.

ХУЫГАТЫ СЕРГЕЙ: 70 АЗЫ
Хуыгаты Сергей. Нарты Фарнӕг. Сӕргӕндтӕ романӕй. II, 11.

ХЪАЙТЫХЪТЫ АЗӔМӔГ: 80АЗЫ.УП, 5.

ЦӔГӔРАТЫ ГИГО: 80 АЗЫ
Цӕгӕраты Гиго. Булӕмӕргъӕн — арфӕ. Ӕмдзӕвгӕтӕ. II, 103.

ЦӔРУКЪАТЫ АЛЫКСАНДР: 85 АЗЫ
ЦӕрукъатыВалодя. Ме 'фсымӕр ӕмӕиннаетӕ. Мысинӕгтӕ. XII, 88.

ПОЭЗИ
Абайты Эдуард. Сатӕг суадӕттӕ. II, 106.
Абойты Зарӕ. Ӕфсымӕр. Ӕмдзӕвгӕ. V, 88.
Айларты Чермен. Фӕрныг хъуыддӕгтӕ. Ӕмдзӕвгӕтӕ. I, 62.
Балаты Альберт. Ӕнцой мын нӕй. Ӕмдзӕвгӕтӕ. I, 59.
Биазырты Кромвел. Лӕууы Алондоны был... Ӕмдзӕвгӕтӕ. VIII, 25.
Бирӕгъты Валодя. Хистӕрӕй кӕстӕрмӕ. Ӕмдзӕвгӕтӕ. II, 115.
Боциты Алыксандр. Бӕлццондӕн. Ӕмдзӕвгӕтӕ. I, 33; Уарзын цин. Ӕм- 

дзӕвгӕтӕ. X, 73.
Бызыккаты Земфирӕ. Дыууӕ ӕмдзӕвгӕйы. III, 89. •
Годжыцаты Нелли. Ныфсы рухс. Ӕмдзӕвгӕтӕ. III, 131.
Дауырӕ. Уарзт — удылхӕцӕг. Ӕмдэӕвгӕтӕ. III, 86.
Зассеты Мисурӕт. Уарди. Ӕмдэӕвгӕ. III, 99.
Нафи. Фӕззыгон дзымандытӕ. Ӕмдзӕвгӕтӕ. V, 5.
Нӕкуысаты Наирӕ. Удӕй ӕнгӕстӕ. Ӕмдзӕвгӕтӕ. III, 94.
Кобесты Зауырбег. Уынал. Ӕмдзӕвгӕ. XI, 92.
Кокойты Эльзӕ. Царды уаргъ. Ӕмдзӕвгӕтӕ. III, 14.
Коцойты Зӕйрӕт. Фӕсмон. Ӕмдзӕвгӕтӕ. III, 98.
КъадзатыСтанислав. Зымӕгон ӕмдзӕвгӕтӕ. II, 79; Фӕринк. Ӕмдзӕвгӕтӕ.

X, 5.
Къибирти Амурхан. Царди ӕрдӕфӕнтӕ. Ӕмдзӕвгитӕ. VII, 59.
Къодоты Альберт. Арт бандзар дӕ уарзтӕй. Ӕмдзӕвгӕтӕ. VII, 67.
Рӕмонты Геор. Бузныг Хуыцауӕй. Ӕмдзӕвгӕтӕ. IV, 93.
Ситохаты Саламджери. Рухсӕн кувӕм. Ӕмдзӕвгӕтӕ. VI, 79.
Скъодтаты Эльбрус. Дзӕкъолон. Ӕмдзӕвгитӕ. V, 35.
СоттитыРиммӕ. Чи и цары? Ӕмдзӕвгӕ. VIII, 88.
УалытыЛаврент. Дӕбӕсты цӕрайӕ. Ӕмдзӕвгӕтӕ. XII, 15.



Хадыхъаты Фатимӕ. Хъысмает. Ӕмдзӕвгӕ. III, 97.
Хӕмыцаты Албег. Бӕллынта ногӕй... Ӕмдзӕвгӕтӕ. VI, 50;

Ме 'ртӕчъирийы. Ӕмдзӕвгӕтӕ. XI, 58.
Хӕуытаты Къоста. Уыцы дуг мысын фынау. Ӕмдзӕвгӕтӕ. IV, 78.
Хозиты Макар. Сабитӕн. Ӕмдзӕвгӕтӕ. II, 118; IX, 110.
ХъауыратыДауыр. Фондз ӕмдзӕвгӕйы. IX, 102.
Хъӕцмӕзты Азӕ. Ӕртӕ ӕмдзӕвгӕйы. XI, 90.
ХъодалатыГарсан. Фидын бонзонгӕ мӕ хӕс. Ӕмдзӕвгӕтӕ. XII,79.
ХъодзатыӔхсар. Хӕрзгӕнӕг. Ӕмдзӕвгӕтӕ. VIII, 74.
Цӕрукъаты Таймураз. Сатирикон рӕнхъытӕ. VIII, 87.
Цорӕты Ахъмырзӕ. Дыууӕ ӕмдзӕвгӕйы. VIII, 89.
Чеджемты Ӕхсар. Арвы хуызтӕ. Ӕмдзӕвгӕтӕ. I, 5; Мӕ артдзӕсты зынг.

Ӕмдзӕвгӕтӕ. VIII, 47.
Челдыты-Годжыцаты Надя. Дыууӕӕмдзӕвгаэйы. III, 98.

ПРОЗӔ
Айларты Измаил. Амонды фӕндагыл. Уацау. IX, 38; X, 14.
Ӕлбегаты Илитӕ Ӕцӕг хабӕртгӕ. VII, 57. *
Баситы Михал. Фыдвӕд, фыдномы тымыгьты. Кадӕг-уацау.

Цыбыргондӕй. V, 42; VIII, 35.
ДауыратыДамир. Радзырдтӕ. XI, 5.
Джидзӕлаты Арыпхан. Ӕцӕг хабӕртгӕ. IV, 96.
ДжыккайтыШамил. Ӕнусон рухс. Новеллӕ. IV, 83; Мӕлӕт. Радзырд. XII,5.
Дзанайты Никъала. Хӕстон фӕндӕгтӕ — зындоны балц. Мысинӕгтӕ. V, 15;

VI, 60; XI, 40.
Закаты Алыкси. Ӕдзӕсгом уари. Этюд. I, 43.
Куыдзойты Барис. Ӕцӕг хабӕрттӕ ӕмӕ таурӕгъ. V, 80.
Реуазты Верӕ. «Хӕрзбон, ӕнцойдзинад...» XI, 67.
Ситохаты Саламджери. Сатирикон радзырдтӕ. II, 88.
Сылгоймӕггы афоризмтӕӕмӕхъазӕн ныхӕстӕ. III, 5.
Тыбылты Олга. Митдзуан. Ӕцӕг цау. III 90.
Хуыгаты Сергей. НартыФарнӕг. Сӕргӕндтӕ романӕй. III, 19; IV, 5.
Хъауыраты Дауыр. Хъӕлдзӕг хабӕрттӕ. I, 53.
Цоколаты Насырбег. Софя аэмӕ Ахмаеты таурӕгъ. XI, 93.



ДРАМАТУРГИ
Айларты Асӕхмӕт. Фӕндагтон. Киносценари. VI, 82.
Темыраты Давид. Интермедитӕ. X, 82.
Хъайтыхъты Азӕмӕт. Фыдохы арт. Драмӕ. VII, 6.

СФӔЛДЫСТАДОН БЫНТӔ
Ахмӕгы дыууӕ фыставджы. Цомайты Тамарӕйы разныхас. VI, 124.
Бестауты Гиуӕрги. Ӕмдзӕвгӕтӕ. VI, 115.
БиазыртыАлыксандр. Секъа ӕмӕ гуырдзиаг литературӕ. Секъайы тыххӕй 

мысинӕгтӕ. IX, 122.
Нигер. Налхъуыт-налмасӕй фидауцджындӕр. I, 89.

ТӔЛМАЦТӔ
Гаврила Державин, Фридрих Шиллер, Вольфганг Гзте, Николай Языков, 
Михаил Лермонтов, Виктор Гюго. Ӕмдзӕвгӕтӕ. IX, 114.
Николай Заболоцкий. Ӕмдзӕвгӕтӕ. V, 102.
Сомихаг аргьӕуттӕ. I, 65.
Осхамахуӕ— амондыхох. Кӕсгон поэтты ӕмдзӕвгӕтӕ. Кашиф Елгар, Зу- 

бер Тхагазитов, Борис Кагермазов, Анатоли Бицуев, Афлик Ора- 
заев, Борис Утижев. IV, 99.

МЫСИНӔТӔ
ӔлбортыХетӕг. Ӕхсызгон цаутӕ. VIII, 90.
Закаты Алыкси. Мӕ цӕстытыл уайы. VI, 133.
Заойты Аслӕнбег. Хӕстон фӕндӕгтыл. I, 80. ■
ЦыбыртыЛюдвиг. Ферттывта стъалыйау. VII, 78.

АДӔМОН СФӔЛДЫСТАД
Хъазиты Мелитон. Ирон хӕзна. Дарддӕр. III, 138; IV, 119; V, 109.

ЛИТЕРАТУРӔЙЫ ФАРСТАТӔ
Боциты Алыксандр. Урсдоны ӕрдз ын — поэзийы бӕстӕ. IV, 126.
Мамиаты Изетӕ. Фыссавджы ӕрмдзӕф. I, 94.
Тменаты Дзерассӕ. Ӕмбисондхӕссӕг — зондамонӕг. VI, 129.
Тъехты Тамерлан. Цӕрукъаты Алыксандры сатирӕйы тыххӕй. VII, 91.
Цъӕхилон-Хъазиты Фатимӕ. Мад ӕмӕ къонайы фарн. IX, 129

ЧИНГУЫТЫ ДУНЕ
Дзиццойты Юри. Ирон уыци-уыциты ног рауагъд. I, 104.

ПУБЛИЦИСТИКӔ
ГӕбӕратыАлан. Гасситы Афанаси динытыххӕй. III, 151.
Дарчиты Светланӕ. Национ фарстатӕ революцийы размӕйыДумӕйы. V, 145.



Дзарасаты Альберт. Алантӕ ӕмӕ Кавказы иннӕ адӕмтӕ. V, 139.
Дзидзойты Валери. Ирӕттӕ — куыстагур. 1,108; «Хавдбар» республикӕйӕ — 

советон автономимӕ. VII!, 100.
Мсойты Фатимӕ. Суверенитеты тыххӕй. V, 142.
Сидахъаты Татьянӕ. Быхсыны сӕр — сой. II, 137.
Тлатты Ӕмзор. Ирыстоны мӕсыг макуы ракӕла. VII, 83.
Хуысе. Цардвӕндаг. III, 156.

АИВАД, КУЛЬТУРӔ
Бӕтӕгаты Татьянӕ. Хурӕргом аивад. III, 143.
Соттиты Риммӕ. Цыкурайы фӕрдыгау. V, 135.

АХУЫРГӔНӔГӔН ӔХХУЫСӔН
Бекъойты Владимир. Радзырд «Дзӕбидырдзуан» астӕуккагскъолайы. II, 141.
Габоты Эммӕ. Сабиты хӕлар. II, 148.
Дзитойты Аллӕ. Нӕртон фӕткъуы — нӕмадӕлон ӕвзаг. III, 161.

РӔСТӔГ— РӔСТӔВЗАРӔН
Санахъоты Инал. Гуырдзиаг-иронныхмӕлӕуды идейон бындуртӕ. IV, 138.
ЦӕлыккатыХайырбег. Судзаджы хабӕртгӕ. IV, 134.

УИДӔГТӔ
Бзарты Руслан. Истори ӕмӕ Кавказы культурӕ. VII, 94.
Джиоты Иринӕ. Рохуатӕн ӕвгьау у. X, 129.
Медойты Хъазыбег. Ӕцӕг разагьды лӕг. II, 120
Хъамболты Тамерлан. Нӕадӕмы номытыххӕй. I, 116.
ХъауыратыДауыр. Рухстауӕг. II, 130.

«МАХДУДЖЫ» РАВДЫСТ
1,118; II, 151; III, 170; IV, 142; VI, 138; VII, 100; VIII, 109; IX, 135; X, 132; XI, 124; XII,117.

АРВИСТОН
I, 125; II, 163; III, 176; IV, 152; V, 148; VI, 142; VII, 108; VIII, 117; IX, 143; X, 140;
XI, 114; XII, 123.

ИРОН ПОЭЗИЙЫ АНТОЛОГИ
1,139; II, 173; III, 187; IV, 163; V, 159; VI, 153; VII, 119; VIII, 128; IX, 153; X, 151;

XI, 133; XII, 134.

ФЫСТӔГ РЕДАКЦИЙӔ IV, 162.

_______________ ТӔФӔРФӔС
Хӕблиаты Сафар. 111,210.



Цъары фӕрстыл:
1. Уӕлахиз.
3. Ӕмгӕртты мысгӕйӕ.
4. Ӕнусмӕ хӕларӕй.

* * *

